
წინამდებარე კრებული მოიცავს მშვიდობის, დემოკრატიის და განვითარების კავკასიური ინსტიტუტის მიერ 2008 და 2009 წლებში განხორციელებული ორი მსგავსი პროექტის („სამოქალაქო ორგანიზაციათა გაცვლითი პროგრამა“, „სამოქალაქო ორგანიზაციების რეგიონული ქსელი“) ფარგლებში დაწერილ პოლიტიკის ანგარიშებს. ორივე პროექტის ფინანსური მხარდამჭერია German Marshal Fund-ის პროექტი The Black Sea Trust.

ორივე პროექტის უმთავრეს ამოცანებს წარმოადგენდა, ერთი მხრივ, რეგიონული ორგანიზაციების ურთიერთთანამშრომლობის განვითარება და, მეორე მხრივ, საქართველოს რეგიონებში სამოქალაქო საზოგადოების წარმომადგნელების უფრო აქტიური და „აკადემიური“ ჩართვა ადგილობრივი თვითმმართველობის პროცესში. ამისათვის კონკურსის შედეგად შეირჩა საქართველოს სხვადასხვა რეგიონში (კახეთი, გურია, შიდა ქართლი, მცხეთა-თიანეთი, სამცხე-ჯავახეთი, იმერეთი, სამეგრელო, აჭარა, ქვემო ქართლი, თბილისი) მოქმედი არასამთავრობო ორგანიზაციები (ექვსი ორგანიზაცია 2008 წელს და ათი ორგანი ზაცია 2009 წელს), რომელთა წარმომადგენლებმა გაიარეს საკმაოდ საფუძვლიანი ტრენინგი პოლიტიკის ანალიზისთვის საჭირო ყველა მნიშვნელოვან კომპონენტში (თეორიული ცოდნა, კვლევის წარმოება, წერითი გადმოცემა, მასალებთან მუშაობა, თვითმმართველობის ორგანოებთან თანამშრომლობა). სწორედ ამ ტრენინგის უშუალო შედეგია მოცემული კრებული.

პროექტის ავტორების მიზანი არ ყოფილა, შედეგად მიგვეღო დახვეწილი, მაღალპროფესიული პოლიტიკის ანგარიშები. თუმცა, კრებულის მკითხველი თავად დარწმუნდება, რომ შესრულებულია მთავარი ამოცანა: სამოქალაქო საზოგადოების წარმომადგენლები კარგად იცნობენ რეგიონულ პრობლემებს, შეუძლიათ მათი გაანალიზება, თვითმმართველობის ორგანოებთან თანამშრომლობის კონკრეტული გზების დასახვა და ამ გზით საზოგადოებრივ პრობლემებზე უფრო მეტი პასუხისმგებლობის აღება.

პუბლიკაციაში გამოთქმული შეხედულებები და მოსაზრებები არ არის აუცილებელი გამოხატავდეს German Marshal Fund-ის, Black Sea Trust-ის და მისი პარტნიორების შეხედულებებს.

მიხეილ ანანიძე
ახალგაზრდა მეცნიერთა კავშირი ინტელექტი, ბათუმი, 2009

1. პრობლემის აღწერა: პრობლემის მიზეზები/საფუძველი/მონიტორინგი
1.1. კლიენტის მოთხოვნის აღწერა
კვლევის დამკვეთია არასამთავრობო ორგანიზაცია ახალგაზრდა მეცნიერთა კავშირი ინტელექტი.

ახალგაზრდა მეცნიერთა კავშირი ინტელექტის ერთ-ერთ მთავარ მიზანს არმოადგენს ახალგაზრდული ინიციატივების მხარდაჭერა და მათთვის შესაბამისი პირობების შექმნა, რაც საშუალებას მისცემს ახალგაზრდებს, მაქსიმალურად გამოიყენონ თავიანთი შესაძლებლობები. ორგანიზაციისათვის ინტერესის ერთ-ერთ სფეროს წარმოადგენს ახალგაზრდა სპეციალისტები, რომლებმაც წარმატებით დაასრულეს უმაღლესი სასწავლებელი და სურვილი აქვთ შეიქმნან კარიერა მიღებული განათლების შესაბამისად. სწორედ აღნიშული ჯგუფის ინტერესების დაცვისა და შრომის ბაზარზე დასაქმების ხელშეწყობის პირობების შექმნას ისახავს მიზნად ორგანიზაცია აღნიშნული კვლევის ფარგლებში.

1.2. პრობლემური სიტუაციის მიმოხილვა
უმუშევრობა ზეგავლენას ახდენს ნებისმიერი ადამიანის ცხოვრებაზე და ამ მხრივ ახალგაზრდები ყველაზე უფრო მგრძნობიარენი არიან. ახალგაზრდებს ყველაზე უფრო უჭირთ სამუშაო ბაზარზე შესვლა და ადგილის დამკვიდრება, რითაც ხელი ეშლებათ საზოგადოებაში ინტეგრაციასა და საკუთარი პოტენციალის გამოვლენაში. ახალგაზრდობა საზოგადოების ის ნაწილია, რომლის რაოდენობაზე, ჯანმრთელობაზე, განათლებისა და კულტურის დონეზე, პროფესიულ მომზადებასა და შრომით აქტიურობაზე დიდად არის დამოკიდებული ქვეყნის ეკონომიკური, დემოგრაფიული, სოციალური თუ პოლიტიკური პროგრესი.

აჭარის რეგიონში რამდენიმე აკრედიტებული უმაღლესი სასწავლებელია. ყოველწლიურად შრომის ბაზარს სხვადასხვა პროფესიის ბაკალავრი და მაგისტრი ემატება აჭარის რეგიონის უმაღლესი სასწავლებლებიდან. მათი მცირე ნაწილი იწყებს მუშაობას ან უკვე მუშაობს სხვადასხვა ორგანიზაციაში, ხოლო დანარჩენი ნაწილი სწავლას განაგრძობს ხარისხის ასამაღლებლად, თუმცა მათ უმეტესობას სურვილი აქვს, სწავლას მუშაობაც შეუთავსოს.

უმაღლესი სასწავლებლის კურსდამთავრებულთა მთავარ მიზანს წარმოადგენს სპეციალობის შესაბამისი სამუშაო ადგილის მოძიება და კარიერის შექმნა. ახალგაზრდა სპეციალისტები სხვადასხვა ფორმით ახორციელებენ ვაკანსიის შესახებ განცხადებების მოძიებას და განაცხადების გაკეთებას.

ბოლო წლების განმავლობაში მნიშვნელოვნად შეიცვალა სხვადასხვა ორგანიზაციის პოლიტიკა ადამიანური რესურსების მოზიდვისა და მართვის საკითხებთან დაკავშირებით. დამკვიდრდა ვაკანსიების შესახებ განცხადებების გამოქვეყნებისა და კონკურსების ჩატარების პრაქტიკა. სამუშაოს მაძიებელს საშუალება მიეცა ინტერნეტით მარტივად და სწრაფად გააგზავნოს განცხადება ვაკანსიით გათვალისწინებული თანამდებობის დასაკავებლად. ამავდროულად, შესაძლებელია უმოკლეს ვადაში რამდენიმე ვაკანსიაზე განცხადების შეტანა. შეიძლება ითქვას, რომ მნიშვნელოვნად გამარტივდა ვაკანსიის მოძიებისა და განცხადების შეტანის პროცესი.

ორგანიზაციებს, რომლებიც კონკურსს ატარებენ ახალი კადრების მოსაძიებლად, აქვთ გარკვეული მოთხოვნებიც, რომელთაც უნდა აკმაყოფილებდეს განმცხადებელი. ერთ-ერთი მნიშვნელოვანი მოთხოვნა, რომელიც დაბრკოლებას უქმნის ბევრ მსურველს, ეს არის სამუშაო გამოცდილების პირობა შესაბამის სფეროში. ძირითადად, დამსაქმებლები ითხოვენ ერთიდან ხუთ წლამდე გამოცდილების არსებობას. ეს პირობა წარმოადგენს ბარიერს იმ პირთათვის, რომელთაც არ გააჩნიათ გამოცდილება იმ მარტივი მიზეის გამო, რომ სწავლობდნენ უმაღლეს სასწავლებლებში და არ ჰქონდათ საკმარისი დრო გამოცდილების შესაძენად.

უმაღლესი სასწავლებლის ბევრ კურსდამთავრებულს, მიუხედავად დიდი სურვილისა, არ ეძლევა საშუალება, განცხადება გააკეთოს მისთზვის სასურველ ვაკანსიაზე და გამოავლინოს თავისი უნარები. უკეთეს შემთხვევაში, გასაუბრებაზე კანდიდატებს უარით ისტუმრებენ. შესაბამისად, მათთვის შესაძლებლობა იმისა, რომ სპეციალობის მიხედვით შესაბამის სფეროში ადგილი დაიმკვიდრონ, საკმაოდ მცირეა. ეს ბევრ ახალგაზრდა სპეციალისტში იწვევს იმედგაცრუებას, სტიმულის დაკარგვას და თვითშეფასების შემცირებას.
სახელმწიფო ყოველწლიურად მნიშვნელოვან ფულად სახსრებს გამოყოფს ბიუჯეტიდან იმისათვის, რომ სტუდენტები უზრუნველყოს შესაბამისი განათლებით. თუმცა, სახელმწიფოს მხრიდან აღნიშნული პოლიტიკის განხორციელებას ნაკლები შედეგი ექნება, თუ მომავალში არ მოხდება აღნიშნული ადამიანური რესურსის აქტიური ჩართვა საზოგადოების სხვადასხვა სფეროში და მათ განათლებაში ჩადებული სახსრების ამ გზით ამოღება. არსებული ვითარების გათვალისწინებით, შეიძლება ითქვას, რომ სახელმწიფოს საქმიანობა არ არის ეფექტიანი, მით უმეტეს, რომ ბოლო წლების განმავლობაში შეინიშნება ადგილობრივი კადრების მნიშვნელოვანი გადინება საზღვარგარეთ. ამიტომ აუცილებლად მიგვაჩნია, რომ ახალგაზრდა დიპლომირებული კადრების შრომით ბაზარზე დასამკვიდრებლად სახელმწიფომ მნიშვნელოვანი ხელშემწყობი პოლიტიკა განახორციელოს.

1.3. პრობლემის გადაწყვეტის წინა მცდელობების აღწერა1
დასაქმების პრობლემის მოგვარებაზე რამდენიმე ორგანიზაცია მუშაობდა. ერთ-ერთი ასეთი ორგანიზაციაა დასაქმების სახელმწიფო სამსახური, რომლის ძირითადი ფუნქციები და საქმიანობის საგანია შრომის ბაზრის მდგომარეობის შესახებ სტატისტიკური ინფორმაციის შეგროვება და ერთიანი საინფორმაციო ბანკის შექმნა, სამუშაოს მაძიებელთა რეგისტრაცია, აღრიცხვა და მონიტორინგი, მათი პროფესიული მომზადების, გადამზადების და კვალიფიკაციის ამაღლების ხელშეწყობა, ვაკანსიების შესახებ ინფორმაციის მოძიება და სამუშაოს მაძიებელთა ინფორმირება, შრომითი მოწყობის მიზნით საშუამავლო საქმიანობის ორგანიზება და სხვა.

ზემოხსენებულ ორგანიზაციაში 2000 წლისათვის რეგისტრირებულ უმუშევართა რაოდენობა შეადგენდა 116,9 ათას ადამიანს, 2005 წლისათვის ეს რიცხვი შეადგენდა 29,8 ათას ადამიანს და წლების მიხედვით ეს ციფრი თანდათანობით მცირდებოდა. ეს იმას არ ნიშნავს, რომ უმუშევართა რაოდენობა შემცირდა; უბრალოდ, სამსახურის მაძიებლები წლების განმავლობაში უფრო ნაკლებად აკითხავენ აღნიშნულ დაწესებულებას, რადგან ნაკლებად სჯერათ, რომ ამ ორგანიზაციის მეშვეობით შრომის ბაზარზე დამკვიდრდებიან.

2007 წელს სახელმწიფომ განახორციელა დასაქმების სახელმწიფო პროგრამა. პროგრამის ფარგლებში ორგანიზაციებს, რომლებსაც სჭირდებოდათ ახალი კადრები, საშუალება მიეცათ დაესაქმებინათ სამუშაოს მაძიებლები და აემაღლებინათ მათი კვალიფიკაცია შესაბამის სფეროში. პროგრამის ფარგლებში სახელმწიფომ თავის თავ აიღო შრომის ანაზღაურების ვალდებულებაზე სამი თვის განმავლობაში. მომდევნო თვეებში დამსაქმებელი თვითონ წყვეტდა, გააგრძელებდა ურთიერთობას გადამზადებულ კადრთან თუ არა. დადებითი გადაწყვეტილების შემთხვევაში დამსაქმებელი უკვე თვითონ უთანხმდებოდა გადამზადებულ კადრს შრომის ანაზღაურებაზე და თავად ფარავდა მას. არსებული პროგრამა არ აღმოჩნდა შედეგიანი სახელმწიფოს მიერ გაწეულ ხარჯებთან მიმართებაში, მიუხედავად იმისა, რომ 2008 წელს იგი შეცვლილი სახით განხორციელდა.

გარდა აღნიშნულისა, არსებობდა სტუდენტური დასაქმების პროგრამა, რომელიც ითვალისწინებდა სტუდენტების დასაქმებას ზაფხულის პერიოდში. სტუდენტები ასრულებდნენ სხვადასხვა სახის სამუშაოებს (ქუჩების, ბულვარის, ზღვის ნაპირის დასუფთავება) შესაბამისი ანაზღაურების სანაცვლოდ. არსებული პროგრამა არ ითვალისწინებდა რაიმე სახის გრძელვადიან შედეგს, რომ დასაქმებულს გამოცდილება შეეძინა, და არ იყო გათვლილი და საქმებულთა კვალიფიკაციის ამაღლებაზე.

ბათუმში ფუნქციობს რამდენიმე დასაქმების სააგენტო, კერძო ორგანიზაციები, რომელთა საქმინობის ძირითადი მიზანია სამუშაოს მაძიებელთა გადამზადება, დასაქმება, მათი უნარ-ჩვევების გამომუშავება/დახვეწა. ეს ორგანიზაციები იკვლევენ სამუშაო ბაზარს, ქმნიან მონაცემთა ბაზებს დამსაქმებელთა და სამუშაოს მაძიებელთა შესახებ. მიუხედავად მათი მცდელობისა, მათი საქმიანობა მნიშვნელოვან გავლენას ვერ ახდენს შრომის ბაზარზე, რადგან მათი რესურსები (ძირითადად, ფინანსური) შეზღუდულია. 

ზემოთ ნახსენები პროგრამების ნაწილი ორიენტირებული იყო იმაზე, რომ უშუალოდ გადაეწყვიტა იმ ახალგაზრდა სპეციალის-ახალგაზრდა სპეციალისტების დასაქმების პოლიტიკა აჭარის რეგიონში ტების დასაქმების პრობლემა, რომლებსაც არ გააჩნდათ სამუშაო გამოცდილება. მაგრამ არც ამ შემთხვევაში შეიძლება ვისაუბროთ რაიმე ხელშესახებ შედეგებზე. საქმე ისაა, რომ განხორციელებული პროგრამების მიზანი იყო ზოგადად დასაქმების პრობლემის მოგვარება და არა შრომის ბაზარზე ახალგაზრდა სპეციალისტების კონკურენტუნარიანობის დონის ამღლება.

დასაქმების პრობლემებთან დაკავშირებით აქტიურად მუშაობდნენ და კვლავაც განაგრძობენ მუშაობას ინტერნეტ-საიტები (www.jobs.ge, www.hr.com.ge, www.humanresource.ge, www.job.ge და სხვა), რომლებიც ყოველდღიურად ღებულობენ და აქვეყნებენ ვაკანსიების შესახებ განცხადებებს. ძირითადად, ინტერნეტ-საიტები კომერციულ საწყისებზე საქმიანობენ და არ გააჩნიათ სპეციალური პროგრამები ახალგაზრდა სპეციალისტების დასაქმების პრობლემებზე, ისინი მხოლოდ შუამავლის როლს ასრულებენ სამუშაოს მაძიებელსა და დამსაქმებელს შორის.

შეიძლება ითქვას, რომ დღემდე აჭარის ავტონომიურ რესპუბლიკაში არც კერძო და არც სახელმწიფო სექტორს არ ჰქონია ისეთი მცდელობა, რაც მნიშვნელოვან გავლენას მოახდენდა პრობლემის მოგვარებაზე და რომლის ერთ-ერთი მთავარი მიზანი იქნებოდა ახალგაზრდა სპეციალისტებისათვის ისეთი პირობების შექმნა, რომ უფრო მეტად კონკურენტუნარიანი გამხდარიყვნენ შრომის ბაზარზე.

2. პრობლემის მნიშვნელობა/შეფასება
2.1. წარსული პოლიტიკის შეფასება
აჭარის რეგიონში არსებობდა ახალგაზრდულ საქმეთა დეპარტამენტი, რომელიც ახალგაზრდების მხარდაჭერის საკითხებზე მუშაობდა, მაგრამ ეს დეპარტამენტი სამი წლის წინ გაუქმდა. უნდა ითქვას, რომ დეპარტამენტის საქმიანობა არ ითვალისწინებდა ახალგაზრდა სპეციალისტებისათვის პირობების შექმნას, რაც სამუშაო ბაზარზე ახალგაზრდების კონკურენტუნარიანობას აამაღლებდა.

ასევე მოქმედებდა რამდენიმე სახელმწიფო პროგრამა და სამსახური, რომელთა საქმიანობა ნაკლებად იყო მიმართული არსებული პრობლემის მოგვარებაზე.

აჭარის ავტონომიური რესპუბლიკის განათლების, კულტურისა და სპორტის სამინისტროს ერთ-ერთ სტრუქტურულ ერთეულს წარმოადგენს სპორტისა და ახალგაზრდულ საქმეთა განყოფილება, რომლის ძირითადი საქმიანობა დაკავშირებულია სპორტის განვითარებასა და ახალგაზრდების მხარდაჭერასთან, შესაბამისი სამთავრობო პოლიტიკის შემუშავებასა და განხორციელებასთან. ეს განყოფილება კოორდინაციაშია სხვადასხვა არასამთავრობო ორგანიზაციასთან.

შრომის ბაზარზე ახალგაზრდა სპეციალისტთა კონკურენტუნარიანობის ამაღლების მიზნით სამინისტრო ახორციელებს უცხოეთის უმაღლეს სასწავლებლებში სწავლებისა და სტაჟირების მიზნობრივ პროგრამას. პროგრამა ითვალისწინებს აჭარის ადმინისტრაციულ ტერიტორია მცხოვრები ახალგაზრდების პროფესიულ სტაჟირებას: პროგრამა Eurodyssey-ს ფარგლებში სამინისტრო ახორციელებს ევროპის რეგიონთა ასამბლეის წევრი ქვეყნების სხვადასხვა უმაღლეს სასწავლებელსა და დაწესებულებაში მათი პროფესიული სტაჟირების ორგანიზებასა და ფინანსურ დახმარებას (ერთ სტაჟიორზე 700 ლარის ოდენობით). დღევანდელი მდგომარეობით, პროგრამის ბენეფიციართა რაოდენობა აჭარის რეგიონიდან 15 ადამიანს შეადგენს. თუმცა, გასათვალისწინებელია ისიც, რომ პროგრამის მომხმარებლების რიცხვი ძალ
ზედ მცირეა და, შესაბამისად, მხოლოდ ერთი პროგრამის განხორციელება ვერ ახდენს მნიშვნელოვან გავლენას შრომის ბაზარზე არსებულ სიტუაციაზე.

3. პრობლემის ფორმულირება/პრობლემის სტრუქტურირება
3.1. პრობლემის დიაგნოზის დასმა
აჭარის რეგიონში ახალგაზრდა სპეციალისტები, რომლებმაც დაასრულეს სწავლა უმაღლეს სასწავლებლებში, ნაკლებად კონკურენტუნარიანნი არიან შრომის ბაზარზე.

აჭარის რეგიონის უმაღლეს სასწავლებლებს ყოველწლიურად ასობით  კურსდამთავრებული ჰყავს, რომლებიც მზად არიან თავიანთი სპეციალობის შესაბამის სფეროში შეიქმნან კარიერა და მოახდინონ საკუთარი შესაძლებლობების მაქსიმალური რეალიზება, მაგრამ ისინი აწყდებიან წინააღმდეგობას შრომის ბაზარზე – სამუშაო გამოცდილების არქონა ამცირებს მათ კონკურენტუნარიანობას. შესაბამისად, ახალგაზრდა სპეციალისტები ვერ ახორციელებენ საკუთარი შესაძლებლობების რეალიზებას, რაც იწვევს იმედგაცრუებას და აფერხებს საზოგადოებაში მათი ინტეგრაციის პროცესს.

3.2. ძირითადი აქტორები/დაინტერესებული მონაწილე პირების აღწერა
პრობლემის გადაჭრის პროცესში ჩართულ მხარეებად შესაძლებელია დასახელდეს:

რეგიონის ხელისუფლება
აჭარის რეგიონის ხელისუფლება მნიშვნელოვან როლს ასრულებს პოლიტიკის განსაზღვრის საკითხებში და შეუძლია დიდი ზეგავლენა იქონიოს პრობლემის აღმოფხვრაზე. გარდა ამისა, არსებული პრობლემის მოგვარება მთავრობის ინტერესსაც წარმოადგენს, რადგან ახალგაზრდა სპეციალისტები რეგიონის განვითარებისათვის შეუცვლელი ძალაა.

დასაქმების სააგენტოები
დასაქმების სააგენტოებს აქვთ პრობლემის მოგვარების გამოცდილება; შესაძლებელია მათი მონაწილეობა პოლიტიკის განსაზღვრის და მისი განხორციელების პროცესში.

ახალგაზრდა სპეციალისტები
ახალგაზრდა სპეციალისტები არიან მთავარი აქტორები, რომლებზეც მოქმედებს არსებული სიტუაცია და მომავალში განიხილებიან რეგიონული პოლიტიკის თუ სხვადასხვა პროგრამის ბენეფიციარებად.

უმაღლესი სასწავლებლები
უმაღლეს სასწავლებლებს შეუძლიათ დახვეწონ სასწავლო პროგრამები, რაც შეამცირებს პრობლემის სიმწვავეს და გააუმჯობესებს სასწავლო პრაქტიკის პროცესს.

სამუშაოს სხვა მაძიებლები
სამუშაოს სხვა მაძიებლები (გარდა ახალგაზრდა პროფესიონალებისა) შესაძლებელია განვიხილოთ ჩვენ მიერ შემუშავებული პოლიტიკის მიღმა მდგომ აქტორებად.

დამსაქმებლები
დამსაქმებლებს შეუძლიათ მნიშვნელოვანი როლი ითამაშონ პრობლემის მოგვარებაში, თუ იარსებებს შესაბამისი პოლიტიკა.

3.3.მიზნებისა და ამოცანების განსაზღვრა
მიზანი: აჭარის რეგიონში სამუშაო ბაზარზე ახალგაზრდა სპეციალისტების კონკურენტუნარიანობის ხარისხის გაზრდა.

ამოცანა:

ახალგაზრდა სპეციალისტებისათვის გამოცდილების მისაღებად შესაბამისი პირობების უზრუნველყოფა;

განათლების სისტემის სრულყოფა;

ახალგაზრდა სპეციალისტების დასაქმებისათვის ხელსაყრელი გარემოს შექმნა.

4. ალტერნატივების ანალიზი
შექმნილი სიტუაციის და გამოცდილების გაზიარების გათვალისწინებით განვიხილავთ რამდენიმე ალტერნატივას:

უმაღლეს სასწავლებლებში რეალური სასწავლო პრაქტიკისათვის შესაბამისი საშუალებების შექმნა;

„Eurodyssey“-ს პროგრამის ტრანსფორმირება რეგიონულ დონეზე;

დამსაქმებლების წახალისება, რომლებიც კადრების შერჩევის პროცესში პრიორიტეტს ახალგაზრდა სპეციალისტებს მიანიჭებენ.

4.1. ალტერნატივების აღწერა
უმაღლეს სასწავლებლებში რეალური სასწავლო პრაქტიკისათვის შესაბამისი საშუალებების შექმნა
უმაღლესი სასწავლებლების სწავლების გეგმაში შედის სტუდენტების უზრუნველყოფა სასწავლო პრაქტიკით. სტუდენტები სწავლის ბოლო წელს გადიან სასწავლო პრაქტიკას სხავადასხვა ორგანიზაციაში, უმეტესწილად, სახელმწიფო დაწესებულებებში. ხშირად სასწავლო პრაქტიკას ფორმალური ხასიათი აქვს და სტუდენტები ვერ იღებენ რაიმე სახის გამოცდილებას სპეციალობის შესაბამისად.

პრობლემის მოსაგვარებლად უმაღლესმა სასწავლებლებმა უნდა განახორციელონ შემდეგი:

- მკაცრი კონტროლი დააწესონ სასწავლო პრაქტიკის ეფექტურად განხორციელებაზე.

- უფრო მეტად ჩართონ კერძო ორგანიზაციები სასწავლო პრაქტიკის პროცესში.

- მეტი ფინანსური რესურსი გამოყონ, რათა უფრო მეტ ავტორიტეტულ და  წარმატებულ ორგანიზაციასთან ითანამშრომლონ.

- სტუდენტებს სასწავლო პრაქტიკა ჩაუთვალონ სამუშაო სტაჟსა და გამოცდილებაში.

წინამდებარე ალტერნატივის განხორციელებას მნიშვნელოვანი შედეგი ექნება, რადგან ყველა სტუდენტი შეძლებს გაიაროსსასწავლო პრაქტიკა. თუმცა ეს ალტერნატივა გარკვეულ ხარჯებთანაა დაკავშირებული, რომელიც უნდა გამოიყოს უმაღლესი სასწავლებლების ბიუჯეტებიდან. უმაღლესი სასწავლებლების ბიუჯეტები ძალზედ შეზღუდულია და ხშირად ვერ უზრუნველყოფენ სასწავლებლების ძირითადი საქმიანობის განხორციელებისათვის საჭირო ხარჯების დაფარვას. შესაბამისად, წარმოდგენილ ალტერნატივას აქვს საფრთხე – ჩავარდეს განხორციელების ეტაპზე.

Eurodyssey-ს პროგრამის ტრანსფორმირება რეგიონულ დონეზე პროგრამა Eurodyssey ხორციელდება ევროპის რეგიონთა ასამბლეის ინიციატივით. პროგრამის მთავარი მიზანია, საშუალება მისცეს ახალგაზრდა სპეციალისტებს, მათი განათლების დონის მიუხედავად, მიიღონ პროფესიული გამოცდილება ყველა სფეროში და ხელი შეუწყონ მათ დამკვიდრებას საერთაშორისო შრომის ბაზარზე. ეს არის გაცვლითი პროგრამა ევროპის რეგიონებს შორის, რომელიც საშუალებას აძლევს 18-იდან 30 წლამდე ახალგაზრდა სამუშაოს მაძიებლებს, გაიარონ ტრენინგები/სტაჟირება სხვა რეგიონში სამიდან შვიდ თვემდე პერიოდის განმავლობაში.

პროგრამის ძირითადი მომხმარებლები არიან ახალგაზრდები, რომლებსაც პროგრამის ფარგლებში საშუალება მიეცემათ:

- მიიღონ პროფესიული გამოცდილება;

- გაიღრმაონ ცოდნა;

- პრაქტიკაში განახორციელონ და გაიუმჯობესონ სოციალური და კულტურული უნარ-ჩვევები;

- გაიფართოონ დასაქმების შესაძლებლობები და უფრო მოთხოვნადი გახდნენ შრომის ბაზარზე.

რეგიონები, რომლებსაც საშუალება მიეცემათ:

- ხელი შეუწყონ ახალგაზრდა სპეციალისტებს შრომის ბაზარზე შედარებით უფრო ადვილად დამკვიდრებაში;

- ეფექტურად იმოქმედონ ახალგაზრდების უმუშევრობის პრობლემაზე.

ბიზნეს-ორგანიზაციები და სხვადასხვა ინსტიტუტები, რომლებსაც შეეძლებათ: 

- გამოიყენონ ახალგაზრდა სპეციალისტების უნარ-ჩვევები, რომლებსაც მიღებული აქვთ განათლება სხვა ევროპულ ქვეყანაში;

- გადასცენ ახალგაზრდა სპეციალისტებს ბიზნეს-გამოცდილება.

რეგიონის ხელისუფლების ინიციატივით და შესაბამისი დაფინანსებით შესაძლებელია მსგავსი პროგრამის განხორციელება რეგიონის დონე ზე, რომლის ფარგლებშიც ახალგაზრდა სპეციალისტები გაივლიან სტაჟირებას აჭარის რეგიონში მოქმედ საჯარო და კერძო, მათი სპეციალობის შესაბამის დაწესებულებებში და მიიღებენ პრაქტიკულ გამოცდილებას. გარდა ამისა, შეიქმნება მომზადების ცენტრი, რომლის მთავარი მიზანი იქნება ახალგაზრდა სპეციალისტებში იმ უნარ-ჩვევების გამომუშავება, რაც დაეხმარება ახალგაზრდას, პოტენციური დამსაქმებლის წინაშე უკეთ წარმოაჩინოს საკუთარი შესაძლებლობები.

პროგრამის ფარგლებშივე დაწესდება სტაჟირების ხარისხის კონტროლი, რაც აამაღლებს პროგრამის ავტორიტეტს. შესაბამისად, ამაღლდება პროგრამის ბენეფიციართა კონკურენტუნარიანობის ხარისხი შრომის ბაზარზე. პროგრამის განხორციელება დაკავშირებულია ხარჯებთან, რომელიც რეგიონის ხელისუფლებამ უნდა გაიღოს საკუთარი ბიუჯეტიდან.

დამსაქმებლების წახალისება, რომლებიც კადრების შერჩევის პროცესში პრიორიტეტს ახალგაზრდა სპეციალისტებს მიანიჭებენ
ეს ალტერნატივა დასაქმების სახელმწიფო პროგრამის მსგავსია, იმ განსხვავებით, რომ სახელმწიფო დამსაქმებელს შეუმსუბუქებს შრომის ანაზღაურების ტვირთს განსაზღვრული პროცენტის ფარგლებში (მაგალითად, 10-20 პროცენტი საანგარიშო წლის ბოლოს). დამსაქმებელი გადაუხდის ახალგაზრდა სპეციალისტს შრომის ანაღაურებას, ჩვეულებრივ, ექვსი თვის განმავლობაში, ხოლო წლის ბოლოს პროგრამის ფარგლებში რეგიონის ბიუჯეტიდან გადაერიცხება გაცემული შრომის ანაზღაურება გარკვეული პროცენტის ოდენობით.

პროგრამის შედეგის მდგრადობის შესანარჩუნებლად შესაძლებელია დაწესდეს გარკვეული ვალდებულების დაკისრებაც დამსაქმებელზე. ეს ვალდებულება შეიძლება გულისხმობდეს შემდეგს:

- დამსაქმებელი მოამზადებს ახალგაზრდა სპეციალისტს და მისცემს სამუშაო გამოცდილებას;

- ახალგაზრდა სპეციალისტის დასაქმებიდან ექვსი თვის შემდეგ ნახევარი წლის განმავლობაში არ დაითხოვს და უზრუნველყოფს იმავე ან შესაბამისი სამუშაო ადგილით და შრომის ანაზღაურებით (თუ დამსაქმებელს ახალგაზრდა სპეციალისტი შეუსაბამოდ მიაჩნია სამუშაოსთვის, პროგრამაში ჩართვის მეორე თვის დასასრულამდე ამ უკანასკნელს უარი უნდა უთხრას).

ალტერნატივა მიმზიდველი იქნება დამსაქმებლებისათვის, თუმცა მას ახლავს რამდენიმე წინააღმდეგობა:

- პროგრამაში მონაწილეობა დაკავშირებულია გარკვეულ ბიუროკრატიულ პროცედურებთან, რამაც შეიძლება შეამციროს დაინტერესება პროგრამის მიმართ;

- პროგრამა საჭიროებს რეგიონული ბიუჯეტიდან ფულადი სახსრების გამოყოფას;

- პროგრამა ითხოვს გარკვეული ვალდებულების აღებას დამსაქმებლის მიერ;

- შეიძლება გამოიწვიოს უკმაყოფილება შრომის ბაზარზე მყოფი იმ ადამიანების მხრიდან, რომლებიც „პროგრამის მსხვერპლად“ აღმოჩნდებიან. შეიძლება გაჩნდეს აზრი, რომ ბაზარზე წარმოიშვა არაჯანსაღი კონკურენტული გარემო, რომელიც თავისუფალი ბაზრის პრინციპებს ეწინააღმდეგება.

4.2. ალტერნატივების შედეგების პროგნოზირება/გადახრებისა და ექსტრემალურობის აღწერა
უმაღლეს სასწავლებლებში რეალური სასწავლო პრაქტიკისათვის შესაბამისი საშუალებების შექმნა
ალტერნატივის განხორციელება უმაღლესი სასწავლებლების ავტორიტეტს აამაღლებს, რადგანაც ის უზრუნველყოფს სტუდენტებს არა მხოლოდ თეორიული ცოდნით, არამედ პრაქტიკული გამოცდილებითაც. სტუდენტებს, რომლებიც საკუთარი სპეციალობის შესაბამის დაწესებულებაში გაივლიან პრაქტიკულ სწავლებას, ეძლევათ შანსი, სამომავლოდ განაგრძონ მუშაობა აღნიშნულ დაწესებულებაში.

ალტერნატივას თითქმის ასპროცენტიანი შედეგი ექნება, რადგან ყველა სტუდენტი შეძლებს პრაქტიკული სწავლების გავლას. შიდა საუნივერსიტეტო პროგრამის წარმატებულად განხორციელება უფრო მეტ ნდობას დაიმსახურებს ორგანიზაციებშიც, რომლებიც მომავალში განიხილებიან პოტენციურ დამსაქმებლებად. შესაბამისად, გაიზრდება ახალგაზრდა სპეციალისტების კონკურენტუნარიანობის ხარისხი შრომის ბაზარზე.

პროგრამის განხორციელება დაკავშირებულია გარკვეულ ფინანსურ დანახარჯებთან, თუმცა ეს ეხება, ძირითადად, დამატებითი ადამიანური რესურსის გამოყენებას, რაც არ წარმოადგენს უმაღლესი სასწავლებლებისათვის მნიშვნელოვან სიდიდეს. 

Eurodyssey-ს პროგრამის ტრანსფორმირება რეგიონულ დონეზე
ალტერნატივის განხორციელებას მნიშვნელოვანი შედეგი ექნება, თუმცა რეგიონის ხელისუფლებამ შეიძლება გარკვეული წინააღმდეგობა გაუწიოს. საქმე ისაა, რომ ეს პროგრამა საჭიროებს საბიუჯეტო სახსრებს, ასევე დამატებით ადამიანურ რესურსებს. პროგრამაში მონაწილეობის სურვილი ბევრ ახალგაზრდა სპეციალისტს ექნება და პროგრამა მთლიანობაში წარმატებული იქნება.

დამსაქმებლების წახალისება, რომლებიც კადრების შერჩევის პროცესში პრიორიტეტს მიანიჭებენ ახალგაზრდა სპეციალისტებს 

ალტერნატივის მთავარი დადებითი მხარე ისაა, რომ პროგრამის ბენეფიციარების კონკურენტუნარიანობის ხარისხი არა მხოლოდ ამაღლდება, არამედ ისინი დასაქმდებიან კიდეც მათი სპეციალობის შესაბამის სფეროში. ზემოთ ჩამოთვლილი ალტერნატივებისგან განსხვავებით, აღნიშნული ალტერნატივა ყველაზე უფრო მეტ ინტერესს გამოიწვევს ახალგაზრდა, გამოუცდელ სპეციალისტებში. პროგრამის განხორციელების ერთი ციკლის განმავლობაში პროგრამის ყველა ბენეფიციარი, მინიმუმ, ერთი წლის განმავლობაში დასაქმდება მისი სპეციალობის შესაბამის დაწესებულებაში. პროგრამა საშუალებას მისცემს დამსაქმებელს, მოიზიდოს საჭირო უნარ-ჩვევების მქონე ახალგაზრდა სპეციალისტები და მიიღოს შეღავათები შრომის ანაზღაურებისას. აღნიშნული ალტერნატივის განხორციელებას ისეთივე წინააღმდეგობა შეხვდება, როგორც მეორე ალტერნატივას, რადგან ისიც დაკავშირებულია დამატებით საბიუჯეტო სახსრების გამოყოფასთან.

5. დასკვნა და რეკომენდაციები
5.1. კრიტერიუმების ან გადაწყვეტილების წესების არჩევა
ჩვენ მიერ წარმოდგენილი პრობლემის გადაწყვეტის თაობაზე არსებულ ალტერნატივებს შორის გრადაციის დასადგენად გამოვიყენეთ სხვადასხვა კრიტერიუმი, რამაც საშუალება მოგვცა, მიზანთან ყველაზე მიახლოებული ალტერნატივა აგვერჩია. ამ კრიტერიუმებით მოვახდინეთ წარმოდგენილი პოლიტიკის შედარება და ანალიზი.

კვლევისათვის შემდეგი კრიტერიუმები გამოვიყენეთ:

ბენეფიციართა რაოდენობა;
ღირებულება;
სიცოცხლისუნარიანობა;
შედეგების მდგრადობა;
დაინტერესებული მხარების დამოკიდებულება საკითხის მიმართ.

ალტერნატივებს შორის არჩევანის გაკეთებისას განვსაზღვრეთ თითოეული ალტერნატივის ძლიერი და სუსტი მხარეები, განვიხილეთ ამ ალტერნატივების განვითარების საუკეთესო და უარესი სიტუაციები და შესაბამისი არგუმენტაციის საფუძველ გავაკეთეთ არჩევანი.

5.2. უმჯობესი/უპირატესი ალტერნატივების აღწერა და განხორციელების სტრატეგიის მონახაზი
მულტიფაქტორული ანალიზის შედეგად გამოვლინდა, რომ მეორე ალტერნატივა – Eurodyssey-ს პროგრამის ტრანსფორმირება რეგიონულ დონე მაქსიმალურად ასახავს დაინტერესებულ მხარეთა ინტერესებს, ასევე წარმოადგენს ყველაზე ოპტიმალურ გადაწყვეტას, თუმცა სხვა ალტერნატივებიც არ ჩამორჩებიან პრიორიტეტულობაში.

უპირატესი ალტერნატივის განსახორციელებლად საჭიროა:

- შეიქმნას აჭარაში მოქმედი ორგანიზაციების და მათი საქმიანობის მიმართულებების მონაცემთა ბაზა, რაც საშუალებას მისცემს პროგრამის განმახორციელებელ ორგანოს, უკეთ დაგეგმოს ახალგაზრდა სპეციალისტების სტაჟირების პროცესი;

- ჩამოყალიბდეს ახალგაზრდა სპეციალისტთა მომზადების ცენტრი, რომლის ძირითადი ფუნქცია იქნება ტრენინგების ჩატარება ახალგაზრდა სპეციალისტებისათვის ისეთ საკითხებზე, როგორებიცაა: ვაკანსიების ძიება, ავტობიოგრაფიის და მოტივაციის წერილის შემუშავება, წარმატებული გასაუბრება და სხვა;

- ჩატარდეს მასობრივი საინფორმაციო კამპანია, რაც უზრუნველყოფს საზოგადოების ინფორმირებას აღნიშნულ პროგრამასთან დაკავშირებით და უფრო მეტი ახალგაზრდის ჩართვას პროგრამაში.

უპირატესი ალტერნატივის განხორციელება მნიშვნელოვნად აამაღლებს რეგიონში ახალგაზრდა სპეციალისტების კონკურენტუნარიანობის ხარისხს, შესაბამისად, შემცირდება უმუშევრობა ახალგაზრდებში.

1. ამ საკითხზე მსჯელობისას გასათვალისწინებელია სამოქალაქო ინტეგრაციისა და ეროვნებათშორისი ურთიერთობების ცენტრის მიერ განხორციელებული პროექტებიც, რომელთა ფარგლებშიც მოხდა ქვემოთ მითითებული ღონისძიებების დიდი ნაწილის პრაქტიკული რეალიზაცია.

ლალი ასლამაზიშვილი
ბოლნისის ენის სახლი, 2009

1. პრობლემის აღწერა
1.1. პრობლემის მიზეზები/საფუძველი/მონიტორინგი
საქართველო მრავალენოვანი და პოლიეთნიკური ქვეყანაა. მისი მოსახლეობის ცამეტ პროცენტს ეთნიკური უმცირესობები წარმოადგენენ. 2002 წლის აღწერის შედეგების მიხედვით, ყველაზე მრავალრიცხოვანი ეთნიკური უმცირესობა აზერბაიჯანელები არიან. აზერბაიჯანელები საქართველოში, ძირითადად, კომპაქტურად არიან დასახლებულნი ქვემო ქართლში, კახეთში, შიდა ქართლში. ქალაქებიდან ისინი, ძირითადად, თბილისსა და რუსთავში ცხოვრობენ. 2002 წლის მოსახლეობის აღწერის შედეგების მიხედვით, აზერბაიჯანელთა რაოდენობა შემცირდა და ამჟამად საქართველოში 284 761 აზერბაიჯანელი ცხოვრობს, თუმცა მათმა პროცენტულმა მაჩვენებელმა, სხვა ეთნიკური ჯგუფების აქტიური ემიგრაციის ფონზე, საქართველოს მთელ მოსახლეობაში 6,5%-მდე მოიმატა. თუკი 1989 წლის აღწერის მიხედვით, აზერბაიჯანელები საქართველოში რაოდენობის მიხედვით ეთნიკურ უმცირესობებს შორის სომხებისა და რუსების შემდეგ მესამე ადგილზე იყვნენ (307 556, რაც მთელი მოსახლეობის 5.7%-ს შეადგენდა), ამჟამად ისინი ყველაზე მრავალრიცხოვან ეთნიკურ უმცირესობას წარმოადგენენ. აზერბაიჯანელები უმრავლესობას შეადგენენ ქვემო ქართლის სამ რაიონში. ამ მხრივ, განსაკუთრებით გამოირჩევა მარნეულის რაიონი, სადაც მოსახლეობის 83% აზერბაიჯანელები არიან, შემდეგ მოდის დმანისი – 67%, ბოლნისი – 66%, ხოლო გარდაბანი – 44%. კახეთში საგარეჯოს რაიონში მოსახლეობის 32% აზერბაიჯანელია, ლაგოდეხის რაიონში კი – 22%.1 უმცირესობებით მჭიდროდ დასახლებული რაიონია ბოლნისიც, სადაც აზერბაიჯანელები მთლიანი მოსახლეობის თითქმის ორ მესამედს შეადგენენ. ისინი, ძირითადად, სოფლის მაცხოვრებლები არიან.

საქართველოში ეთნიკურ უმცირესობების თემაზე ჩატარებულ რიგ კვლევებში აღნიშულია, რომ უმცირესობები, ზოგადად, მეორე კლასის მოქალაქეებად აღიქვამენ თავს. მათი აზრით, ქვეყნის განვითარების ფონზე ეთნიკური უმცირესობებით დასახლებულ რეგიონებში ცხოვრების პირობები არ უმჯობესდება. რეალურად, საქართველოს სხვა რეგიონებშიც, სადაც მცხოვრებთა უმრავლესობა ქართველია, მდგომარეობა, განსაკუთრებით ეკონომიკისა და ინფრასტრუქტურის განვითარების თვალსაზრისით, განსხვავებული არ არის. ეთნიკური უმცირესობები, რომლებიც, ძირითადად, საკუთარ თემებში ჩაკეტილად ცხოვრობენ, ბოლომდე ვერ აცნობიერებენ, რომ განვითარების ბუმი, ძირითადად, თბილისითა და ტურისტული ცენტრებით შემოიფარგლება, დანარჩენი ქვეყანა კი ეკონომიკურად მათ საგრძნობლად ჩამორჩება.

უმცირესობების გაუცხოება რამდენიმე მიზეზით არის გამოწვეული:

· კულტურულ-ეთნიკური კავშირების არარსებობა;

· გზებისა და კომუნიკაციების გაუმართაობა;

· ინფორმაციული ვაკუუმი;

· ეკონომიკური სიდუხჭირის გამო უმცირესობების მჭიდრო ეკონომიკური კავშირი მეზობელ სახელმწიფოებთან, ვიდრე საქართველოსთან;

· სახელმწიფო ენის არცოდნა.

ერთა შორის დასაახლოებლად საჭიროა, რომ ეთნიკურმა უმცირესობებმა მეტი იცოდნენ ერთმანეთისა და სატიტულო ერის შესახებ, ისევე როგორც ამ უკნასკნელს ესაჭიროება უმცირესობებთან უფრო მეტი შეხება, რათა უკეთესად გაიგონ და დააფასონ მათი კულტურა. უნდა ითქვას, რომ ამ მიმართულებით თითქმის არაფერი გაკეთებულა ბოლნისის რაიონში. გამონაკლისია მხოლოდ არასამთავრობო ორგანიზაცია ქალი და სამყარო, რომელმაც აზერბაიჯანელი ქალებისათვის რამდენიმე დისკუსია გამართა. მართალია, საზოგადოებრივი მაუწყებლის ეთერში გადის გადაცემა ჩვენი ეზო, მაგრამ იგი მიუწვდომელია აზერბაიჯანელებისათვის ენის ბარიერის გამო; საერთოდ, უმცირესობები მეტწილად მოწყვეტილები არიან ქართულ საინფორმაციო სივრცეს. ადგილობრივი არხები თითქმის არ გადმოსცემენ აზერბაიჯანულ ენაზე ინფორმაციას. გამონაკლისია მხოლოდ ბოლნისის სატელევიზიო კომპანია მეთორმეტე არხი. ეთნიკური უმცირესობები განიცდიან საინფორმაციო ვაკუუმს. ისინი არ არიან ინფორმირებული პოლიტიკის, კონკრეტულად კი, როგორც ცენტრალური, ისე ადგილობრივი ხელისუფლების საქმიანობის შესახებ. არ არის გასაკვირი, რომ უმცირესობებით დასახლებული რეგიონები დროთა განმავლობაში მათი მეზობელი ქვეყნების საინფორმაციო სივრცეში მოექცნენ. აზერბაიჯანული და სომხური მოსახლეობა ინფორმაციას აზერბაიჯანული, სომხური, რუსული და თურქული ტელეარხების საშუალებით იღებს. ეს ტელეარხები, ბუნებრივია, საქართველოში მიმდინარე მოვლენებს ნაკლებად უთმობენ ყურადღებას. როგორც საერთაშორისო გამჭვირვალობის ცენტრის კვლევებიდან ირკვევა, არაქართულმა მოსახლეობამ ისიც კი არ იცის, რომელი პარტიები და ბლოკები იღებენ არჩევნებში მონაწილეობას და, შესაბამისად, ადვილად ექცევიან დაინტერესებული პირების ზეგავლენის ქვეშ.

ცოტა ხნის წინ, გზებისა და კომუნიკაციების მდგომარეობა ქვემო ქართლში კატასტროფული იყო, ამჟამად მდგომარეობა მნიშვნელოვნად გამოსწორდა, თუმცა ცვლილებები შეეხო ცენტრალურ მაგისტრალს და ზოგიერთი ტურისტული ობიექტისაკენ მიმავალ გზებს. რაც შეეხება, სოფლებისაკენ მიმავალ გზებს, სიტუაცია კვლავ უცვლელია, თუმცა ალაგ-ალაგ გზები მოიხრეშა. უგზოობა კი სოფლებსა და ქალაქს შორის კავშირებს ასუსტებს. რეგიონში არსებული შეზღუდული ეკონომიკური შესაძლებლობების გათვალისწინებით, ეროვნულ უმცირესობებს მჭიდრო ეკონომიკური კავშირები მოსაზღვრე ქვეყნებთან უფრო აქვთ, ვიდრე საქართველოსთან. ეს კავშირები, ჩვეულებრივ, მცირე მასშტაბის ვაჭრობასა და დროებითი სამუშაოს შოვნის შესაძლებლობებით შემოიფარგლება. ეს მათ აიძულებს თავიანთი სამომავლო მიზნები დაუკავშირონ არა იმ ქვეყანას, რომლის მოქალაქეებიც არიან, არამედ მეზობელ ქვეყნებს, რომელთანაც საერთო ენა აკავშირებთ.

1.2. პრობლემური სიტუაციის მიმოხილვა
კომუნიკაციისა და ინტეგრაციისათვის ყველა დიდი ხელისშემშლელი ფაქტორი საერთო ენის არარსებობაა. მიუხედავად იმისა, რომ საქართველოში დაიბადნენ და გაიზარდნენ, უმცირესობების დიდმა ნაწილმა ქართული ენა არ იცის. საბჭოთა კავშირის დროს საქართველოში მცხოვრებ სხვადასხვა ეროვნებას შორის საურთიერთო ენა რუსული იყო. ამის გამო საბჭოთა რესპუბლიკებში, პრაქტიკულად, აღარ იდგა სახელმწიფო ენის შესწავლის აუცილებლობა.

კომუნიკაციის საკითხი კიდევ უფრო პრობლემური 1991 წლის შემდეგ გახდა. დამოუკიდებელ საქართველოში დაბადებული თაობა რუსულს აღარ სწავლობს; ეს ეხება როგორც ეთნიკურად ქართველებს, ისე ეთნიკურ უმცირესობებს. დღემდე არ მომხდარა რუსულის ჩანაცვლება ახალი საერთო ენით, რაც, ლოგიკურად, ქართული უნდა იყოს.

ეთნიკურ უმცირესობათა უმეტესობამ სახელმწიფო ენა არ იცის; ამის გამო, ისინი დგებიან ისეთი პრობლემების წინაშე, როგორებიცაა:

· სირთულეები, რომლებსაც არაქართველები სახელმწიფო დაწესებულებებთან მიმართებაში და შრომითი მოწყობის სფეროში ხვდებიან;

· გარკვეული სახის მომსახურების ან სამუშაო ადგილების შეზღუდული შესაძლებლობა ენის უცოდინარობის გამო;

· ქვეყნის ცხოვრების სხვადასხვა ასპექტის შესახებ ადეკვატური ინფორმაციის უქონლობა;

· დაბრკოლებები ქვეყნის სამოქალაქო და პოლიტიკურ ცხოვრებაში მონაწილეობისას.

ყოველივე ეს ნიშნავს, რომ ენის არცოდნა ხელს უშლის არაქართველებს, იყვნენ ქვეყნის აქტიური მოქალაქეები და გავლენა იქონიონ ქვეყნის განვითარების მიმართულებაზე. ისინი განიცდიან გაუცხოებას და ადგილი აქვს ნდობის დეფიციტს ქართულ და არაქართულ თემებს შორის.

1.3. პრობლემის გადაწყვეტის წინა მცდელობების აღწერა2
ჯერ კიდევ შევარდნაძის მმართველობის პერიოდში ბოლნისის რაიონში საქართველოს ენის სახელმწიფო პალატის ინიციატივითა და სიგარეტის მწარმოებელი ფირმა ფილიპ მორისის ფინანსური მხარდაჭერით რაიონის ხუთ სოფელში: ჯავშანიანში, ქვემო ბოლნისში, ნახიდურში, ცურტავსა და ძველ ქვეშში შეიქმნა ქართული ენის კურსები საჯარო მოხელეებისათვის, გადამზადება გაიარა ასზე მეტმა აზერბაიჯანელმა, მაგრამ მაშინ არ იყო მეთოდოლოგიური სახელმძღვანელოები, საკმარისი გამოცდილება და, რაც მთავარია, ძალზედ დაბალი იყო მოტივაცია და პასუხისმგებლობის დონე, ამ პროგრამამ ერთი სიკეთე მაინც მოიტანა: ეთნიკური უმცირესობების წარმომადგენლებმა დაინახეს, რომ საჭიროა და აუცილებელია სახელმწიფო ენის დაუფლება.

ეთნიკური უმცირესობების პრობლემები განსაკუთრებით აქტუალური 2003 წლიდან გახდა, როცა განათლებისა და მეცნიერების სამინისტრომ ინტეგრაციისა და ეროვნებათშორისი ურთიერთობის ცენტრთან ერთად საქართველოში მოქმედი ეუთო-ს ეროვნულ უმცირესობათა უმაღლესი კომისარიატის ფინანსური დახმარებით განახორციელა პროექტი ქართულის, როგორც მეორე ენის ხელშეწყობა ქვემო ქართლის არაქართულენოვან სკოლებში.

პროექტის მიზანი იყო ქვემო ქართლის, მათ შორის, ბოლნისის ეროვნულ უმცირესობათა სკოლებში ქართული ენისა და ლიტერატურის მასწავლებელთა გადამზადება ახალი სასწავლო გეგმების მიხედვით და, ასევე, სახელმწიფოს დაფინანსებით ამავე პროგრამის ფარგლებში ქართულის, როგორც მეორე ენის, სასწავლო სახელმძღვანელოების შექმნა. მოგვიანებით გამოიცა სახელმძღვანელოები თავთავის სერიით. სამინისტროს წარმომადგენლის განცხადებით, გამოყენებული მეთოდოლოგია ამ სფეროში ევროპის კომისიის რეკომენდაციებს შეესაბამება, თუმცა ჯერ კიდევ რჩება აშკარა გამოწვევები. ბოლნისში გადამზადდა 90 პედაგოგი, ჩატარდა მათი მუშაობის მონიტორინგიც, რამაც აშკარა გახადა, რომ, სასურველ შედეგებამდე ჯერ კიდევ შორს ვართ. მთავარი მიზე კი ის არის, რომ პედაგოგთა დიდი ნაწილი არასპეციალისტია ან, უბრალოდ, ვერ ფლობს ან სათანადოდ არ ფლობს ქართულ ენას.

მოგვიანებით რაიონში გააქტიურდა ენის შემსწავლელი კურსების საქმიანობა. 2006 წლის სექტემბრიდან ინტეგრაციისა და ეროვნებათშორისი ურთიერთობის ცენტრისა და ეუთოს ერთობლივი პროექტის ენის კურსები საჯარო მოხელეებისათვის ფარგლებში შეიქმნა სამი წრე სკოლის დირექტორებისა და საჯარო მოხელეებისათვის. მათთვის შეიქმნა სახელმძღვანელო საიმედო+ -ის რამდენიმე სერია. სწავლების ხანგრძლივობა იყო ერთი წელი და ხუთი თვე. სამწუხაროდ, სკოლის დირექტორების გამოცდების დროს მათ სულ რამდენიმე თვის მუშაობის გამოცდილება ჰქონდათ და, შესაბამისად, ეს სწავლება არსებით შედეგებსაც არ მოიტანდა და ასეც მოხდა, მაგრამ ენის შესწავლის პროცესი უფრო გააქტიურდა: დიდმა ნაწილმა შეძლო მათ წინაშე წამოყენებული მოთხოვნების დაკმაყოფილება.

2007 წლიდან ენის შესწავლის საქმეში ჩაერთნენ ადგილობრივი არასამთავრობო ორგანიზაციები. ამ მხრივ, მდიდარი გამოცდილება აქვს საქართველოს ახალგაზრდული ცენტრების კავშირ აბნმ ბოლნისის ფილიალს. მისი მხარდამჭერი იყო ეუთო.

2007 წელს ექვსთვიანი პროექტის ახალგაზრდობის ინტეგრაცია ბოლნისის რაიონში ფარგლებში ქართული ენის შემსწავლელი კურსი გაიარა სასკოლო ასაკის 80-მა მოზარდმა. 2008-2009 წლებში დასაქმების პროექტის ფარგლებში – თექვსმეტმა სკოლადამთავრებულმა ახალგაზრდამ; 2007 და 2008 წლის ზაფხულის არდადეგებზე ათდღიანი კურსი გაიარა სამოცდაათმა ახალგაზრდამ. საერთო ჯამში, 231 მოსწავლეს ჰქონდა შანსი, აემაღლებინა სახელმწიფო ენის ფლობის დონე.

2007 წელსვე აბიტურიენტების მოსამზადებლად განათლებისა და მეცნიერების სამინისტრომ დააფინანსა ორი ჯგუფი. 2009 წელს საჯარო სკოლებში მარნეულის კულტურის ცენტრის ინიციატივითა და აზერბაიჯანის რესპუბლიკის დაფინანსებით გაიხსნა ქართული ენის კურსები, თითოეულ ჯგუფში გაერთიანებულია 20 მოსწავლე. პედაგოგები შეირჩა სკოლის დირექტორების მიერ. მოსწავლეთა აქტივობა დამაკმაყოფილებელია. სახელმძღვანელოს პედაგოგები თავად არჩევენ. რაც შეეხება გრამატიკის სწავლებას, ჩვეულებრივ, ისწავლება სასკოლო გრამატიკის სრული კურსი, ანუ ხდება გრამატიკული ფორმების დაზეპირება.

2009-2010 სასწავლო წლიდან მასწავლებელთა პროფესიული გადამზადების ცენტრმა გამოაცხადა კონკურსი არაქართული სკოლების ქართული ენის პედაგოგებისათვის, რათა მომხდარიყო პროფესიონალი კადრებით ჩანაცვლება. თუმცა შედეგებზე საუბარი ჯერ ნაადრევია.

ამ პროექტების განხორციელებამ მეტად აამაღლა არაქართველთა მოტივაცია. ელემენტარულ დონეზე ისინი დაეუფლნენ სახელმწიფო ენას, თუმცა, პრობლემა პრობლემად დარჩა, რადგან დღევანდელი სიტუაცია მაინც არაა დამაკმაყოფილებელი: ეთნიკური უმცირესობების წარმომადგენლების (აზერბაიჯანელების) დიდი ნაწილი ვერ ფლობს სახელმწიფო ენას. უმცირესობათა წარმომადგენლები წარმატებას ვერ აღწევენ ეროვნულ ამოცდებზე. მათთვის რთულია ამ გამოცდების ჩაბარება სასკოლო ცოდნის დონეზე; ცხადია, მათ არშეუძლიათ კონკურენცია გაუწიონ ქართულ სკოლადამთავრებულებს. როგორც საერთაშორისო ცენტრის გამჭვირვალობის ცენტრის კვლევები ცხადყოფს, მათი წარმომადგენელი სტუდენტების რიცხვი ბოლო წლებში შემცირდა.

საჭიროა, რომ ენის შესასაწავლად გამოინახოს უფრო ოპტიმალური გამოსავალი სიტუაციის სწორი ანალიზის შედეგად. ცხადია, დღეს არსებული ენობრივი პოლიტიკა უმცირესობის წარმომადგენელთა მიმართ გადახედვას საჭიროებს. 

არადა, ენის პრობლემის გადაჭრით, პირველ რიგში, დაინტერესებული უნდა იყოს თავად სახელმწიფო, რომელსაც ბევრი პრობლემა ექმნება მათთან ურთიერთობაში, განსაკუთრებით სადავო საკითხების გადწყვეტისას. პრობლემის ეფექტური გადაწყვეტის მექანიზმების მოძიებისა და მათი განხორციელების შემთხვევაში უნდა ველოდოთ საკმაოდ სერიოზული მიზნების მიღწევას. სახელმწიფო ენის ფლობის შემთხვევაში. 

აზერბაიჯანელები შეძლებენ დაუახლოვდნენ ართულ მოსახლეობას; წარმატებით ჩააბარონ ეროვნული გამოცდები და სწავლა გააგრძელონ უმაღლეს სასწავლებლებში; უფრო მეტი მათგანი დასაქმდეს; სამომავლო მიზნები დაუკავშირონ იმ სახელმწიფოს, რომლის ტერიტორიაზეც სახლობენ და რომლის მოქალაქეებიც არიან.

სახელმწიფოს ამ პრობლემის მოგვარება გაუადვილებს ეთნიკურ უმცირესობებთან ურთიერთობას; გაზრდის ინფორმაციის მიწოდების ხარისხს; თავიდან ააცილებს გაუცხოებას და ხელს შეუწყობს ერთა შორის კონფლიქტების თავიდან აცილებას; დაიზოგება ფინანსები. 

ადგილობრივი თემებისათვის სახელმწიფო ენის ცოდნა გაადვილებს სახელმწიფო ენის მცოდნე ადგილობრივ კადრებთან უღთიერთობას; დოკუმენტაციის წარმოებას; არჩევნების დროს ამაღლდება დემოკრატიულობის ხარისხი; გაიზრდება მათი მოქალაქეების  ჩართულობა სახელმწიფო მართვაში

2. პრობლემის მნიშვნელობა/შეფასება
„ზოგადი განათლების შესახებ“ საქართველოს კანონის მე-4 მუხლის მე-3 პუნქტის შესაბამისად, საქართველოს მოქალაქეებს, რომლებისთვისაც ქართული ენა მშობლიური არ არის, უფლება აქვთ მიიღონ სრული ზოგადი განათლება მათ მშობლიურ ენაზე, ეროვნული სასწავლო გეგმის შესაბამისად, კანონმდებლობით დადგენილი წესით. ამ ზოგადსაგანმანათლებლო დაწესებულებაში სავალდებულოა სახელმწიფო ენის სწავლება. მიუხედავად საკანონმდებლო ბაზის არსებობისა, მოსახლეობის დიდმა ნაწილმა დღემდე არ იცის სახელმწიფო ენა.

არაქართულენოვან სკოლებში არსებულ პრობლემებზე საუბრისას ხშირად კეთდება აქცენტი მხოლოდ სახელმწიფო ენის სწავლების საკითხზე და ყველა პრობლემა აქედან გამომდინარე განიხილება. სახელმწიფო ენის არცოდნა მართლაც მნიშვნელოვანი ბარიერია, მაგრამ სკოლებში სხვა პრობლემებიც გამოიკვეთა, მაგალითად, თავად მოსწავლეთა მოტივაციის დაბალი ხარისხი. ეთნიკური უმცირესობების წარმომადგენლებისთვის ჯერ კიდევ ბოლომდე არ არის გაცნობიერებული ის დადებითი მხარეები, რაც სახელმწიფო ენის ცონდას შეიძლება მოჰყვეს. ამასთან, არც ენის შესწავლის თვალსაზრისით არსებული პრობლემებია ბოლომდე გაცნობიერებული. ეთნიკური უმცირესობების წარმომადგენლებს ენის შესასწავლად მეტი მონდომება და შრომისმოყვარეობა სჭირდებათ. აღნიშნული პრობლემის საილუსტრაციოდ რამდენიმე კონკრეტული ფაქტის მოყვანაც საკმარისია: აზერბაიჯანელი მოსწავლეები ხალისით ეწერებიან ენის შემსწავლელ კურსებზე, მაგრამ რეგულარულად ძალიან ცოტა ესწრება მეცადინეობებს; მათთვის სახელმწიფო ენა ჯერ კიდევ ვერ იქცა პირველი რიგის საჭიროებად. იგივე სიტუაცია იყო სკოლის დირექტორების გადამზადებისას: ისინიც რეგულარულად არ ესწრებოდნენ გაკვეთილებს.

ჩვენ გავესაუბრეთ აზერბაიჯანელთა საკმაოდ მოზრდილ ჯგუფს, რომელშიც შედიოდნენ ახალგაზრდები და ინტელიგენციის წარმომადგენლები და ვთხოვეთ გამოეხატათ თავისი დამოკიდებულება სახელმწიფო ენის მიმართ. როგორც გამოკითხვის შედეგებმა დაგვანახა, გამოკითხული აზერბაიჯანელების თითქმის ასი პროცენტი მიიჩნევს, რომ სახელმწიფო ენის შესწავლა აუცილებელია, თუმცა ამბობს, რომ ენის შესასწავლად საკმარისი დრო არა აქვს (გამოკითხულთაგან ყოველი მეორე), ყოველი მეხუთე მიიჩნევს, რომ ენის უცოდინრობის მიზეზი არაკვალიფიციური პედაგოგია, ყოველი მესამე ენის შესასწავლად ამ ეტაპზე ვერ ხედავს საკმარის საფუძველს, რადგან შრომის ბაზარი მათთვის საკმარისი რაოდენობით შეთავაზებებს არ იძლევა. მსგავსი გადაწყვეტილების მისაღებად და სახელმწიფო ენის შესწავლის დასაწყებად ისინი დარწმუნებული უნდა იყვნენ, რომ ენის შესწავლა მათ სასურველი სამუშაოსაკენ გზას გაუკვალავს. გამოკითხულთა მხოლოდ მცირე ნაწილი (1%) მიიჩნევს საჭიროდ, გაიზარდოს სკოლებში ქართული ენის საათების რაოდენობა.

შესაბამისად, ეთნიკური უმცირესობების მიერ სახელმწიფო ენის შესწავლის საკითხზე მსჯელობისას აუცილებელად გასათვალისწინებელია ისეთი პირობის არსებობა, როგორიცაა მოტივაციის მაღალი ხარისხი. წინააღმდეგ შემთხვევაში ნებისმიერი სახის აქტიურობა, რომელიც უშუალოდ სახელმწიფო ენის სწავლების დონის ამაღლებისკენ იქნება მიმართული, სერიოზულ შედეგებს ვერ მოგვცემს. სწორედ ამიტომ, სახელმწიფომ ამა თუ იმ პროგამისა და პროექტის შეთავაზებისას სასურველია გაითვალისწინოს აღნიშნული ფაქტორი და ჩადოს წამახალისებელი მექანიზმები ეთნიკური არაქართველების დასაინტერესებლად.

ევროპის მთელ რიგ ქვეყნებში უფრო და უფრო პოპულარული ხდება მრავალენოვანი განათლება, რომლის დროსაც სწავლების ენად ერთდროულად გამოიყენება რამდენიმე ენა: მშობლიური (პირველი) და არამშობლიური (მეორე ან შემდგომი). ამ დროს ხდება მეორე ენის შესწავლა შინაარსზე დაფუძნებით, ანუ საგნობრივი შინაარსისა და ენის ინტეგრირებული სწავლება-სწავლის მეთოდიკა, რომელიც აფართოებს ენობრივ კომპეტენციას ისეთი საგნების (საბუნებისმეტყველო, საზოგადოებრივი, ესთეტიკური) შინაარსზე დაყრდნობით, რომელიც სცილდება ენის სწავლების ჩვეულებრივ გაკვეთილს. მასწავლებელი კონკრეტული საგნის სწავლებასთან ერთად, იმ ენის ცოდნის გაღრმავებაშიც ეხმარება მოსწავლეს, რომელ ენაზეც ხორციელდება საგნის სწავლება. ამ მიმართულებით უკვე წლებია მუშაობა მიმდინარეობს; განსაკუთრებით, მდიდარი გამოცდილება დაუგროვდათ ბალტიისპირეთის ქვეყნებს, ხოლო საქართველოში პირველი ნაბიჯები გადაიდგა.

ეთნიკური აზებაიჯანელებით დასახლებულ რაიონებში ბილინგვური განათლების პირველი პროექტის განხორციელება 2006 წლიდან დაიწყო შვეიცარულმა ორგანიზაცია სიმერამ. პროექტის მთავარი მიზანი იყო:

დაენერგა მრავალენოვანი განათლება სამცხე-ჯავახეთის ოთხ დაწყებით სკოლაში;
მოემზადებინა მეთოდიკური მასალა, გადაემზადებინა მასწავლებლები, პროფესიული ჩვევები განევითარებინა მშობლებისა და თემის წევრებისათვის;
შეემუშავებინა სათანადო სტრატეგია ამ მოდელის დანერგვის არეალის გასაფართოებლად.

თუმცა, პროექტის მსვლელობისას თავი იჩინა მთელმა რიგმა სირთულეებმა, განსაკუთრებით, არასაკმარისი დაფინანსებისა და სათანადო დონის კადრების ნაკლებობის გამო. სხვა მხრივ, დაფიქსრდა შესამჩნევი წინსვლა. კონკრეტულად კი, სახელმწიფო ენის სწავლების მიმართ ეთნიკურ უმცირესობებში გაჩნდა პოზიტიური აზრი.

2006 წლიდან სამინისტროს მხარდაჭერითა და რეკომენდაციით ფონდ ღია საზოგადოება საქართველოს მიერ დაფინანსებული რამდენიმე პროექტი განხორციელდა ქვემო ქართლში (ავტორი ლია თუშური).

2007 წელს განათლებისა და მეცნიერების სამინისტროში შედგა ეროვნული სასწავლო გეგმებისა და შეფასების ცენტრის მაშინდელი ხელძღვანელის სიმონ ჯანაშიას კონცეპტუალური დოკუმენტის განხილვა; 2007 წელს ივანე ჯავახიშვილის სახელმწიფო უნივერსიტეტში გაიმართა ჰუმანიტარულ მეცნიერებათა ფაკულტეტისა და სამოქალაქო ინტეგრაციისა და ეროვნებათშორისი ურთიერთობის ცენტრის ერთობლივი კონფერენცია, რომელიც მულტილინგვური განათლების საკითხებს მიეძღვნა. 2008 წელს განათლებისა და მეცნიერების სამინისტროს რეკომენდაციით და ევროპის საბჭოს ფინანსური მხარდაჭერით ითარგმნა და გამოიცა ათი მნიშვნელოვანი ენობრივი დოკუმენტი. სახელმწიფო ენის სწავლების მოტივაციის ამაღლების ღონისძიებად უნდა ჩაითვალოს განათლებისა და მეცნიერების მინისტრის ბოლო ინიციატივა, გამარტივდეს ეროვნული გამოცდები ეთნიკური უმცირესობებისათვის. ასევე, 2009-2010 სასწავლო წლიდან მასწავლებელთა პროფესიული გადამზადების ცენტრმა გამოაცხადა კონკურსი არაქართული სკოლების ქართულის პედაგოგებისათვის, რათა მომხდარიყო პროფესიონალი კადრებით ჩანაცვლება. პროექტი ამოქმედდა მიმდინარე წლის სექტემბრიდან.

3. პრობლემის ფორმულირება/პრობლემის სტრუქტურირება
3.1. პრობლემის დიაგნოზის დასმა და მიზნებისა და ამოცანების განსაზღვრა
ბოლნისის აზერბაიჯანულ მოსახლეობაში ასამაღლებელია ქართული ენის ცოდნის ხარისხი. ეს უნდა განხორციელდეს სახელმწიფო ენის შესწავლით მათი დაინტერესების ზრდის პირობებში, რადგან სხვა შემთხვევაში ვერც ერთი, რაც არ უნდა მაღალი ეფექტურობის მქონე პროექტი იყოს, ვერ უზურნველყოფს სასურველი შედეგების მიღწევას. აღნიშული ანალიზი ასეთივე წარმატევბით შესაძლებელია გამოყენებულ იქნეს სხვა უმცირესობებთან მიმართებაშიც.

4. ალტერნატივების აღწერა/ალტერნატივების ანალიზი
შექმნილი სიტუაციის და გამოცდილების გაზიარების გათვალისწინებით განვიხილავთ რამდენიმე ალტერნატივას. ესენია:

ბილინგური სწავლების მოდელის დანერგვა
ქართული ენის მასწავლებლების მაღალკვალიფიციური კადრებით ჩანაცვლება
ეთნიკური უმცირესობებისათვის ეროვნულ გამოცდებზე შეღავათიანი პირობების შეთავაზება
4.1. ალტერნატივების შედეგების პროგნოზირება/გადახრებისა და ექსტრემალურობის აღწერა
ბილინგური განათლების მოდელის დანერგვა საშუალებას მისცემს ეთნიკურ აზერბაიჯანელებს დაწყებითი კლასებიდანვე მშობლიურ ენასთან ერთად დაეუფლონ სახელმწიფო ენას, შეინარჩუნონ თა-ვისი ენა და კულტურა და გაეცნონ დომინანტი ერის კულტურასაც. ოპონენტთა მოსაზრებით, ბილინგვური სწავლება ხელს შეუშლის მშობლიური ენის არასათანადოდ ათვისებას; შეიძლება მან შეაფერხოს მოსწავლის ნორმალური განვითარება. თუმცა, ევროპული ქვეყნების გამოცდილებამ აჩვენა, რომ ბილინგვური კლასების მოსწავლეები უკეთ ეუფლებიან მშობლიურ ენას, ვიდრე ჩვეულებრივი კლასების მოსწავლეები. იმის გამო, რომ ასეთი კლასის მოსწავლე გარკვეული საფეხურიდან სახელმწიფო ენაზე სწავლობს არაენობრივ საგნებს, მას საშუალება აქვს გააცნობიეროს ნებისმიერი საგნის ენობრივ-კომუნიკაციური განზომილება, გაავლოს პარალელი მშობლიურსა და მეორე ენას შორის. ასეთი მოსწავლეები უკეთეს შედეგებს აღწევენ.

ამ მოდელის ძლიერი მხარე ისიც არის, რომ მისი განხორციელების შემთხვევაში ეთნიკური უმცირესობები სასკოლო ცოდნის პარალელურად შეძლებენ სახელმწიფო ენის შესწავლას ისეთ დონეზე, რომ მათთვის ეროვნული გამოცდების ჩაბარება პრობლემად აღარ იქცევა; ენის ცოდნა დაეხმარებათ ჩაებან სახელმწიფოს მშენებლობაში და მოეხსნებათ გაუცხოების გრძნობა. შედეგად მივიღებთ ადგილობრივ კადრებს, რომლებიც თავის თემში უზრუნველყოფენ სახელმწიფო ენის დაუფლებას (ვგულისხმობთ ენობრივი გარემოს შექმნას). დაიზოგება თანხები, რომელიც გამოიყოფა იმ პედაგოგებისათვის, ვინც მოხალისედ მიდიან აზერბაიჯანულ სოფლებში, მაგრამ ამ მოდელის განხორციელება დროშია გაწელილი. გასათვალისწინებელია ისიც, რომ არასათანადოდ მომზადებული მასწავლებელის მხრიდან მოსალოდნელია პროგრამული ჩავარდნებიც. არასათანადო კადრებმა შეიძლება ჩიხში მოაქციოს ბილინგვური სწავლება და მოსწავლემ ბოლოს ვერც ერთი ენა ისწავლოს წესიერად. აღნიშნული ალტერნატივის განხორციელება გამოიწვევს დანახარჯების ზრდასაც, რადგან, თუ აქამდე დაწყებით კლასებში ერთი მასწავლებელი მუშაობდა, დღის წესრიგში დადგება ერთდროულად ორი მასწავლებლის მუშაობა, შესაძლებელია მოზარდს გაუჭირდეს ორი ენის ერთდროული შესწავლაც (საუკეთესო შემთხვევაში შესაძლებელია ერთმა მასწავლებელმა იტვირთოს ორივე ენაზე საგნის გაძღოლა, თუმცა ამის ალბათობა, ეთნიკური უმცირესობებით მჭიდროდ დასახლებულ რეგიონებში ნაკლებია). აღნიშნული მოდელის დადებით მხარედ უნდა ჩაითვალოს საერთაშორისო გამოცდილების არსებობა, განსაკუთრებით, ბალტიისპირეთის ქვეყნებში და ის პირველი ნაბიჯები, რაც გადაიდგა ჩვენს ქვეყანაში მულტილინგვური განათლების დასამკვიდრებლად.

ქართული ენის მაღალკვალიფიციური კადრებით ჩანაცვლების მცდელობა უკვე იყო არაერთგზის განხორციელებული ჩვენს ქვეყანაში. ამ ალტერნატივის დადებითი მხარე ის არის, რომ კვალიფიციურ კადრს შეუძლია აამაღლოს სწავლების ხარისხი, გაზარდოს მოსწავლეთა დაინტერესება, მაგრამ ისიც გასათვალისწინებელია, რომ აღნიშნული ალტერნატივა არ ხასიათდება კომპლექსურობით და ვერ უზრუნველყოფს პრობლემის სისტემურ გადაწყვეტას. ალტერნატივის შედეგების პროგნოზირებისას მნიშნელოვანია გავითვალისიწინოთ მისი ნაკლოვანი მხარეებიც. კერძოდ, დიდი დანახარჯები, პედაგოგთა ანაზღაურებისა და მათთვის გამოყოფილი დამატებითი ფინანსების სახით; ერთჯერადი და არა სისტემატიზირებული ხასიათი; საჭირო კადრების სიმცირე და მოქმედების შეზღუდული არეალი; კადრების დაბალი პასუხისმგებლობის დონე, რომელიც შეუძლებელია დაძლეულ იქნეს თუნდაც მაღალი ანაზღაურების სანაცვლოდ; დამოკიდებულება, რომლის თანახმად, მხოლოდ კადრები ვერ წყვეტენ პრობლემას.

ეთნიკური უმცირესობებისათვის ეროვნულ გამოცდებზე შეღავათიანი პირობების შეთავაზება – მიმდინარე წელს ეთნიკური უმცირესობებისათვის წესდება შეღავათიანი პირობები ეროვნულ გამოცდებში მონაწილეობის მისაღებად. ამგვარმა გადაწყვეტილებამ შესაძლებელია გაზარდოს მათი დაინტერესება ერთიან ეროვნულ გამოცდებში მონაწილეობის თვალსაზრისით და მეტს გაუჩინოს გამოცდებში მონაწილეობის სურვილი, თუმცა, ალტერნატივის უარყოფითი მხარე ის არის, რომ ის ვერ დაეხმარება ეთნიკურ უმცირესობებს შეისწავლონ სახელმწიფო ენა საჭირო დონეზე. საბოლოოდ იმის გამო, რომ სათანადოდ არ ეცოდინებათ სახელმწიფო ენა, პროფესიონალიზმის დონითაც ვერ გაუწევენ კონკურენციას დომინანტ მოსახლეობას.

5. დასკვნა და რეკომენდაციები
5.1. კრიტერიუმების ან გადაწყვეტილების წესების არჩევა
პრობლემის გადაწყვეტის არსებულ ალტერნატივებს შორის გრადაციის დასადგენად ჩვენ გამოვიყენეთ სხვადასხვა კრიტერიუმი, რამაც საშუალება მოგვცა აგვერჩია მიზანთან ყველაზე მიახლოებული ალტერნატივა. ამ კრიტერიუმებით მოვახდინეთ წარმოდგენილი პოლიტიკის შედარება და ანალიზი.

ამ კვლევისათვის გამოვიყენეთ შემდეგი კრიტერიუმები:

ეთნიკური უმცირესობებისთვის სახელმწიფო ენის სწავლების მოტივაციის ამაღლების ხარისხი
ალტერნატივის განსახორციელებლად საჭირო დრო
ალტერნატივის ღირებულება
საზოგადოებრივი აზრი
ეთნიკური უმცირესობებისთვის დასაქმების მაჩვენებლის ზრდის შესაძლებლობა
ალტერნატივის ფარგლებში გათვლისწინებულ ღონისძიებათა მოქმედების არეალი
ადგილობრივი თემის დაკმაყოფილების ხარისხი
პოლიტიკური კულტურის ზრდის მაჩვენებელი
ალტერნატივებს შორის არჩევანის გაკეთებისას განვსაზღვრეთ თითოეული ალტერნატივის ძლიერი და სუსტი მხარეები, მოვახდინეთ ამ ალტერნატივების განვითარების საუკეთესო და უარესი სიტუაციების განხილვა და შესაბამისი არგუმენტაციის საფუძველზე მოვახდინეთ არჩევანი.

ბილინვგური სწავლების მოდელის განხორციელება (იხ. დანართი) ამ მოდელის განხორციელება მთლიანად გადაწყვეტს პრობლემას, მხოლოდ ეტაპობრივ და გრძელვადიან პერსპექტივაში. საქმე ისაა, რომ მისი დაწყების შემთხვევაში პირველ შედეგებზე საუბარი შესაძლებელია მხოლოდ 10-11 წლის შემდეგ, მას შემდეგ, რაც ასეთი კლასების პირველი გამოშვება დაამთავრებს სკოლას, შემდგომი ზრდა უკვე შესაძლებელი იქნება ყოველწლიურად. პროექტის ღირებულების განსაზღვრისას უნდა გავითვალისწინოთ ხარჯები, რომელიც დაწყებით საფეხურზე ორი პედაგოგისთვის იქნება და-საანგარიშებელი, ასევე ხარჯები სათანადო კადრების გადასამზადებლად, ხარჯები, რომელიც საჭირო გახდება სასწავლო-მეთოდური ბაზის შესაქმნელად. აქვე უნდა აღვნიშნოთ, რომ ეს ხარჯები თანდათან შემცირდება, რადგან სახელმძღვანელოები, სასწავლო-მეთოდური ბაზა მრავალჯერადი გამოყენებისაა, ასევე კადრების გადამზადება ყველა ეტაპზე აღარ იქნება საჭირო, მოხდება ადგილობრივი, უკვე განათლებამიღებული კადრებით ჩანაცვლება. ბილინგური მოდელი უზრუნველყოფს დასაქმების მაჩვენებლის ზრდასაც. დასაქმდებიან არა მხოლოდ პედაგოგები, არამედ კურსდამთავრებულებიც. პროექტის მოქმედების არეალი, საჭირო დაფინანსების პირობებში მთლიანად მოიცავს რაიონს და თავისი არსით მთელ საქართველოში ეთნიკური უმცირესობებით დასახლებულ ტერიტორიებსაც ეხება.

ენის ფლობა ხელს შეუწყობს ადგილობრივ თემს კანონის შესაბამისად შეავსოს თავისი რიგები კადრებით, რომელთაც იციან სახელმწიფო ენა, გაიზრდება მოსახლეობის ჩართულობა სახელმწიფო მმართველობაში.

რაც ყველაზე მნიშვნელოვანია, მაღალი იქნება პოლიტკულტურის ზრდის ხარისხიც. ასეთი განათლების მიღების დროს მოსწავლე, მეორე ენასთან ერთად, უცხო, მისი კულტურისგან განსხვავებულ კულტურასაც ეუფლება, მაღლდება მისი ინტერკულტურული კომპეტენცია, ფართოვდება მისი კულტურის დონე, რაც ეხმარება გამოიმუშაოს მრავალკულტურულ საზოგადოებასთან თანაცხოვრების ჩვევები.

ქართული ენის მასწავლებლების მაღალკვალიფიციური კადრებით ჩანაცვლება
აღნიშნული ალატერნატივის განხორციელების შემთხვევაში მოხდება სწავლების ხარისხის გაუმჯობესება, მაგრამ პრობლემის მთლიან გადაწყვეტას არ უნდა ველოდეთ. აღნიშნული ალტერნატივით ნაგულისხმევი შედეგების მიღწევა საკმაოდ მოკლე დროშია მოსალოდნელი, თუმცა, საჭირო გახდება საკმაოდ დიდი თანხების აკუმულირება. საქმე ისაა, რომ პროექტის განხორციელების ნებისმიერ ეტაპზე საჭირო იქნება საკმაოდ დიდი თანხის გათვალისწინება კვალიფიციური მასწავლებლების შრომის ასანაზღაურებლად. საზოგადოებრივი აზრი ამგვარ სიახლეებს დადებითად ხვდება, თუმცა შესაძლოა სხვა პედაგოგების გაღიზიანება გამოიწვიოს. მოქმედების არეალი აქაც შესაძლებელია იყოს მაღალი, საშუალოდ აღნიშნული ალტერნატივა დააკმაყოფილებს თემის საჭიროებებს, თუმცა დაბალი იქნება პოლიტკულტურის ზრდის მაჩვენებელი.

ეთნიკური უმცირესობებისათვის ეროვნულ გამოცდებზე შეღავათიანი პირობების შეთავაზება 

ასეთი გადაწყვეტილების მიღებისას ამაღლდება ეთნიკური აზერბაიჯანელების, ისევე როგორც ყველა ეთნიკური უმცირესობის წარმომადგენლის მოტივაცია, მონაწილეობა მიიღოს ერთიან ეროვნულ გამოცდებში. ალტერნატივის განხორციელება შესაძლებელია მცირე დროში, მისი ხარჯები მცირეა, მაგრამ საზოგადოებრივი აზრი შესაძლოა იყოს ზომიერად უარყოფითი. ალტერნატივის განხორციელების შემთხვევაში უმნიშვნელოდ გაიზრდება დასაქმების მაჩვენებელი, ასევე ადგილობრივი თემის დაკმაყოფილების ხარისხი. პოლიტიკური კულტურის ამაღლება მოსალოდნელი არ არის, რაც შეეხება სახელმწიფო ენის ცოდნის ხარისხსს, ამ თვალსაზრისით, მნიშვნელოვან გაუმჯობესებას ნაკლებად უნდა ველოდოთ. პრობლემის სისტემური გადაწყვეტა ამგვარი მიდგომით მოსალოდნელი არ არის.

5.2. უმჯობესი/უპირატესი ალტერნატივების წერა და
განხორციელების სტრატეგიის მონახაზი
ამრიგად იკვეთება ბილინგვური სწავლების უპირატესობა. მისი განხორციელება, ჩვენი აზრით, შემდეგი თანმიმდევრობით უნდა მოხდეს:

1. პროგრამის მოსამზადებელი ეტაპი – მასწავლებლები, სკოლა, ადმინისტრაცია და მშობლები უზრუნველყოფილი უნდა იყვნენ სათანადო ინფორმაციით პროგრამისა და მოსალოდნელი შედეგების შესახებ, რათა მოხდეს ადეკვატური დამოკიდებულების უზრუნველყოფა და უარყოფითი განწყობების მინიმიზირება;

2. მასწავლებლების გადამზადება ბილინგვური სწავლებისთვის და ახალი კადრების მოზიდვა;

3. დაწყებითი კლასების მასწავლებლის სერტიფიცირების განსხვავებული სისტემის შემუშავება, რათა შესაძლებელი შეიქმნას რეფორმის წარმატებული დანერგვა;

4. პედაგოგთა გადასამზადებლად დამატებითი ვაუჩერების მოძიება და დაფინანსება;

5. ბილინგვური სწავლების დანერგვა დაწყებითი კლასებიდან და სასწავლო-მეთოდოლოგიურ სახელმძღვანელოდ თავთავის გამოყენება.

ბილინგვური სწავლების მოდელის დასანერგად ასევე სასურველი იქნება:

შეიქმნას საკონსულტაციო ორგანო;

პროცესში აქტიურად ჩაერთონ მშობლები;

გაიზარდოს პედაგოგთა დაინტერესების ხარისხი;

ეთნიკური აზერბაიჯანელებით დასახლებულ სოფლებში შეიქმნას ზაფხულის სკოლები ენის არაფორმალური შესწავლისათვის.

შემოთავაზებული მოდელის განხორციელების შემთხვევაში მოსალოდნელი იქნება შედეგის სახით ვიხილოთ სკოლადამთავრებული ახალგაზრდა, რომელსაც ექნება მაღალი მოტივაცია, ჩააბაროს ეროვნულ უმაღლეს სასწავლებლებში და მონაწილეობა მიიიღოს ერთიან ეროვნულ გამოცდებში. იგი თავს იგრძნობს მულტიკულტურული საზოგადოების წევრად, აღარ ექნება გაუცხოების განცდა, განათლების მთავარი დანიშნულებაც ხომ ესაა: ხელი შეუწყოს ყველა მოსწავლის ინტელექტუალურ, სოციალურ და პიროვნულ განვითარებასა და სრულყოფილ საზოგადოებრივ ინტეგრაციას.

ბიბლიოგრაფია:

1. კომახია, მ. საქართველოს ეთნიკური რუკის ფორმირება, ეთნიკური უმცირესობების მიმოხილვა. http://www.diversity.ge

2. ჟ. მრავალენოვანი საქართველი, 1. 2009.

3. საერთაშორისო გამჭვირვალობა საქართველოში. საქართველოს სახელმწიფო პოლიტიკა ეთნიკური უმცირესობების მიმართ: ტოლერანტობა თუ ინტეგრაცია. დეკემბერი, 2007.

4. სამოქალაქო ინტეგრაციისა და ეროვნებათშორისი ურთიერთობების ცენტრი. http://cciir.ge.
5. საქართველოს პირველი ანგარიში ეროვნულ უმცირესობათა დაცვის შესახებ. ევროპული ჩარჩო კონვენციის 25-ე მუხლის პირველი პარაგრაფის შესაბამისად (2007 წლის 30 მარტი).

6. „საქართველოში სამცხე-ჯავახეთისა და ქვემო ქართლის რეგიონებში მცხოვრები ეროვნული უმცირესობების ინტეგრაცია“ ECMI-ის სამუშაო მოხსენება ½ 44. სექტემბერი 2009.

7. სახელმწიფო უნივერსიტეტში ჩატერებული ბილინგური სწავლების კონფერენციის მასალები.

8. ტაბატაძე, შ. „პოლიტკის ანგარიში„ 2009 წელი, http://www.scribd.com/doc
9. ქართული ენისა და ლიტერატურის მასწავლებელთა გამოკითხვის მასალები.

დანართი
პრობლემის გადაწყვეტასთან მიმართებაში გამოიყენება დაინტერესებული ჯგუფების ანალიზი მაქსველის სკოლის მთავარი პრინციპის მიხედვით, რომელიც შემდეგში მდგომარეობს: ყოველ ალტერნატივაზე ცალ-ცალკე კეთდება ცხრილი, რომელიც გამოხატავს ამ პრობლემის მიმართ დაინტერესებული მხარეების დამოკიდებულებას. უჯრებში მოთავსებული ციფრები გამოხატავს ამ დამოკიდებულების ხარისხს.

გამოანგარიშების წესი ასეთია:

1. ჰორიზონტალურად მრავლდება მონაცემები ერთმანეთზე, + ეწერება, თუ ამ რიცხვთაგან ერთ-ერთი მაინც პლიუსიანია, შესაბამისად ეხება მინუსნიშნიანებს. რაც შეეხება რიცხვებს, რომელიც ზის ფრჩხილებში, მაგ (+5) ეს ხდება მაშინ, თუ ჰორიზონტალურ მწკრივში ფიქსირდება ნეიტრალური შეფასება.

2. ვერტიკალურ სვეტში გრაფაში „ჯამი“ იწერება გადამრავლებული შედეგი.

3. ჯამის შემდეგ, პირველ უჯრაში იწერება რიცხვი, რომელიც გამოხატავს ყველა პოზიტიური ქულის ჯამს+ ნეიტრალური ქულის ნახევარი.

4. შემდეგი რიცხვი გამოხატავს ყველა ქულის ჯამს ნიშნების გარეშე.

5. ბოლო რიცხვი მიიღება პირველი მონაცემის მეორეზე გაყოფის შედეგად და გამოითვლება მისი პროცენტი, რაც მიუთითებს ამ ალტერნატივის ხვედრი წილზე.
ცხრილი 1

	ალტერნ N1
	საკითხის მიმართ
დამოკიდებულება
-5-5
	აქტორის
ზეგავლენის
ხარისხი
1-5
	პრიორიტე–
ტულობა
1-5
	ჯამი

	1.ეთნიკური
აზერბაიჯანელები
	+5
	5
	4
	+30

	2. ადგილობრივი
თემი
	+5
	5
	4
	+100

	3. სახელმწიფო
	+5
	5
	3
	=75

	4.არასამთავრობოები
	1
	2
	2
	4

	5.დომინანტი
მოსახლეობა
	-2
	1
	0
	(-2)

	
	
	
	
	210

	
	
	
	
	211

	
	
	
	
	1


ცხრილი 2

	ალტერნ N2
ახალი კადრებით
ჩანაცვლება
	საკითხის მიმართ
დამოკიდებულება
-5--5
	აქტორის
ზეგავლენის
ხარისხი
-1--5
	პრიორიტეტულობა
-5--5
	ჯამი

	1.ეთნიკური
აზერბაიჯანელები
	3
	1
	2
	6

	2.ადგილობრივი
თემი
	0
	1
	1
	(1)

	3. სახელმწიფო
	+4
	5
	3
	+60

	4.არასამთავრობოები
	1
	1
	2
	2

	5. დომინანტი
მოსახლეობა
	-1
	1
	1
	-1

	
	
	
	
	69.5

	
	
	
	
	70

	
	
	
	
	0,99


ცხრილი 3

	ალტერნ N3
ახალი კადრებით
ჩანაცვლება
	საკითხის მიმართ
დამოკიდებულება
-5--5
	აქტორის
ზეგავლენის
ხარისხი
-1--5
	პრიორიტეტულობა
-5--5
	ჯამი

	1.ეთნიკური
აზერბაიჯანელები
	+4
	+3
	5
	60

	2.ადგილობრივი
თემი
	+5
	+4
	3
	60

	3. სახელმწიფო
	+2
	5
	+3
	30

	4.არასამთავრობოები
	-5
	3
	3
	-45

	5. დომინანტი
მოსახლეობა
	-5
	4
	1
	-20

	
	
	
	
	150

	
	
	
	
	215

	
	
	
	
	0,69


როგორც ვხედავთ ყველაზე მაღალი ხვედრითი წილი ბილინგური მოდელის განხორციელებას მიეკუთვნა

ეკა კოპაძე
ახალციხის მედია-ცენტრი, 2009

1. პრობლემის აღწერა
1.1. პრობლემის მიზეზები/საფუძველი/მონიტორინგი
1.1.1. კლიენტის მოთხოვნის აღწერა
სახელმწიფო ენა ქვეყნის სუვერენიტეტის უმნიშვნელოვანესი ნაწილია. სახელმწიფო ენის სტატუსის განსაზღვრა, მისი უფლებების დაცვა და გავრცელების ფორმებზე ზრუნვა სახელმწიფო სიმტკიცის ნიშნად აღიქმება. ენობრივი პრობლემა ყველაზე თვალშისაცემი და აშკარა ნიშანია სამოქალაქო ინტეგრაციის დეფიციტისა. იმისათვის, რომ არსებობდეს მოქალაქეთა ერთობა, სულ მცირე, ადამიანებს ერთმანეთთან კომუნიკაციის შესაძლებლობა უნდა ჰქონდეთ. ენის უცოდინარობა კი სწორედ ყველაზე ელემენტარულს – კომუნიკაციას აძნელებს, რაც ხშირად იწვევს გაუგებრობას, „უნდობლობას“ და კონფლიქტებს სხვადასხვა ეთნიკურ ჯგუფებს შორის.

სამოქალაქო გაუცხოების დაძლევა ქვეყნისთვის სასიცოცხლო მნიშვნელობის ამოცანად ისახება. კონფლიქტების თავიდან ასარიდებლად საჭიროა მოსახლეობის ერთიან სოციალურ სივრცეში ინტეგრირება. უაღრესად ნიშანდობლივია, რომ სამოქალაქო ინტეგრაციის პროცესის ძირითად მაჩვენებლად დღეს სწორედ სახელმწიფო ენის ცოდნა მიიჩნევა. სახელმწიფო ენის ფლობასა და სამოქალაქო ინტეგრაციას შორის პირდაპირი მიმართება მყარდება. „ერთ ენაზე საუბარი“, ამ სიტყვების პირდაპირი და გადატანითი მნიშვნელობით, უდავოდ, სამოქალაქო ერთიანობის მიღწევის გზაა. ინტეგრაციის მთავარი მიზანი და პრინციპია – მონაწილეობა, რაც გულისხმობს ისეთი მოქალაქის ჩამოყალიბებას, რომელიც ინფორმირებულია სახელმწიფოში არსებულ მდგომარეობაზე, ჩართულია მიმდინარე პროცესებში. „მონაწილეობა“ მხოლოდ და მხოლოდ ნებაყოფლობით ხასიათის უნდა იყოს. სამოქალაქო ინტეგრაცია თავისით არ ხდება: აქ გადამწყვეტი როლი სახელმწიფო და სამოქალაქო ინსტიტუტებს ენიჭება. როგორც მსოფლიო გამოცდილება გვიჩვენებს, ამ ინსტიტუტებს შორის ყველაზე მნიშვნელოვანი არის სკოლა. უაღრესად ნიშანდობლივია, რომ სამოქალაქო ინტეგრაციის პროცესის ძირითად ინდიკატორად სწორედ სახელმწიფო ენის ცონის ხარისხია მიჩნეული, რომელიც ეთნიკური უმცირესობებისათვის ერთიან სოციუმში ინტეგრირების შესაძლებლობას იძლევა.

1.1.2. პრობლემური სიტუაციის მიმოხილვა
დღეისათვის თითქმის არ შეცვლილა საზოგადოებრივი აღქმის სტერეოტიპი, რომ „ქართველებს ზრდიან ქართული სკოლები, ხოლო დანარჩენი სკოლები ზრდიან არაქართველებს“. ქართული ენა არაქართულ სკოლებში უცხო ენის სტატუსით ისწავლება. გამოცდილება გვიჩვენებს, რომ უცხო ენის შესწავლა სასკოლო პროგრამის საფუძველზე ისე, რომ ის რეალურად გამოიყენო, თითქმის შეუძლებელია.

ამ ეტაპზე „არაქართული“ სკოლები ამზადებენ არა საქართველოს მოქალაქეებს, არამედ პოტენციურ ემიგრანტებს. ახალგაზრდას, რომელიც არაქართულ სკოლას ამთავრებს, ბუნებრივია, უჩნდება ქვეყნიდან ემიგრაციის სურვილი, რადგან სკოლა მას ქვეყნის სრულფასოვან მოქალაქედ არ ამზადებს. ყველაზე მნიშვნელოვანი პრობლემა ეთნიკურ უმცირესობებთან მიმართებაში არის მათი ინტეგრირების პრობლემა ქართულ სახელმწიფოში და ქართულ საზოგადოებაში. ყველა სხვა პრობლემა ამ მთავარი პრობლემის გადაუჭრელობიდან მომდინარეობს.

1.1.3. პრობლემის გადაწყვეტის წინა მცდელობების აღწერა 

პოლიეთნიკურ საზოგადოებებში ყოველთვის დგას ენობრივი პრობლემები. საბჭოთა ხელისუფლების პერიოდში ეს პრობლემა „მოგვარებული“ იყო, ანუ რესპუბლიკის მასშტაბით, მათ შორის, სამცხე-ჯავახეთში დომინირებდა რუსული ენა. საქმის წარმოება სახელმწიფო დაწესებულებებში ქართულთან ერთად მიმდინარეობდა რუსულ ენაზე. სხვადასხვა ეროვნების წარმომადგენელთათვისაც საკონტაქტო ენა, ძირითადად, რუსული იყო. სამცხე-ჯავახეთში ბავშვები სწავლობდნენ რუსულ სკოლებში და შემდგომ უმაღლეს განათლებასაც, ძირითადად, რუსეთში იღებდნენ. 1990-იანი წლებიდან, როდესაც საქართველომ აღიდგინა დამოუკიდებლობა, ხოლო ქართული ენა 1995 წლის კონსტიტუციით ერთადერთ სახელმწიფო ენად გამოცხადდა (აფხაზეთის ტერიტორიაზე აფხაზურ ენასთან ერთად), საქმის წარმოება გადავიდა ქართულ ენაზე. აქტუალური გახდა სახელმწიფო ენის ცოდნა და ბევრ არაქართველს შეექმნა ენის არცოდნით გამოწვეული პრობლემები.

შესაბამისად, ქართულის ცოდნამ, გარდა ფორმალური და კონსტიტუციით გათვალისწინებული ვალდებულებებისა, პრაქტიკული მნიშვნელობაც შეიძინა.

ენობრივი პრობლემები სამცხე-ჯავახეთში, ქართული და სომხური თემების გაუცხოებას იწვევს და, გარკვეულწილად, ეთნოსთა შორის დაძაბულობის წინაპირობას ქმნის: ქართული საზოგადოების ნაწილი ეთნიკური უმცირესობების მიერ ქართული ენის არცოდნას განიხილავს როგორც ქართული სახელმწიფოს უპატივისცემულობას ან მისდამი არასაკმარის ლოიალობას. თავის მხრივ, როცა ეთნიკურ უმცირესობებს კატეგორიულად ქართული ენის ცოდნას სთხოვენ, ისინი ამაში უსამართლობასა და დისკრიმინაციის ელემენტებს ხედავენ. გარკვეული ძალების მიერ ინსპირირებულია თეზა, თითქოს სახელმწიფო ენის სწავლება ეთნიკური უმცირესობების ეროვნული ინტერესების საზიანოდაა მიმართული. ამის მიზეზი ისაა, რომ საერთოდ არ ექცევა ყურადღება საინფორმაციო-პროპაგანდისტულ მუშაობას, რომელიც უაღრესად მნიშვნელოვანია სწორი საზოგადოებრივი აზრის ჩამოსაყალიბებლად. საქართველოს კონსტიტუცია და კანონმდებლობა გამორიცხავს ეთნიკური უმცირესობების ყოველგვარ დისკრიმინაციას. აღსანიშნავია ისიც, რომ ეთნიკური ჯგუფების წარმომადგენელთა მიმართ ეთნიკური ქართველების მხრიდან ტრადიციულად კორექტული დამოკიდებულებაა.
2. პრობლემის მნიშვნელობა/შეფასება
დღეს, საბჭოთა კავშირის დაშლის შემდეგ, რუსული ენა კარგავს „უპირატეს პოზიციას“. განსაკუთრებით, ქართულენოვან მოსახლეობაში (რუსულის ნაცვლად უპირატესობა ინგლისურსა და სხვა ევროპულ ენებს ენიჭება). სომხურენოვანი მოსახლეობის უმეტეს ნაწილს რუსულად აქვს საშუალო განათლება მიღებული და კვლავ რუსეთში მიემგზავრება უმაღლესი განათლების მისაღებად და სამუშაოდ. სომეხი ახალგაზრდები, უმეტესწილად, არ ფლობენ ქართულს და მათთვის საკონტაქტო „უცხო ენად“ ხშირად ისევ რუსული ენა რჩება. თავის მხრივ, ქართველი ახალგაზრდები არ ფლობენ არც სომხურ და არც რუსულ ენას. შესაბამისად, ქართული და სომხური თემის წარმომადგენლები, ფაქტობრივ, კარგავენ ერთმანეთთან ურთიერთობის საშუალებას. მსგავსი ტენდენციის გაგრძელების შემთხვევაში, თუ ამ მხრივ არაფერი შეიცვალა რეგიონში 10-15 წლის მანძილზე, მეზობლად მცხოვრები ეს ორი ეთნიკური ჯგუფი ვერ შეძლებს ერთმანეთთან ურთიერთობას, რაც გამოიწვევს სერიოზულ პრობლებს. სომხური მოსახლეობის დიდ ნაწილს საკმაოდ უჭირს ქართულ ენაზე საუბარი, რომ აღარაფერი ვთქვათ წერა-კითხვასა და სახელწიფო სამსახურებში საქმის წარმოებისათვის საჭირო ცოდნის დონე ზე. ეს განსაკუთრებით მწვავედ იგრძნობა სოფლებში. ქალაქში, კერძოდ, ახალციხეში ქართული ენის ცოდნის პრობლემა სალაპარაკო დონე ნაკლებად იგრძნობა. მოსახლეობას, გარკვეულწილად, აქვს ინფორმაცია ქართული ენის შემსწავლელი სპეციალური კურსების შესახებ, მაგრამ აღნიშნავენ იმასაც, რომ ეს უკანასკნელი ყველასათვის არ არის ხელმისაწვდომი. სომხური მოსახლეობის ნაწილს ახალციხეში შეგნებული აქვს ქართული ენის ცოდნის აუცილებლობა და ცდილობს ენის შესწავლას. ახალციხის რაიონი „ქართულ-სომხურია“: ქართველები მოსახლეობის 59,6 პროცენტს შეადგენენ, ხოლო სომხები 36,6 პროცენტს. ასეთი ეთნიკური კონფიგურაცია ქართული ენის ცოდნის საჭიროებას უფრო აუცილებელს ხდის. იმ რაიონებში კი, სადაც სომხური მოსახლეობა რაოდენობრივად ბევრად ჭარბობს ქართულს (ახალქალაქი (94%) და ნინოწმინდა (95%), დამოკიდებულება სახელმწიფო ენისადმი უფრო უარყოფითია და ენის არცოდნით შექმნილი პრობლემები მკვეთრადაა გამოხატული. ახალქალაქის რაიონის მოსახლეობის მხოლოდ მცირე ნაწილი გამოთქვამს „წუხილს“ ქართული ენის არცოდნის გამო და ამაში, ძირითადად, ადგილობრივ ქართველებსა და არასწორ სახელმწიფოებრივ მიდგომას ასახელებს. დღემდე არაქართული მოსახლეობისათვის ქართული ენის სწავლება ცუდად მიმდინარეობდა საგანმანათლებლო დაწესებულებებში. სახელმწიფო ენის სწავლების თვალსაზრისით განხორციელებული ნაბიჯები ნაკლებ შედეგიანად გამოიყურება, განსაკუთრებით, სომხური ეთნიკური უმცირესობებით კომპაქტურად დასახელებულ ისეთ მუნიციპალიტეტებში, როგორიც ახალქალაქი და ნინოწმინდაა.

სომხური მოსახლეობის იმ ნაწილში, რომელიც სავალდებულოდ არ მიიჩნევს სახელმწიფო ენის შესწავლას, სახელმწიფო ენის დამკვიდრება უფრო ექსპანსიად აღიქმება, ვიდრე ინტეგრაციის საშუალებად. რაც შეეხება მუნიციპალიტეტების ქართული ეთნოსის წარმომადგენლებს, ისინი განიცდიან, რომ სომხური მოსახლეობა ნაკლებ ინტერესს იჩენს ქართული ენის მიმართ. ამაში გარკვეულწილად სახელმწიფოს „ადანაშაულებენ“. „ალბათ, სომხური მოსახლეობა სახელმწიფოს მხრიდან ვერ ხედავს საკმარის მოტივაციას ან ვალდებულებას.“ – ასეთია ქართული მოსახლეობის დამოკიდებულება ქართული ენის შესწავლის მიმართ.

2.1. პრობლემის ჩარჩოებისა და სიმძაფრის შეფასება
ის, რომ არაქართველმა მოსახლეობის უმეტესობამ არ იცის სახელმწიფო ენა, ქმნის არაერთ სირთულეს. უპირველეს ყოვლისა, ეს არის სირთულეები, რომლებსაც ეთნიკური უმცირესობები სახელმწიფო დაწესებულებებთან მიმართებაში და დასაქმების სფეროში ხვდებიან. ენის არცოდნა ეთნიკურ უმცირესობებს ხელს უშლის მიიღონ გარკვეული სახის მომსახურება ან სამუშაო ადგილები საჯარო სექტორში. გარდა ამისა, ენის არცოდნა მათ სირთულეებს უქმნის ქყვეყნის ცხოვრების სხვადასხვა ასპექტის შესახებ ადეკვატური ინფორმაციის მიღებაში. მნიშვნელოვანია ისიც, რომ სახელმწიფო ენის არცოდნა აბრკოლებს მათ, იყვნენ ქვეყნის აქტიური მოქალაქეები, აქტიურად ჩაერთონ და ამონაწილეობა მიიღონ სახელმწიფო პოლიტიკის დაგეგმვის, წარმოებისა და მონიტორინგის პროცესში, თუნდაც ადგილობრივი თვითმმართველობის დონე ზეგავლენა იქონიონ ქვეყნის განვითარების მიმართულებაზე. პრობლემის გარკვეული სპექტრი დაკავშირებულია გაუცხოებისა და ნდობის დეფიციტთან ქართულ და სომხურ თემებს შორის, რასაც მნიშვნელოვნად უწყობს ხელს საურთიერთობო ენის არარსებობა. სომხური ეთნოსის წარმომადგენლებს უფრო მეტად ის აშფოთებთ, რომ სახელმწიფო ენის არცოდნა ხელს უშლით სამუშაო ადგილებისა და სხვადასხვა სახელმწიფო სერვისის მიღებაში, ხოლო ეთნიკური ქართველები ყველაზე დიდ მნიშვნელობას ენობრივი პრობლემების გამო თემებს შორის წარმოქმნილ სირთულეებს ანიჭებენ. არაქართველ მოსახლეობას სახელმწიფო ენის უცოდინრობა ხელს უშლის სულიერი და ინტელექტუალური პოტენციალის რეალიზებაში და ავტომატურად იწვევს მათ იზოლირებას. გასათვალისწინებელია ისიც, რომ ქართველებსა და არაქართველებს შორის საკომუნიკაციოდ სახელმწიფო ენის ნაცვლად კვლავდაკვლავ რუსული ენის სისტემატური გამოყენება აკნინებს სახელმწიფო ენის ცოდნის კონსტიტუციურ ვალდებულებას იმ არაქართველთა თვალში, რომლებმაც არ იციან ქართული ენა. ისინი ვერ აცნობიერებენ სახელმწიფო ენის ცოდნის აუცილებლობას, რადგან სახელმწიფო ენის გამოყენების ალტერნატივად კვლევ რუსულ ენაზე კომუნიკაციას მიიჩნევენ. ქართული ენის სწავლების დონე არაქართულ სკოლებში დღესაც არადამაკმაყოფილებელია, არც სახელმწიფოს მხრიდან კეთდება სათანადო აქცენტები სახელმწიფო ენის შესწავლის საჭიროებაზე. დროულად უნდა მოხდეს შესაბამისი საინფორმაციო უზურნველყოფა და ეთნიკური უმცირესობების წარმომადგენლებს განემარტოთ, ქართული ენის, როგორც სახელმწიფო ენის ცოდნა, რამდენად დაეხმარება თითოეულს სოციალურ თუ პირად განვითარებაში.

2.2. ანალიზის საჭიროების განსაზღვრა
როგორც უკვე აღვნიშნეთ, სამცხე-ჯავახეთში მწვავედ აღიქმება ენობრივი პრობლემა. რეგიონის სომხური მოსახლეობის მხოლოდ მცირე ნაწილი აცნობიერებს სახელმწიფო ენის შესწავლის საჭიროებას და აუცილებლობას; ცდილობენ კიდეც შეისწავლონ იგი, ვინაიდან სწორედ სახელმწიფო ენის სათანადო დონე დაუფლეზე ბაში ხედავენ მრავალი პრობლემის გადაწყვეტის საშუალებას, ასევე პერსპექტივას, უკეთ მოახდინონ საკუთარი შესაძლებლობების, ინტელექტუალური პოტენციალის რეალიზება. არაქართულ სკოლებში ქართული ენა ისწავლება უცხო ენის სტატუსით. თუმცა, რეალურად, ენის სწავლების თუნდაც ამ სტატუსით გათვალისწინებული დონე, სამწუხაროდ, მიღწეული არ არის და სწავლების პრაქტიკა კრიტიკას ვერ უძლებს. ამას არაერთი ფაქტორი განაპირობებს: არასაკმარისი კვალიფიციური მასწავლებლები; სწავლების პროცესში თანამედროვე მოთხოვნების შესაბამისი მეთოდების გამოყენების სიმწირე; ქართული ენის სწავლებისათვის გამოყოფილი არასაკმარისი საათები და ა.შ. ეთნიკური უმცირესობების ერთიან ქართულ სოციუმში ინტეგრირებისათვის წინაღობად გვევლინება სწავლების პროცესში გამოყენებული სახელმძღვანელოებისა და, ზოგადად, ისტორიის სწავლების საკითხიც. მიუხედავად იმისა, რომ საქართველოს ისტორიის სწავლება არაქართულ სკოლებში შემოღებულია როგორც სავალდებულო საგანი, უნდა ვაღიაროთ, რომ ის ვერ უყალიბებს სათანადო დონის სახელმწიფოებრიობის შეგრძნების ჩამოყალიბებას ეთნიკური უმცირესობების წარმომადგენლებას და არასაკმარისია სახელმწიფო ცნობიერების დასამკვირებლად. საქმე ისაა, რომ წლების განმავლობაში, არაქართულ სკოლებში სწავლება ხორციელდება მეზობელ ისტორიულ სახელწიფოებში დაბეჭდილი სახელმძღვანელოებით, რომლებიც უსასყიდლოდ გადაეცემა არაქართულ სკოლებს. აღნიშნული სკოლის მოსწავლეებში ისტორიულ სახელმწიფოსთან იდენტიფიკაციას უფრო უწყობს ხელს, ვიდრე ერთიან ქართულ სახელმწიფო სივრცესთან გაიგივებას.

3. პრობლემის ფორმულირება/პრობლემის სტრუქტურირება
3.1. პრობლემის დიაგნოზის დასმა
ენის პრობლემა რჩება უმწვავეს, თუმცა, არა ერთადერთ პრობლემად, რომელიც აბრკოლებს ეთნიკური უმცირესობების წარმომადგენლების სოციალურ და პოლიტიკურ ინტეგრაციას. რაც დრო გადის, ამ პრობლემის სიმწვავე არათუ მცირდება, იზრდება კიდეც. ეთნიკური უმცირესობების ნაწილი გამოხატავს ქართული ენის შესწავლის სურვილს, თუმცა მათივე მნიშვნელოვანი ნაწილი (მათ შორის ახალგაზრდები) სუსტად არიან მოტივირებულები, შეისწავლონ სახელმწიფო ენა, ვინაიდან ნაკლებად ფიქრობენ, რომ ენის შესწავლა გაზრდის ქართულ საზოგადოებაში მათი წარმატების შანსს. მეორე მხრივ, რუსული ენის როლის მუდმივი კლება საზოგადოებრივ ცხოვრებაში კიდევ უფრო ართულებს ქართველებსა და სომხებს შორის ურთიერთობას. ეს ხელს უწყობს როგორც მოსახლეობის ნაწილის მარგინალიზაციას, ისე ეთნიკურ თემებს შორის უნდობლობისა და დაძაბულობის განვითარებას. შესაბამისად, ჩვენ მიერ წარმოდგენილ ანგარიშში პრობლემა ფოკუსირებულია ეთნიკურ უმცირესობებში სახელმწიფო ენის შესწავლის მიმართ ნაკლებ ინტერესსა და მოტივაციაზე. ამ მხრივ, მხედველობაში ვიღებთ იმ გარემოებას, რომ საბოლოო ჯამში გადამწყვეტი მნიშვნელობა მოქალაქეთა მოტივაციას აქვს: ისინი საკმარისად უნდა იყვნენ დაინტერესებულნი ენის შესწავლით; მოტივაციის ნაკლებობის პირობებში ნებისმიერ პროექტს, რომელიც სახელმწიფო ენის ცოდნის ამაღლებისაკენ იქნება მიმართული, ჩავარდნა ემუქრება.

3.2. მიზნებისა და ამოცანების განსაზღვრა
გაიზარდოს სახელმწიფო ენის სწავლების მოტივაცია ეთნიკური სომხებით კომპაქტურად დასახლებულ მუნიციპალიტეტებში (ახალქალაქი და ნინოწმინდა); სახელმწიფო ენის დაუფლების საშუალებების შეთავაზებით სახელმწიფო თავის მოქალაქეებს სთავაზობს ცოდნასა და ჩართულობას. ერთობ მნიშვნელოვანია ისიც, რომ შეთავაზება მოხდეს არა მხოლოდ რიტორიკის დონეზე, არამედ გეგმაზომიერი ღონისძიებების სახით.

4. რეკომენდაციები
ენობრივი პოლიტიკა ქვეყნის პოლიტიკის უმნიშვნელოვანესი საკითხია. ხშირ შემთხვევაში ქვეყნის ენობრივი პოლიტიკა პირდაპირაა მიბმული ქვეყნის ეკონომიკურ პოლიტიკასთან და ეკონომიკური პოლიტიკის კონტექსტიდან გამომდინარეობს. საქართველოს რეალობაშიც ენობრივი პოლიტიკა ერთ-ერთი უმნიშვნელოვანესია ქვეყნის სტრატეგიული განვითარებისთვის და, შესაბამისად, კომპლექსურ და ერთიან მიდგომას მოითხოვს. ქვემოთ შემოთავაზებული რეკომენდაციები უნდა განიხილებოდეს როგორც ერთიანი სტრატეგიული ხედვის ნაწილი და ხორციელდებოდეს ერთიან რეჟიმში, რადგან პრობლემა მოითხოვს კომპლექსურ და სისტემურ გადაწყვეტას.

გასათვალისწინებელია ის გარემოებაც, რომ ეთნიკურად არაქართულ მოსახლეობაში ქართული ენის შესწავლის მიმართ მოტივაციის ზრდა დამოკიდებულია ბევრ ისეთ ფაქტორზე, რომელთა განხილვაც მოცემული ანალიზის ჩარჩოებიდან გადის. თუმცა, მათი ჩამოთვლა აუცილებელია. ესენია: ქართული სახელმწიფოს ეფექტურობისა და ლეგიტიმურობის ხარისხის გაზრდა, სახელმწიფო სტრუქტურებისადმი უმცირესობების ნდობის ამაღლება, ქართული საზოგადოების მეტი ლოიალობა უმცირესობათა მიმართ, საქართველოში მცხოვრებ ეთნიკურ უმცირესობათა წარმომადგენლების მიერ წარმატებული კარიერის შექმნის პრეცენდენტების ზრდა და ა.შ. ასეთ პირობებში ქართული ენის შესწავლის მიმართ ინტერესი ბუნებრივად გაიზრდება.

სახელმწიფო ენის სწავლების მოტივაციის გასაზრდელად საჭიროა სწორი და მიზანმიმართული რეფორმების განხორციელება.

სახელმწიფო ენის პრობლემა სამცხე-ჯავახეთში ამგვარად, პრობლემის გადაჭრის ყველაზე ქმედითი ინსტრუმენტი სახელმწიფო საგანმანათლებლო სისტემაში უნდა ვეძიოთ. ქვემოთ შემოთავაზებულ რეკომენდაციათა პაკეტში ძირითადი აქცენტი სწორედ განათლების პოლიტიკისა და საგანმანათლებლო პროექტების სწორ დაგეგმვასა და მართვაზე კეთდება.

უნდა შეიქმნას და დაფინანსდეს საგანმანათლებლო საგრანტო პროექტი, რომლის მიზანი იქნება ეთნიკურ არაქართველ მოსწავლეებში სხვადასხვა ნომინაციის მქონე კონკურსების ჩატარება და ორგანიზება. აღნიშნული პროექტი გამიზნული იქნება ქართული ენის ცოდნის ხარისხის შემოწმებასა და წახალისებაზე. ასევე შესაძლებელია დაწესდეს სპეციალური ნომინაციაც საქართველის ისტორიის ცოდნის წასახალისებლად, ისევე როგორც ეთნიკურ არაქართველებსა და ქართული ეთნოსის წარმომადგენლებს შორის ისტორიული ურთიერთობების შესახებ ცოდნის ხარისხის გამოსავლენად.

უნდა წარმოებდეს შესაბამისი პიარ-კამპანია, რომლის მიზანიც იქნება ეთნიკური უმცირესობებისათვის სახელმწიფო ენის შესწავლის მიზნისა და უპირატესობების გამოკვეთა და მიწოდება მათ საკუთარ ენაზე. მნიშვნელოვანია, რომ ეთნიკურ უმცირესობში მინიმუმამდე იქნეს დაყვანილი სახელმწიფო ენის შეთავაზებასთან დაკავშირებული ასიმილაციის საფრთხე.

იმ არაქართულ სკოლებს, რომლებიც ქართული ენის ცოდნის საუკეთესო მაჩვენებლებს დააფიქსირებენ, გაეზარდოთ გამოყოფილი ბიუჯეტის შევსების შესაძლებლობები. კონკურსის წესით ყოველწლიურად შეირჩეს რამდენიმე სკოლა თითოეული მუნიციპალიტეტიდან. მნიშველოვანია, რომ აქცენტი გაკეთდეს ეთნიკური უმცირესობებით კომპაქტურად დასახლებულ მუნიციპალიტეტებზე.

ჩამოყალიბდეს ქართული ენის მცოდნე არაქართველი პედაგოგების ქსელი და შემუშავდეს ენის ცოდნის ხარისხის თვითკონტროლის მექანიზმები, რაც გაითვალისწინებს ყოველწლიურ წამახალისებელ ღონისძიებებს იმ პედაგოგებისთვის, რომლებიც ცოდნის ხარისხის გაუმჯობესებას აჩვენებენ.

გაგრძელდეს გამოცდების საკუთარ ენაზე ჩაბარების პრაქტიკა და არსებული პოლიტიკა ეთნიკურად არაქართველი აბიტურიენტების მიმართ, ყოველ შემთხვევაში, საშუალოვადიან პერსპექტივაში, ვიდრე არ შეიქმნება ქართული ენის ცოდნის ხარისხის მნიშვნელოვანი გაუმჯობესების მყარი გარანტიები.

შეიქმნას საჯარო სამსახურში ქართული ენის მცოდნე მოხელეებისათვის დასაქმების შესაძლებლობა. ამ მხრივ მნიშვნელოვანია წახალისებული იყოს ეთნიკური უმცირესობების ის წარმომადგენლებიც, რომელთაც ქართული ეცოდინებათ თუმდაც დამაკმაყოფილებელ დონეზე. შემდგომში შესაძლებელია მათი აქტიური ჩართვა სხვადასხვა ტრენინგში და ცოდნის ამაღლებაზე მუდმივი ზრუნვა. თუმცა ამ შემთხვევაში ცოდნის ამაღლებისათვის მოტივაცია გარანტირებული იქნება და ტრენინგებში მონაწილეობაც მეტი შედეგის მომტანი აღმოჩნდება.

5. დასკვნა
ეთნიკური უმცირესობებისათვის ქართული ენის სწავლების მოტივაციის ზრდა ხელს შეუწყობს ეთნიკური უმცირესობების წარმომადგენლებში სახელმწიფო ენის შესწავლის ხარისხის გაუმჯობესებას და შექმნის მყარ გარანტიებს კომპაქტურად დასახლებულ ტერიტორიებში განხორციელებული სახელმწიფო ენის შემსწავლელი პროგრამების ეფექტურობის გასაზრდელად. მოტივაციის ზრდა გრძელვადიან პერსპექტივაში ზეგავლენას იქონიებს ეთნიკური უმცირესობების წარმომადგენლების ინტეგრაციის ხარისხზე; გაზრდის მათი მონაწილეობის შესაძლებლობას და უზრუნველყოფს საზოგადოებრივ და პოლიტიკურ ცხოვრებაში მათ აქტიურ ჩართვას, ასევე დადებითად იმოქმედებს მათ პროფესიულ და კარიერულ წინსვლაზე.

ბიბლიოგრაფია
1. განათლების სისტემის როლი ეთნიკურ უმცირესობათა სამოქალაქო ინტეგრაციაში. სამოქალაქო და სახელმწიფო სექტორებში მოქმედი დაინტერესებული პირების ხედვა. კონფერენციის მასალები. კონსულტაციების და ტრენინგების ცენტრი. თბილისი. 2005. სახელმწიფო ენის პრობლემა სამცხე-ჯავახეთში
2. „პოლიეთნიკური საზოგადოების პრობლემები სამცხე-ჯავახეთში“. დემოკრატ მესხთა კავშირის პროექტის „დიალოგი პრობლემის მოგვარების საუკეთესო გზაა“ ფარგლებში.

3. ენობრივ პრობლემებთან და განათლებასთან დაკავშირებული კონფლიქტის შესაძლებლობა ქვემო ქართლის რეგიონში. ანალიტიკური ანგარიში ქვემო ქართლში კულტურათა შორის თანამშრომლობის კავშირი ხიდის (გარდაბანი) და საქართველოში აზერბაიჯანელ ქალთა კავშირის (მარნეული) თანამონაწილეობით. მშვიდობის, დემოკრატიის დ აგანვითარების კავკასიური ინსტიტუტი. თბილისი. 2006.

სოფიო კოსტავა
ქალაქი გურჯაანი, 2008 წელი
1. პრობლემის აღწერა
საქართველოში არაერთი რეფორმა განხორციელდა სხვადასხვა სფეროში, თუმცა რეფორმების ფონზე, მაინც სერიოზულ პროლემად რჩება, ერთი შეხედვით, თითქოს უმნიშვნელო საკითხები, რომლებიც აქტუალურად დგას დღის წესრიგში და საზოგადოების თუ ხელისუფლების მხრიდან სასწრაფო რეაგირებას საჭიროებს. მათ შორისაა: გაზიფიკაცია, წყლისა და ელექტროენერგიის პრობლემა, დასუფთავება და ასე შემდეგ. თითოეული მათგანის მოსაგვარებლად ტარდება სხვადასხვა სახის ღონისძიებები, ხორციელდება სახელმწიფო თუ საზოგადოებრივი პროექტები, მათ მოგვარებაზე ერთდროულად ზრუნავენ როგორც სახელმწიფო, ისე საზოგადოებრივი და კერძო ორგანიზაციები, თუმცა აშკარაა, რომ ყველა პრობლემას თანაბარი ყურადღება არ ექცევა, არ ხდება მათი პრიორიტეტიზაცია, ხოლო ზოგიერთი მათგანის გადაჭრა უკანა პლანზე ინაცვლებს და მხოლოდ სიტუაციის გამწვავების, კრიზისული სტადიის მიღწევის შემდეგ იწყება რეაგირების მექანიზმების ამოქმედება და ისიც ძალიან ნელი ტემპით. ამგვარ პრობლემათა ნუსხაში აღმოჩნდა გურჯაანის საყოფაცხოვრებო ნარჩენებით დაბინძურება. მიუხედავად იმისა, რომ ბიუჯეტიდან ხდება სახსრების მობილიზება ქალაქის დასასუფთავებლად და საზოგადოებრივი ორგანიზაცია ურბანული ინსტიტუტიც ახორციელებდა პროექტს ზემოხსენებული პრობლემის გადასაჭრელად, ეს საკითხი დღემდე ღიად რჩება.

პრობლემის შერჩევა შემთხვევით არ მომხდარა; მოსახლეობასთან ადგილ გამართული შეხვედრისას გამოიკვეთა რამდენიმე პრობლემა: 1. დასუფთავების პრობლემა (შეხვედრაზე ითქვა, რომ „მთელი ქალაქი ნაგავსაყრელადაა ქცეული“); 2. წყლის პრობლემა (სოფლებში არ არის წყლის სისტემა, მოსახლეობას წყალი წყაროებიდან მოაქვს, ქალაქში კი, მიუხედავად იმისა, რომ წყალი არის, სასმელად არ გამოდგება და მოსახლეობის 80% სასმელ წყალს ყიდულობს); 3. სანიაღვრე არხების პრობლემა (დაბინძურებულია და თითქმის აღარ ფუნქციობს); 4. ახალგაზრდებისთვის გასართობი ადგილების არარსებობა (არ არის კინო, თეატრი, კეთილმოწყობილი პარკი, ბავშვებისთვის გასართობი ატრაქციონები). ქალაქში გადასაწყვეტია გაზიფიკაციის, საკანალიზაციო ჭების, უკანონო ნაგავსაყრელების, მაწანწალა ძაღლებისა და ხევების დაბინძურების პრობლემები. აღნიშნული ჩამონათვალი აჩვენებს, რომ პრობლემათა უმრავლესობა დაკავშირებულია დასუფთავებასთან.

1.1. სიტუაციის ანალიზი
მომსახურეობის მიმწოდებელი
ქალაქ გურჯაანის ქუჩების დაგვა-დასუფთავებას, ასევე საყოფაცხოვრებო ნარჩენების გატანას უზრუნველყოფს შ.პ.ს. ქალაქ გურჯაანის კომუნალური სერვისი. იგი არის ქალაქ გურჯაანის მუნიციპალიტეტის გამგეობის მიერ გამოცხადებულ ტენდერში გამარჯვებული და მას ხელშეკრულება აქვს გაფორმებული მუნიციპალიტეტის გამგეობასთან. ხელშეკრულებით გათვალისწინებულ სამუშაოების შესრულებას უზურნველყოფს შ.პ.ს. ქალაქ გურჯაანის კომუნალური სერვისი, ხოლო ქალაქის გამგეობა ვალდებულია აუნაზღაუროს მას ხელშეკრულებით გათვალისწინებული თანხა.

ქალაქში დასაგველი ტერიტორიის ფართობია 139700 კვადრატული მეტრი, ხოლო ალაქიდან გასატანი ნაგვის მოცულობა შეადგენს 560 კუბურ მეტრს თვეში (იხ. დანართი 4).

მუნიციპალიტეტის გამგეობასა და შ.პ.ს. ქ. გურჯაანის კომუნალურ სერვისს შორის დადებულ ხელშეკრულებაში არ არის მითითებული, რამდენ ქუჩას უნდა მოემსახუროს შ.პ.ს. დაგვა-დასუფთავებითა და ნარჩენების გატანით, თუმცა შ.პ.ს.-ის დირექტორის თქმით, ორგანიზაცია ემსახურება რვა ცენტრალურ ქუჩას, ხოლო მხოლოდ საყოფაცხოვრებო ნარჩენების გატანით ემსახურება 30 ქუჩას (ქუჩების სრული ჩამონათვალი იხ. დანართში 2). 

ხელშეკრულებაში ასევე არ არის მითითებული, თუ სად უნდა მოხდეს ნაგვის მიტანა. მიუხედავად იმისა, რომ გამოყოფილია სპეციალური ადგილი ნაგავსაყრელისთვის ქალაქგარეთ, იქ საყოფაცხოვრებო ნარჩენების გატანა ვერ ხერხდება ნაგავსაყრელისაკენ მიმავალი გზის ავარიული მდგომარეობის გამო. ნარჩენების გაცლა ხდება ძველ (საბჭოთა პერიოდში არსებულ) ნაგავსაყრელზე, რომელიც დღეისათვის გაუქმებულია.

როგორც ვხედავთ, ქალაქ გურჯაანში, დასუფთავების მხრივ, კატასტროფული სიტუაციაა და დროულად საჭიროებს რეაგირებას. 

ორგანიზაციის ტექნიკური მდგომარეობა
შ.პ.ს. ქალაქ გურჯაანის კომუნალური სერვისის განკარგულებაშია სამი სპეცავტომანქანაა, დასაქმებულია 47 თანამშრომელი, აქედან 38 ემსახურება ქალაქის დასუფთავებას. 

გარდა ამისა, შ.პ.ს.-ის განკარგულებაშია 140 საყოფაცხოვრებო ნარჩენების შემკრები ბუნკერი,  რომლებიც განთავსებულია 12 ქუჩაზე (ქუჩების დასახელებები იხ. დანართში 4)

ფინანსური მდგომარეობა
შ.პ.ს. ქალაქ გურჯაანის კომუნალური სერვისის დირექტორის ინფორმაციით ემოსავლებმა 2008 წლის მონაცემებით (11 თვის მონაცემებით) შეადგინა 117300 ლარი. აქედან თანამშრომლების სახელფასო ფონდი იყო 72480 ლარი, (61,8%), ტექნიკური ხარჯი – 44820 ლარი (38,2%).
თუმცა შ.პ.ს. არქიტრავი-XXI-ის მიერ გურჯაანის დაგვის და ნაგვის გატანის მომსახურებისათვის შედგენილი წინასწარი ცხრათვიანი ლოკალურ-რესურსული ხარჯთაღრიცხვის მიხედვით, რომელიც ასევე მოგვაწოდა შ.პ.ს. ქალაქ გურჯაანის კომუნალური სერვისის დირექტორმა, სახელფასო ფონდი უნდა შეადგენდეს 41100 ლარს (50,5%), ძირითადი საცხებ-საწვავი მასალების ხარჯი 34201 ლარს (42%), ინვენტარის ხარჯი 4540 ლარს (5,5%), მოგება 1600 ლარს (2%), ჯამი 81 441 ლარს, ხოლო დ.ღ.გ. – 14659 ლარს (18%).
ხელშეკრულება ორგანიზაციას გაფორმებული აქვს 1150 კომლთან (ქალაქ გურჯაანის მოსახლეობისა და კომლების სრული რაოდენობა იხ. დანართში 4) 

ადგილობრივი მოსაკრებლები 

ქ. გურჯაანის ტერიტორიაზე მცხოვრებ ერთ კომლ მოსაკრებლის განაკვეთი განსაზღვრულია ერთი ლარის ოდენობით, ხოლო მარტოხელა ადამიანებისთვის 0.5 ლარის ოდენობით.

იურიდიული პირების სამეწარმეო საქმიანობისათვის გამოყენებულ ყოველ ერთ კვადრატულ მეტრზე მოსაკრებლის განაკვეთი განსაზღვრულია 0.25 ლარის ოდენობით, სასურსათო მაღაზიებისთვის და სამრეწველო ობიექტებისთვის 0.2 ლარის ოდენობით.

ერთი კვადრატული მეტრი ფართობის დასუფთავების განაკვეთი საბიუჯეტო და მუნიციპალიტეტის ორგანიზაციებისათვის შეადგენს 0.01 ლარს.

დღეისათვის, შ.პ.ს.-ის ინფორმაციით, მოსახლეობიდან ყოველთვიურად ხდება დაახლოებით ორი ათასი ლარის ამოღება.

1.2. პრობლემის გადაწყვეტის წინა მცდელობები
როგორც ზემოთ აღვნიშნეთ, ამ პრობლემის გადასაჭრელად ქალაქში საკმაოდ დიდი სამუშაოები ჩაატარა ურბანულმა ინსტიტუტმა. ორგანიზაციამ ქალაქ გურჯაანს გადასცა ერთი ნაგავმზიდი ავტომანქანა, 70 ბუნკერი, ერთი კომპიუტერი თავისი კვების  წყაროთი. გარდა ამისა, 2005 წლის ოქტომბერში ახალგაზრდულმა ჯგუფმა ურბანული ინსტიტუტის დახმარებით ჩაატარა ქუჩების სისუფთავის რეიტინგი და სოციოლოგიური გამოკითხვა, რის საფუძველზეც მოხდა ქ. გურჯაანში დასუფთავებისა და საყოფაცხოვრებო ნაგვის გატანის მომსახურების შეფასება.

ქალაქის ტერიტორია დაიყო ხუთ უბნად – ცენტრალურ, 9 აპრილის, სამოცბინიან, ახტალის და ვაშლების უბნებად. რეიტინგი ჩატარდა 41 ქუჩაზე, თითოეულ უბანში შემავალი ქუჩები დაიყო კვარტლებად კვლევა ჩატარდა 326 კვარტალში. კვლევისას ქუჩის შეფასება ხდებოდა შემდეგი ქულებით: 1,0 – 1,5 (კარგი), 2,0 – 2,5 (საშუალო), 3,0 – 4,0 (ცუდი) (დანართი 8).

ჩატარებულმა კვლევამ აჩვენა დადებითი შედეგები: კარგი (1,0--1,5) შეფასებულია ქუჩების – 93%, საშუალოდ (1,5-2,0) – 7%, ხოლო ცუდი (2,5-4,0) ქუჩების – 0% (დანართი 8).

რაც შეეხება სოციოლოგიურ გამოკითხვას, გამოიკითხა სხვადასხვა ასაკობრივი ჯგუფის 400 რესპოდენტი ქალაქის სხვადასხვა უბანში. გამოკითხვის შედეგად გაირკვა, რომ, მოსახლეობის 6,5%-ის აზრით, ქალაქი არის სუფთა, 57,75%-ის აზრით – საშუალოდ ჭუჭყიანი, ხოლო 35,75%-ის აზრით კი – ჭუჭყიანი. (იხ. დანართი 7)

1.3. წარსული პოლიტიკის შეფასება
ურბანული ინსტიტუტისა და ადგილობრივი თვითმმართველობის ერთობლივი მუშაობის შედეგად, დასუფთავების მხრივ, ქალაქ გურჯაანში მდგომარეობა აგრძნობლად გაუმჯობესდა, თუმცა ერთობლივი მუშაობის შეწყვეტის, რეიტინგებისა და გამოკითხვების დამთავრების შემდეგ მდგომარეობა უარესობისკენ შეიცვალა. ამას ადასტურებს როგორც შ.პ.ს.-ის წარმომადგენელი, ისე მოსახლეობის გამოკითხვა (გამოკითხვა ჩაატარეს არასამთავრობო ორგანიზაცია კახეთის ხმის მოხალისეებმა. იხ. დანართი 5).

2. პრობლემის სტრუქტურირება
2.1. აქტორები
პრობლემის გადაწყვეტის პროცესში ჩართული მხარეები შეიძლება იყვნენ:

შ.პ.ს. ქალაქ გურჯაანის კომუნალური სერვისი;

ქალაქ გურჯაანის მოსახლეობა;

გურჯაანის მუნიციპალიტეტის გამგეობა;

გურჯაანის მუნიციპალიტეტის საკრებულო;

ადგილობრივი საზოგადოებრივი ორგანიზაციები;

ადგილობრივი მას-მედიის საშუალებები.

2.2. მიზნები და ამოცანები
მიზანი
ქალაქ გურჯაანში შეუგროვებელი საყოფაცხოვრებო ნარჩენების შედეგად წარმომდგარი საშიშროებებისაგან (ჯანდაცვისა და უსაფრთხოების თვალსაზრისით) გარემოს დაცვის უზრუნველყოფა. 

ამოცანა
1. მომსახურეობის გაუმჯობესების გზით ჯანმრთელი და უსაფრთხო გარემოს შექმნა;

2. მოქალაქეთა ზოგადი კმაყოფილების გაზრდა მიწოდებული სერვისით და ცხოვრების უფრო მაღალი დონის უზრუნველყოფა.

3. ალტერნატივების ანალიზი
3.1. ალტერნატივების აღწერა
პრობლემის გადასაწყვეტი გზების ძიებაში გამოიკვეთა რამდენიმე მნიშვნელოვანი ალტერნატივა. ესენია:

საინიციატივო ჯგუფის შექმნა 

ეს ჯგუფი უნდა შექმნას პრობლემის მოგვარებით დაინტერესებულმა მხარეებმა. ასეთები არიან: მოსახლეობა, საზოგადოებრივი ორგანიზაციები, ადგილობრივი თვითმმართველობა და შ.პ.ს. გურჯაანის კომუნალური სერვისი. მათ უნდა ჩამოაყალიბონ ერთობლივი მონიტორინგის ჯგუფი, რომელიც ტრენინგს გაივლის თემაზე „მონიტორინგისა და სოციოლოგიური კვლევების წარმოება“. მონიტორინგის ჯგუფი ჩაატარებს საფუძვლიან კვლევას, გამოიკითხავს მოსახლეობის აზრს ქალაქის დასუფთავებასთან დაკავშირებით, გამოკითხვისა და შეფასების შედეგების მიხედვით, საინიციატივო ჯგუფი დასახავს მოქმედების გეგმას. მონიტორინგის ჯგუფმა უნდა განახორციელოს ფოტო-შეფასება დასუფთავებისა და ნაგვის გატანის მონიტორინგისათვის. საინიციატივო ჯგუფი საშუალებას იძლევა, მოსახლეობა აქტიურად ჩაებას პრობლემის გადაწყვეტაში. მან უნდა შეიტანოს საკრებულოში ინიციატივა სანქციების შემოღების თაობაზე, რაც გულისხმობს იმ სავაჭრო და საწარმოო ობიექტების დაჯარიმებას, რომლებიც ანაგვიანებენ თავიანთ მიმდებარე ტერიტორიას. სანქციების დაწესება უნდა გააკონტროლოს მუნიციპალიტეტის შესაბამისმა სამსახურმა.

საინიციატივო ჯგუფის მუშაობა ძალიან ეფექტური შეიძლება იყოს, რადგან ის ითვალისწინებს მოსახლეობის აზრსა და ინტერესებს; მომსახურეობის ხარისხის გაზრდის შემთხვევაში, სავარაუდოა, რომ მოსახლეობა აღარ იტყვის უარს შ.პ.ს.-სთან ხელშეკლების გაფორმებასა და გადასახადის გადახდაზე. შესაბამისად, გაიზრდება მოსახლეობიდან თანხის ამოღება.

მოსახლეობის თვითშეგნების ამაღლება და სამოქალაქო
აქტივობის გაზრდა სხვადასხვა ღონისძიებით
ეს გულისხმობს საწარმოს ხელმძღვანელობის მიერ შემდეგი საქმიანობის განხორციელებას:

· დამზადდეს სარეკლამო ბროშურები და დაეგზავნოს შ.პ.ს. ქ. გურჯაანის კომუნალური სერვისის მომხმარებლებს.

· გაფორმდეს ხელშეკრულებები ადგილობრივ პრესის საშუალებებთან და ოველთვიურად მიეწოდოს ინფორმაცია მომხმარებლებს შ.პ.ს ქ. გურჯაანის კომუნალური სერვისის მიერ გაწეული საქმიანობის და სამომავლო გეგმების შესახებ.

· საწარმოს მიერ გაწეული საქმიანობისა და სამომავლო გეგმების გასაცნობად, მოეწყოს საჯარო მოსმენები, რომელსაც დაესწრებიან როგორც საწარმოს მომხმარებლები, ისე ადგილობრივი ხელისუფლების, საზოგადოებრივი ორგანიზაციებისა და მას-მედიის წარმომადგენლები.

· მოეწყოს დასუფთავების აქციები ახალგაზრდების, მოსწავლეებისა და მოქალაქეების მონაწილეობით.

ამგვარი ალტერნატივა ფინანსურად იაფია, ვინაიდან თანხები საჭირო არის მხოლოდ ბეჭდვისა და ღონისძიებების ტექნიკური უზრუნველყოფისათვის, თუმცა მისი ეფექტურობა ნაკლებია. მოსახლეობის გამოკითხვიდან ჩანს, რომ ეს პრობლემა, მოქალაქეთა აზრით, მთლიანად დასუფთავების სამსახურის გადასაწყვეტია; აქედან გამომდინარე, შეიძლება ღონისძიება ჩატარდეს, მაგრამ საბოლოო შედეგ მნიშვნელოვანი გავლენა არ იქონიოს.

ტრენინგი შპს გურჯაანის კომუნალური სერვისის
თანამშრომლებისათვის მენეჯმენტის საკითხებში
ალტერნატივა გულისხმობს შ.პ.ს. ქ. გურჯაანის კომუნალური სერვისის თანამშრომელთა გარკვეული ნაწილის მენეჯმენტის საკითხებში დატრენინგებას, რაც ორგანიზაციას დაეხმარება თანხების პრიორიტეტების მიხედვით ეფექტურად გადანაწილებაში, კადრების გადახალისებასა და ბიუჯეტის ეფექტურ დაგეგმვაში. ალტერნატივა პირდაპირ გავლენას არ ახდენს პრობლემაზე; იგი შეიცავს იმის გარკვეულ რისკსაც, რომ მოსალოდნელი შედეგი შეიძლება ვერ მივიღოთ.

საინფორმაციო და შემეცნებითი ხასიათის სარეკლამო
კამპანიის ჩატარება
ალტერნატივა გულისხმობს ადგილობრივ ტელევიზიაში სპეციალური გადაცემების მოწყობას, ღია ეთერში დებატების გამართვა დაინტერესებულ და დასუფთავებაზე პასუხისმგებელ ორგანიზაციებს შორის, სოციალური კლიპების მომზადებას და სატელევიზიო ეთერში გაშვებას, საინფორმაციო ხასიათის ბუკლეტებისა და ლიფლეტების გამოცემას.

საყოფაცხოვრებო ნარჩენების გატანის გადასახადის ფორმის შეცვლა
ამჟამად ქალაქ გურჯაანში საყოფაცხოვრებო ნარჩენების გატანის გადასახადია ფიქსირებული ერთი ლარი კომლზე, ხოლო ქალაქ გურჯაანის საყოფაცხოვრებო ნარჩენებით დაბინძურება მარტოხელა ადამიანებზე 0,5 ლარი. გადასახადს იხდის დაახლოებით 2000 კომლი. ეს ალტერნატივა გამოიკვეთა გამგებლის მოადგილის მიერ გაკეთებული განცხადების საფუძველზე. მისი თქმით, მოსახლეობის მიერ ბიუჯეტში შეტანილი თანხა არ არის საკმარისი შესაბამისი მომსახურებისათვის. მთლიანად ქალაქ გურჯაანში 3650 კომლია და 11000 ბინადარი (იხ. დანართი 2); მოსახლეობის ასმა პროცენტმაც რომ გადაიხადოს მომსახურების გადასახადი, მაქსიმალური თანხა იქნება 3650 ლარი; თუ შეიცვლება გადასახადის ფორმა, ანუ დაწესდება სულადობრივი გადასახადი დაახლოებით 0.5 ლარი მოსახლე ზე, მაშინ მაქსიმალური თანხა იქნება 5500 ლარი, ხოლო ამოღების არსებული სისტემით – საშუალოდ 3015 ლარი (გამოთვლის სისტემა იხ. დანართი 6) ეს ნიშნავს, რომ ბიუჯეტში შემოსული თანხა გაიზრდება, მინიმუმ, 1015 ლარით და, მაქსიმუმ, 1850 ლარით.

ფინანსური თვალსაზრისით, ეს ალტერნატივა ყველაზე იაფია, თუმცა საჭირო იქნება საკრებულოს სხდომის მოწვევა და გადასახადის ფორმისა და განაკვეთის განსაზღვრა კანონით გათვალისწინებული ზღვრული ოდენობების ფარგლებში.

მაგრამ აღნიშნულ ალტერნატივას აქვს ერთი ნაკლი: მოსახლეობის გამოკითხვამ აჩვენა, რომ ფიქსირებულ გადასახადს მხარს უჭერს მოსახლეობის 89%, ხოლო სულადობრივს – მხოლოდ 10% (იხ. დანართი 5). ასე რომ, თუ მოსახლეობა უარს იტყვის ამ სახის გადასახადის გადახდაზე, შესაძლებელია ალტერნატივამ არ იმუშაოს.

შ.პ.ს.-სათვის სახელმწიფო დაფინანსების გაზრდა
ალტერნატივა გულისხმობს შ.პ.ს.-სათვის სახელმწიფო დაფინანსების გაზრდას სრული განაკვეთით. სახელფასო ფონდის გაზრდა აუცილებელია ორი მიზეზით: პირველი –  თანამშრომლებს გაეზარდოთ მოტივაცია, მეორე – მომსახურების გაუმჯობესების შემდეგ გაიზარდოს დასასუფთავებელი ტერიტორიის ფართობი, რაც ზრდის სამუშაოს მოცულობას. აუცილებელია გაიზარდოს ტექნიკური დაფინანსებაც; დირექციამ მასზედ დაკისრებული მოვალეობები უკეთ რომ შეასრულოს, ესაჭიროება ნაგვის გადამზიდი სპეციალიზირებული მანქანა და ექსკავატორი, დამატებით შესაძენი იქნება ბუნკერები, რომელთაც განათავსებენ იმ ადგილებში, სადაც ყველაზე მეტად არის ამის მოთხოვნილება. მანქანის შეძენას, რა თქმა უნდა, მოჰყვება საწვავის ხარჯის გაზრდა. შესაძენი იქნება ინვენტარიც (ცოცხი, ხელთათმანი, ნიჩაბი, საწვიმარი ლაბადა, რეზინის ჩექმა, სპეცკომბინიზონი და ა.შ.).

შ.პ.ს. ქ. გურჯაანის კომუნალური სერვისის ტექნიკური ბაზის
განახლება სახელმწიფო გრანტით
ალტერნატივა გულისხმობს დამატებითი ბუნკერების შეძენას, მანქანის ტექნიკურად გამართვას. ალტერნატივა გამოიკვეთა შ.პ.ს. ქალაქ გურჯაანის კომუნალური სერვისის დირექტორთან ბატონ დავით იმერლიშვილთან ინტერვიუს დროს. მან აღნიშნა, რომ იმ ადგილებში, სადაც ინტენსიურად იყრება ნაგავი (ეს არის, ძირითადად, ხევები და მათი მიმდებარე ტერიტორიები, სადაც ნაგვის დაგროვება გარდა ეკოლოგიური საფრთხისა, ქმნის წყალდიდობის დროს ხევიდან წყლის გადმოსვლის საშიშროებასაც) არ არის განთავსებული ბუნკერები, მათი არასაკმარისი რაოდენობის გამო. ასევე აღნიშნა, რომ უკვე ამორტიზირებული მანქანები ხშირად ფუჭდება (იგულისხმება ძველი მანქანები) და აუციებელი ხდება მათი შეკეთება, რასაც გაცილებით მეტი თანხა სჭირდება, ვიდრე ეს ბიუჯეტით არის გათვალისწინებული. აუცილებელია ერთი სპეციალური ნაგავსაყრელი მანქანის ყიდვაც, ვინაიდან ერთი ნაგავსაყრელი მანქანა ერთ შემოვლაზე მხოლოდ 70 ბუნკერს ემსახურება. ამ ეტაპზე განსატვირთია 140 ბუნკერი. მათ დასაცლელად ერთ მანქანას სჭირდება ორი შემოვლა. ამაზე კი დაახლოებით 6-7 საათი მიდის. ბუნკერების დამატების შემდეგ (ინტერვიუდან გამოიკვეთა, რომ ქალაქს სჭირდება, სულ მცირე, 100 ბუნკერი მაინც, შეიძლება მეტიც, ეს არის ზედაპირული მონაცემი) ერთი მანქანა ვერ შეძლებს მოემსახუროს ბუნკერების გაზრდილ რაოდენობას.

ასევე აუცილებელია დამატებითი კომპიუტერისა და სხვა ტექნიკური საშუალებების შეძენა.

3.2. კრიტერიუმების შერჩევის პრინციპი
ალტერნატივების შესაფასებლად შეირჩა 5 ძირითადი კრიტერიუმი, ესენია:

· ღირებულება;

· ეფექტურობა;

· საზოგადოებრივი აზრი;

· რისკ-ფაქტორი;

· ქმედითობა.

ნებისმიერი პრობლემის გადაწყვეტისას უპირატესი მნიშვნელობა აქვს საუკეთესო შედეგის მიღებას, ამიტომ ეფექტურობას მიენიჭა 30%, საზოგადოებრივ აზრსა და ღირებულებას – ერთნაირად 20%, ვინაიდან ეს ორი კრიტერიუმი ამ შემთხვევაში, თანაბარი მნიშვნელობისაა: ღირებულება მნიშვნელოვანია იმის გამო, რომ გამოჩნდეს რამდენად არის ფინანსურ ფაქტორზე დამოკიდებული ალტერნატივის ეფექტურობა; საქმე ისაა, რომ შესაძლებელია, ერთი შეხედვით, ფინანსურად არცთუ ისე ძვირადღირებული ალტერნატივა ეფექტური იყოს, ვიდრე – ყველა ძვირადღირებული; საზოგადოებრივი აზრის გათვალისწინება ყოველთვის აუცილებელია ისეთი პრობლემის გადაწყვეტის დროს, რომელიც თვით ამ საზოგადოებას ეხება; მაგალითად: მოსახლეობის გამოკითხვის შედეგად გამოირკვა, რომ მოსახლეობის მხოლოდ 10% უჭერს მხარს მეხუთე ალტერნატივას – საყოფაცხოვრებო ნარჩენების გატანის გადასახადის ფორმის შეცვლას – ხოლო 89% წინააღმდეგია.

ერთნაირი 15-15% მიენიჭა რისკ-ფაქტორსა და ქმედითობას. რისკ-ფაქტორი გულისხმობს, თუ რა რისკები არსებობს ალტერნატივასთან დაკავშირებით, რამდენად დიდია ალტერნატივის ჩავარდნის შესაძლებლობა; მაგალითად, მეხუთე ალტერნატივის შემთხვევაში: თუ საზოგადოება არ მიიღებს ალტერნატივას, შეიძლება ის, საერთოდ, არ განხორციელდეს. რაც შეეხება ქმედითობას, ის გულისხმობს, შეინარჩუნებს თუ არა ალტერნატივა ქმედითუნარიანობას ცალკეული კომპონენტების ჩავარდნის შემთხვევაში.

მართალია, ალტერნატივებისთვის შესაძლებელი იყო მიგვესადაგებინა კიდევ სხვა კრიტერიუმებიც, მაგალითად, შესაბამისობა კანონთან და საიმედოობა, მაგრამ მიმაჩნია, რომ, რომ ეს ხუთი კრიტერიუმი საკმარისად ასახავს თითოეული ალტერნატივის დადებით და უარყოფით მხარეებს.

3.3. უპირატესი ალტერნატივის აღწერა
სათანადო ანალიზის საფუძველ დადგინდა თითოეული ალტერნატივის გავლენა საერთო შედეგებზე. შეფასების სისტემაში, ეფექტურობის მხრივ, 7 ქულას მივანიჭებდი სახელმწიფოს მხრიდან შპს-ის დაფინანსებას, ხოლო საინიციატივო ჯგუფის შექმნას მივანიჭებდი 6 ქულას. მიუხედავად იმისა, რომ, ეფექტურობის მხრივ, საუკეთესო ალტერნატივა სახელმწიფოს მხრიდან შპს-ის დაფინანსებაა, უნდა გავითვალისწინოთ ის ფაქტორი, რომ პრობ ლემის გადაწყვეტისას ფინანსურ შეზღუდვებს ვერ გავექცევით: იმ რაოდენობის თანხის სახელმწიფო ბიუჯეტიდან გამოყოფა, რაც საჭიროა პრობლემის გადასაწყვეტად, თითქმის წარმოუდგენელია. სწორედ ამიტომ მიმაჩნია, რომ, რეალურად, საუკეთესო იქნება ის ალტერნატივა, რომელიც საუკეთესო ეფექტურ შედეგს იძლევა ნაკლები ფინანსებით.

ამის საფუძველზე გამოიკვეთა პრიორიტეტული ალტერნატივა. ესაა: საინიციატივო ჯგუფის შექმნა. ალტერნატივა გულისხმობს სამუშაო ჯგუფის შექმნას პრობლემის მოგვარებით დაინტერესებული მხარეებისაგან. ასეთები არიან: მოსახლეობა, საზოგადოებრივი ორგანიზაციები, ადგილობრივი თვითმმართველობა და შპს გურჯაანის კომუნალური სერვისი. მათ უნდა ჩამოაყალიბონ ერთობლივი მონიტორინგის ჯგუფი, რომელიც დატრენინგდება თემაზე „მონიტორინგისა და სოციოლოგიური კვლევების წარმოება“. მონიტორინგის ჯგუფი სასურველია დაკომპლექტებული იყოს 16-იდან 25 წლამდე 10-15 ახალგაზრდა მოხალისით. დატრენინგების შემდეგ ჯგუფი შეიმუშავებს სპეციალურ შეფასებით სისტემას ქუჩების დანაგვიანებასთან დაკავშირებით. შემდეგ მონიტორინგის ჯგუფი ჩაატარებს ყოველკვარტალურ საფუძვლიან კვლევას, გამოიკითხავს მოსახლეობის აზრს ქალაქის დასუფთავებასთან დაკავშირებით, ასევე განახორციელებს ფოტო-შეფასებას დასუფთავებისა და ნაგვის გატანის კონტროლის განსახორციელებლად. გამოკითხვისა და შეფასების შედეგების მიხედვით საინიციატივო ჯგუფი დასახავს მოქმედების გეგმას.

ალტერნატივა საშუალებას იძლევა გაკონტროლდეს როგორც შპს ქ. გურჯაანის კომუნალური სერვისის თანამშრომელთა მიერ საქმის კეთილსინდისიერად შესრულება, ისე მოსახლეობის აქტიური ჩართვა პრობლემის გადაწყვეტაში. საინიციატივო ჯგუფმა უნდა შეიტანოს საკრებულოში ინიციატივა სანქციების შემოღების თაობაზე, რაც გულისხმობს იმ სავაჭრო და საწარმოო ობიექტების დაჯარიმებას, რომლებიც ანაგვიანებენ თავიანთ მიმდებარე ტერიტორიას. სანქციების დაწესება უნდა გააკონტროლოს მუნიციპალიტეტის შესაბამისმა სამსახურმა.

ფინანსური თვალსაზრისით, თანხა საჭირო იქნება ჯგუფის დატრენინგებისათვის, გამოკითხვებსა და შეფასებაზე გაწეული შრომის ასანაზღაურებლად (ჰონორარი არ უნდა აღემატებოდეს 50 ლარს თითოეულისათვის), საკანცელარიო მასალისათვის; საჭირო იქნება ერთი სპეციალისტის აყვანა, რომელიც სპეციალუქალაქ გურჯაანის საყოფაცხოვრებო ნარჩენებით დაბინძურებარი პროგრამის ფარგლებში დააჯამებს გამოკითხვისა და შეფასების შედეგებს; საჭირო იქნება სპეციალური კომპიუტერული პროგრამის შეძენა შედეგების დასაჯამებლად; ერთი ციფრული ფოროაპარატის შეძენა ფოტო-კონტროლის განსახორციელებლად. შესაძლებელია გარკვეული ტექნიკური დახმარება გამოყონ გურჯაანში არსებულმა ადგილობრივმა საზოგადოებრივმა ორგანიზაციებმა. ასევე საჭირო იქნება დროის მიხედვით მანქანების გადაადგილების ზუსტი გრაფიკის შემუშავება და მისი მოსახლეობისათვის გაცნობა მას-მედიის ან სპეციალური საინფორმაციო ფურცლების საშუალებით.

აღნიშნული ალტერნატივა, მიუხედავად იმისა, რომ ფინანსურად არ არის ძვირად ღირებული, გამოირჩევა საბოლოო შედეგებისა და ეფექტურობის მაღალი მაჩვენებლებით (იხ. დანართი 1). 

4. დასკვნა
მიუხედავად იმისა, რომ ერთ-ერთი ალტერნატივა გამოიკვეთა როგორც საუკეთესო, აუცილებლად უნდა აღინიშნოს, რომ ყველა დანარჩენი ალტერნატივის განხორციელება გაზრდის ამ ალტერნატივის ეფექტურობას. მაგალითად, მოსახლეობის თვითშეგნების ამაღლება და სამოქალაქო აქტივობის გაზრდა სხვადასხვა ღონისძიებით, ასევე ფართომასშტაბიანი საინფორმაციო და შემეცნებითი ხასიათის სარეკლამო კამპანია ხელს შეუწყობს მოსახლეობის უფრო მეტად ჩართულობას პრობლემის მოგვარების საკითხში. შ.პ.ს. ქ. გურჯაანის კომუნალური სერვისის ტექნიკური ბაზის განახლება და თანამშრომლებისთვის სახელფასო ფონდის მომატება გაზრდის მოტივაციას მომსახურების ხარისხის გასაუმჯობესებლად. აქედან გამომდინარე, სასურველია პრობლემის მოგვარებით დაინტერესებულმა ყველა მხარემ გაინაწილოს პასუხისმგებლობა და კეთილსინდისიერად შეასრულოს მასზე დაკისრებული ვალდებულებები.

დანართები
დანართი 1
	პრობლემა
	1 ალტ.
	2 ალტ.
	3 ალტ.
	4 ალტ.
	5 ალტ.
	6 ალტ.
	7 ალტ.

	ღირებულება
20%
	3/6
	5 / 10
	6 / 12
	4/8
	7 / 14
	1/2
	2/4

	ეფექტურობა
30%
	7 / 21
	3/9
	1/3
	4 / 12
	2/6
	6 / 18
	5 / 15

	საზოგადოებრივი
აზრი 20%
	7 / 14
	2/4
	3/6
	4/8
	1/2
	5 / 10
	6 / 12

	რისკ-ფაქტორი
15%
	7 / 10.5
	3 / 4.5
	2/3
	6/9
	1 / 1.5
	6/9
	5 / 7.5


დანართი 2

გურჯაანის მუნიციპალიტეტის გამგეობის ქალაქ გურჯაანის ტერიტორიული ორგანოს რწმუნებულ ბატონ გია აბესაძისათვის გადაცემული წერილი:

1. რამდენი ქუჩა და ხევია გურჯაანში? (მიუთითეთ მათი დასახელებები)

2. რამდენია ქალაქ გურჯაანის მოსახლეობა თქვენს ხელთ არსებული ინფორმაციის მიხედვით? (რომელი წლის და რომელი აღწერის მონაცემებით)

3. თუ გაქვთ ინფორმაცია, რამდენი კომლი ცხოვრობს თითოეულ ქუჩაზე? (რომელი წლის მონაცემებით)

4. თუ ყოფილა მოქალაქეთა მხრიდან თქვენს სახელ რაიმე სახის საჩივარი ან ინიციატივა ქალაქის ტერიტორიაზე დასუფთავებასთან დაკავშირებით?

გურჯაანის მუნიციპალიტეტის გამგეობის ქალაქ გურჯაანის ტერიტორიული ორგანოს რწმუნებულ ბატონ გია აბესაძის საპასუხო წერილი:

1. ქ. გურჯაანში არის 75 დასახელების ქუჩა, 30 ჩიხი და 29 შესახვევი. ქალაქის ტერიტორიაზე გადის 4 ხევი: ბელახევი, ვეძირული, ნავთისხევი და ახტალის ხევი.

2. 2000 წლის მონაცემებით, ქალაქ გურჯაანში ცხოვრობს 11000 მაცხოვრებელი, 3650 კომლი.

3. ქალაქ გურჯაანის ტერიტორიულ ორგანოში მოქალაქეთა წერილობითი საჩივარი დასუფთავებასთან დაკავშირებით არ შემოსულა, თუმცა პერიოდულად ხდება დასუფთავებასთან დაკავშირებით მოქალაქეებისაგან ინფორმაციის მიღება ამა თუ იმ ქუჩაზე პრობლემების შექმნის თაობაზე.

დანართი 3

პოლიკლინიკების გაერთიანების ხელმძღვანელ ქალბატონ სოფიკო ელიზბარაშვილისთვის გადაცემული წერილი:

1. გთხოვთ გვაცნობოთ, თქვენს ხელთ არსებული ინფორმაციით, 2007 და 2008 წლის ნოემბრამდე ლეიშმანიოზის რამდენი შემთხვევა დაფიქსირდა გურჯაანის მუნიციპალიტეტში? (გთხოვთ დააზუსტოთ დაავადებულთა ასაკი)

2. რა იწვევს ლეიშმანიოზს და რა გართულებები მოჰყვება მას?

3. გთხოვთ გვაცნობოთ, აგრეთვე, ზოგადად რა სახის გართულებები შეიძლება გამოიწვიოს ანტისანიტარიამ და ქუჩებში საყოფაცხოვრებო ნარჩენების დაგროვებამ?

პოლიკლინიკების გაერთიანების ხელმძღვანელის ქალბატონ სოფიკო ელიზბარაშვილის საპასუხო წერილი:

გაცნობებთ, რომ გურჯაანის რაიონში 2007 წელს ლეიშმანიოზის შემთხვევა არ დაფიქსირებულა. ხოლო 2008 წელს დაფიქსირდა ერთი შემთხვევა – ბეროშვილი ნინო ბიძინას ასული, დაბადებული 2006 წლის 22/09, მცხოვრები ქ. გურჯაანში.

ლეიშმანიოზი ადამიანის და ცხოველის პროტოზიული ეტიოლოგიის ტრანსმისიული დაავადებაა, მისი გამომწვევი ეისჰმანიას გვარსა და Typanosomatidae ოჯახს მიეკუთვნება.

ადამიანსა და ცხოველებში ლეიშმანიოზის გადამცემია ფლებოტომუსის მრავალი სახეობა, ადამიანი ავადდება ფლებოტომუსის კბენით, ინფექციის ძირითადი წყაროა ავადმყოფი ადამიანი, მღრღნელები და ძაღლები.

ლეიშმანიოზის გართულებებია: ლიმფადენიტი – ლიმფის მიმოქცევის დარღვევის გამო, ანემია, ლეიკოპენია, სახსრის არეში განვითარებული ნაწიბური მისი ფუნქციის მოშლას იწვევს, დიდდება ღვიძლი, ელენთა; კანის ლეიშმანიოზის დროს, თუ წყლული ტუჩის არეში იყო, ავადმყოფს სახე უმახინჯდება.

ანტისანიტარია და ქუჩაში საყოფაცხოვრებო ნარჩენების დაგროვება ხელს უწყობს ინფექციური დაავადებების გავრცელებას, ამიტომ დიდი მნიშვნელობა აქვს სანიტარულ-ჰიგიენურ ღონისძიებებს: სასმელი წყლის სანიტარულ დაცვას, კანალიზაციის კეთილმოწყობას, გამდინარე წყალზე მუდმივ სანიტარულ კონტროლს, დასახლებული პუნქტების სისტემურ დასუფთავებას და ნაგვის გატანას ყოველდღიურად, სავაჭრო ქსელსა და საკოლმეურნეო ბაზრებში მუდმივი და მკაცრი სანიტარული მეთვალყურეობის განხორციელებას, მოსახლეობაში სანიტარულ-საგანმანათლებლო მუშაობას.

დანართი 4

შ.პ.ს. გურჯაანის კომუნალური სერვისის დირექტორ ბატონ დავით იმერლიშვილისთვის გადაცემული წერილი:

1. რამდენ ქუჩას ემსახურება თქვენი ორგანიზაცია (მიუთითეთ ქუჩების დასახელებები):

2. რამდენი ნაგვის მანქანაა თქვენს განკარგულებაში და რამდენი თანამშრომელი გყავთ ამჟამად?

3. გთხოვთ, თან დაურთოთ მანქანების გადაადგილების ზუსტი გრაფიკი ქუჩების მიხედვით (დღეებისა და დროის მითითებით).

4. რამდენი ბუნკერი გაქვთ და რომელ ქუჩებზეა ისინი განლაგებული?

5. რამდენია თქვენი წლიური ბიუჯეტი, გთხოვთ, განმარტოთ, როგორ არის ის გადანაწილებული: რამდენია გამოყოფილი ამ ბიუჯეტიდან ხელფასებსა და მომსახურებაზე, ტექნიკურ და ადმინისტრაციულ ხარჯებზე, საკომუნიკაციო და ა.შ დანახარჯებზე?

6. რა რაოდენობის მოსახლეს, კომლს ემსახურება თქვენი კომპანია?

7. ამჟამად რამდენ მოსახლესთან გაქვთ გაფორმებული ხელშეკრულება?

8. თუ გაქვთ მონაცემები, რამდენმა აბონენტმა და რა მოტივით განაცხადა უარი ხელშეკრულების გაფორმებაზე?

9. თუ გითანამშრომლიათ რომელიმე არასამთავრობო ორგანიზაციასთან თქვენი სპეციფიკის მიხედვით და რა სახის იყო ეს თანამშრომლობა?

10. როგორ შეაფასებთ თქვენს თანამშრომლობას არასამთავრობო ორგანიზაციასთან?

11. გთხოვთ, საპასუხო წერილს თან დაურთოთ მოსახლეობასთან და მუნიციპალიტეტთან გაფორმებული ხელშეკრულების ასლები. ასევე, თქვენი წლიური ბიუჯეტის ასლი.

შ.პ.ს. „გურჯაანის კომუნალური სერვისის“ დირექტორ ბატონ დავით იმერლიშვილის საპასუხო წერილი:

1. შ.პ.ს. „გურჯაანის კომუნალური სერვისი“ ემსახურება დაგვადასუფთავებით 8 ქუჩას, კერძოდ: ნონეშვილის პროსპექტს, წმ. ნინოს, სანაპიროს, გურამიშვილის, თამარ მეფის, თავისუფლების, რუსთაველის და 9 აპრილის ქუჩებს. საყოფაცხოვრებო ნარჩენების გატანით ემსახურება 38 ქუჩას: ნონეშვილის პროსპექტს, წმ. ნინოს, ივ. კირვალიძის, სანაპიროს, გურამიშვილის, თამარ მეფის, აღმაშენებლის, თავისუფლების, რუსთაველის, თაყაიშვილის, ფარნავაზის, კოსტავას, ვარაზაშვილის, ბარნოვის, ბელიაშვილის, ზურაბიშვილის, ახტალის (მზია ლაღიძის), ფურცელაძის, მარჯანიშვილის, ცაბაძის, დუმბაძის, ჰამლეტ გონაშვილის, ნუცუბიძის, ნინოშვილის, თელავის, ბერიტაშვილის, შარტავას, 9 აპრილის, ლეონიძის, ჭავჭავაძის, ასათიანის, გაბაშვილის, თუმანიშვილის, მაჩაბელის, ქეთევან წამებულის, თბილისის, ბესიკის, სარაჯიშვილის ქუჩებს.

2. შ.პ.ს.-ს განკარგულებაშია 3 სპეცავტომანქანა. დასაქმებულია 47 თანამშრომელი, აქედან 38 ემსახურება ქალაქის დასუფთავებას.

3. ამჟამად გვაქვს 140 ცალი საყოფაცხოვცრებო ნარჩენების შემკრები ბუნკერი, რომლებიც განლაგებულია: ნონეშვილის პროსპექტზე, გურამიშვილის, 9 აპრილის, თამარ მეფის, თავისუფლების, აღმაშენებლის, ფარნავაზის, წმ. ნინოს, ივ. კირვალიძის, სანაპიროს, თაყაიშვილის და ჭავჭავაძის ქუჩებზე.

4. შ.პ.ს. „ქ. გურჯაანის კომუნალური სერვისის“ წლიური ბიუჯეტი ქალაქის დასუფთავებისთვის განსაზღვრულია 117300 ლარით, მათ შორის ხელფასებისთვის გამოყოფილია 72480 ლარი, ტექნიკური ხარჯი 44820 ლარი.

5. შ. პ. ს. ემსახურება 3500 ოჯახს.

6. ხელშეკრულება გაფორმებულია 1150 ოჯახთან, თუმცა აღსანიშნავია, რომ ხშირად ადგილი აქვს მოსახლეობის მიერ თანხის გადაუხდელობას.

7. მოსახლეობის ნაწილი უარს აცხადებს ხელშეკრულების გაფორმებაზე, ძირითადად, ეკონომიური მდგომარობის გამო.

8. 2004-2006 წლებსი შ.პ.ს. თანამშრომლობდა არასამთავრობო ორგანიზაცია „ურბანულ ინსტიტუტთან“, რომელმაც გადმოგვცა სპეცნაგავსაყრელი მანქანა, კომპიუტერი თავისი კვების წყაროთი და 70 ბუნკერი.

9. არასამთავრობო ორგანიზაცია „ურბანულ ინსტიტუტთან“ ჩვენ თანაამშრომლობას ვაფასებთ უაღესად დადებითად. მათ მიერ მანქანის გადმოცემის შემდეგ შესამჩნევად გაუმჯობესდა ქალაქში სანიტარულ-ჰიგიენური მდგომარეობა.

10. წერილს თან ახლავს მანქანების გადაადგილების გრაფიკი, მოსახლეობასა და შ.პ.ს.-ს შორის გაფორმებული ხელშეკრულების ასლი, საწარმოებსა და შ.პ.ს.-ს შორის გაფორმებული ხელშეკრულების ასლი, გურჯაანის დაგვის და ნაგვის გატანის მომსახურეობისთვის შედგენილი წინასწარი ლოკალურ-რესურსული ხარჯთაღიცხვის ასლი, გურჯაანის მუნიციპალიტეტის გამგეობას და შ.პ.ს.-ს შორის გაფორმებული ხელშეკრულების ასლი. 

ქ. გურჯაანის დაგვისა და ნაგვის გატანისათვის შედგენილი კალკულაცია
1. ქუჩაში დაგროვების ნორმა 1მ2 თვეში=0.0029 მ3. დღეში იგვება 139700 მ2. თვეში გროვდება 139 700 კვ.მ. X 0.0029მ3 = 405.13მ3
2. 1 სულ მოსახლე დაგროვების ნორმა 0.0453 მ 3. თვეში გროვდება 3800 კაცი X 0.0453 მ3=155,61 მ3
3. სულ ქალაქიდან გადის თვეში 405.13 მ3+155,61 მ3= 560,74მ3
4. 1მ3 გატანის ტარიფი იქნება 14018.40/560,74=25

5. ქუჩებიდან ნაგვის გატანის ღირებულება იქნება 405.13 მ3 X 25=10128,25 ლარი
6. მოსახლეობიდან ნაგვის გატანის ღირებულება იქნება 155,61მ3X25=3890,25

7. ერთ სულ მოსახლეზე ტარიფი იქნება 3890,25/3800=1,02 

8. 1მ2-ის დაგვის ტარიფი იქნება 2440/419 100=0.006 ლარი

მოსახლეობის გამოკითხვის ანკეტა:

1. სისუფთავის თვალსაზრისით, როგორია თქვენი ქალაქი?

1. სუფთა
2. საშუალო
3. ჭუჭყიანი
2. რაში გამოიხატება ქალაქის დაბინძურება?

1. დაყრილი ნაგავი
2. მოშლილი საკანალიზაციო სისტემა
3. სხვა____________________(დააკონკრეტეთ)

3. როგორ ხორციელდება ნაგვის გატანა?

1. ნაგვის მანქანის მეშვეობით
2. ბუნკერის მეშვეობით
3. თვითონ გაგაქვთ ნაგავი ნაგავსაყრელზე
4. კმაყოფილი ხართ თუ არა დასუფთავების სამსახურის მომსახურებით?

1. დიახ
2. არა
3. ნაწილობრივ
5. ვის ეხება ნაგვის გატანის პრობლემა?

1. ჩვენ, მოსახლეებს
2. დასუფთავების სამსახურს
3. მუნიციპალიტეტს
4. არ ვიცი (შეგიძლიათ შემოხაზოთ რამდენიმე ვარიანტი)

6. იხდით თუ არა ნაგვის გატანის გადასახადს და თუ არა, რატომ?

1. დიახ
2. არა
1. ფინანსური სირთულეების გამო
2. მომსახურებასთან დაკავშირებული უკმაყოფილების გამო
3. არ გამაჩნია ინფორმაცია გადასახადის შესახებ
7. გადახდის ფორმის არჩევის შესაძლებლობა რომ გქონდეთ, რომელს აირჩევდით?

1. სულადობის მიხედვით
2. ფიქსირებულ გადასახადს ოჯახზე
8. მომსახურებით კმაყოფილების შემთხვევაში, რა თანხას გადაიხდიდა თქვენი ოჯახი,  როგორც ყოველთვიურ გადასახადს?

1._____________ლარი
2. არსებული ფინანსური მდგომარეობით ვერ გადავიხდი სათანადო გადასახადს
გამოკითხვის შედეგები
გამოიკითხა 30 ადამიანი, აქედან 7 მამრობითი სქესის და 23 მდედრობითი. მათი ასაკი მერყეობს 18-იდან 71 წლამდე. გამოკითხვა ჩატარდა ფარნავაზის, რუსთაველის, აღმაშენებლის, 9 აპრილის, გურამიშვილის, ლეონიძის, ნუცუბიძის, თბილისის, კოსტავას, თავისუფლების, ნონეშვილის ქუჩებზე, 12-მა რესპოდენტმა ამ კითხვას თავი აარიდა.

პირველ კითხვაზე: სისუფთავის თვალსაზრისით, როგორია თქვენი ქალაქი? 0-მა რესპოდენტმა უპასუხა, რომ სუფთაა, 18-მა – საშუალოდ ჭუჭყიანია, 12 – ჭუჭყიანია.

მეორე კითხვაზე, თუ რაში გამოიხატება ქალაქის დაბინძურება, 14-მა უპასუხა, რომ ესაა დაყრილი ნაგავი, ერთმა – მოშლილი საკანალიზაციო სისტემა, 14-მა – ორივე ერთად,ხოლო ერთმა –ზაფხულში ქუჩების მორწყვის სისტემის არარსებობა.

მესამე კითხვაზე, თუ როგორ ხორციელდება ნაგვის გატანა, 13-მა უპასუხა – ნაგვის მანქანის მეშვეობით, ათმა – ბუნკერის მეშვეობით, ხუთმა – თვითონ გააქვს ნაგავი ნაგავსაყრელზე, ორმა – ერთდროულად ნაგვის მანქანისა და ბუნკერის მეშვეობით.

მეოთხე კითხვაზე, კმაყოფილი ხართ თუ არა დასუფთავების სამსახურის მომსახურებით, ორმა უპასუხა დიახ, 14-მა – არა, 14-მა ნაწილობრივ.

მეხუთე კითხვაზე, თუ ვის ეხება ნაგვის გატანის პრობლემა, 0-მა უპასუხა, რომ მაცხოვრებლებს, 19-მა – დასუფთავების სამსახურს, ერთმა – მუნიციპალიტეტს, ორმა – მოსახლეებს და დასუფთავების სამსახურს ერთდროულად, ექვსმა – დასუფთავების სამსახურსა და მუნიციპალიტეტს ერთდროულად, ხოლო ორმა უპასუხა, რომ სამივეს ერთდროულად ეხება.

მეექვსე კითხვაზე, იხდით თუ არა ნაგვის გადასახადს და თუ არა, რატომ? 17-მა უპასუხა დიახ, 13-მა – არა, აქედან სამმა უპასუხა, რომ არ იხდის ფინანსური სირთულეების გამო, შვიდმა უპასუხა, რომ არ იხდის მომსახურებით უკმაყოფილების გამო, ხოლო ორმა უპასუხა, რომ არ აქვს ინფორმაცია გადასახადთან დაკავშირებით.

მეშვიდე კითხვაზე, გადახდის ფორმის არჩევის შესაძლებლობა რომ გქონდეთ, რომელს აირჩევდით, სამმა უპასუხა, რომ სულადობის მიხედვით, 26-მა უპასუხა, რომ  ფიქსირებულ გადასახადს კომლზე, ხოლო ერთმა პასუხისაგან თავი შეიკავა.

მერვე კითხვაზე, მომსახურებით კმაყოფილების შემთხვევაში, რა თანხას გადაიხდიდა თქვენი ოჯახი, როგორც ყოველთვიურ გადასახადს, ოთხმა უპასუხა, რომ არსებული ფინანსური მდგომარეობით ვერ შეძლებდა სათანადო თანხის გადახდას, ორმა – 0.50 ლარს, 12-მა –1 ლარს, ხუთმა – 2 ლარს, ხუთმა – 3 ლარს, ხოლო ორმა – 5 ლარს.

გამოთვლის სისტემა:

11000:3650=3.014 მივიღეთ საშუალო მაჩვენებელი ოჯახში სულადობრივი რაოდენობისა
3.014X2000=6028 მივიღეთ საშუალო მაჩველებელი გადასახადის გადამხდელ ოჯახთა სულადობრივი რაოდენობისა 
6028X0.50=3014 მივიღეთ საშუალო მაჩვენებელი იმ თანხისა, რაც შემოვა გადასახადის ფორმის შეცვლის შემდეგ გადასახადის გადამხდელი მოსახლეობიდან
11000X0.50=5500 მივიღეთ მაქსიმალური მაჩვენებელი იმ თანხისა, რაც შეიძლება შევიდეს ბიუჯეტში მოსახლეობიდან 100%-იანი გადახდის შემთხვევაში

ურბანული ინსტიტუტის მიერ ჩატარებული სოციოლოგიური გამოკითხვის შედეგები:

დასუფთავება/კეთილმოწყობა
1. სისუფთავის თვალსაზრისით თქვენი ქალაქი არის...

a) სუფთა – 26 (6.50%)
b) საშუალო – 231 (57.75%)
c) ჭუჭყიანი – 143 (35.75%)

2. თქვენი საცხოვრებელი უბანი არის...

a) სუფთა – 55 (13.75%)
b) საშუალო – 224 (56% )
c) ძალიან ჭუჭყიანი – 121 (30.25%)

3. თქვენი აზრით, პირველ რიგში, რაში გამოიხატება თქვენი ქალაქის დაბინძურება?

a) დაყრილი ნაგავი – 308 (77%)
b) დაბინძურებული ჰაერი – 21 (5.25%)
c) დაგროვილი წყლები – 18 (4.50%)
d) მოშლილი საკანალიზაციო ჭები – 46 (11.50%)
e) სხვა – 7 (1.75%)

4. გაქვთ თუ არა გაფორმებული ხელშეკრულება დასუფთავების სამსახურთან საყოფაცხოვრებო ნარჩენის გატანის მომსახურებასთან დაკავშირებით?

a) დიახ – 138 (34.50%)
b) არა – 262 (65.50%)

5. როგორ ხორციელდება მყარი ნარჩენების (ნაგვის) გატანა?

a) ნაგვის მანქანის მეშვეობით – 152 (38%)
b) კორპუსის ბუნკერის მეშვეობით – 74 (18.50%)
c) თვითონ გაგვაქვს ნაგავი ნაგავსაყრელ – 174 (43.50%)

6. ხართ თუ არა ინფორმირებული საყოფაცხოვრებო ნარჩენების გატანის გრაფიკის შესახებ?

a) დიახ – 117 (29.25%)
b) არა – 283 (70.75%)

7. დადის თუ არა ნაგვის მანქანა თქვენს ქუჩაზე გრაფიკის მიხედვით?

a) დიახ – 143 (35.75%)
b) არა – 152 (38%)
c) საერთოდ არ დადის – 105 (26.25%)

8. კმაყოფილი ხართ თუ არა დასუფთავების სამსახურის მომსახურებით?

a) კმაყოფილი ვარ – 137 (34.25%)
b) უკმაყოფილო ვარ – 263 (65.75%)

9. რა როლს ასრულებს თითოეული თქვენთაგანი ნაგვის პრობლემის მოწესრიგების საქმეში?

a) თვითონ უვლით და ასუფთავებთ საცხოვრებელი სახლის წინამდებარე ტერიტორიას – 321 (80.25%)
b) თვლით, რომ ეს თქვენი მოვალეობა არ არის – 47 (11.75%)
c) საერთოდ, არ იჩენთ ინტერესს ამ საქმისადმი (ხართ ინერტული) – 32 (8%)

10. ვის ეხება თქვენი ბინის (კორპუსის) ნაგვის გატანის პრობლემები?

a) ჩვენ, მაცხოვრებლებს – 84 (21%)
b) დასუფთავების სამსახურს – 122 (30.50%)
c) ქალაქის გამგეობა/საკრებულოს – 117 (29.25%)
d) რაიონის გამგეობას – 12 (3%)
e) არ ვიცი – 65 (16.25%)
11. თქვენს ქალაქში ნაგვის გატანის გადასახადი შეადგენს ფიქსირებულ გადასახადს 1 ლარს ოჯახზე, მაცხოვრებლების რაოდენობის მიუხედავად?

a) დიახ – 305 (76.25%)
b) არა – 95 (23.75%)

12. იხდით თუ არა ნაგვის გადასახადს?

a) დიახ – 250 (62.50%)
b) არა – 150 (37.50%)

13. რა გზით იხდით გადასახადს?

a) ინკასატორის მეშვეობით – 250 (62.50% )
b) თვითონ მივდივარ დასუფთავების სამსახურში – 2 (0.50%)
c) საერთოდ არ ვიხდი – 148 (37%)

14. რა არის გადასახადის არ გადახდის/დაგვინებით გადახდის მიზეზი?

a) ფინანსური სირთულეები – 232 (58%)
b) მომსახურებასთან დაკავშირებული უკმაყოფილება – 119 (29.75%)
c) არ გამაჩნია ინფორმაცია გადასახადის შესახებ – 49 (12.25%)

15. როცა თქვენ აგვიანებთ ნაგვის გატანის გადასახადის გადახდას (ან საერთოდ არ იხდით) არის თუ არა მიღებული რაიმე ზომები, და თუ არის კერძოდ რა?

a) არა – 332 (83%)
b) არასოდეს დამიგვიანია გადახდა – 59 (14.75%)
c) დიახ____________ – 9 ( 2.25% )

16. გადახდის ფორმის არჩევის შესაძლებლობა რომ გქონდეთ, რომელს აირჩევდით?

a) სულადობის მიხედვით – 64 (16%)
b) ფიქსირებულ გადასახადს ოჯახზე, მაცხოვრებლების რაოდენობის მიუხედავად – 326 (81.50%)
c) სხვა__________________ – 10 (2.50%)

17. როგორ წარმოგიდგენიათ საყოფაცხოვრებო ნაგვის მომსახურების გაუმჯობესება და რა ცვლილებები გსურთ შეტანილ იქნეს ამ სექტორში?

a) ყოველ დღე იგვებოდეს ქუჩები – 182 (45.50%)
b) ყოველ დღე იცლებოდეს ნაგვის ბუნკერები – 1 (0.25%)
c) არ ვიცი – 217 (54.25%)

18. მომსახურებით კმაყოფილების შემთხვევაში რა თანხა ჩაითვლება სამართლიანად თქვენი ოჯახისათვის, როგორც ყოველთვიური გადასახადი?

a) 50; 1; 2 ლარი – 272 (68%)
b) მიჭირს პასუხის გაცემა – 83 (20.75%)
c) არსებული ფინანსური მდგომარეობით ვერ გადავიხდი სათანადო გადასახადს - 45 (11.25%)

19. რა სახის ინფორმაციის გაგებას ისურვებდით დასუფთავებისა და კეთილმოწყობის სამსახურის დირექციისაგან? (შესაძლებელია რამდენიმე პასუხი)

a) ტარიფის შესახებ – 50 (12.50%)
b) ვინ არის პასუხისმგებელი ქალაქის დასუფთავებაზე – 91 (22,75%)
c) ვინ არის პასუხისმგებელი ქალაქიდან საყოფაცხოვრებო ნარჩენების გატანაზე – 87 (21.75%)
d) რა საქმიანობებს ხმარდება მოსახლეობის მიერ აკრეფილი თანხა – 249 (62.25%)

დანართი 8

ქუჩების რეიტინგის შედეგები
ქალაქ გურჯაანში ქუჩების სისუფთავის რეიტინგის ჩასატარებლად ქალაქის ტერიტორია დაიყო ხუთ უბნად – ცენტრალური უბანი (ნონეშვილის, მარჯანიშვილის, კოსტავას, გურამიშვილის, თელავის, სიღნაღის, ზიარის, თავისუფლების, ელსადგურის ქუჩები), ახტალის უბანი (აღმაშენებლის, დუმბაძის, ნუცუბიძის, ზურაბიშვილის, უტიაშვილის, ნინოშვილის, ცაბაძის, რუსთაველის ქუჩები), ვაშლების უბანი (ვაჟა-ფშაველას, სანაპიროს, ვაზარაშვილის,ზუგდიდის ქუჩები), სამოცბინიანის უბანი (სარაჯიშვილის, ბარათაშვილის, ბერიტაშვილის, ლესელიძის, ბესიკის, ერეკლე II-ის ქუჩები), 9 აპრილის უბანი (9 აპრილის, ახტალის, ქოროღლიშვილის, თუმანიშვილის, პაიჭაძის, ლეონიძის, გაბაშვილის, თაყაიშვილის, წერეთლის, ჭავჭავაძის, ქეთევან წამებულის ქუჩები).

თითოეულ უბანში შემავალი ქუჩები დაიყო კვარტლებად. სულ ქ. გურჯაანში კვლევა ჩატარდა 326 კვარტალში.

კვლევისას ქუჩების შეფასება ხდებოდა შემდეგი ქულებით:

1.0 – 1.5 – კარგი; 2.0 – 2.5 – საშუალო; 3.0 – 4.0 – ცუდი.

ქვემოთ, დიაგრამების სახით წარმოდგენილია ქალაქის სხვადასხვა უბნის ქუჩების სისუფთავის ხარისხი პროცენტული მაჩვენებლებით.

ცენტრი

ახტალის უბანი

ვაშლების უბანი

სამოცბინიანი

9 აპრილი

ქალაქ გურჯაანის ცენტრალური და გარეუბანში არსებული ქუჩის 326 კვარტალზე ჩატარებული კვალიფიციურ დამკვირვებელთა რეიტინგის შედეგები 2005 წლის ოქტომბერის მონაცემებით შემდეგნაირად გამოიყურება:

ნინო მგალობლიშვილი
ასოციაცია თავისუფალ ჟურნალისტთა სახლი, ბათუმი
1. პრობლემის მიზეზები/საფუძველი/მონიტორინგი
1.1 კლიენტის მოთხოვნის აღწერა
პლაჟი იცავს სანაპიროს ბინადართ ზღვის არასასურველი ზემოქმედებისაგან, ასევე, სანაპიროზე განლაგებულ კერძო და სახელმწიფო საკუთრებას, ბუნებრივ, ისტორიულ და კულტურულ კომპლექსებს ნგრევისა და წარეცხვისაგან. საქართველოში და, განსაკუთრებით, აჭარაში პლაჟი და მთლიანად სანაპირო უდიდესი ტურისტულ-რეკრეაციული რესურსია. საკურორტო ინფრასტრუქტურა მაღალხარისხოვანი პლაჟების გარეშე წარმოუდგენელია.

ჩვენი ძირითადი ამოცანაა აჭარის სანაპიროს ეროზიის მასშტაბების შეფასება, რეკომენდაციების მომზადება ეროზიული პროცესების შესაჩერებლად, მასზე მდინარე ჭოროხის გავლენის გათვალისწინებით.

1.2 პრობლემური სიტუაციის მიმოხილვა
ზღვისა და ხმელეთის ურთიერთმოქმედების სასაზღვრო-საკონტაქტო (ანუ ზღვის ნაპირის) ზონა არ წარმოადგენს სამუდამოდ დაფიქსირებულ ხაზს ან ლანდშაფტს. გამოირჩევა რა რელიეფის დიდი დინამიურობით, მას ახასიათებს განუწყვეტელი სახეცვლა ყოველი შტორმისა და, მით უმეტეს, შტორმული სეზონის შემდეგ. საქართველოს, კერძოდ, აჭარის შავი ზღვის ნაპირის ზონის რელიეფის ფორმირება-განვითარება, ძირითადად, მიმდინარეობს მდინარეების მიერ შემოტანილი ნატანით.

მდინარე ჭოროხი წარმოადგენს ნაპირშემქმნელი ნატანის თითქმის ერთადერთ ბუნებრივ წყაროს აჭარის ნაპირებზე. სხვა მდინარეების როლი ამ მხრივ მეტად უმნიშვნელოა (ოთხი პროცენტი), ანუ აჭარაში ნაპირების ბუნებრივი ფორმირება და მდგრადობა თითქმის მთლიანად დამოკიდებულია მდინარე ჭოროხის ნატანზე, რომელიც საქართველოში და შემდეგ მეზობელ თურქეთში წარმოებულ სამუშაოებამდე შეადგენდა საშუალოდ 7 მლნ კუბურ მეტრს და აქედან 2,5 მლნ კუბურ მეტრ ნაპირშემქმნელს წელიწადში. ეს ბალანსი საკმარისი იყო არა მარტო ნაპირთა მდგრადობის შესანარჩუნებლად, არამედ ზოგიერთ მონაკვეთებში ნაპირმატებისთვისაც კი.

მე-19 საუკუნის პირველ ნახევარში ჭოროხი რამდენიმე ტოტით უერთდებოდა ზღვას და ქმნიდა დიდ დელტას. ჩრდილოეთი ტოტი ზღვას ერთვოდა თანამედროვე შესართავის ჩრდილოეთით, სამ-ოთხ კილომეტრში, ახლანდელი მდინარე მეჯინას ადგილას. ჭოროხის სამხრეთი ტოტი კი ზღვაში ჩაედინებოდა თანამედროვე შესართავის სამხრეთით, დაახლოებით ორ კილომეტრში. მიღებულია, რომ ჩრდილოეთი ტოტის ხარჯები მეტი იყო სამხრეთისაზე. მე-19 საუკუნის მეორე ნახევარში ჭოროხის შესართავი დამბებით დაფიქსირდა ერთ კალაპოტში და მიეცა თითქმის თანამედროვე მდებარეობა, რაც დიდი შეცდომა იყო, რადგან მდინარის შესართავის წინ წყალქვეშა კანიონი (ხეობა) აღმოჩნდა, სადაც დაიწყო ჭოროხის მყარი ნატანის უდიდესი ნაწილის (დაახლოებით 80%) კარგვა დიდ სიღრმეებში, რის გამოც სანაპიროს სისტემისათვის ნაპირშემქმნელი მასალა ხუთ-ექვსჯერ შემცირდა (2.5 მლნ კუბური მეტრიდან 500-400 ათას კუბურ მეტრამდე).

ბათუმის პორტის აშენებამდე ყოველწლიურად დაახლოებით 40-50 ათასი კუბური მეტრის მოცულობის პლაჟწარმომქმნელი ნატანი სანაპირო ზოლის გასწვრივ ჭოროხის ტალღების საშუალებით ჩრდილოეთით გადაადგილდებოდა ბათუმის კონცხის შემოვლით და აღწევდა მდინარე ნატანების შესართავამდე. ეს მოცულობა საკმარისი იყო ბათუმსა და ქობულეთს შორის არსებული სანაპირო ზოლის სტაბილურობის შესანარჩუნებლად. აღსანიშნავია, რომ ამ მონაკვეთში არ გვაქვს სხვა დიდი მდინარეები, რომლებიც შესამჩნევ გავლენას მოახდენდნენ სანაპიროს მდგრადობაზე. 1881 წლიდან 1890 წლამდე მიმდინარეობდა ბათუმის პორტის მშენებლობა. საპორტო აკვატორიაში ნატანის მოხვედრით დასილვა-გამეჩხერების თავიდან ასაცილებლად, პორტში სანაოსნო სიღრმეების უზრუნველსაყოფად და დიდი ტალღებისაგან დასაცავად სამხრეთ შესასვლელში, ბათუმის კონცხთან ზღვაში აშენდა ჰიდროტექნიკური ნაგებობა 200-250 მეტრი სიგრძის საპორტო მოლი, რასაც მოჰყვა ბათუმის ჩრდილოეთით ჭოროხის ნატანის მოძრაობის თითქმის სრული ბლოკირება და ნაპირების ფორმირების ბუნებრივი პირობების დარღვევა. სამაგიეროდ, დაიწყო პორტის სამხრეთით მყარი მასალის ინტენსიური დაგროვება და ბათუმის ნაპირის სწრაფი ზრდა. აქ ნაპირი იმდენად გაიზარდა, რომ ბათუმის სანაპირო პარკი და ფეხბურთის სტადიონი ამ ახლად გაჩენილ ხმელეთზეა განლაგებული. მოლის შევსების და ნაპირის გაზრდის შემდეგ ნატანს არ შეუძლია ბათუმის კონცხის შემოვლა, რადგან აქ ნაპირი ძალიან მიუახლოვდა ბათუმის წყალქვეშა კანიონს სათავეს; ახლა თითქმის მთელი ნატანი კანიონში იყრება და თითქმის სამუდამოდ იკარგება სანაპიროს სისტემისათვის.

ჭოროხის დელტაში 1967 წლიდან (1975 წლიდან ოფიციალურად) ფუნქციობდა ინერტული სამშენებლო მასალების ქარხანა. ოფიციალური სტატისტიკის მიხედვით, ქარხანა ყოველწლიურად მოიპოვებდა 500 ათას კუბურ მეტრ ქვიშას და ასევე მსხვილ მასალას. ჭოროხის დელტაში ადგილი ჰქონდა მასალების არალეგალურ მოპოვებასაც, რომლის მასშტაბებიც საკმაოდ შთამბეჭდავი იყო. ჭოროხის თურქულ ნაწილში ნატანის მოპოვების შესახებ მონაცემები არ მოგვეპოვება. ქართველი სპეციალისტების მიერ ჩატარებული ანალიზის საფუძველ შესაძლებელია მხოლოდ მიახლოებითი შეფასება. 1990 წლამდე ჭოროხის თურქულ ნაწილში ეკონომიკური საქმიანობა ძალზედ დაბალია, შესაბამისად მცირეა მოპოვებული ნატანის მოცულობაც. 1990-იანი წლების მეორე ნახევრიდან დაიწყო კაშხლების მშენებლობა თურქეთში. ოფიციალური მტკიცებულებების მიუხედავად შეგვიძლია დავუშვათ, რომ კაშხლების მშენებლობისათვის საჭირო მასალის მოპოვება მოხდა მდინარის კალაპოტიდან. სანაპიროს ბათუმი-ქობულეთის მონაკვეთზე მშენებლობისათვის გასული საუკუნის 60-იან წლებამდე დიდი რაოდენობით ნატანს მოიპოვებდნენ პლაჟების როგორც წყალზედა, ისე წყალქვეშა ფერდიდან, მდინარეთა კალაპოტიდან და ჭალებიდან.

ყოველივე ზემოაღნიშნულის შედეგად აჭარის სანაპირო ზონაში შეიქმნა ნაპირშემქმნელი ნატანის მწვავე რაოდენობრივი და ხარისხობრივი დეფიციტი, რამაც გამოიწვია მკაფიოდ გამოხატული ეროზიული პროცესების განვითარება. ზღვამ ამ მონაკვეთზე 1902-1982 წლებში 200 ჰექტრამდე სანაპიროს ტერიტორია წარეცხა, რის გამოც პლაჟები, საერთოდ, აღარ არსებობდა ჩაქვის, ქობულეთის, მახინჯაურის და ბობოყვათის რაიონების მნიშვნელოვან უბნებზე.

მწვანე კონცხის და ბობოყვათის ჩრდილოეთით სარკინიგზო მაგისტრალი გადის უშუალოდ სანაპირო ზოლის სიახლოვეს. ზოგიერთ ადგილას მას ზღვისაგან სულ რამდენიმე მეტრი აცილებს. ეროზიის გაძლიერების თავიდან ასაცილებლად აქ ადრე აშენდა ზღვისგან დამცავი კედელი (ტალღამრეკლი), რომელიც ამჟამად სერიოზულადაა დაზიანებული (დანგრეულია რამდენიმე ადგილას); ამის გამო ინტენსიურად ირეცხება მაგისტრალის დამცავი ნაპირი. ჩაქვის რაიონში არის მნიშვნელოვანი სიგრძის უბანი, სადაც პლაჟის სიგანე, რომლითაც დაცულია სარკინიგზო ხაზი დაახლოებით ათი მეტრია. ძლიერი შტორმების დროს ტალღები აღწევენ სარკინიგზო ხაზს და მოსალოდნელია მათი დაზიანება. სარკინიგზო მაგისტრალ კი ინტენსიურად მოძრაობენ სამგზავრო მატარებლები და ნავთობპროდუქტებით დატვირთული ცისტერნები. სარკინიგზო ხაზის დაზიანება, შესაძლო კატასტროფული შედეგების გარდა, მკვეთრად შეაფერხებდა ტვირთების მოძრაობას და მიმოსვლას, დაიკარგებოდა მნიშვნელოვანი შემოსავლები და დაზარალდებოდა მოსახლეობა. ამიტომ სასწრაფოდ არის მისაღები დამცავი ზომები.

რთული ვითარებაა სარფის და მახინჯაურის უბნებზე, სარფში, კალენდრეს კონცხთან. აქ აუცილებელია ნაპირის გამაგრება. ამ რაიონში გადის თურქეთ-საქართველოს დამაკავშირებელი საგზაო მაგისტრალი, რომელიც ზღვაზე დახრილი ფერდობის სახით, მასიური ფლეთილი ქვების ნაყარზეა შექმნილი. ახლა იგი ავარიულ მდგომარეობაშია. ტალღების ზემოქმედებით განიცდის ინტენსიურ წარეცხვას და არსებობს მაგისტრალის დაზიანების სერიოზული საფრთხე.

ადლია-აეროპორტის უბანზე ბოლო რამდენიმე ათწლეულის განმავლობაში ნაპირმა 200 მეტრით უკან დაიხია. აქ მოსახლეობას სამჯერ მოუწია გადაეტანა საცხოვრებელი სახლები და საკარმიდამო ნაკვეთები ხმელეთის სიღრმეში. დღესაც საშიშროება ემუქრება ამ ზოლში მცხოვრებ 16 ოჯახს. ორი საცხოვრებელი სახლი და არაერთი საკარმიდამო ნაკვეთი კი წყალმოვარდნების დროს ტალღების მიმოქცევის ზონაშია. დღეს ამ უბანზე პლაჟის სიგანე ზოგან მხოლოდ რამდენიმე მეტრია, საერთოდ კი 10-15 მეტრს არ აღემატება. ზღვის ტალღები ბათუმის აეროპორტის ტერიტორიასაც აღწევენ და არსებობს ასაფრენი ბილიკის დაზიანების საფრთხე. აღნიშნული რაიონი საქართველოს სანაპიროზე ერთ-ერთ ყველაზე საგანგაშო მდგომარეობაშია.

ქობულეთში, მართალია, არსებობს შედარებით განიერი პლაჟი, მაგრამ ის მაინც არ არის საკმარისი სანაპირო ზოლის გასწვრივ განლაგებული შენობა-ნაგებობების დასაცავად, რომლებსაც ტალღები აღწევენ ძლიერი შტორმების დროს. 1999 წლის სტიქიური მოვლენების შედეგად დაზიანდა ქალაქის 985-მეტრიანი საკურორტო ზოლი, რომელსაც ესაჭიროება გადაუდებელი ნაპირსამაგრი სამუშაოები.

თურქეთის ენერგეტიკის სამინისტროს დაგეგმილი აქვს, ჭოროხზე ათი და მის  შენაკადებზე ხუთი ჰიდროელექტროსადგური ააშენოს. მშენებლობა უკვე დაწყებულია. დასრულებულია სამი კაშხლის მშენებლობა. ეს კიდევ უფრო დაამძიმებს და თითქმის კატასტროფულს გახდის ნაპირებზე არსებულ ისედაც რთულ ვითარებას. ამასთან, ნატანის დიდი ნაწილი კანიონში გვეკარგება, მიუხედავად იმისა, რომ ჭოროხის კალაპოტში ადგილი აქვს ლეგალურ თუ არალეგალურ ნატანთმოპოვებას. ათი კაშხლის მშენებლობა კი არა, ერთი კაშხლის აგებაც საკმარისია, რომ ჭოროხის აუზში მყარი ნატანის მოძრაობა შეწყდეს, რასაც უმძიმესი შედეგები მოჰყვება.

მდინარის ქვემო წელში 1997 წლიდან დაიწყო სამი კაშხლის მშენებლობა, კერძოდ, მურათლის, ბორჩხასა და დერინერის. 1998 წლიდან კაშხლების მშენებლობასთან დაკავშირებით დაფიქსირდა ნატანის რაოდენობრივი და ხარისხობრივი შემცირება. 2002 წლიდან ჭოროხის კალაპოტი გადაგდებულ იქნა გვირაბში, რის გამოც ნატანის მოწოდება შეწყდა. კაშხლების შევსება გამოიწვევს ჭოროხის თხევადი ხარჯის შემცირებას, ხოლო კაშხლების შევსების შემდეგ კალაპოტში გვექნება დარეგულირებული ნაკადი, რომელსაც უნარი არ ექნება კალაპოტში არსებული მსხვილი ფრაქციის ტრანსპორტირებისა (მსხვილი ფრაქცია მდინარეს ჩამოაქვს წყალდიდობის და წყალმოვარდნების პერიოდში). შესართავში ნატანის დეფიციტის გაზრდა გამოიწვევს აბრაზიული პროცესების გააქტიურებას. კერძოდ, აბრაზიული ტემპი ჭოროხის ყოფილ შესართავში და მის მიმდებარე ტერიტორიაზე (სოფელი ადლია, აეროპორტი, ნაგავსაყრელი, გონიოს სამხედრო პოლიგონი და სხვა) წელიწადში ერთი მეტრით გაიზრდება. ნაპირების უკან დახევა დროთა განმავლობაში გადაწვდება სამხრეთით სოფელ გონიოს და ჩრდილოეთით ბათუმის მჭიდროდ დასახლებულ პუნქტებს.

1.3. პრობლემის გადაწყვეტის წინა მცდელობების აღწერა
აჭარის ნაპირებზე არსებული რთული სიტუაციის გამოსასწორებლად, დაზიანებულ უბნებზე 1982–1990 წლებში განხორციელდა ადგილობრივი პლაჟების შესაბამისი კონდიციის მყარი ნატანის ხელოვნური ჩაყრები. მდინარე ჭოროხის შესართავიდან, კანიონში დაკარგვის წინ ფსკერსახაპით, საერთო ჯამში, დაახლოებით ექვსი მლნ კუბური მეტრი ხრეში იქნა ამოღებული და გადატანილი სანაპირო ზოლის დაზიანებულ უბნებზე, ძირითადად, თვითმცლელი-თვითმავალი ათასი ტონა ტევადობის ბარჟების საშუალებით. ეს მასალა სანაპირო ზოლში ხუთი მეტრის სიღრმეზე იყრებოდა, საიდანაც შვიდბალიან შტორმს ის წყალზემოთ პლაჟზე ამოჰქონდა და ასე ხდებოდა პლაჟების გადიდება. ამგვარი ჩაყრების მიზანი იყო სანაპირო სისტემის აღდგენა თავდაპირველ სახემდე, რომელიც მას ჰქონდა ჭოროხის შესართავის დარეგულირებამდე და ბათუმის პორტის აშენებამდე. დადებითმა შედეგებმა არ დააყოვნა, აღდგენილ იქნა პლაჟების მნიშვნელოვანი ნაწილი და დაზიანებულ ზღვისპირა ლანდშაფტებს დაუბრუნდათ ბუნებრივი იერსახე. ნაპირების აღდგენის შემდეგ აუცილებელი გახდა ყოველწლიური ჩაყრები ამ მონაკვეთზე მდგომარეობის შესანარჩუნებლად. სამწუხაროდ, ჩაყრების სამუშაოები 1991 წლიდან ცნობილი მიზეზების გამო მინიმუმამდე დავიდა და დღემდე არ განახლებულა. ამან გამოიწვია ნეგატიური პროცესების გააქტიურება. 1982-1990 წლების პერიოდში პლაჟების საშუალო სიგრძე თითქმის ნულოვანი დონიდან დაახლოებით 40-70 მეტრამდე გაიზარდა. ასეთი პლაჟები საკმარისი დაცვაა სანაპიროსათვის; მაგრამ ნაპირთა ეროზია არ შეჩერებულა. დღეს პლაჟების საშუალო სიგანე დაახლოებით 25-30 მეტრია, ეს კი შეადგენს 1990 წელს არსებული პლაჟების მხოლოდ 50%-ს (საშუალოდ). უახლოეს ხანში თუ ნაწილობრივ მაინც არ მოხდა სამუშაოთა განახლება, გაძლიერდება დესტაბილიზაციის პროცესი სანაპირო ზოლში, რამაც შეიძლება შეუქცევადი ხასიათი მიიღოს. ანუ დღეს უკვე დგას და ახლო მომავალში კიდევ უფრო მწვავედ დადგება პლაჟების შესანარჩუნებლად ნაპირდაცვითი სამუშაოების წარმოების საკითხი.

2. პრობლემის მნიშვნელობა/შეფასება
2.1 წარსული პოლიტიკის შეფასება
დღეისათვის აჭარის სანაპიროზე არის რამდენიმე უბანი, სადაც შექმნილია კრიტიკული ვითარება. თუ გავითვალისწინებთ მათ სტრატეგიულ მნიშვნელობას (ბათუმის აეროპორტი, სარკინიგზო და საგზაო მაგისტრალი), ისინი სასწრაფოდ საჭიროებენ გადაუდებელ აღდგენით სამუშაოებს. საამისოდ, სამწუხაროდ, დღემდე ვერ მოხერხდა სახელმწიფოს მხრიდან საკმარისი თანხების გამოყოფა და პრობლემა ისევ პრობლემად რჩება. მართალია, გარკვეულ ადგილებში (ჩაქვი, ბოტანიკური ბაღი), ჩატარდა ნაპირგამაგრებითი სამუშაოები, მაგრამ ეს მხოლოდ ზღვაში წვეთია იმ შესასრულებელი სამუშაოებიდან, რასაც საჭიროებს აჭარის მთელი სანაპირო ზოლი.

მდინარე ჭოროხთან დაკავშირებულ პრობლემას, რომელიც თურქეთ-საქართველოს ტრანსსასაზღვრო მდინარეს წარმოადგენს, დიდი ხნის ისტორია აქვს. პირველად მწვავედ ეს პრობლემა მეოცე საუკუნის 70-იან წლებში დადგა, მაშინ, როდესაც თურქეთმა ჰიდროელექტროსადგურების გეგმა პირველად გაახმოვანა. საქართველოს მაშინდელი ხელისუფლება, მეცნიერთა მიერ გამოთქმულ პროგნოზზე დაყრდნობით მიუთითებდა, რომ მსგავს მშენებლობას ძლიერი ნეგატიური ზეგავლენა ექნებოდა სანაპირო ზოლის ფორმირების ბუნებრივ პროცესებზე. 1980 წელს პარიზში მიმდინარე 21-ე საერთაშორისო გეოლოგიურ კონგრესზე პირველად ითქვა, რომ თურქეთის მხარე მდინარე ჭოროხზე მაღლივი კაშხლების კასკადის მშენებლობას აპირებდა. 1989 წელს აჭარის მინისტრთა საბჭომ და „საქნაპირდცვამ“ ერთობლივი წერილით მიმართეს თურქეთის მთავრობას. ქართულ მხარეს აინტერესებდა, იწყებდნენ თუ არა თურქები ჭოროხის ენერგეტიკულ ათვისებას და მხედველობაში თუ იქნებოდა მიღებული აჭარის სანაპიროს მდგრადობის გაუარესების კომპენსაცია. მას შემდეგ შედგა ქართველ და თურქ ექსპერტთა, ხელისუფლების წარმომადგენელთა არაერთი საქმიანი შეხვედრა მდინარე ჭოროხზე და მის მიმდებარე ზღვის სანაპირო ზოლ არსებული მდგომარეობის თაობაზე. ერთობლივ განხილული და შესწავლილი იქნა მშენებლობის ყველა მოსალოდნელი შედეგი. მხარეები მივიდნენ იმ დასკვნამდე, რომ კაშხლების აგებამ შეიძლება ზეგავლენა მოახდინოს ჭოროხის ხეობის, შესართავი უბნისა და შავი ზღვის აჭარის სანაპირო ზოლის ზოგიერთი მონაკვეთის ჰიდროლოგიურ, გეომორფოლოგიურ მდგომარეობაზე. მიღებულ იქნა რიგი დოკუმენტებისა, თუმცა არც ერთ მათგანში ასახული არაა აჭარის სანაპიროს მატერიალური ზარალის შემცირების, აღმოფხვრის თუ მისი კომპენსაციის გზები.

3. პრობლემის ფორმულირება/პრობლემის სტრუქტურირება
3.1 პრობლემის დიაგნოზის დასმა
საქართველოს ფარგლებში ჭოროხს უერთდება აჭარისწყალი და მაჭახელა. ამ ორი მდინარის მსხვილი ნატანის ჯამური წილი ჭოროხის 3%-ს შეადგენს. დარეგულირების შემდეგ ჭოროხის ქვედა წელში მოსალოდნელი მცირე წყალდიდობები არ იქნება საკმარისი მასალის ზღვაში გადასატანად; იგი მთლიანად მოხმარდება ჭოროხის კალაპოტის შევსებას, რომლის ნიშნულიც საკმაოდ დაწეულია. თუმცა წარმოდგება დასილვასთან და ადგილმონაცვლეობასთან დაკავშირებული პრობლემებიც:

· სანაპირო ზონის უმეტეს უბნებზე მიმდინარე მზარდი ეროზიული პროცესები, თანმხლები სერიოზული სოციალურ-ინფრასტრუქტურული საფრთხეებით
· მოსახლეობა და საცხოვრებელი სახლები (სოფელი ადლია)

· სარკინიგზო მაგისტრალი (ბობოყვათი, ჩაქვი, მწვანე კონცხი)

· საგზაო მაგისტრალი (სარფი, მახინჯაური)

· ბათუმის აეროპორტი
· საკურორტო ზოლი (ქობულეთი)

· მდინარე ჭოროხის თურქულ ნაწილში კაშხლების მშენებლობასთან დაკავშირებით სანაპირო ზონაში მყარი ნატანის ტრანსპორტის შეწყვეტა

· ინსტიტუციონალური პრობლემები ეკოლოგიური, გეოლოგიური, ჰიდროლოგიური, ტურისტულ-რეკრეაციული, ეკონომიკური, სტრატეგიული და სოციალური პრობლემები
3.2 მიზანი და ამოცანა
მიზანი: აჭარის სანაპირო ზონის უმეტეს უბნებზე მიმდინარე მზარდი ეროზიული პროცესების დარეგულირება.

ამოცანა: სანაპიროზე მიმდინარე პროცესების დარეგულირებისთვის საჭირო ალტერნატიული გზის გამონახვა.

3.3 ძირითდი აქტორების აღწერა

ნის
ხარისხი
	
	პრიორიტ-
ეტულობა
	
	ჯამი

	1
	მოსახლეობა
	-2
	X


	0
	X
	2
	=
	-4

	2
	რკინიგზის
დეპარტამ-
ენტი
	0
	X
	0
	X
	1
	=
	(1)

	3
	საგზაო
დეპარტამ-
ენტი
	0
	X
	0
	X
	1
	=
	(1)

	4
	აეროპორტი
	0
	X
	0
	X
	1
	=
	(1)

	5
	ხელისუფ-
ლება
	-4
	X
	5
	X
	4
	X
	-20


ჯამი – 0.5%

რბილი დაცვა
	N
	აქტორები
	საკითხის მიმართ
დამოკიდებულება
	
	ზეგავლე-
ნის
ხარისხი
	
	პრიორიტ-
ეტულობა
	
	ჯამი

	1
	მოსახლეობა
	+2
	X
	1
	X
	3
	=
	+6

	2


	რკინიგზის
დეპარტამ-
ენტი
	0
	X
	0
	X
	1
	=
	(1)

	3
	საგზაო
დეპარტამ-
ენტი
	0
	X
	0
	X
	1
	=
	(1)

	4
	აეროპორტი
	0
	X
	0
	X
	1
	=
	(1)

	5
	სახელმ-
წიფო
	-1
	X
	5
	X
	2
	X
	-10


ჯამი -42

მყარი დაცვა
	N
	აქტორები
	საკითხის მიმართ
დამოკიდებულება
	
	ზეგავლე-
ნის
ხარისხი
	
	პრიორიტ-
ეტულობა
	
	ჯამი

	1
	მოსახლეობა
	+4
	X
	0
	X
	3
	=
	+12

	2


	რკინიგზის
დეპარტამ-
ენტი
	0
	X
	0
	X
	0
	=
	0

	3
	საგზაო
დეპარტამ-
ენტი
	1
	X
	0
	X
	1
	=
	(1)

	4
	აეროპორტი
	0
	X
	0
	X
	1
	=
	(1)

	5
	სახელმ-
წიფო
	-3
	X
	5
	X
	1
	X
	-15


ჯამი – 46 %

4. ალტერნატივების ანალიზი
4.1 ალტერნატივების აღწერა
უმოქმედობა
გულისხმობს სანაპიროზე მიმდინარე ბუნებრივ პროცესებში ჩაურევლობას. ობიექტების, მიწისა და აქტივების საერთო ღირებულება, რომლებიც ნაწილობრივ ან მთლიანად განადგურდება ზღვის მოქმედებით მომავალი 20 წლის განმავლობაში, თუ არანაირი ზომა არ იქნა გატარებული ეროზიული მოვლენების თავიდან ასაცილებლად, შეადგენს მიახლოებით 100 მილიონ აშშ დოლარს. უმოქმედობის სცენარის დროს, მომავალი 20 წლის განმავლობაში გაირეცხება ბათუმის კონცხსა და მდინარე ჭოროხის შესართავს შორის არსებული ტერიტორიის 200 ჰექტარი. კერძოდ, ბათუმის აეროპორტი, ნაგავსაყრელი, სოფელი ადლია, თავად ბათუმის მნიშვნელოვანი ტერიტორია, მათ შორის, ბულვარის სამი ჰექტარი.  ეს ალტერნატივა უნდა განვიხილოთ როგორც უკიდურესი ვარიანტი, რადგან ის ყველა ძვირადღირებულია. ევაკუაციის და კომზე პენსაციის სამობილიზაციო ხარჯები ბევრად მეტია, ვიდრე ნაპირსამაგრი სამუშაოების წარმოება.

თუ ამ ალტერნატივაზე ვიტყვით უარს, ვიღებთ დამატებით სარგებელს: შევინარჩუნებთ ბუნებრივ რესურსებს, შევაჩერებთ ადგილობრივ მცხოვრებლებზე არასასურველ ზემოქმედებას, წინააღმდეგ შემთხვევაში ისინი იძულებული იქნებიან გადასახლდნენ.

რბილი დაცვა 

გულისხმობს სანაპიროზე არსებული მყარი ნატანის დეფიციტის შევსებას ჩაყრების საშუალებით. კერძოდ, უნდა მოხდეს ადგილობრივი პლაჟების შესაბამისი კონდიციის ქვა-ხრეშის სიღრმისეული ჩაყრა ყოველი შემოდგომა-ზამთრის შტორმების დაწყებამდე, ხუთი მეტრის სიღრმეზე სპეციალური ბარჟებით, აჭარის სანაპიროს ორ ადგილას. ადლიასთან უნდა ჩაიყაროს 120 ათასი კუბური მეტრი და მახინჯაურთან 160 ათასი კუბური მეტრი ქვა-ხრეში. ამით ნაპირთა მდგომარეობა შენარჩუნდება. აღნიშნულ სამუშაოთა ღირებულება, საერთაშორისო განფასებით, ყოველწლიურად 2,8 მილიონ აშშ დოლარს შეადგენს, ოცდაათი წლის მანძილზე – 84 მლნ. აშშ დოლარს. ამ ალტერნატივის უარყოფითი მხარე ისაა, რომ ჩაყრები რეგულარულად (ყოველწლიურად) უნდა ხდებოდეს. ჩაყრების შეწყვეტისთანავე ეროზია გრძელდება. გარდა ამისა, ჩაყრების განხორციელება შესაძლებელია იმ შემთხვევაში, თუ ბათუმის ახლოს ნატანის საკმარისი რაოდენობა მოიძევება. როგორც ცნობილია, ბათუმის რაიონში ნატანის მოპოვების ერთადერთ წყაროს მდინარე ჭოროხი წარმოადგენს, სადაც მყარი ნატანი თურქეთის რესპუბლიკაში კაშხლების მშენებლობის გამო ნულამდეა დასული. ამიტომ. ეს ალტერნატივა ვერ იქნება გრძელვადიანი. წლების შემდეგ ნატანის მარაგი არასაკმარისი იქნება და აუცილებელი გახდება მისი ახალი წყაროების მოძებნა, ამიტომ საჭიროა უფრო ქმედითი პრიორიტეტის გამოყენება.

მყარი დაცვა 

გულისხმობს ნაპირდაცვითი პრობლემების გადაჭრას მყარი ჰიდროტექნიკური კონსტრუქციების – ბუნათა მშენებლობით. ბუნათა სისტემა სანაპიროს დაცვის ერთ-ერთი ყველაზე ქმედითი საშუალებაა. ბათუმის რაიონში, ეკონომიკური თვალსაზრისით, ყველაზე მისაღებია 75-ბინიანი სისტემა, სადაც ყოველი ბუნის ეფექტური სიგრძე 25 მეტრი იქნება, საერთო სიგრძე 50 მეტრი. ბუნათა აგების შემდეგ სანაპიროს ეროზიული პროცესების შესაჩერებლად საჭირო გახდება ბუნათა შორის მყარი ნატანის ერთჯერადი ჩაყრა 750 000 კუბური მეტრის მოცულობით, და აღარ იქნება საჭირო ყოველწლიური ჩაყრები. ბუნათა მშენებლობის ღირებულება, საერთაშორისო განფასებით, შეადგენს დაახლოებით 12 მლნ აშშ დოლარს (1 ბუნა – 160 000, 75 ბუნა – 12 მლნ აშშ დოლარი). ჩაყრებთან ერთად სამუშაოთა ღირებულება შეადგენს 22.5 მლნ აშშ დოლარს.

4.2 ალტერნატივების შედეგების პროგნოზირება 

ჩაყრებისთვის ხრეშის მოპოვება შესაძლებელია ჭოროხის კალაპოტიდან; მიუხედავად 2002 წლიდან თურქეთის რესპუბლიკაში კაშხლების მშენებლობასთან დაკავშირებით ნატანის მოწოდების სრული შეწყვეტისა, მოგვეპოვება საწყის ეტაპზე რბილი დაცვისთვის ხრეშის შეზღუდული მარაგი. ავტონომიურ რესპუბლიკაში მშენებლობისათვის ინერტული მასალის მოპოვება უნდა ხდებოდეს აჭარაში გეოლოგების მიერ მოძიებული ინერტულ მასალად ვარგისი საბადოებიდან, რომლებიც სამრეწველო ათვისების შემთხვევაში მრავალი წლით უზრუნველყოფდნენ აჭარაში სამშენებლო მასალების წარმოებას.

ხელოვნური ჩაყრებისთვის ნაპირშემქმნელი მასალის გაცილებით მცირე, მაგრამ უფრო რენტაბელური წყაროა ბათუმის კანიონი. ჭოროხი-ბათუმის მონაკვეთიდან ნატანის სანაპირო ზოლის გასწვრივ ჩრდილოეთით გადაადგილებისას მოხდა მისი დროებითი აკუმულირება ბათუმის კონცხთან. თუ არ იქნა ამოღებული დაგროვილი მასალა და კონცხი არ განიტვირთა, განვითარდება წყალქვეშა მეწყერული პროცესები, მასალა ჩაიყრება ბათუმის კანიონში, რითაც ის სამუდამოდ დაიკარგება სანაპიროს სისტემისთვის. აუცილებლად მიგვაჩნია ამ მარაგის ჩართვა ნაპირდაცვით სამუშაობებში.

დაცვის „რბილი“ პრიორიტეტი გამოუსადეგარი იქნება სარფის, ბობოყვათის და მწვანე კონცხის ქვა-კლდოვანი უბნების რეაბილიტაციის დროს, რადგან აქ ჩაყრილი ხრეში მცირე დროში გამოირეცხება და ქანების ეროზია გაგრძელდება. ამ შემთხვევაში პრობლემის გადაჭრის საუკეთესო გზად მიგვაჩნია დაცვა „მყარი“ საშუალებებით, როგორებიცაა ზღვისგან დამცავი კედლის აღდგენა, ბუნათა აშენება ან მასიური ფლეთილი ქვა-ლოდების ჩაყრა.

„რბილი“ დაცვის არჩევის შემთხვევაშიც კი ბათუმის კონცხზე აუცილებელი გახდება ერთი ან ორი ბუნის აშენება, რომელიც ზღვაში შეიჭრება არა უმეტეს 40-50 მეტრით; ნატანმჭერი ბუნის არსებობა საშუალებას არ მისცემდა, სანაპიროს სისტემისათვის სამუდამოდ დაკარგულიყო ხელოვნურად ჩაყრილი, შეჩერებული და წლების მანძილ დაგროვილი ნატანი მასა ბათუმის კანიონში.

4.3 გადახრებისა და ექსტრემალურობის აღწერა 

აღნიშნული სამუშაოების განხორციელება იოლი არ არის, შრომატევადიცაა და ძვირადღირებულიც, მაგრამ თუ გავითვალისწინებთ, რა საშიშროება ემუქრება ბათუმს, კახაბრის დაბლობს და მთლიანად აჭარის სანაპიროს უახლოეს ათწლეულებში, ზარალი ბევრად მეტი იქნება აღნიშნულ თანხებზე. ამჟამად აუცილებელია, განსაკუთრებულად მაღალი რისკის ზონაში მოქცეული მოსახლეობის გაყვანა მდგრად ადგილზე. ამასთან მხედველობაშია მასაღები ის გარემოება, რომ, თუ არ განხორციელდება ნაპირდამცავი კარდინალური საინჟირო ღონისძიება, სანაპიროს გარეცხვა კატასტროფულად იკავებს ხმელეთის ახალ ნაწილს, მით უმეტეს, რომ ამ უბანზე საქმე გვაქვს გეოლოგიური გართულების ორმაგ სტანდარტთან – ზღვის დონის აწევასა და ხმელეთის დაძირვასთან.

4.4 შეზღუდვებისა და პოლიტიკური შესაბამისობის შეფასება:

თურქეთის რესპუბლიკაში მდინარე ჭოროხზე კაშხლების მშენებლობით საქართველოს სანაპირო ზონაში მყარი ნატანის ტრანსპორტის შეწყვეტის საერთაშორისო სამართლის საფუძვლები 

ამ მხრივ მნიშვნელობა აქვს შემდეგ საერთაშორისო დოკუმენტებს:

1. „საერთაშორისო მნიშვნელობის მდინარეების გამოყენების წესები“, დამუშავებულია საერთაშორისო სამართლის ასოციაციის მიერ და მიღებულია ჰელსინკში 1966 წელს.

2. „კონვენცია გარემოზე ზემოქმედების შეფასების შესახებ ტრანსსასაზღვრო კონტექსში“, 1991 წელი.

3. „კონვენცია ტრანსსასაზღვრო მდინარეების და ტბების დაცვის და გამოყენების შესახებ“, 1992 წელი.

4. სტატიების პროექტი სასაზღვრო მდინარეების არასანაოსნო გამოყენების შესახებ, რომელიც დამუშავებულია გარემოს საერთაშორისო სამართლის კომისიის მიერ 1994 წელს.

ჩამოთვლილი დოკუმენტების თანახმად, ურთიერთმოსაზღვრე ქვეყნები ვალდებული არიან:

· გეგმაზომიერად გამოიყენონ საერთაშორისო მდინარეები; არ მიაყენონ გარემოს არსებითი ზიანი;

· ითანამშრომლონ საერთაშორისო მდინარეების გამოყენების
· სფეროში;

· რეგულარულად გაცვალონ მათ ხელთ არსებული ინფორმაცია;

· აუცილებლად დროულად მიაწოდონ ინფორმაცია დაგეგმილი მოქმედების შესახებ, რომელმაც შეიძლება ზიანი მიაყენოს რომელიმე მოსაზღვრე ქვეყანას;

· მოსაზღვრე ქვეყნებთან აუცილებლად ითანამშრომლონ განსაკუთრებულ შემთხვევებში;

· იზრუნონ საერთაშორისო მდინარეების ეკოსისტემების შენახვაზე და დაცვაზე.

აღნიშნულ დოკუმენტებში წამოჭრილი სადავო საკითხები რეგულირდება მშვიდობიანი ხერხებით, კვლევითი და შეთანხმებითი კომისიების, შუამავლობის, სასამართლო გარჩევების და სხვა გზებით.

მაგრამ, საქმე ისაა, რომ თურქეთი არაა მიერთებული ამ სახის საერთაშორისო კონვენციებს და ხელშეკრულებებს, რომლებიც არეგულირებენ ქვეყნებს შორის ტრანსსასაზღვრო მდინარეებზე ურთიერთობის ასპექტებს. ამიტომ საუბარი რაიმე იურიდიულ საფუძველ ძალზე ზედ რთულია.

არსებობს სსრკ და თურქეთის კონვენცია „სასაზღვრო მდინარეებზე წყლით სარგებლობის შესახებ“, რომელიც დაიდო 1928-1929 წლებში. ამ კონვენციის მერვე მუხლი სასაზღვრო მდინარეებზე ელექტროსადგურების აშენების ნებართვას იძლევა მხოლოდ მაშინ, თუ იგი ზიანს არ აყენებს მეორე მხარეს. ნაგებობის ადგილმდებარეობის და ტიპის შერჩევა აღნიშნული კონვენციის მეათე მუხლით უნდა მოხდეს მხარეების შერეული კომისიის მიერ. სადავო საკითხები განსახილველად გადაეცემა ორივე მხარის მთავრობებს.
აღსანიშნავია ისიც, რომ ევროპის თანამშრომლობის და უსაფრთხოების აქტში (1975), რომელსაც ხელს აწერს თურქეთის მაშინდელი პრემიერ-მინისტრი, ნათქვამია: „მონაწილე სახელმწიფოებმა საერთაშორისო სამართლის პრინციპების თანახმად, ურთიერთთანამშრომლობის სულისკვეთებით მიიღონ ყველანაირი ზომა იმისათვის, რომ თავის ტერიტორიაზე ჩატარებული ქმედებები არ გახდეს მიზეზი გარემოს დაზიანებისა სხვა ქვეყნის ტერიტორიაზე.“

თურქეთის წამოყვანა კომპრომისზე რთული იქნება, ამაზე მიგვანიშნებს მსგავსი პრობლემების მოუგვარებლობა მეზობელ სირიასთან და ერაყთან, რომ არა ერთი გარემოება, საქართველოსა და თურქეთს შორის არსებული განსაკუთრებული კეთილმეზობლური დამოკიდებულება, რომელიც გაცილებით უფრო მაღლა დგას ვიდრე, კაშხლების მშენებლობით გამოწვეული მყარი ნატანის ტრანსპორტის შეწყვეტის საკომპენსაციოდ საჭირო რამდენიმე მილიონი აშშ დოლარი.

6. დასკვნა და რეკომენდაციები
6.1 უმჯობესი/უპირატესი ალტერნატივის აღწერა
როგორც მულტიფაქტორულმა ანალიზმა აჩვენა, „მყარი“ დაცვის ალტერნატივა ყველაზე მეტად მისაღები და ოპტიმალური გამოსავალია შექმნილ სიტუაციაში.

6.2 მონიტორინგისა და შეფასების გეგმის შეჯამება
· პლაჟების აღდგენა და ბუნებრივი იერ-სახის შენარჩუნება
· რეგიონისათვის უმნიშვნელოვანესი სანაპიროს ტურისტულ-რეკრეაციული პოტენციალის შენარჩუნება და გაზრდა
· სანაპიროზე არსებული კერძო და სახელმწიფო საკუთრების (მიწა, შენობა-აგებობები) დაცვა წარეცხვისაგან
· სანაპიროს ისტორიული (პეტრას ციხე და სხვა) მნიშვნელობის მქონე ნაგებობების დაცვა წარეცხვისაგან
· სანაპირო ზოლის უშუალო სიახლოვეს გამავალი სარკინიგ მაგისტრალის და თურქეთ-საქართველოს საგზაო მაგისტრალის დაცვა და ზიანებისაგან და მისი შეუფერხებელი ფუნქციონირება
· სანაპიროს ქვიშიან-ხრეშიანი დიუნური ლანდშაფტის ტიპის და პლაჟის მცენარეულობის შენარჩუნება
· სანაპიროს ბუნებრივი რესურსების შენარჩუნება
· ადგილობრივ მოსახლეებზე არასასურველი ზემოქმედების შეჩერება

პაატა მირზიაშვილი
გამგეობის წევრი, მცხეთის სამოქალაქო განვითარების ასოციაცია,
ქ. მცხეთა, 2009

1. პრობლემის მიზეზები/საფუძველი/მონიტორინგი
1.1 კლიენტის მოთხოვნა
მცხეთის მუნიციპალიტეტის ადმინისტრაციულ ტერიტორიაზე მუნიციპალიტეტის მიერ დასუფთავების მომსახურება არათანაბრად გაიწევა. კერძოდ, ამ ტიპის მომსახურებით სარგებლობს მხოლოდ ქალაქ მცხეთის მოსახლეობა, ხოლო მუნიციპალიტეტის დანარჩენ ტერიტორიაზე არსებული 60 დასახლებული პუნქტი მოკლებულია ამგვარ სერვისს; გასაგებია, რომ დასუფთავება სჭირდება მთელ ტერიტორიას, მაგრამ ამის მოგვარება არის პრობლემა და მისი გადაწყვეტის გზებია მოსაძებნი.

1.2 პრობლემური სიტუაციის მიმოხილვა
მუნიციპალიტეტის ზოგადი მიმოხილვა
2006 წლის ადგილობრივი თვითმმართველობის არჩევნების შემდეგ ორიოდ თვეში შეიცვალა მცხეთის მუნიციპალიტეტის საზღვრები საქართველოს დედაქალაქთან მიმართებაში. შედეგად მივიღეთ მუნიციპალიტეტის ადმინისტრაციული საზღვრებისა და მოსახლეობის რიცხოვნების მნიშვნელოვანი შემცირება. მიუხედავად იმისა, რომ საქართველოს ორგანული კანონი „ადგილობრივი თვითმმართველობის შესახებ“ ერთმნიშვნელოვნად განსაზღვრავს და მოითხოვს, რომ სახელმწიფოს შესაბამისმა ორგანოებმა გარკვეულ ვადაში (2007 წლის 31 დეკემბრამდე) უზრუნველყოს ახლად შექმნილი თვითმმართველი ერთეულის და საზღვრებშეცვლილ მუნიციპალიტეტების ზუსტი საზღვრების დადგენა, ეს პროცესი დღესაც (2009 წლის ოქტომბერი) დამთავრებული არ არის. შესაბამისად, ზუსტი მონაცემების მოძიება ვერც მუნიციპალურ და ვერც შესაბამის სახელმწიფო სტრუქტურებში ვერ მოხერხდა. 2008 წლის აგვისტოს ცნობილი მოვლენების შემდგომ მცხეთის მუნიციპალიტეტის ტერიტორიაზე კონფლიქტის ზონებიდან დევნილი მოსახლეობისთვის აშენებულ 2700 სახლში დაბინავებულ ადამიანთა რიცხვი ჯერჯერობით უცნობია, რადგან ეს პროცესი დღესაც გრძელდება.

ზემოაღნიშნულის გათვალისწინებით, ჩვენ მიერ მოწვდილი ინფორმაცია არ წარმოადგენს ზუსტ სტატისტიკას, მაგრამ გარკვეულ წარმოდგენას შეგვიქმნის მუნიციპალიტეტის შესახებ (მოსახლეობა შეადგენს 59,7 ათასს).

ქალაქი მცხეთა წარმოადგენს ქალაქ-მუზეუმს თავისი ისტორიულ-არქიტექტურული ღირებულებების გამო. იგი მიმზიდველია როგორც ადგილობრივი, ისე უცხოელი ტურისტებისთვის. 

პრობლემური სიტუაცია
ჩვენი მიზანია, მცხეთის მუნიციპალიტეტში მას-მედიისა და საზოგადოებრივი ჯგუფების თანამონაწილეობით მოვახდინოთ მუნიციპალიტეტის მიერ განხორციელებული დასუფთავების სერვისის ანალიზი. მცხეთის მუნიციპალიტეტს იურიდიულად არ გააჩნია ნაგავსაყრელი, დასუფთავება ხორციელდება მხოლოდ ქალაქში (2009 წლიდან დაიწყო საყოფაცხოვრებო ნაგვის გატანა წეროვანის ლტოლვილთა დასახლებიდან), სადაც ცხოვრობს მუნიციპალიტეტის 12%. საქართველოს პარლამენტის 2006 წლის დადგენილებით, მისი ადმინისტრაციული ტერიტორიის გარკვეული ნაწილი შეუერთდა თბილისს, ხოლო დარჩენილი ტერიტორიის უდიდესი ნაწილი წარმოადგენს არაგვის ხეობას (ქ.თბილისის წყალსადენის სანიტარულ ზოლს) და მუხრანის ველს, სადაც მოწეული სასოფლო სამეურნეო პროდუქტის მომხმარებელია ადგილობრივი და ქ. თბილისის მოსახლეობა. ამასთან, მცხეთის მუნიციპალიტეტის ტერიტორიაზე განლაგებულია ქსნის ტუბერკულიოზით დაავადებულთა საპატიმრო და სხვა ისეთი განსაკუთრებით მაღალი რისკის ობიექტები, რომელთა ნარჩენების უტილიზაცია განსაკუთრებულ კონტროლს მოითხოვს. მუნიციპალიტეტის ტერიტორიის უდიდესი ნაწილი ეკოლოგიურად მძიმე მდგომარეობაშია.

1.3 პრობლემის გადაწყვეტის წინა მცდელობის აღწერა
საკანონმდებლო ცვლილებები
ქვეყანაში 2006 წელს ხელისუფლების დეცენტრალიზაციის რეფორმის განხორციელება დაიწყო „ადგილობრივი თვითმმართველობის შესახებ“ კანონის ძალაში შესვლით. შესაბამისად შეიცვალა თვითმმართველობის განხორციელების მარეგულირებელი კანონმდებლობაც. აქ შევეხებით მხოლოდ „დასუფთავების მოსაკრებლის შესახებ“ საქართველოს კანონს.
საკანონმდებლო ცვლილებების შედეგად, რომელიც დასუფთავების მოსაკრებელს შეეხო, მკვეთრად გაუარესდა მუნიციპალიტეტების მიერ მოსახლეობიდან საყოფაცხოვრებო ნარჩენების გატანისა და უტილიზაციის (ნარჩენების გადამუშავების) საკითხი. როგორც ზემოთ აღვნიშნეთ, სოფლებიდან ნაგავი არ გააქვთ; შესაბამისად, სოფლების მიმდებარე ტერიტორიები საშინლად ბინძურდება, მათი გასუფთავება მუნიციპალიტეტს სოლიდური თანხა უჯდება; ამიტომაც ასეთი ღონისძიებები უფრო და უფრო იშვიათად იმართება, რის გამოც სულ უფრო მძიმდება ეკოლოგიური მდგომარეობა.

2. პრობლემის მნიშვნელობა/შეფასება
2.1 წარსული პოლიტიკის შეფასება
ადგილობრივი თვითმმართველობის რეფორმამდე დასუფთავება, რომელიც თვითმმართველი ერთეულის ერთ-ერთი ძირითადი ფუნქციაა, ხორციელდებოდა მცხეთის რაიონში შემავალ თვითმმართველ ერთეულებში, სადაც 82 დასახლებული პუნქტი გაერთიანებული იყო 16 თვითმმართველ ერთეულში. მიუხედავად მაშინდელი საფინანსო და ტექნიკური რესურსების სიმწირისა, თვითმმართველი ერთეულები მეტ-ნაკლებად, სხვადასხვა ინტესივობით და ხარისხით ახერხებდნენ დასუფთავების მომსახურებას მათ დაქვემდებარებულ ადმინისტრაციულ ტერიტორიაზე. ზემოაღნიშნული მდგომარეობა საჭიროებდა გაუმჯობესებას რეფორმის საფუძველზე. რეფორმის შედეგად კი მივიღეთ საპირისპირო სურათი: გაუმჯობესების ნაცვლად, საერთოდ, შეწყდა ასეთი მომსახურება მუნიციპალიტეტის სოფლის მოსახლეობისათვის.

2. 2 პრობლემის ჩარჩოებისა და სიმძაფრის შეფასება
მცხეთის მუნიციპალიტეტებში შემავალ დასახლებათა უმრავლესობაში (სტატისტიკური მონაცემებით, მუნიციპალიტეტში 61 დასახლებული პუნქტია, რომლებიც აერთიანებულნი არიან 25 ადმინისტრაციულ ტერიტორიულ ორგანოში) საერთოდ არ ხორციელდება ასეთი მომსახურება. სინამდვილეში, არ არსებობს ნაგავსაყრელები, ხოლო მუნიციპალიტეტის ადმინისტრაციულ ცენტრთან მოწყობილი ე.წ. ნაგავსაყრელები ელემენტარულ ნორმებს ვერ აკმაყოფილებს. 

2.3 ანალიზის საჭიროების განსაზღვრა 

მცხეთის მუნიციპალიტეტში მოუგვარებელია მოსახლეობასა და მუნიციპალიტეტებს შორის დასუფთავების მომსახურეობასთან დაკავშირებით ფინანსური, ადმინისტრირებისა და იურიდიული ურთიერთობის საკითხები, რაც მომსახურების ხარისხის გაუარესებაზე აისახა. დაწესებულია დასახლებული ტერიტორიის დასუფთავების მოსაკრებელი, მაგრამ არ არის დაწესებული მოსაკრებელი წყალზე. სასმელ წყალ დაწესებულია საფასური. მოსაკრებზე ლის დაწესება ნარჩენების გატანაზე არამართებულია, რადგან ეს მოსაკრებლის ბუნებას ეწინააღმდეგება. ტერიტორიის დასუფთავებაზეც საფასური ანუ კონკრეტული ტარიფი უნდა დაწესდეს ისე, როგორც ეს სასმელ წყალზეა დაწესებული. ამასთან, მოსაკრებლის გადახდა ერთჯერადია და მისი სისტემატური/ყოველთ ვიური გამოყენება ვერ ხერხდება.

3. პრობლემის ფორმულირება/პრობლემის სტრუქტურირება 

3.1 პრობლემის დიაგნოზის დასმა 

საქართველოს კანონის „დასუფთავების მოსაკრებლის შესახებ“ ამოქმედების შემდეგ მცხეთის მუნიციპალიტეტის საკრებულომ, 2007 წლის 7 მარტის 375 დადგენილებით „მცხეთის მუნიციპალიტეტის ტერიტორიაზე ადგილობრივი მოსაკრებლის შემოღების შესახებ“, განსაზღვრა მუნიციპალიტეტის ტერიტორიაზე დასუფთავების მოსაკრებლის ოდენობა და მისი მოქმედების წესები. ამავე საკრებულომ, როგორც აღნიშნული ნორმატიული აქტის მიმღებმა, 2009 წლის 4 ივნისს N24 დადგენილებით შეიტანა ცვლილებები აღნიშნულ დადგენილებაში და დააწესა:

მუხლი 2. მოსაკრებლის გადამხდელები
„მოსაკრებლის გადამხდელია მცხეთის მუნიციპალიტეტის ტერიტორიაზე მოქმედი საყოფაცხოვრებო ნარჩენების წარმომქმნელი ყველა იურიდიული პირი და ქ. მცხეთის მოსახლეობა.“ 

ამ ცვლილებით საკრებულომ მუნიციპალიტეტის ტერიტორიაზე მცხოვრები მოსახლეობიდან მხოლოდ ქალაქ მცხეთის მოსახლეობას დააკისრა დასუფთავების მოსაკრებლის გადახდა, ხოლო მცხეთის მუნიციპალიტეტის ტერიტორიაზე არსებული დანარჩენი 60 დასახლებული პუნქტის მოსახლეობა გაათავისუფლა მოსაკრებლის გადახდისაგან; შესაბამისად, უარი თქვა მათთვის დასუფთავების მომსახურეობაზე, რაც ადგილობრივი თვითმმართველი ერთეულის ექსკლუზიური კომპეტენციაა. გამონაკლისს წარმოადგენს წეროვანის ლტოლვილთა ახალი დასახლება, სადაც ასეთი მომსახურება ხორციელდება მუნიციპალიტეტის დაფინანსებით. აქვე აღსანიშნავია რომ, საქართველოს კანონი „დასუფთავების მოსაკრებლის შესახებ“ არ ითვალისწინებს მოსაკრებლის დიფერენცირებულ შემოღებას. მოსაკრებელი მიიღება ან არ მიიღება მუნიციპალიტეტის მთელ ტერიტორიაზე, ხოლო მუნიციპალიტეტს საკუთარი გადაწყვეტილებით შეუძლია სუბსიდირება მოახდინოს გარკვეულ დასახლებათა მოსახლეობის მომსახურებისთვის ადგილობრივი ბიუჯეტის სახსრებიდან, როგორც ეს გააკეთა 2008 წელს აშენებულ წეროვანის ლტოლვილთა დასახლების მაცხოვრებლებისთვის. იგივე გაკეთდა სოფლის მოსახლეობისთვის მიწოდებული წყლის საფასურის დეფიციტის დასაფარად.

საქართველოს კანონმდებლობით, საქართველოს მოქალაქეებს – მიუხედავად იმისა, სად ცხოვრობენ: დედაქალაქში, მუნიციპალიტეტის ადმინისტრაციულ ცენტრში თუ პატარა სოფელში – თანაბარი უფლებები აქვთ მუნიციპალური მომსახურებით სარგებლობისა.

პრობლემა, ძირითადად, გამოწვეულია არაეფექტური საქართველოს კანონის „დასუფთავების მოსაკრებლის შესახებ” და მის შესაბამისად გამოცემულ მცხეთის მუნიციპალიტეტის საკრებულოს შესაბამისი დადგენილებით. ამიტომ საჭიროა შეიცვალოს დასუფთავების მარეგულირებელი კანონმდებლობა. ექსპერტებში არსებობს მოსაზრება, რომ ადგილობრივი მოსაკრებლების ეფექტური ადმინისტრირებისათვის უმჯობესი იქნება სანებართვო მოსაკრებლები ამოიღოს იმ უწყებამ, ვინც ამ ნებართვებს გასცემს. გარდა ამისა, თეორიულად შესაძლებელია მოსაკრებლებიდან დიდი თანხის ამოღება განაკვეთების გაზრდის ხარჯზე, მაგრამ ასეთი პოლიტიკა თვით მოსაკრებლების ბუნებას ეწინააღმდეგება. პირველ ორ წელიწადში შემოსული თანხები უკუეფექტს მოგვცემს და ეკონომიკურ აქტივობას შეამცირებს, შესაბამისად, მოსაკრებლებიდან ამონაგები შემცირდება.

კანონმდებლობის ერთ-ერთი მნიშვნელოვანი ხარვეზია ის გარემოება, რომ არსებობს რიგი კანონებისა, რომლებიც ადგენენ მოსაკრებლებს და არსებობს კიდევ ადმინისტრაციული კოდექსი, რომელშიც გაწერილია სანქციები და ისინი ერთმანეთს ეწინააღმდეგება, რადგან რიგი სანქციებისა გაუქმებულია. ამ ეტაპზე გასატარებული ცვლილებები ერთგვარი გარდამავალი ეტაპისათვის დამახასიათებელი ტენდენციებით ხასიათდება. ექსპერტთა აზრით, ზემოაღნიშნული სერიოზული სამართლებრივი და ფინანსური ხარვეზებია, რომელიც შესაბამის შესწავლას და შესწორებას (რეფორმირებას) საჭიროებს. საქართველოს კანონი „დასუფთავების მოსაკრებლის შესახებ“ მომსახურეობის გაწევასთან დაკავშირებით, ხელშეკრულების დაუდებლობის შემთხვევაში საჯარიმო სანქციებს ითვალისწინებს მხოლოდ იურიდიული პირებისთვის, ხოლო მოსახლეობისთვის ასეთი სავალდებულო ნორმა არ არსებობს. აქ მნიშვნელოვანია მოსაკრებლის არსის განსაზღვრა. აუცილებელია მკაფიოდ იქნეს ჩამოყალიბებული, რომ მოსაკრებელი ფისკალური ეფექტის მატარებელია. ასეთი კონკრეტული გამიჯვნა ეკონომიკური პოლიტიკის საკითხია, რადგან არჩევანი კეთდება პრინციპულად განსხვავებულ მიდგომებს შორის:

1. მოსაკრებლის ნებართვის გაცემით ხდება რაღაცის შეზღუდვა, ანუ კანონი ადგენს სანებართვო პირობებს.

2. ნებისმიერი მსურველი იღებს ნებართვას გარკვეული საფასურის სანაცვლოდ, ანუ კანონი ადგენს კრიტერიუმებს.
როგორც აღვნიშნეთ, დასუფთავების მარეგულირებელი გაუმართავი საკანონმდებლო ბაზა წარმოადგენს ერთერთ, მაგრამ უპირველეს წინააღმდეგობას პრობლემის გადასაწყვეტად. 

3.2 ძირითადი აქტორების/დაინტერესებული მონაწილე პირების აღწერა
· ცენტრალური ხელისუფლება
· ადგილობრივი ხელისუფლება
· მოსახლეობა
· გარემოსდამცავი ორგანიზაციები
· ტურიზმით დაინტერესებული ორგანიზაციები
* მაქსველის სკოლის პრინციპის მიხედვით დაინტერესებული ჯგუფების ანალიზი
	
	
	საკითხის
მიმართ
დამოკიდე–
ბულება
	
	ზეგავლე-
ნის
ხარისხი
	
	პრიორი–
ტეტუ-
ლობა
	
	

	1.ცენტრალური
ხელისუფლება
	1
	+2
	*
	5
	*
	2
	=
	+ 20

	2. ადგილობ-
რივი ხე-
ლისუფლება
	2
	+2
	*
	5
	*
	2
	=
	+ 20

	3. მოსახლეობა
	3
	0
	*
	0
	*
	3
	=
	(3)

	4. გარემოსდა-
ცვის
ორგანიზაციები
	4
	+5
	*
	0
	*
	5
	=
	+25

	5. ტურიზმით
დაინ.
ორგანიზაც-
იები
	5
	+5
	*
	5
	*
	5
	X
	+25


დაინტერესებულ მონაწილე პირთაგან ცენტრალური და ადგილობრივი  ხელისუფლების ცალ-ცალკე დაყოფა პირობითია, რადგანაც ადგილობრივ ხელისუფლებას ნებისმიერი პრობლემის გადაწყვეტა დამოუკიდებლად არ შეუძლია.

მოსახლეობა ის ძირითადი მონაწილეა, რომელზეც უშუალოდ ზემოქმედებს დასუფთავების მდგომარეობა; სამწუხაროდ; ის ჯერ კიდევ ვერ აცნობიერებს, თუ რა შედეგები შეიძლება მოჰყვეს აღნიშნულ მდგომარეობას.
გარემოსდამცავი ორგანიზაციები მეტ-ნაკლებად აქტიურობენ, მაგრამ მათ ქმედებას არ აქვს რაიმე ხელშესახები შედეგი. 
ტურიზმის განვითარებით დაინტერესებული ორგანიზაციები ეს ის ორგანიზაციებია, რომელთა ერთად ძალისხმევას შეუძლია გარკვეული რეაგირება მოახდინოს პრობლემაზე.

3.3 მიზნებისა და ამოცანების განსაზღვრა
ჩვენი მიზანია მუნიციპალიტეტის მთელ ტერიტორიაზე, განურჩევლად მათი დასახლების სტატუსისა (ადმინისტრაციული ცენტრი, ურბანული, რურალური) თანაბრად განხორციელდეს დასუფთავების მომსახურეობა; ამასთან, დასუფთავება უნდა ხდებოდეს იმ ინტესივობით და ხარისხით, როგორსაც მოითხოვს სანიტარული ნორმები.

4. ალტერნატივების ანალიზი
4.1 ალტერნატივების აღწერა
1. საკანონმდებლო ბაზის ცვლილება. 

შესაცვლელია საქართველოს კანონი „დასუფთავების მოსაკრებლის შესახებ“; ამას მოჰყვება დასუფთავების მარეგულირებელი შესაბამისი სამართლებრივი აქტები, სადაც გათვალისწინებული იქნება ფინანსური, ადმინისტრირების და რეგულაციის ნორმები. ამასთან, თითოეულ მუნიციპალიტეტს საშუალება უნდა ჰქონდეს, თავისი მუნიციპალიტეტის შესაბამისად არეგულიროს პროცესი.

2. ადგილობრივი ბიუჯეტიდან დასუფთავების 
ღონისძიებებისთვის დაფინანსების გაზრდა 

გაზრდილი ლის მოსაწყობად; ამასთან, ნაგავსაყრელის მდებარეობა ისე უნდა იქნეს შერჩეული, რომ დასახლებებიდან დასუფთავების ნარჩენების ტრანსპორტირება ძვირი არ დაჯდეს. 

3. ადგილობრივი თვითმმართველობის კომპეტენციიდან 
ნაგავსაყრელების მოწყობისა და ნარჩენების უტილიზაციის 
კომპეტენციების ცენტრალური ხელისუფლებისთვის გადაცემა
(რეგიონული განვითარებისა და ინფრასტრუქტურის 
სამინისტრო/ბუნებრივი რესურსებისა და გარემოს 
დაცვის სამინისტრო) 

რეგიონულ/სამხარეო დონეზე ოპტიმალურ ადგილას, სანიტარული ნორმების დაცვით, შესაბამისად რაოდენობისა და სიმძლავრისა (გადამუშავება, უტილიზაცია), ნაგავსაყრელების მოწყობა მკვეთრად შეამცირებს გარემოს დაბინძურებას.

4. დასუფთავების მომსახურეობის სფეროს 
კერძო სექტორისთვის გადაცემა/განსახელმწიფოება 

უკეთესი იქნება, თუ დასუფთავება მთლიანად კერძო სტრუქტურებს გადაეცემა, ხოლო ადგილობრივი თვითმმართველობა მხოლოდ მომსახურეობის წესს დაადგენს. შესაბამისად, მოხდება ხელშეკრულების დადება ოპერატორ ფირმებს და მოსახლეობას შორის.

5. არსებული სიტუაციის უცვლელად დატოვება 

ის, რომ ხელისუფლებისთვის დასუფთავების პრობლემა პრიორიტეულს არ წარმოადგენს, დამაფიქრებელია და ყურადსაღები.

4.2 ალტერნატივების შედეგების პროგნოზირება
1. საქართველოს კანონის „დასუფთავების მოსაკრებლის შესახებ“ კანონის შეცვლით შემუშავდება ის საკანონმდებლო ბაზა, რომელიც მთლიანად დაარეგულირებს დასუფთავების პრობლემას. ზემოაღნიშნული კანონის პირობებში შეუძლებელია მოაწესრიგო მუნიციპალური მომსახურეობის ეს სფერო.

2. დასუფთავების მომსახურება მუნიციპალიტეტის მთელ ტერიტორიაზე საჭიროებს ძალიან დიდ თანხას; ასეთი ფინანსური რესურსის მოძიება, პრაქტიკულად, შეუძლებელია. 2009 წლის ადგილობრივი ბიუჯეტით, მუნიციპალიტეტში დასუფთავებაზე გამოყოფილია 603,8 ათასი ლარი; აქედან ადგილობრივი ბიუჯეტებიდან შემოსული წილი შეადგენს 264,8 ათას ლარს, ხოლო სპეცტრანსფერი შეადგენს 339 ათას ლარს. 2009 წლის ცხრა თვის მონაცემებით, ბიუჯეტში დასუფთავების მოსაკრებლების სახით შემოსულია 41 395 ლარი, მათ შორის, 38 773 ლარი იურიდიული პირებისგან, ხოლო – 3 122 ლარი მოსახლეობისგან. აქ ასათვალისწინებელია, რომ დასუფთავება წარმოებს მხოლოდ ქ. მცხეთასა და წეროვანის ლტოლვილთა დასახლებაში.

3. ნაგავსაყრელის მოწყობა და ნარჩენების უტილიზაციის კომპეტენციის თვითმმართველობის დონიდან ცენტრალური/რეგიონული კომპეტენციების დონეზე გადატანა, ნაწილობრივ, მაგრამ მნიშვნელოვნად გამოასწორებდა მდგომარეობას. ეს პროცესიც მოითხოვს გარკვეულ ფინანსურ რესურსებს, მაგრამ ის გაცილებით ნაკლები იქნება იმ ხარჯებზე, რაც დასაჭირდებოდა თითოეული მუნიციპალიტეტისთვის ცალკე მუნიციპალური ნაგავსაყრელის მოწყობას. ამასთან, გაუმართლებელია მცირე სიმძლავრის ნაგავსაყრელის მოწყობაც. მაშინ საჭირო გახდებოდა დაახლოებით 70 ნაგავსაყრელის მოწყობა მთელი ქვეყნის მასშტაბით, რაც, ჩვენი აზრით, გაუმართლებელია. ჩვენი ქვეყნის სპეციფიკისა და გეოგრაფიული მდგომარეობის გათვალისწინებით, მიზანშეწონილი იქნება 8-15 ნაგავსაყრელის მოწყობა.
4. კერძო სექტორისთვის გადაცემაც მოაწესრიგებდა მდგომარეობას, რადგანაც მოწესრიგდა მომსახურების ადმინისტრირება, დაიხვეწა სანქციები და მისი განხორციელების მექანიზმები და სხვა.

5. არსებული სიტუაციის უცვლელად დატოვება კვლავ გაურკვეველი ვადით გადასწევს პრობლემის მოგვარებას, რამაც შეიძლება გამოუსწორებელ შედეგებამდე მიგვიყვანოს და რომლის შედეგების აღმოფხვრაც, პრაქტიკულად, შეუძლებელი გახდება. 

4.3 გადახრებისა და ექსტრემალურობის აღწერა 

1. საქართველოს კანონის „დასუფთავების მოსაკრებლის შესახებ“ ცვლილება უნდა განხორციელდეს ყველა ნიუანსის გათვალისწინებით, ამასთან მუნიციპალიტეტებს უნდა მიეცეთ საშუალება, კანონის ფარგლებში თვითონ დაარეგულირონ პროცესი ადგილობრივი პირობების გათვალისწინებით, რადგანაც მთელი ქვეყნის მასშტაბით პრობლემის გადაწყვეტის ერთი რეცეპტი არ არსებობს.

2. მომსახურეობაზე გაწეული დიდი დანახარჯები, არსებული კანონმდებლობის და არსებული ადმინისტრირების შემთხვევაში შეადგენს ათ პროცენტს, გამოიწვევს ადგილობრივი ბიუჯეტის დიდ დეფიციტს, რომლის დაფარვის პრაქტიკული შესაძლებლობა არ არსებობს.

3. მუნიციპალიტეტთაშორისი/რეგიონული ნაგავსაყრელის განთავსების ადგილის შერჩევა, გარდა იმისა, რომ ის უნდა აკმაყოფილებდეს გარკვეულ სტანდარტებს, წარმოშობს დიდ დაპირისპირებას დასახლებებსა და მუნიციპალიტეტებს შორის.

4. მოსაწესრიგებელია მომსახურეობისთვის საჭირო ინფრასტრუქტურა, რაც სახელმწიფო ორგანოების პრეროგატივაა. 

5. ეკოლოგიური მდგომარეობის გაუარესება შეაფერხებს სხვა დანარჩენი, სახელმწიფოსათვის პროპიორიტეტული დარგების განვითარებას.

4.4 შეზღუდვებისა და პოლიტიკური შესაბამისობის შეფასება
1. საკანონმდებლო ცვლილებაზე მუშაობა ხელისუფლებისთვის ყველაზე მისაღებ ფორმას წარმოადგენს.

2. აღნიშნული პრობლების მოგვარება ცენტრალური ხელისუფლებისთვის არ წარმოადგენს პრიორიტეტულს. თუმცა, ადგილობრივი ბიუჯეტის გარკვეული ნაწილი იხარჯება არამიზნობრივად, კერძოდ, ცენტრალური ხელისუფლების კომპეტენციების დასაფინანსებლად (2008 წელს 260 ათასი ლარი გამოიყო პოლიციის კაპიტალური და კომუნალური ხარჯების დასაფინანსებლად).

3. მოახლოებული ადგილობრივი თვითმმართველობის არჩევნების წინ ხელისუფლება არ წავა მოსახლეობასთან დაპირისპირებაზე. ამ პროცესის დარეგულირებას გარკვეულ დროში გაწერილი პროცედურები და შესაბამისი სააგიტაციო და საგანმანათლებლო ღონისძიებები სჭირდება.

4. ჯერჯერობით არ ჩანს სათანადო ინვენსტიციები, რომლებიც შესაბამისად დამოკიდებულია ელემენტარულ ინფრასტრუქტურის არსებობაზე. აქ გასათვალისწინებელია ისიც, რომ ადგილობრივი ხელისუფლება დამოუკიდებელ საინვენსტიციო პოლიტიკას ვერ აწარმოებს და ის მთლიანად დამოკიდებულია ცენტრზე.
5. სახელმწიფო პოლიტიკური ნების არარსებობის გამო, ამ ალტერნატივას სხვა ალტერნატივებს შორის უკეთესი მდგომარეობა აქვს. ამასთან „საჩვენებელი ადგილები“, როგორებიცაა მუნიციპალიტეტის ადმინისტრაციული ცენტრი ქ. მცხეთა და ახლად აშენებული წეროვანის ლტოლვილთა დასახლება, დასუფთავების თვალსაზრისით, საუკეთესოდ გამოიყურება, რაც ადგილობრივი ბიუჯეტიდან 600 ათას ლარზე მეტი ჯდება.
აქ წარმოდგენილ ცხრილში ციფრები ნათლად მეტყველებენ მიმდინარე ეტაპზე საკანონმდებლო ცვლილებების ალტერნატივის აშკარა უპირატესობაზე.

მცხეთის მუნიციპალიტეტის ტერიტორიის არათანაბარი დასუფთავების მომსახურება ეკოლოგიურ კატასტროფას იწვევს
6. დასკვნა და რეკომენდაციები
6.1 კრიტერიუმების ან გადაწყვეტილების წესების არჩევა
შერჩეული კრიტერიუმებია:

დაბინძურების ხარისხის შემცირება

პრობლემის საბოლოო მიზანიც სწორედ ეკოლოგიურად სუფთა გარემოს მიღებაა, სხვა საკითხია, რამდენად პრიორიტეტულია იგი დღეს გადაწყვეტილების მიმღები სტრუქტურებისთვის.

ღირებულება
ამ კრიტერიუმს დღეს, შიდა და გარე ფაქტორების გათვალისწინებით, გარკვეული მნიშვნელობა ენიჭება.

გავლენა ადგილობრივ ბიუჯეტზე
მნიშვნელოვანია, რადგან ადგილობრივ ხელისუფლებას საკუთარი საბიუჯეტო შემოსავლები საკმაოდ მწირი აქვს და მისი ხარჯვა, პრაქტიკულად, დამოკიდებულია ცენტრალურ ხელისუფლების ნებაზე.

პოლიტიკური წინააღმდეგობა
მიუხედავად იმისა, რომ პრობლემა და მისი მოგვარება ადგილობრივი ხელისუფლების პრეროგატივაა, ის მთლიანად დამოკიდებულია ცენტრალური ხელისუფლების კეთილ ნებაზე.

საზოგადოებრივი აზრი
დღევანდელ სამოქალაქო საზოგადოებას არ შეუძლია რეალური ზეგავლენა მოახდინოს პროცესებზე. ამასთან, აღნიშნული პრობლემა და მისგან გამოწვეული შედეგები მოსახლეობას ნაკლებად აქვს გაცნობიერებული. აღსანიშნავია, რომ არსებულ სოციალურ ფონზე მოსახლეობა ნაკლებად დაინტერესებულია მიიღოს დასუფთავების მომსახურება, თუ მან ამაში ფული უნდა გადაიხადოს.

6.2. უმჯობესი/უპირატესი ალტერნატივების აღწერა
ნებისმიერი პრობლემის და მათ შორის დასუფთავების პრობლემის მოსაგვარებლად, უპირველეს ყოვლისა, საჭიროა შემუშავდეს დასუფთავების ეფექტური მარეგულირებელი საკანონმდებლო ბაზა. საკანონმდებლო ცვლილებების პროცედურების დაწყება აფიქსირებს სახელმწიფოს მიერ პრობლემის დარეგულირების მცდელობას და რაც მნიშვნელოვანია, არ მოითხოვს დიდ ფინანსურ დანახარჯებს.

6.3. განხორციელების სტრატეგიის მონახაზი
საკანონმდებლო ინიციატივის მქონე ორგანიზაციების მიერ (საქართველოს მთავრობა, პოლიტიკური პარტიები, ადგილობრივ თვითმმართველობათა ეროვნული ასოციაცია, კოალიცია თვითმმართველობისა და დემოკრატიისათვის და სხვა საქართველოს კანონმდებლობით განსაზღრული ორგანიზაციები) მოხდება იმ საკანონმდებლო ინიციატივების შემუშავება, რომელიც დაარეგულირებს ხარვეზებს ადგილობრივი მოსაკრებლებისა და მუნიციპალური მომსახურების სისტემაში. მოხდება ამ ინიციატივის საჯარო განხილვა, სადაც გათვალისწინებული იქნება ყველა დაინტერესებული მხარის მოსაზრებები და შენიშვნები.

მოხდება ქვეყნის საკანონმდებლო ორგანოში შესაბამისი კანონპროექტის დამტკიცება.
ამასთან, აღნიშნული კანონის ცვლილება აუცილებლად წინ უნდა უსწრებდეს ადგილობრივი თვითმმართველობის არჩევნებს.

6.4. ჩამონათვალის შეზღუდვები და მოულოდნელი შედეგები 

იმ შემთხვევაში, თუ ჩვენი დაშვებები ვერ მოიტანს ეფექტურ შედეგს, მისი გამოსწორება არ მოითხოვს დიდ ძალისხმევას და დანახარჯებს. მთავარია, რომ პროცესი დაიძვრება და ნებისმიერი ცვლილება უკეთესობისკენ გადადგმული ნაბიჯი იქნება.

6.5. რეკომენდაციები
დასახული მიზნების მისაღწევად აუცილებელია:

· შემუშავდეს სამართლებრივი ბაზა (ახალი კანონი „ადგილობრივი მოსაკრებლების შესახებ“ და ტიპური დებულებების ფორმები თვითმმართველობებისათვის) ეფექტური მომსახურეობისთვის;

· შემუშავდეს მუნიციპალური მომსახურების ეფექტური მართვის მეთოდები (მუნიციპალური მენეჯმენტი);

· განხილულ იქნეს ახალი სისტემა, მოხდეს წარმოდგენილი შენიშვნებისა და წინადადებების გათვალისწინება;

· შემუშავებული დოკუმენტები გადაეცეს მცხეთის მუნიციპალიტეტს, რეგიონული განვითარებისა და ინფრასტრუქტურის სამინისტროს და საქართველოს პარლამენტის რეგიონული პოლიტიკის, თვითმმართველობისა და მაღალმთიანი რეგიონების კომიტეტს. 

დანართები
დანართი 1

მცხეთის მუნიციპალიტეტის საკრებულოს
დადგენილება N9

2009 წლის 11 მარტი
ქ. მცხეთა
„მცხეთის მუნიციპალიტეტის გამგეობის ტერიტორიული ორგანოების შექმნის შესახებ“ მცხეთის მუნიციპალიტეტის საკრებულოს 2008 წლის 30 დეკემბრის N141 დადგენილებაში ცვლილებების შეტანის შესახებ
„ადგილობრივი თვითმმართველობის შესახებ“ საქართველოს ორგანული კანონის 38-ე მუხლის მე-6 პუნქტისა და ,,ნორმატიული აქტების შესახებ“ საქართველოს კანონის 36-ე მუხლის შესაბამისად, 

მცხეთის მუნიციპალიტეტის საკრებულო  ა დ გ ე ნ ს:

1. შეტანილ იქნეს ცვლილება „მცხეთის მუნიციპალიტეტის გამგეობის ტერიტორიული ორგანოების შექმნის შესახებ“ მცხეთის მუნიციპალიტეტის საკრებულოს 2008 წლის 30 დეკემბრის N141 დადგენილებაში და პირველი პუნქტი ჩამოყალიბდეს შემდეგნაირად:

	ტერიტორიული ორგანოს
დასახელება
	ტერიტორიულ ორგანოში შემავალი
სოფლები

	1.1. ქ. მცხეთის ტერიტორიული ორგანო 
	ქ. მცხეთა. მუხათგვერდი, კარსანი

	1.2. ნავდარაანთკარის ტერიტორიული
ორგანო 
	არაშენდა, კოტორაანთკარი,
ნავდარაანთკარი, ჭილაანთკარი

	1.3. ბიწმენდის ტერიტორიული ორგანო 
	ბიწმენდი, ჯიღაურა

	1.4. ზაქაროს ტერიტორიული ორგანო 
	ზაქარო, ბურიანი

	1.5. გალავნის ტერიტორიული ორგანო 
	გალავნი, წინამძღვრიანთკარი

	1.6. ლისის ტერიტორიული ორგანო
	ლისი, წოდორეთი, ბევრეთი, ტაბარუკი, ლელობი, ძალაანთხევი


	1.7. მსხალდიდის ტერიტორიული
ორგანო
	მსხალდიდი, მუხათწყარო

	1.8. მისაქციელის ტერიტორიული
ორგანო
	მისაქციელი

	1.9. აღდგომლიანთკარის ტერიტორიული
ორგანო
	აღდგომლიანთკარი, ფრეზეთი,
უფურეთი, ახალდაბა

	1.10. ნატახტრის ტერიტორიული ორგანო
	ნატახტარი, ახალუბანი

	1.11. ნავაზის ტერიტორიული ორგანო
	ნავაზი

	1.12. მუხრანის ტერიტორიული ორგანო
	მუხრანი, პატარა ქანდა

	1.13. ძველი ქანდის ტერიტორიული
ორგანო
	ძველი ქანდა

	1.14. ნიჩბისის ტერიტორიული ორგანო
	ქვემო ნიჩბისი, ახალი ნიჩბისი, ზემო
ნიჩბისი, სასხორი

	1.15. საგურამოს ტერიტორიული ორგანო
	საგურამო, ახალსოფელი, შანკევანი,
წიწამური

	1.16. ქსნის ტერიტორიული ორგანო
	ქსანი

	1.17 ციხისძირის ტერიტორიული ორგანო
	ციხისძირი

	1.18 ქსოვრისის ტერიტორიული ორგანო
	ქსოვრისი, ვარდისუბანი

	1.19 ვაზიანის ტერიტორიული ორგანო
	ვაზიანი

	1.20 ცხვარიჭამიის ტერიტორიული
ორგანო
	ცხვარიჭამია, თეზამი, კევლიანი,
მშრალხევი, ლელუბანი, მამკოდა

	1.21 ძეგვის ტერიტორიული ორგანო
	ძეგვი, სათოვლე, ხეკორძი

	1.22 წეროვნის ტერიტორიული ორგანო
	წეროვანი

	1.23 ჩარდახის ტერიტორიული ორგანო
	ჩარდახი, გოროვანი, სხალტბა

	1.24 წილკნის ტერიტორიული ორგანო
	წილკანი, ერედა

	1.25 ძალისის ტერიტორიული ორგანო
	ძალისი


2. დადგენილების შესრულების კონტროლი დაევალოს მცხეთის მუნიციპალიტეტის ინფრასტრუქტურის კომისიას.
3. დადგენილება ამოქმედდეს გამოქვეყნებისთანავე.

საკრებულოს თავმჯდომარე
კახაბერ მელაძე
დანართი 2

მცხეთის მუნიციპალიტეტის გამგებლის
ბრძანება N37

ქ. მცხეთა 2009 წლის 10 თებერვალი
შპს „მცხეთის კომუნალური გაერთიანების“ წესდებაში
ცვლილებებისა და დამატებების შეტანის შესახებ

საქართველოს ეკონომიკური განვითარების მინისტრის 2008 წლის 20 ნოემბრის N1-1/2643 ბრძანების საფუძველზე, მცხეთის მუნიციპალიტეტს გადაეცა, შპს „მცხეთის კომუნალური გაერთიანების“ სახელმწიფო საკუთრებაში არსებული 100% წილი და შესაბამისად დამფუძნებელ-პარტნიორად საწარმოთა მართვის სააგენტოს ნაცვლად ჩანაცვლების უფლებამოსილება. ზემოაღნიშნული ბრძანების საფუძველზე, მცხეთა-მთიანეთის სახელმწიფო ქონების აღრიცხვისა და პრივატიზების სამხარეო სამმართველოსა და მცხეთის მუნიციპალიტეტის გამგეობას შორის გადმოცემულ ქონებაზე გაფორმდა შესაბამისი ხელშეკრულება.

„ადგილობრივი თვითმმართველობის შესახებ“ საქართველოს ორგანული კანონის მე-16-ე მუხლის მე-2 პუნქტის ა1 ქვეპუნქტის, 48-ე მუხლის მე-3 პუნქტის, 39-ე მუხლის მე-4 პუნქტის „მ“ ქვეპუნქტის, „მეწარმეთა შესახებ“ საქართველოს კანონის, „სახელმწიფო ქონების და ადგილობრივი თვითმმართველი ერთეულის ქონების პრივატიზებისა და სარგებლობის უფლებით გადაცემის შესახებ” საქართველოს კანონის მე-3 მუხლის 11 და 13 პუნქტების შესაბამისად შეტანილ იქნეს ცვლილებები შპს „მცხეთის კომუნალური გაერთიანების“ წესდებაში და ჩამოყალიბდეს ახალი რედაქციით თანდართული წესდების შესაბამისად, სადაც დამფუძნებელ პარტნიორად, საწარმოთა მართვის სააგენტოს ნაცვლად მიეთითება – მცხეთის მუნიციპალიტეტის გამგეობა.

შპს „მცხეთის კომუნალური გაერთიანების“ საწესდებო კაპიტალი განისაზღვროს აუდიტორული დასკვნის საფუძველ 193200 ლარით.

შპს „მცხეთის კომუნალური გაერთიანების“ დირექტორად დაინიშნოს ნოდარი კაპანაძე და მასვე დაევალოს შეასრულოს შპს “მცხეთის კომუნალური გაერთიანების” რეგისტრატორის ფუნქცია.

მცხეთის მუნიციპალიტეტის გამგებელი___________________________ვ. ყიფშიძე
დანართი 3
მცხეთის მუნიციპალიტეტის საკრებულოს
დადგენილება N 24
2009 წლის 4 ივნისი
ქ. მცხეთა
„მცხეთის მუნიციპალიტეტის ტერიტორიაზე ადგილობრივი მოსაკრებლების შემოღების შესახებ“ მცხეთის მუნიციპალიტეტის საკრებულოს 2007 წლის 7 მარტის N75 დადგენილებაში ცვლილებების შეტანის თაობაზე
„ადგილობრივი თვითმმართველობის შესახებ“ საქართველოს ორგანული კანონის 22-ე მუხლის I პუნქტის ,,პ“ და ,,ჟ“ ქვეპუნქტების, საქართველოს ზოგადი ადმინისტრაციული კოდექსის 63-ე მუხლისა და ,,ნორმატიული აქტების შესახებ’’ საქართველოს კანონის 36-ე მუხლის საფუძველზე,

მცხეთის მუნიციპალიტეტის საკრებულო ადგენს:

1. შეტანილ იქნეს შემდეგი ცვლილება „მცხეთის მუნიციპალიტეტის ტერიტორიაზე ადგილობრივი მოსაკრებლების შემოღების შესახებ“ მცხეთის მუნიციპალიტეტის საკრებულოს 2007 წლის 7 მარტის N75 დადგენილებაში:

1.1. ძალადაკარგულად გამოცხადდეს დადგენილების დანართი N1 და ჩამოყალიბდეს ახალი რედაქციით (იხ. დანართი).
2. დადგენილება ამოქმედდეს გამოქვეყნებისთანავე.

საკრებულოს თავმჯდომარე
კახაბერ მელაძე
მცხეთის მუნიციპალიტეტის საკრებულოს 2009 წლის 4
ივნისის N24 დადგენილების დანართი
დასუფთავების მოსაკრებლის გადახდის ინსტრუქცია
________________________________________________

წინამდებარე ინსტრუქცია (შემდგომში წესი) შემუშავებულია „ადგილობრივი მოსაკრებლების შესახებ“ საქართველოს კანონის საფუძველზე და განსაზღვრავს მცხეთის მუნიციპალიტეტის ტე-რიტორიაზე საყოფაცხოვრებო ნარჩენების წარმომქმნელთა მიერ დასახლებული ტერიტორიის დასუფთავების მოსაკრებლების გადახდის წესს.

მუხლი 1. ზოგადი ნაწილი
1. ეს წესი აწესრიგებს მცხეთის მუნიციპალიტეტის ტერიტორიაზე საყოფაცხოვრებო ნარჩენების წარმომქმნელთა მიერ დასახლებული ტერიტორიის დასუფთავების მოსაკრებლის გადახდასთან დაკავშირებულ ურთიერთობებს, განსაზღვრავს მოსაკრებლის განაკვეთების დაწესების გადახდის წესს და მოსაკრებლის გადამხდელთა უფლება-მოვალეობებს.

2. დასახლებული ტერიტორიის დასუფთავების მოსაკრებელი (შემდგომში მოსაკრებელი) წარმოადგენს მცხეთის ადგილობრივი თვითმმართველობის მიერ დასახლებული ტერიტორიის დასუფთავებისთვის გაწეული მომსახურების საფასურს.

3. ნარჩენების წარმომქმნელი ვალდებულია მოსაკრებელი გადაიხადოს დადგენილ ვადებში.

4. მოსაკრებლის გადაუხდელობა, გადახდის ვადების დარღვევა, ითვლება დასუფთავების წესების დარღვევად და დამრღვევის მიმართ გამოყენებულ იქნება საქართველოს ადმინისტრაციული სამართალდარღვევათა კოდექსით გათვალისწინებული ნორმები.

5. მცხეთის მუნიციპალიტეტის უფლებამოსილი სამსახურის მიერ მოსაკრებლის ამოსაღებად იურიდიულ პირებთან ხელშეკრულების გაფორმების შემთხვევაში, მოსაკრებელი გადაიხდება ამ წესის მიხედვით.

მუხლი 2. მოსაკრებლის გადამხდელები 

მოსაკრებლის გადამხდელია მცხეთის მუნიციპალიტეტის ტერიტორიაზე მოქმედი საყოფაცხოვრებო ნარჩენების წარმომქმნელი ყველა იურიდიული პირი და ქ. მცხეთის მოსახლეობა. 

მუხლი 3. მოსაკრებლის განაკვეთი, მისი გამოანგარიშება და გადახდის წესი
1. მოსაკრებლის განაკვეთი წესდება მცხეთის მუნიციპალიტეტის საკრებულოს მიერ მცხეთის მუნიციპალიტეტის ტერიტორიის დასუფთავებისათვის კალენდარული წლისთვის საჭირო ხარჯების შესაბამისად.

2. მოსაკრებელი გამოიანგარიშება მოსახლეობისათვის სულადობის მიხედვით, იურიდიული პირებისათვის დაგროვილი ნარჩენების წონის, მოცულობის, ანდა ნარჩენების დაგროვების ნორმის, ნარჩენების სახეობის მიხედვით. მოსაკრებლის ოდენობის დადგენისას შესაძლებელია გამოყენებულ იქნეს ამ სიდიდეების კომბინაციები.

3. ქ. მცხეთის მოსახლეობისათვის მოსაკრებლის გადახდის ქვითარი გამოიწერება იმ უძრავი ქონების მესაკუთრეზე, შემდგომ (მესაკუთრე), რომლის საკუთრებაშიც წარმოიქმნება საყოფაცხოვრებო ნარჩენები.

4. ქ. მცხეთის მოსახლე მოსაკრებელს იხდის მხოლოდ ერთი საცხოვრებელი ადგილის მიხედვით.

5. მოსაკრებელის გადახდის ქვითარი ორგანიზაციებისა და დაწესებულებებისათვის გამოიწერება იმ ორგანიზაციის და დაწესებულებისა და იურიდიული პირის სახელზე, რომლის საქმიანობის შედეგად წარმოიქმნა საყოფაცხოვრებო ნარჩენი.

6. მოსაკრებელი შეიძლება გადახდილ იქნეს ქვითარში დაფიქსირებული ნებისმიერი გადამხდელის ან მისი წარმოჰმდგენი სხვა პირის მიერ.

7. ქვითარი შენახული უნდა იქნეს ერთი წლის განმავლობაში. ქვითრის დაკარგვის შემთხვევაში მის აღდგენას დაინტერესებული პირის განცხადების საფუძველზე ახდენს მცხეთის მუნიციპალიტეტის საფინანსო სამსახური.

8. მესაკუთრე ფიზიკური პირი (გარდა მეწარმე ფიზიკური პირისა), რომლის საკუთრებაშიც წარმოიქმნება ნარჩენი, ვალდებულია წარმომქმნელთა რაოდენობის ცვლილების შესახებ 30 დღის განმავლობაში აცნობოს მოსაკრებლის გადახდევინებისათვის პასუხისმგებელ სამსახურს ან საიმედოდ უფლებამოსილ იურიდიულ პირს.

9. ნარჩენების წარმომქმნელი მაცხოვრებლის რაოდენობის შეცვლის შემთხვევაში მიმდინარე თვის მოსაკრებელი იფარება ცვლილების გაუთვალისწინებლად.

10. მესაკუთრის შეცვლის შემთხვევაში, ყოფილმა მესაკუთრემ მოსაკრებლის მიმდინარე დვალიანება უნდა დაფაროს იმ თვის ბოლომდე, რომელშიც მოხდა საკუთრების გაცემა.

11. თუ წინასწარ გადახდილი თანხა, რომელიც შეტანილი იყო მოსაკრებლის ახალი განაკვეთის ძალაში შესვლისას უფრო მცირეა, ვიდრე გადახდის დღის დადგომის შემდეგ,  სხვაობა უნდა დაიფაროს განაკვეთის ძალაში შესვლიდან ერთი თვის ვადაში. თუკი წინასწარ გადახდილი თანხა, რომელიც შეტანილი იყო ახალი განაკვეთის ძალაში შესვლამდე, აღემატება ახალ ამოქმდებულ განაკვეთს, სხვაობა ახალი განაკვეთის ამოქმედების შემდეგ უნდა გამოაკლდეს ახალი განაკვეთის თანხას. 

მუხლი 4. მოსაკრებლის გადახდის ვალდებულებების წარმოქმნა, შეცვლა და მისგან გათავისუფლება 

1. მოსაკრებლის გადახდის ვალდებულების წარმოქმნა მოსახლეობისათვის მომსახურების ერთი თვის განმავლობაში მიღების შემთხვევაში. ორგანიზაციების დაწესებულებებისა და იურიდიული პირებისთვის მომსახურების მიღებისთანავე.

2. მოსაკრებლის გადახდის ვალდებულებისაგან გათავისუფლებულია ის მოხელე, რომელიც ცხოვრობს სასტუმროს ტიპის საცხოვრებელში. იმ შემთხვევაში, თუ ეს უკანასკნელი თვითონ სარგებლობს ოპერატორის მომსახურებით.

3. მოსაკრებლის გადახდის ვალდებულება წყდება ნარჩენების წარმომქმნელთა მიერ მცხეთის მუნიციპალიტეტში ნარჩენების წარმოქმნის შეწყვეტის შემდეგ თვის დასრულებსთან ერთად.

4. მოსაკრებლის გადამხდელ  ფიზიკურ პირს (მეწარმე ფიზიკური პირის გარდა) ქ. მცხეთიდან ერთ თვეზე მეტი ვადით გასვლის შემთხვევაში, უფლება აქვს მოითხოვოს მოსაკრებლის შესაბამისი ოდნობით შემცირება, რისთვისაც იგი წინასწარ წერილობით მიმართავს მოსაკრებლის გადახდევინებისათვის პასუხისმგებელ სამსახურს ან საამისოდ უფლებამოსილ იურიდიულ პირს, წერილობით შემთხვევაში დაფიქსირებული უნდა იყოს მოსახლის ქალაქში არყოფნის ვადა. ამ ვადის ცვლილების შემთხვევაში, მოსაკრებლის გადამხდელი ვალდებულია აცნობოს აღნიშნულ სამსახურს ამ ცვლილბების შესახებ. 

მუხლი 5. მოსაკრებლის ბიუჯეტში ჩარიცხვის წესი

მოსაკრებელი მთლიანად ჩაირიცხება ადგილობრივ ბიუჯეტში

მუხლი 6. მოსაკრებლის გადახდის პერიოდულობა და ვადები

1. მოსაკრებლის გადახდა წარმოებს მცხეთის მუნიციპალიტეტის ბიუჯეტის შესაბამის ანგარიშზე, ქვითრის ან ანგარიშსწორების საშუალებით.

2. ქვითრის ტიპიურ ფორმას ამტკიცებს მცხეთის მუნიციპალიტეტის საკრებულო, რომლის სავალდებულო რეკვიზიტებია:

ა) მესაკუთრის მონაცემები;

ბ) მოსაკრებლის გადამხდელის მონაცემები;

გ) გადასახდელი თანხა;

დ) გადახდის ვადა;

ე) გადახდის ადგილი.

3. მოსაკრებელი გადაიხდევინება თვეში ერთხელ თვის ბოლოს კალენდარული თვის 20 რიცხვის შემდეგ.

4. გადამხდელს შეუძლია მოსაკრებელი გადაიხადოს წინასწარ.

დანართი 4. 

მცხეთის მუნიციპალიტეტის 2009 წლის ბიუჯეტის ასიგნებები 
ორგანიზაციულ ჭრილში

1. საექსპერტო რეკომენდაციები გსწიეს ეკონემიკის მეცნიერებათა დოქტორმა, პროფესორმა დავით ნარმანიამ და ექსპერტმა ეკონომიკის საკითხებში ოთარ კანჯარიამ

ირმა მჭედლიძე
საქართველოს სამოქალაქო საზოგადოების განვითარების
ასოციაცია, თეთრიწყარო, 2009
1. პრობლემის აღწერა
1.1. პრობლემის მიზეზები/საფუძველი/მონიტორინგი
1.1.2. კლიენტის მოთხოვნის აღწერა
მუნიციპალიტეტის ზოგადი აღწერა
თეთრიწყაროს მუნიციპალიტეტი აღმოსავლეთ საქართველოში მდებარეობს და ქვემო ქართლის მხარეში შემავალ თვითმმართველ ერთეულს წარმოადგენს. მუნიციპალიტეტში არის ერთი ქალაქი – თეთრიწყარო, ერთი დაბა – მანგლისი და 18 ადმინისტრაციულ-ტერიტორიულ ერთეულში – თემში – შემავალი 82 სოფელი (აქედან 4 სოფელი დაცლილია) (იხ. დანართი 1).

მოსახლეობის რაოდენობა ბოლო მონაცემებით (2007 წ.) 25 791 ადამიანს შეადგენს, აქედან, თეთრიწყაროში ცხოვრობს 3786, დაბა მანგლისში – 2594, ხოლო სოფლად 19411 ფიზიკური პირი. (2008 წლის მონაცემებით, ამას ემატება 2008 წლის აგვისტოს მოვლენების შედეგად სოფელ კოდაში განთავსებული 447 დევნილი ოჯახი, სულ – 1400 ადამიანი).

მუნიციპალიტეტის ადმინისტრაციული ცენტრი – ქალაქი თეთრიწყარო თბილისიდან დაშორებულია 57 კილომეტრით, რეგიონის ცენტრიდან – ქალაქ რუსთავიდან 60 კილომეტრით. მთლიანი ტერიტორია შეადგენს 1174,5 კვადრატულ კილომეტრს, მინიმალური სიმაღლე ზღვის დონიდან 650 მეტრია, ხოლო მაქსიმალური – 1140 მეტრი. თეთრიწყაროს აღმოსავლეთით ესა ზღვრება გარდაბნისა და მარნეულის, დასავლეთით – წალ კისა და დმანისის, ჩრდილოეთით – კასპისა და მცხეთის, ხოლო სამხრეთით – ბოლნისის მუნიციპალიტეტები.

ჰავა ზომიერად ნოტიოა, ზამთარი – ზომიერად ცივი, ზაფხული – ხანგრძლივი და თბილი. მუნიციპალიტეტის საზღვრებში არსებული მიწის საერთო ფართობი 117446 ჰექტარს შეადგენს, აქედან, სასოფლო-სამეურნეო დანიშნულების მიწებს 50751 ჰექტარი უკავია, რომლის 82,4% ჯერ კიდევ სახელმწიფო საკუთრებაშია.

ეთნიკური შემადგენლობის მიხედვით, 2006 წლის მონაცემებით, მოსახლეობის 75%-ს ქართველები შეადგენენ, 9% -ს – სომხები, 6%-ს – აზერბაიჯანელები, ხოლო 4%-ს – ბერძნები.

მუნიციპალიტეტის ტერიტორიაზე ცხოვრობს 2208 ეკომიგრანტი და 182 იძულებით გადაადგილებული პირი. ეკომიგრანტები ჩამოსახლდნენ მესტიის, ლენტეხისა და ხულოს რაიონებიდან 1987-89 წლებში მეწყერსაშიში ზონებიდან. მათ სახელმწიფომ აუშენა საცხოვრებელი სახლები. 2008 წლის აგვისტოს მოვლენების შედეგად სოფელ კოდაში განთავსდა შიდა ქართლიდან, დიდი და პატარა ლიახვის, კოდორის ხეობებიდან დევნილი მცხეთის მუნიციპალიტეტის ოჯახი, რომელთა რაოდენობა 1400 ფიზიკურ პირს შეადგენს. მუნიციპალიტეტი მდიდარია ბუნებრივი რესურსებით, მათ შორის, წყლით. მის ტერიტორიაზე მიედინება ორი მოზრდილი მდინარე: ალგეთი და ხრამი, ორი – მცირე სიდიდის: ვერე და ასლანკა (ეს უკანასკნელი ხრამს უერთდება).

მდინარე ალგეთი სათავეს იღებს კლდეკარის მთიდან (თრიალეთის მთაგრეხილი), მისი სიგრძე 108 კილომეტრია, აუზის ფართობი – 763 კვადრატული კილომეტრი. იგი მდინარე მტკვარს ერთვის მარჯვენა მხრიდან.

მდინარე ხრამი (ქცია) სათავეს იღებს წალკის მუნიციპალიტეტის ტერიტორიაზე, გაივლის თეთრიწყაროს, დმანისის, ბოლნისის, მარნეულის ტერიტორიებს და მტკვარს აზერბაიჯანის ტერიტორიაზე უერთდება. მისი სიგრძე 117 კილომეტრა, ხოლო აუზის ფართობი 6280 კვადრატულ კილომეტრს შეადგენს.

მდინარე ვერე სათავეს იღებს დიდგორის მთის მიდამოებში, მისი სიგრძე 45 კილომეტრია, ხოლო აუზის ფართობი – 194 კვადრატული კილომეტრი. ის მდინარე მტკვარს ერთვის თბილისის მიდამოებში და მის მარჯვენა შენაკადს წარმოადგენს. მდინარე ასლანკა სათავეს იღებს ბედენის მთის მიდამოებიდან და მისი სიგრძე 87 კილომეტრია.

როგორც ვხედავთ, მუნიციპალიტეტი მდიდარია წყლის რესურსებით, მაგრამ ამის მიუხედავად, ადგილობრივი ხელისუფლების წინაშე მდგარ ყველაზე დიდ გამოწვევას წარმოადგენს წყალთან დაკავშირებული პრობლემების გადაჭრა. შესაბამისად, ადგილობრივი თემებისათვის ეს ერთ-ერთი ყველაზე მნიშვნელოვანი საკითხია თავისი აქტუალობით.

თეთრიწყარო ისტორიულად ცნობილია დასასვენებელი და სანახაობითი ტურიზმით. მაგალითად, დაბა მანგლისის ტურისტული მნიშვნელობა განპირობებულია განსაკუთრებული მიკროკლიმატით, რომელსაც ქმნის კავკასიის რეგიონში უკიდურესი სამხრეთის კავკასიური ფიჭვის ენდემის არსებობა.

მას შემდეგ, რაც გარემონტდა თბილისი-მანგლისის საავტომობილო გზა (56 კმ), დამსვენებელთა რაოდენობამ სეზონზე 7-8 ათასს მიაღწია. მუნიციპალიტეტის ტერიტორიაზე ოთხასამდე ისტორიულ-კულტურული ძეგლია. ამჟამად თეთრიწყარო არ არის ჩართული რომელიმე ტურისტულ მარშრუტში და მხოლოდ სპონტანურად, სკოლებისა და სხვადასხვა დაწესებულებების მიერ ორგანიზებულ ექსკურსიებს მასპინძლობს.

აღნიშნული პოტენციალის ამოქმედება მთლიანად ინფრასტრუქტურის განვითარებაზეა დამოკიდებული, რომლის სათანადო დონეზე მოწყობა უპირველესი ამოცანაა ადგილობრივი ხელისუფლებისათვის. მათ შორის პრიორიტეტი წყალს უნდა მიენიჭოს, როგორც ტექნიკური ინფრასტრუქტურის გაუმჯობესებისათვის ერთ-ერთ უმნიშვნელოვანეს საკითხს.

1.2.3 პრობლემური სიტუაციის მიმოხილვა
საქართველოს მთავრობისა და გაერთიანებული ერების განვითარების პროგრამის (UNDF) პროექტის მონაცემებით ქალაქ თეთრიწყაროში, დაბა მანგლისსა და მუნიციპალიტეტში შემავალი თემების მოსახლეობის ნაწილი უზრუნველყოფილია ცენტრალური წყალმომარაგებით (იხ. დანართი 2), თუმცა ეს სისტემა ძველი და მეტად ამორტიზებულია.

ამ სიკეთით სარგებლობა მოსახლეობას შეუძლია მხოლოდ გრაფიკით. წყლის მიწოდების საშუალო საათების რაოდენობა კვირაში 35 საათს შეადგენს, ანუ 4-5 საათს დღე-ღამეში. წყალი ძალიან ცუდად მიეწოდება სოფლებს: ახალსოფელს, ღოლოვანს, ჭინჭრიანს, შეხვეტილას და თონეთს.

მძიმე მდგომარეობაა დაბა მანგლისშიც. დაბას სასმელი წყლით ამარაგებს გასული საუკუნის 60-იან წლებში აშენებული ორი სისტემა, თუმცა, წყლის დებეტის ნაკლებობისა და შიდა ქსელის გაუმართავობის გამო ვერ ხერხდება მთლიანი დასახლების საჭირო რაოდენობის სასმელი წყლით უზრუნველყოფა. მანგლისში სულ 42 ქუჩაა. აქედან მხოლოდ ექვს ქუჩაზე მოხერხდა სასმელი წყლის წყალმომარაგების სისტემის გაუმჯობესება თეთრიწყაროს მუნიციპალიტეტში სისტემის შეცვლა, დანარჩენ ქუჩებზე ქსელი საჭიროებს რეაბილიტაციას, რის გამოც დიდია სასმელი წყლის დანაკარგი.

სასმელი წყლის მიწოდების საშუალო საათების რაოდენობა თეთრიწყაროში დღეში ორ-სამ საათს შეადგენს, ისიც კვირაში ორჯერ. ქალაქის სასმელი წყლის სისტემის 70% ამორტიზირებულია.

ქალაქ თეთრიწყაროს მხოლოდ 20% და დაბა მანგლისის მხოლოდ 10% არის უზრუნველყოფილი ცენტრალური საკანალიზაციო სისტემით. სოფელ კოდაში კი საკანალიზაციო სისტემა მოეწყო დევნილთა კომპაქტურად ჩასახლების ადგილას, ე.წ. ძველი სამხედრო ნაწილის ტერიტორიაზე.

1.1.3. პრობლემის გადაწყვეტის წინა მცდელობების აღწერა
თეთრიწყარო და მანგლისი ცნობილია დასასვენებელი და სანახაობითი ტურიზმით. დასასვენებელი ტურიზმის მიმართულებით საკმაო გამოცდილება აქვს დაბა მანგლისს, რომელიც გასული საუკუნიდან ცნობილია როგორც საკურორტო დასახლება.

მანგლისის საკურორტო პოტენციალისთვის სერიოზულ პრობლემას წარმოადგენს წყალმომარაგების სისტემის სავალალო მდგომარეობა, რასაც რეაბილიტაცია და შეცვლა სჭირდება. წყლის შეფერხებით მიწოდება (ოთხი-ხუთი საათი ყოველდღიურად) მეტად ამუხრუჭებს ტურიზმის განვითარებას დაბაში. მანგლისს სასმელი წყლით ამარაგებს გასული საუკუნის 60-იან წლებში აშენებული ორი სისტემა, რომლის საერთო სიგრძე 16 კილომეტრია, თუმცა წყლის დებეტის ნაკლებობისა და შიდა ქსელის გაუმართავობის გამო ვერ ხერხდება მთლიანი დასახლების საჭირო რაოდენობის სასმელი წყლით უზრუნველყოფა. მანგლისში 42 ქუჩაა, აქედან მხოლოდ ექვსზე მოხერხდა სასმელი წყლის სისტემის შეცვლა, დანარჩენ ქუჩებზე დიდია სასმელი წყლის დანაკარგი.

მწყობრიდანაა გამოსული აგრეთვე გასულ საუკუნეში აშენებული თეთრიწყაროს სასმელი წყლის სისტემის 70%, რომლის შიდა ქსელის სიგრძეა 20-22 კილომეტრი.

ადგილობრივი თვითმმართველობის – მუნიციპალიტეტის საკრებულოს ადმინისტრაციული ნორმატიული აქტით განსაზღვრულია მუნიციპალიტეტის ტერიტორია წყალმომარაგების ტარიფები:

1. ქალაქ თეთრიწყაროსა და დაბა მანგლისში ერთ სულ მოსახლე წყლის გადასახადი შეადგენს ერთ ლარს, დანარჩენ დასახლებულ პუნქტებში – ერთ სულ მოსახლეზე – თვეში 0,5 ლარს; ტარიფი სამრეწველო, სავაჭრო, საყოფაცხოვრებო მომსახურების ობიექტებისათვის და სხვა იურიდიული პირებისათვის წყალმომარაგების აღრიცხვის მოწესრიგებამდე შეადგენს თვეში 15 ლარს, ხოლო აღრიცხვის მოწესრიგების შემდეგ ერთ კუბურ მეტრზე იქნება 2,4 ლარი.

თეთრიწყაროს მუნიციპალიტეტის წყალმომარაგების სისტემას ბოლო დრომდე ემსახურებოდა 100%-იანი სახელმწიფო წილით დაფუძნებული შპს წყალკანალი, რომელიც მთლიანად ადგილობრივი ბიუჯეტით ფინანსდებოდა. მისი უფლებამოსილებანი, რეორგანიზაციის შედეგად, 2009 წლის 14 ივლისს გადაეცა შპს აღმოსავლეთის წყალის თეთრიწყაროს სერვის-ცენტრს, რომლის დაფინანსების წყაროც, აგრეთვე, ადგილობრივი ბიუჯეტია.

წყალმომარაგების სისტემა მოქმედებს ჭაბურღილებისა და წყალშემკრები აუზების მეშვეობით.

1. ჭაბურღილების ქსელი მოქმედებს სოფელ კოდაში (ერთი სოფელში და ოთხი ყოფილი სამხედრო ნაწილის ტერიტორიაზე). თითოეული წარმოადგენს 100 მეტრის სიღრმეში გათხრილ ჭას, რომელიც აღჭურვილია სიღრმისეული საქაჩით და უზრუნველყოფს მიწისქვეშა წყლის ამოქაჩვას ქსელში. თითოეულ მუნიციპალური ბიუჯეტიდან 20 ათასი ლარი დაიხარჯა. ერთი ჭა სოფლისთვის მუნიციპალიტეტის საკრებულომ დააფინანსა 2007 წელს, ხოლო სამი – შიდა ქართლიდან დევნილთათვის ცენტრალურმა ბიუჯეტმა 2008 წელს.

2. თეთრიწყაროში მოქმედებს 70 მეტრი სიღრმის ვარხუნოს წყალსაქაჩი.

3. სამშვილდის წყალსაქაჩი ამარაგებს სოფელ სამშვილდეს და მიმდებარე სოფლებს. დღე-ღამეში მათი წარმადობაა – ვარხუნოსი 350 კუბური მეტრი, ხოლო სამშვილდის – 800 კუბური მეტრის.

4. სოფელ ჭივჭავის წყალსაქაჩი (ნაკვეთი სოფინა) ჯერ არ არის ექსპლუატაციაში შესული.

ქალაქ თეთრიწყაროს წყალმომარაგებას ემსახურება გუდარეხის თვითდინების სისტემა (9 კმ. სიგრძის) და მენკალისის თვითდინების სისტემა (17კმ.). ამ ორი სისტემის წარმადობის მინიმუმი 400 კუბური მეტრია, ხოლო მაქსიმუმი – 800 კუბური მეტრი. ამასთან, ეს ორი სისტემა უკავშირდება დიდ (1600მ3) წყალშემკრებ აუზს, რომლებიც ქმნიან ერთიან ცენტრალურ სისტემას, საიდანაც მარაგდება ქალაქი. სოფლებს: წინწყაროს, ქოსალარს, დურნუკსა და ფარცხისს უზრუნველყოფს ქსოვრეთის სისტემა (20 კმ. სიგრძის), წარმადობით 600 მ3 დღე-ღამეში.

თეთრიწყაროს მუნიციპალიტეტის ტერიტორიაზე არსებული წყალმომარაგების სისტემა ექსპლუატაციაში 1958 – 60 წლებში შევიდა. მისი მონტაჟისას მასალად გამოყენებული იქნა კერამიკა, რაც სიძველის გამო ფიზიკური და მორალური ცვეთის უკიდურეს სტადიაშია. ხშირია ამა თუ იმ მონაკვეთის მწყობრიდან გამოსვლა, მილების გატეხა, წყლის დაბინძურება მიწისა თუ ფეკალური შენარევით. საავარიო შემთხვევებს შპს აღმოსავლეთის წყალის თეთრიწყაროს სერვისცენტრი, მანგლისის კომუნალური მეურნეობა, ასევე მათი წინამორბედი – შპს თეთრიწყაროს წყალკანალი, ასე თუ ისე, წარმატებით ართმევს თავს, მაგრამ ამას, ძირითადად, ლოკალური ხასიათი აქვს. დაფინანსება განისაზღვრება დაზიანების ხარისხისა და ადგილმდებარეობის მიხედვით.

მუნიციპალიტეტის ადგილობრივი ბიუჯეტის სახსრებით 2008-2009 წლებში წყალმომარაგების რეაბილიტაციასა და მშენებლობაზე დახარჯული თანხები შთამბეჭდავია:

· ჭივჭავის თემის სოფელ ჭივჭავის წყალმომარაგების საძიებო ჭაბურღილის მოწყობა 52 597 ლარი დაჯდა.

· ბორბალოს თემის სოფელ ერტისისა და სოფელ ვაშლოვანის წყალსადენის სამუშაოები, სოფელ ერტისის წყალსადენის დაქსელვა და ასურეთის თემის სოფელ ასურეთის მიმდებარე აგარაკის წყალსადენის მშენებლობაში 91 695 ლარი დაიხარჯა.

· ირაგის თემის სოფელ დიდი ირაგის წყალსადენის სარეაბილიტაციოდ ათვისებულ იქნა 49 850 ლარი.

2. პრობლემის მნიშვნელობა/შეფასება
დღეს მუნიციპალიტეტის წყალმომარაგების სისტემა ამორტიზირებულია. გასულ საუკუნეში, დაახლოებით 50 წლის წინ აშენებული სისტემის მასალა – ძირითადად, კერამიკის მილები, ხშირად გამოდის მწყობრიდან. მათი შეკეთება დროულად არ ხდება და ხშირია შემთხვევები, როცა დროის გარკვეული მონაკვეთის მანძილ ავარიის გამო მოსახლეობას დაბინძურებული წყალი მიეწოდება. გასათვალისწინებელია ისიც, რომ სისტემის ავარიული მდგომარეობის გამო წყალის გარკვეული რაოდენობა ყოველგვარი უტილიზაციის გარეშე იღვრება ქუჩებში.

არცთუ შორეულ წარსულში მოსახლეობას თვითონ უხდებოდა საკუთარი ძალებით წყლის სისტემის ლოკალური მონაკვეთების შეკეთება, თუმცა ამჟამად სიტუაცია გარკვეულწილად გამოსწორებულია.

2.1. ანალიზის საჭიროების განსაზღვრა
თეთრიწყაროსა და მანგლისის, როგორც მნიშვნელოვანი საკურორტო ზონის, პოტენციალის შენარჩუნებისა და ადგილობრივი ტექნიკური ინფრასტრუქტურის განვითარებისათვის, რომლის უმნიშვნელოვანეს ნაწილს მუნიციპალიტეტის წყალმომარაგების სისტემა წარმოადგენს, უპირველესი ამოცანაა ამ სისტემის გამართულ რეჟიმში მუშაობა. ეს შეიძლება განხორციელდეს ან მისი სრული რეაბილიტაციით ან წყალმომარაგების ახალი, თანამედროვე ქსელის შექმნით.

3. პრობლემის ფორმულირება/პრობლემის სტრუქტურირება
3.1. პრობლემის დიაგნოზის დასმა
რამდენადაც, პრობლემა – წყალმომარაგების სისტემის გაუმართავობა, ტექნიკური მაჩვენებლების მიხედვით, არასახარბიელოდ გამოიყურება, მისი ხარისხობრივი ინდიკატორიც შესაბამის მდგომარეობაშია.

ასე, მაგალითად, წყლის ხარისხი ვერ უძლებს ვერავითარ კრიტიკას. თუმცა, წყალშემკრები აუზების დაქლორვა თხევადი ქლორის მეშვეობით რეგულარულად ხდება, შიდა ქსელის ამორტიზაციისა და სიძველის გამო მოსახლეობამდე წყალი საკმაოდ დაბინძურებული მიდის.

სოფელ ასურეთში შიდა ქსელის მილები დახეთქილია, წყალი – დაბინძურებული და ამღვრეული. სოფელ კოდაში – წყლის დებეტის ნაკლებობაა, წყალი მოდის, მაგრამ სუსტი ნაკადით. წყალი მიწით დაბინძურებულია, რაც, შესაძლოა, ღია წყალშემკრები აუზის ჰერმეტულობის დარღვევის შედეგი იყოს.

სოფელ ჯორჯიაშვილში წყალი მოდის უწყვეტად დღის განმავლობაში, მაგრამ სპეციფიკური გემოს მქონეა, ვინაიდან ეს სოფელი ალგეთის გაფილტრულ წყალს იღებს.

სასმელი წყლის დეფიციტის გამო ზოგიერთი, ცენტრიდან მოშორებით მდებარე სოფლის მცხოვრებნი მარილიან, სამკურნალო წყალს სვამენ, რაც, როგორც მიიჩნევენ, ჯანმრთელობა უარყოფით გავლენას ახდენს. სხვა სოფლის მცხოვრებნი იძულებული არიან, წყალი დიდი მანძილიდან სხვადასხვა სატრანსპორტო საშუალებით თავად ზიდონ. ყველა მძიმე სიტუაციაა მანგლისის მიმდებარე სოფლებში (ახლასოფელი, ღოლოვანი, ჭინჭრიანი, თონეთი).

აღნიშნულის მთავარი მიზეზი წყალმომარაგების სისტემის გაუმართავობაა. სისტემას რეაბილიტაცია ან შეცვლა სჭირდება. ჩვენ მიერ წყლის სისტემის გაუმართავობის საკითხის შესწვლამ აჩვენა, რომ თეთრიწყაროსა და მანგლისის ტერიტორიაზე წყლის არარეგულარური მიწოდება ტურიზმის განვითარებას აფერხებს.
როგორც ითქვა, მუნიციპალიტეტს დიდი ტურისტული პოტენციალი აქვს. თუმცა, ტურისტული ბიზნესის შემდგომი განვითარება დამოკიდებულია მუნიციპალიტეტში ტექნიკური ინფრასტრუქტურის მდგომარეობაზე. ამ თვალსაზრისით, განსაკუთრებულ მნიშვენლობას იძენს წყალმომარაგების სისტემის გაუმჯობესება.

ამ პრობლემური საკითხის მოგვარებაზე მნიშვნელოვნადაა დამოკიდებული თეთრიწყაროსა და მანგლისის, როგორც დასასვენებელი, ეკოლოგიური, სამონადირეო და სანახაობითი ტურიზმისათვის მიმზიდველი ადგილის შემდგომი განვითარება.

3.2. ძირითადი აქტორები/დაინტერესებული მონაწილე
პირების აღწერა
კვლევის პროცესში გამოიკვეთა შემდეგი ძირითადი აქტორები:

თეთრიწყაროს მუნიციპალიტეტის მოსახლეობა არის მთავარი აქტორი, რომელზეც უშუალო გავლენას ახდენს პრობლემის გადაჭრა: დადებითს, თუ წყალმომარაგების სისტემა გაუმჯობესდა, უარყოფითს, თუ მდგომარეობა არ შეიცვალა. შედეგად, მოსახლეობა წყლის დებეტის ნაკლებობის გარდა ტურისტული ბიზნესიდანაც ნაკლებ შემოსავალს მიიღებს, როგორც დამსვენებლებისთვის არამიმზიდველი რეგიონის მცხოვრები;

ადგილობრივი ხელისუფლება დაინტერესებულია წყალმომარაგების სისტემის გაუმჯობესებით, რადგან მეტი ტურისტი რეგიონში გულისხმობს მეტ შემოსავალს ადგილობრივ ბიუჯეტში;

ადგილობრივი ბიზნეს-სექტორი და ტურ-ოპერატორები დაინტერესებული არიან მიიღონ მეტი შემოსავალი და გააფართოონ თავიანთი საქმიანობის გეოგრაფიული არეალი. შესაბამისად, ისინი ემხრობიან პრობლემის რაც შეიძლება ეფექტურად და მოკლე დროში გადაწყვეტას;

ცენტრალური ხელისუფლება დაინტერესებულია გაიზარდოს ადგილობრივი თვითმმართველობის ბიუჯეტი, რასაც შედეგად შეიძლება მოჰყვეს სოციალური პრობლემების გარკვეულწილად მოგვარება მუნიციპალიტეტის დონე მაინც;

დამსვენებლები უშუალოდ არიან დაინტერესებული გამართული ტექნიკური ინფრასტრუქტურით. ასეთ შემთხვევაში გაცილებით მეტი სტიმული და მოთხოვნილება ექნებათ, აირჩიონ დასასვენებლად სწორედ აღნიშნული ტურისტული ზონა.

3.3. მიზნებისა და ამოცანების განსაზღვრა
მიზანი:

ქალაქ თეთრიწყაროსა და დაბა მანგლისის, როგორც მსხვილი დასახლებული პუნქტების, წყალმომარაგების სისტემის გაუმჯობესება.

კვლევის პროცესში მსხვილ დასახლებულ პუნქტებზე აქცენტირება განპირობებულია იმით, რომ სოფლებთან შედარებით მათ, როგორც შედარებით მსხვილ დასახლებულ პუნქტებს (ქალაქ თეთრიწყაროს მოსახლეობა 3786 და დაბა მანგლისის – 2594 კაცი) გაცილებით განვითარებული ტექნიკური ინფრასტრუქტურა და, შესაბამისად, პრობლემის გადასაწყვეტად მეტი ბერკეტი აქვთ.

ამოცანა:

ქალაქ თეთრიწყაროსა და დაბა მანგლისში წყალმომარაგების სისტემის მაქსიმალური გაუმჯობესება, რაც შექმნის ტურიზმის შემდგომი განვითარებისათვის აუცილებელ პირობას.

4. ალტერნატივების აღწერა/ალტერნატივების ანალიზი
შექმნილი სიტუაციის და ამოცდილების გაზიარების გათვალისწინებით განვიხილავთ რამდენიმე ალტერნატივას:

ახალი წყალსადენის მშენებლობა ქალაქ თეთრიწყაროსა და დაბა მანგლისში 

ძველი წყალსადენის რეაბილიტაცია
ჭების მოწყობა
Status quo-ს შენარჩუნება
პირველი ალტერნატივის შედეგი იქნება ის, რომ ქალაქი თეთრიწყარო და დაბა მანგლისი მიიღებს ახალი წყალმომარაგების სისტემას, რაც მნიშვნელოვნად შეუწყობს ხელს როგორც წყლის დებეტის გაზრდას ამ დასახლებულ პუნქტებში, ისე გრაფიკის ხანგრძლივობასა და სტაბილურობას. მნიშვნელოვნად ამაღლდება წყლის ხარისხიც.

მეორე ალტერნატივის პირობებში შედეგები იქნება თითქმის იგივე, რაც პირველის ალტერნატივის შემთხვევაში, ოღონდ დანახარჯი – შედარებით მაღალი.

მესამე ალტერნატივა – ჭების მოწყობა – გასათვალისწინებელია იმდენად, რამდენადაც თეთრიწყარო მდიდარია მიწისქვეშა წყლებით და ეს პოტენციალი ჯერ-ჯერობით არა არის ათვისებული.

Status quo-ს შენარჩუნება ყველაზე უარესი ვარიანტია, რადგან დროთა განმავლობაში პრობლემა უფრო დამძიმდება.

4.2. ალტერნატივების შედეგების პროგნოზირება
პირველი ალტერნატივის განხორციელებისას დანახარჯმა შესაძლოა გამოიწვიოს ადგილობრივი ბიუჯეტის დიდი დეფიციტი. ამ შემთხვევაში ალტერნატივის განხორციელება დამოკიდებული იქნება ინვესტორის მოზიდვაზე, რაც შეიძლება ვერ განხორციელდეს ეკონომიკური კრიზისის პირობებში.

მეორე ალტერნატივა – წყალსადენის რეაბილიტაცია – მოითხოვს დიდი დანახარჯებს. ჯერჯერობით არ ჩანს საჭირო ინვესტიციები, ადგილობრივი ხელისუფლება დამოუკიდებელ საინვესტიციო პოლიტიკას ვერ აწარმოებს და მთლიანად დამოკიდებულია ცენტრზე.

ჭების მოწყობამ, შესაძლოა დანახარჯთან ერთად გამოიწვიოს დაპირისპირება მოსახლეობაში მათი ლოკაციის შერჩევისას.

Status quo-ს შენარჩუნებით მიღებული უარყოფითი შედეგები უკან დასწევს მუნიციპალიტეტს, როგორც ტურისტული თვალსაზრისით მიმზიდველ რეგიონს.

4.3. გადახრებისა და ექსტრემალურობის აღწერა
განხილულ პირველ სამ ალტერნატივას სრული მხარდაჭერა ექნება მოსახლეობისგან, დამსვენებლებისა და ბიზნეს-სექტორის წარმომადგენლებისგან როგორც პრობლემის გადაწყვეტის რეალურ შესაძლო ქმედებებს. მხარდაჭერა ექნება ადგილობრივი და ცენტრალური ხელისუფლებისაგანაც, მაგრამ გასათვალისწინებელია შესაბამისი სახსრების მოძიების პრობლემაც. რაც შეეხება Status quo-ს შენარჩუნებას, ის კიდევ უფრო გაზრდის მოსახლეობის უკმაყოფილებას.

5. დასკვნა და რეკომენდაციები
5.1. კრიტერიუმების ან გადაწყვეტილების წესების არჩევა
ჩვენ მიერ წარმოჩენილი პრობლემის გადაჭრის თაობაზე არსებულ ალტერნატივებს შორის გრადაციის დასადგენად გამოვიყენეთ სხვადასხვა კრიტერიუმი, რამაც საშუალება მოგვცა, მიზანთან ყველაზე მიახლოებული ალტერნატივა აგვერჩია. ამ კრიტერიუმებით მოვახდინეთ წარმოდგენილი პოლიტიკის შედარება და ანალიზი.

გამოვიყენეთ შემდეგი კრიტერიუმები: ეფექტურობა, ღირებულება/დანახარჯი, სტაბილურობა.

არჩევანის გაკეთებისას განვსაზღვრეთ თითოეული ალტერნატივის ძლიერი და სუსტი მხარეები, განვიხილეთ ამ ალტერნატივების განვითარების საუკეთესო და უარესი სიტუაციები და შესაბამისი არგუმენტაციის საფუძველ მოვახდინეთ არჩევანი.

ეფექტურობის კრიტერიუმის მიხედვით ყველაზე მაღალი ინდექსით ხასიათდება ახალი წყალმომარაგების სისტემის მშენებლობა, რაც გულსხმობს ტექნიკური ინფრასტრუქტურის ამ ნაწილის მაქსიმალურ გაუმჯობესებას. ყველაზე არაეფექტური Status quo-ს შენარჩუნებაა. ძველი წყალსადენის რეაბილიტციის ალტერნატივა, ისევე როგორც ჭების მოწყობა საშუალო ეფექტურობით გამოირჩევა.

ღირებულების კრიტერიუმის მიხედვით, ყველაზე დიდი დანახარჯი მეორე ალტერნატივაზე წყალსადენის რეაბილიტაციაზე მოდის, რადგან ძველი სისტემა იმდენად სავალალო მდგომარეობაშია, რომ მისი სარეაბილიტაციო ხარჯები გაცილებით მეტ დანახარჯს მოითხოვს, ვიდრე ახალი წყალსადენის მშენებლობა. ამასთან, ამ უკანასკნელში იგულისხმება მხოლოდ ახალი წყალსადენის მშენებლობა და არა მთლიანი სისტემის რეაბილიტაცია. ყველაზე ნაკლები დანახარჯი Status quo-ს შენარჩუნებაზე მოდის, რადგან არანაირ ზედმეტ დანახარჯს, გარდა ადგილობრივი ბიუჯეტით წყალმომარაგების რეაბილიტაციისათვის გათვალისწინებული დანახარჯებისა, ის არ ითვალისწინებს. რაც შეეხება ჭების მოწყობას, მას ძველი წყალსადენის რეაბილიტაციასა და ახალი წყალსადენის მშენებლობასთან შედარებით გაცილებით ნაკლები დანახარჯები ექნება.

სტაბილურობის თვალსაზრისით, ანუ რამდენად რეალურია ამა თუ ალტერნატივის პრაქტიკული რეალიზაცია, თანაბარი მნიშვნელობის საფრთხესთანაა დაკავშირებული როგორც ახალი წყალსადენის მშენებლობის, ისე ძველი წყალსადენის რეაბილიტაციის ალტერნატივები; ორივე შემთხვევაში გართულდება პოტენციური ინვესტორების მოძიება. სტაბილურობის თვალსაზრისით, ყველაზე რეალური Status quo-ს ალტერნატივაა, რომელსაც მცირედით ჩამოუვარდება ჭების მოწყობის ალტერნატივა.

5.2. უმჯობესი/უპირატესი ალტერნატივების წერა და
განხორციელების სტრატეგიის მონახაზი
კვლევამ აჩვენა, რომ პრობლემის გადასაჭრელად მესამე ალტერნატივა – ჭების მოწყობა – ყველა მისაღები ალტერნატივაა (იხ. დანართი). თუმცა რიგით მეორე ადგილ გასული ალტერნატივა – ახალი წყალსადენის მშენებლობა მხოლოდ მცირედით ჩამოუვარდება მას. შესაბამისად, შეიძლება ვივარაუდოთ, რომ ამ ორი ალტერნატივის გაერთიანება იქნებოდა გადაწყვეტის ყველაზე ეფექტური საშუალება; მოკლევადიანი პერსპექტივით სასურველია ამოქმედდეს ჭების მოწყობის სისტემა, თუმცა პრობლემის გრძელვადიანი გადაჭრისა და მეტი ეფექტურობის მისაღწევად მნიშვნელოვნია განხორციელდეს ახალი წყალსადენის მშენებლობის ალტერნატივა. თუ გავითვალისწინებთ იმ გარემოებას, რომ ახალი წყალსადენის მშენებლობა დაკავშირებულია ისეთ საფრთხესთან როგორიცაა პოტენციური ინვესტორის მოძიების სირთულე, მნიშვნელოვანია, რომ ინვესტორის მოძიებამდე ჭების მოწყობამ შესაძლებელია იმუშაოს როგორც პრობლემაზე დროებითი რეაგირების საუკეთესო სისტემამ. ამასთან მნიშვნელოვანია, რომ სასურველი შედეგების მისაღწევად და შესაძლო რისკების შესამცირებლად აუცილებელია მუდმივი მონიტორინგი საზოგადოების მხრიდან. აუცილებელია, რომ ჭების მოწყობისა და ახალი წყალსადენის მშენებლობის პროცესი იყოს გამჭვირვალე. ამისათვის მუნიციპალიტეტი საკრებულომ უნდა ჩაატაროს შეხვედრები საზოგადოებასთან, რათა ამაღლდეს შესაძლო ბენეფიციართა ჩართულობისა და გადაწყვეტილებათა მიღების პროცესში მონაწილეობის ხარისხი.

ბიბლიოგრაფია:

1. თეთრიწყაროს მუნიციპალიტეტის განვითარების სტრატეგია – 2009. ადგილობრივი თვითმმართველობისა და რეგიონული მმართველობის განვითარება ქვემო ქართლში.

2. თეთრიწყაროს მუნიციპალიტეტის კანონქვემდებარე, ადმინისტრაციული ნორმატიული აქტები /2007 – 2009 წწ./

დანართები
დანართი 1: თეთრიწყაროს მუნიციპალიტეტში არსებული დასახლებული პუნქტები

ნინო ჟღენტი
ბრიტანულ-ქართული პროფესიული ქსელი, თბილისი, 2009
1. პრობლემის აღწერა: პრობლემის მიზეზები/საფუძველი/ მონიტორინგი
1.1. პრობლემური სიტუაციის მიმოხილვა
საქართველოში საგზაო უსაფრთხოების საკითხი მეტად მწვავედ დგას. ევროპის, ამერიკისა და სხვა ქვეყნებისგან განსხვავებით, საქართველოში საგზაო შემთხვევების დიდი ნაწილი სიკვდილიანობითა და ტრავმატიზმის მაღალი ხარისხით გამოირჩევა. ბოლო თხუთმეტი წლის განმავლობაში უბედურ შემთხვევათა, მათ შორის, საგზაო შემთხვევებში დაშავებულთა და დაღუპულთა რაოდენობა ყოველწლიურად დაახლოებით ოცი პროცენტით მატულობს,1 რაც საკმაოდ შემაშფოთებელი ტენდენციაა. საგზაო წესების დაუმორჩილებლობა და მისი არასაკმარისი მონიტორიგი, გზების გაუმართაობა, შესაბამისი კანონმდებლობის არასაკმარისი რესურსი, საგზაო უსაფრთხოების შესახებ განათლების და კულტურის მეტად დაბალი დონე, საგზაო ტრანსპორტის საგრძნობი ზრდა, მანქანების ტექნიკური გაუმართაობა და ა.შ. წარმოადგენს, სავარაუდოდ, აღნიშნული მდგომარეობის გამომწვევ და დამამძიმებელ ფაქტორებს. სწორედ, ამ მიზეზების მრავალფეროვნებიდან გამომდინარე, 2005 წლიდან საგზაო უსაფრთხოების მიმართულებით მიღებულ იქნა გარკვეული ზომები. კერძოდ, უსაფრთხოების ღვედებთან დაკავშირებით გატარდა საკანონმდებლო ღონისძიებები, მნიშვნელოვანი ინვესტიციები ჩაიდო ინფრასტრუქტურის შენება-რეაბილიტაციაზე, საგანმანათლებლო ღონისძიებები ჩატარდა და ტარდება სასწავლებლებში. განსაკუთრებით რთული სიტუაციაა ღვედების გამოუყენებლობასთან დაკავშირებით, რაც ხშირად ავარიის დროს დაშავებასა და ფატალური შედეგების ალბათობას ერთიორად ზრდის.

1.2. პრობლემის გადაწყვეტის წინა მცდელობების აღწერა
2005 წლმადე ღვედების შესახებ საქართველოში არანაირი საკანონმდებლო ბაზა არ არსებობდა. 2005 წელს მოხდა პირველად საქართველოს კანონში დამატების შეტანა, რის მიხედვითაც ავტომაგისტრალ სავალდებულო გახდა უსაფრთხოების ღვედის გამოყენება როგორც მძღოლისთვის, ისე მის მარჯვენა (მარცხენა) მხარეს მჯდომი მგზავრისთვის. იმავე წელს ადმინისტრაციულ სამართალ დარღვევათა კოდექსის 118-ე მუხლში შეტანილ იქნა ცვლილება ღვედების შესახებ კანონის დაუმორჩილებლობაზე ოცი ლარით ჯარიმის შესახებ. საყურადღებოა, რომ იმ პერიოდში აღნიშნული კანონის აღსრულების მონიტორინგს საპატრულო პოლიცია მეტად ეფექტურად ასრულებდა და, შესაბამისად, კანონი მოქმედებდა დამაკმაყოფილებელ დონეზე. საკანონმდებლო ცვლილებები ამით არ დასრულებულა; 2008 წელს ოცლარიანი ჯარიმა გავრცელდა იმ შემთხვევებზეც, როდესაც სიჩქარე 80 კმ/სთ-ს აღემატებოდა და ღვედი არ იყო გამოყენებული. აღნიშნული ცვლილება ითვალისწინებდა საქართველოში საავტომობილო გზების მონაკვეთს, სადაც ნებადართულია სატრანსპორტო საშუალების 80 კმ/სთ-ზე მეტი სიჩქარით მოძრაობა. რაც შეეხება ინფრასტრუქტურის გაუმჯობესებას, 2004 წლიდან მეტად აქტიურად დაიწყო გზების შენება და შეკეთება. საქართველოს მთავრობის ერთ-ერთ პრიორიტეტს სწორედ გზების გაუმჯობესება წარმოადგენს. ეკონომიკის სამინისტროს მონაცემის მიხედვით, 2004-2008 წლებში, ინფრასტრუქტურის მშენებლობაში ჩაიდო ერთ მილიარდზე მეტი ლარი.2 შესაბამისად, დღეს საერთაშორისო მიმოსვლის გზების 1000 კმ და ადგილობრივი გზების 1300 კმ დამაკმაყოფილებელ მდგომარეობაშია.3 დასახლებული ტერიტორიებისა და ავტომაგისტრალების გზების სარეაბილიტაციო სამუშაოები დღესაც აქტიურად გრძელდება და სამომავლოდ კიდევ უფრო მნიშვნელოვანი შედეგებია მოსალოდნელი. საგზაო უსაფრთხოების შესახებ განათლების ასამაღლებლად 2008 წლიდან განათლების და მეცნიერების სამინისტრო ახორციელებს პროექტს – საგზაო უსაფრთხოება სკოლებში. 2008-2009 წლებში პროექტი განხორციელდა 48 სკოლაში, სადაც 12 ათას მესამე და მეოთხეკლასელ მოსწავლეს ჩაუტარდათ ტრენინგი საგზაო უსაფრთხოების საკითხებზე. 2009–2010 წლებში დაგეგმილია პროგრამის განხორციელება 88 საჯარო სკოლაში, სადაც მესამე და მეოთხწე კლასს, მეხუთე კლასიც დაემატება.4
გაწეული სამუშაოების მიუხედავად, საგზაო უსაფრთხოების პრობლემა არა თუ არ შეცვლილა, არამედ გაუარესდა. კანონი ღვედების ტარების შესახებ მხოლოდ ავტომაგისტრალ ვერანაირად ვერ ხსნის ავარიული შემთხვევების უსაფრთხოებას დასახლებულ ტერიტორიებზე. გარდა ამისა, საკითხავია, რამდენად ეფექტურია 80 კმ/სთ-ზე მეტი სიჩქარის დროს ღვედების გამოუყენლობის შემთხვევაში ოცლარიანი ჯარიმის კანონი. ასეთი საავტომობილო გზების მონაკვეთი ძალიან მცირეა. შესაბამისად, არ ხდება ღვედის გამოყენება საავტომობილო გზების უმეტეს მონაკვეთზე (ეისითი, 2009), რაც იწვევს კატასტროფიულ შედეგებს ავტოსაგზაო შემთხვევევბის დროს. მძღოლების პირადი გამოცდილების საფუძველ შეგვიძლია ვივარაუდოთ, რომ ღვედების გაკონტროლებამ საგრძნობლად იკლო. მძღოლების უმეტესობას ავტომაგისტრალ ღვედი არ უკეთია და მაგრამ მას არავინ აჯარიმებს. საგზაო უსაფრთხოებისათვის გამართული ინფრასტრუქტურა, უაღესად მნიშვნელოვანია, თუმცა ბოლო წლების ავარიული შემთხვევების სტატისტიკა გვიჩვენებს, რომ ეს არ არის ერთადერთი მნიშვნელოვანი წინაპირობა ფატალური შემთხვევების თავიდან ასაცილებლად. ფაქტია, რომ ინფრასტრუქტურის გაუმჯობესებამაც საგზაო უსაფრთხოების პრობლემა ვერ მოხსნა. რაც შეეხება საგანმანათლებლო ღონისძიებებს, სკოლებში საგზაო უსაფრთხეობის საგნის შეტანა, მეტად მნიშვნელოვანია და გათვლილია გრძელვადიან შედეგებზე, რაც გულისხმობს მომავალ თაობაში საგ ზაო წესების დაცვის ჩვევების გამომუშავებას. ასეთი საგანმანათლებლო მუშაობა აუცილებელია, მაგრამ არასაკმარისი. სამიზნე ჯგუფი არ უნდა მოიცავდეს მხოლოდ სკოლის მოსწავლეებს, ის გათვლილი უნდა იყოს მოზარდებზე, რომლებიც ამჟამად არიან აქტიური მძღოლები.

2. პრობლემის მნიშვნელობა/შეფასება
როგორც უკვე აღინიშნა, საგზაო უსაფრთხოებამ, სტატისტიკური მონაცემების მიხედვით, ბოლო წლების მანძილ საგრძნობლად იკლო. 2008 წლის მონაცემით, 6015 საგზაო ავარიულ შემთხვევას ჰქონდა ადგილი, რაც 1068 შემთხვევით მეტია 2007 წლის მონაცემთან შედარებით. 2008 წელს ავარიებში დაზარალებულთა ჯამური რაოდენობა (9 063) გვიჩვენებს, რომ 2007 წელთან შედარებით 1700 კაცით მეტი დაშავდა.5
ცხრილი 1

საგზაო შემთხვევების სტატისტიკა წლების მიხედვით (1990-2008)6

როგორც ცხრილიდან ჩანს, უბედური შემთხვევების მნიშვნელოვანი ზრდა იწყება 2002 წლიდან. ეს მონაცემი საკმაოდ შემაშფოთებელია და პირდაპირ მიუთითებს, რომ ამ მიმართულებით არასაკმარისად ეფექტური ღონისძიებები ტარდება.

საგზაო უსაფრთხოება არამარტო ადამიანის სიცოცხლისთვის არის მნიშვნელოვანი, არამედ გავლენას ახდენს ქვეყნის ეკონომიკაზე. აღსანიშნავია საქართველოში მსოფლიო ბანკის მისიის მიერ 2006 წელს საგზაო უსაფრთხოების შესახებ გაანალიზებული სიტუაციის ანალიზის შედეგები. ამ უკანასკნელში აღნიშნულია, რომ 2006 წელს 675 სიკვდილისა და 7084 დაზიანების შემთხვევევამ გავლენა მოახდინა ქვეყნის ეკონომიკაზე: აღნიშნული წლის ეკონომიკური დანაკარგი უტოლდება დაახლოებით 100 მილიონ აშშ დოლარს (2006 წლის მთლიანი შიდა პროდუქტის დაახლოებით 1.4-ს ). 2003–2006 წლებში 2400 ადამიანზე მეტი დაიღუპა და 20 ათას ადამიანზე მეტი დაშავდა, რაც ქვეყანას, სულ მცირე, 315 მილიონი აშშ დოლარი დაუჯდა. 2006 წლის შემდეგ საგზაო შემთხვევების შედეგად დაზარალებულთა მზარდი რიცხვი მიანიშნებს ქვეყნის ეკონომიკის უფრო დიდ დანაკარგზე. ამასთან, აღსანიშნავია ძლიერი წნეხი, რომელიც მიმართულია პოლიციის, სამედიცინო და სხვა უწყებების რესურსებზე, რომელთაც ევალებათ ავარიების შედეგების მოგვარება. საქართველოს ზოგიერთ საავადმყოფოში ინტენსიური თერაპიის პალატაში პაციენტთა დაახლოებით 20-30% საგზაო შემთხვევების შედეგად დაშავებული პირებია.

საქართველოში საგზაო უსაფრთხოება არ არის მხოლოდ ადგილობრივი მნიშვნელობის მქონე პრობლემა. საქარგო-კავშირების განვითარება შავი ზღვისა და კასპიის ზღვიის რეგიონში მეტად მნიშვნელოვან საკითხად მიიჩნევა საერთაშორისო არენაზე. შესაბამისად, საქართველოს, როგორც ტრანზიტული ქვეყნის განვითარება პირდაპირ კავშირშია ქვეყანაში არსებულ საგზაო უსაფრთხოებასთან, რაც, თავის მხრივ, განაპირობებს ქვეყნის საერთაშორისო არენაზე ეფექტიანობას.

ზემოაღნიშნულის გათვალისწინებით, შეგვიძლია დავასკვნათ, რომ საგზაო უსაფრთხოება მეტად მნიშვნელოვანი და აქტუალური საკითხია. საგზაო უსაფრთხოების შემთხვევებისა და საგზაო ავარიის დროს უბედური შემთხვევების შესამცირებლად გთავაზობთ ოთხ ალტერნატიულ გამოსავალს. თითოეული ალტლოვანების დაძლევას. სწორედ ამიტომ ინფრასტრუქტურის გაუმჯობესება და სკოლებში საგანმანათლებლო ღონისძიებების გატარება არც ერთ ალტერნატივაში არ არის მოცემული, რადგან აღნიშნული მიმართულებით სახელმწიფოს მუშაობა უკვე დაწყებული აქვს და მიგვაჩია, რომ მათი ალტერნატივების ჭრილში განხილვა ზედმეტი იქნებოდა.

3. პრობლემის ფორმულირება/პრობლემის სტრუქტურირება
3.1. პრობლემის დიაგნოზის დასმა
საქართველოში ღვედების გამოყენების ხარისხი და მასშტაბი არადამაკმაყოფილებელია, რაც ხშირად ავტოსაგზაო შემთხვევების დროს დაშავებისა და სიკვდილიანობის მაჩვენებლების ზრდაზე მოქმედებს. ჩვენი კვლევის მიზანს წარმოადგენს ავტოსაგზაო შემთხვევების დროს დაშავებისა და სიკვდილიანობის მაჩვენებლების მინიმუმამდე შემცირება.

4. ალტერნატივების აღწერა/ალტერნატივების ანალიზი 

შექმნილი სიტუაციის და გამოცდილების გაზიარების გათვალისწინებით განვიხილავთ რამდენიმე ალტერნატივას:

არსებული კანონის შესრულებაზე მონიტორინგის გაძლიერება
საინფორმაციო კამპანია საგზაო უსაფრთხოების წესებზე
ავტოსატრანსპორტო საშუალებათა მოძრაობის სიჩქარის შეზღუდვა
უსაფრთხოების ღვედის გამოყენება ყველა ტიპის გზაზე როგორც წინა, ისე უკანა სავარძლის ყველა მგზავრისთვის
4.1. ალტერნატივების შედეგების პროგნოზირება/გადახრებისა და ექსტრემალურობის აღწერა
არსებული კანონის შესრულებაზე მონიტორინგის გაძლიერება
2009 წლის მაისის თვეში მარკეტინგული კვლევისა და კონსულტაციის კომპანია ეისითი-ს მიერ ჩაატარებული უსაფრთხოების ღვედების მოხმარების მიმართ აქტიური მგზავრებზე მძღოლების მხოლოდ 41 პროცენტს უკეთია ღვედი, რაც იმთავითვე გულისხმობს, რომ ავტომაგისტრალ ღვედის გამოყეზე ნების შესახებ კანონის აღსრულების კონტროლი დაბალ დონეზეა.7 მიუხედავად იმისა, რომ ანალოგიური კვლევა არ არსებობს სიჩქარის გადაჭარბების კონტროლზე, მძღოლების პირადი დაკვირვება გვიჩვენებს, რომ მდგომარეობა, ამ მხრივ, უკეთესია, თუმცა მონიტორინგი მაინც არასაკმარისად ხორციელდება. ასეთ გარემოებაში პრობლემის გადაწყვეტის ერთ-ერთი ალტერნატიული გზა შესაძლებელია იყოს ორივე მიმართულებით საპატრულო პოლიციის მონიტორნიგის ფუნქციების გაძლიერება.

საინფორმაციო კამპანია საგზაო უსაფრთხოების წესებზე
საერთაშორისო გამოცდილებამ აჩვენა, რომ საინფორმაციო კამპანია უაღესად მნიშვნელოვან როლს ასრულებს საგზაო წესების დაცვის კულტურის დანერგვაში. სკოლებში აღნიშნულ საკითხებზე ტრენინგების ჩატარებასთან ერთად მნიშვნელოვანია მოსახლეობისთვის რეგულარულ საგანმანათლებლო აქტივობათა განხორციელება. ეს უკანასკნელი გულისხმობს საგანამანთლებლო სატელევიზიო და სარეკლამო აქციებს, სადაც მოსახლეობას საშუალება მიეცემა, ინფორმაცია მიიღოს საგზაო უსაფრთხოების წესების დაცვის აუცილებლობაზე.

ავტოსატრანსპორტო საშუალებათა მოძრაობის სიჩქარის შეზღუდვა
საქართველოს კანონის საგზაო მოძრაობის უსაფრთხოების შესახებ 29-ე მუხლის მე-2 და მე-3 პუნქტების მიხედვით, დასახლებულ პუნქტებში ნებადართულია 60 კმ/სთ სიჩქარით მოძრაობა, გზის ცალკეულ მონაკვეთებზე შესაძლებელია სიჩქარის გაზრდა, თუ იქნება შესაბამისი საგზაო პირობები. ავტოსატრანსპორტო საშუალებათა მოძრაობის სიჩქარე ხშირად აჭარბებს დაშვებულს ურბანულ ტერიტორიაზე (როგორც ქალაქში, ისე მის შემოგარენ ტერიტორიაზე, ცენტრალური მაგისტრალის მიმდებარე დასახლებებში). საქართველო ერთ-ერთია იმ რამდენიმე ქვეყანას შორის, რომელიც ეკონომიკური თანამშრომლობისა და განვითარების ორგანიზაციისა და ტრანსპორტის მინისტრთა ევროპული ფორუმის წევრი ქვეყანაა, სადაც დღემდე დადგენილია სიჩქარის მხოლოდ ერთი შეზღუდვა დასახლებულ ტერიტორიაზე (60კმ/სთ). ეს ის სიჩქარეა, რომელსაც შეიძლება მოჰყვეს მძიმე შედეგი, განსაკუთრებით იმ გარემოებაში, როდესაც კანონი არ გვავალდებულებს უსაფრთხოების ღვედის გამოყენებას. ეს დასტურდება მსოფლიო ჯანდაცვის ორგანიზაციის კვლევების მიერაც. სწორედ ამიტომ, ევროპული ფორუმის ქვეყნების უმრავლესობაში, დასახლებულ პუნქტებში გათვალისწინებულია უფრო დაბალი სიჩქარის შეზღუდვები (30კმ/სთ-35კმ/სთ). სიჩქარის მომატება პირდაპირ კავშირშია ავარიასთან და მისი შედეგების სიმძიმესთან. აქედან გამომდინარე, მოცემული ალტერნატივა პოტენციურად საშუალებას იძლევა, შეამციროს საგზაო ავარიები, მათ შორის, დაშავება და ავარიის ფატალური შედეგები.

უსაფრთხოების ღვედის გამოყენება ყველა ტიპის გზაზე
როგორც წინა, ისე უკანა სავარძლის ყველა მგზავრებისთვის
საქართველო ერთადერთი ქვეყანაა ეკონომიკური თანამშრომლობისა და ანვითარების ორგანიზაციისა და ტრანსპორტის მინისტრთა ევროპული ფორუმის 50 წევრ-ქვეყანას შორის, სადაც კანონით არ არის სავალდებულო უსაფრთხოების ღვედის გამოყენება ყველა ტიპის გზაზე. ამასთან, საქართველო არის ეკონომიკური თანამშრომლობისა და განვითარების და ტრანსპორტის მინისტრთა ევროპული ფორუმის ორიდან ერთი წევრი ქვეყანა მექსიკასთან ერთად, სადაც ჯერ არ არის სავალდებულო უკანა სავარძელ ღვედის გამოყენება. საერთაშორისო პრაქტიკა აჩვენებს, რომ ღვედების გამოყენება მნიშვნელოვნად ამცირებს საგზაო უბეურ შემთხვევებს. მაგალითად, წინა სავარძელის მგზავრების მიერ ღვედების გაკეთება სიკვდილიანობის რისკს 40-50 პროცენტით ამცირებს. საქართველოში, სადაც საგზაო უბედური შემთხვევები მზარდი მონაცემით ხასიათდება და, სადაც, ამავდროულად, კანონი მძღოლს და მის მარცხენა (მარჯვენა) მხარეს მჯდომ მგზავრს ავალდებულებს მხოლოდ მაგისტრალზე ღვედის გამოყენებას, მნიშვნელოვნად გვესახება აღნიშნულ კანონში შესაბამისი ცვლილების შეტანა.

5. დასკვნა და რეკომენდაციები
5.1. კრიტერიუმების ან გადაწყვეტილების წესების არჩევა
წარმოდგენილი პრობლემის გადაწყვეტის თაობაზე არსებულ ალტერნატივებს შორის გრადაციის დასადგენად გამოვიყენეთ სხვადასხვა კრიტერიუმი, რამაც საშუალება მოგვცა აგვერჩია მიზანთან ყველაზე მიახლოებული ალტერნატივა. ამ კრიტერიუმებით მოვახდინეთ წარმოდგენილი პოლიტიკის შედარება და ანალიზი.

ამ კვლევისათვის გამოვიყენეთ შემდეგი კრიტერიუმები:

პრობლემის გადაჭრის ხარისხი 

იგულისხმება, რომ ყველა ალტერნატივას აქვს პრობლემის მოგვარების განსხვავებული პოტენციალი. საერთაშორისორო მეტი ეფექტი ჰქონდეს ვიდრე, სიჩქარის შემცირებას ან გზების შეკეთებას.

მასშტაბი
თითოეული ალტერნატივა მოიცავს სხვადასხვა მასშტაბს. რიგ შემთხვევებში ალტერნატივა ვრცელდება მხოლოდ ავტომაგისტრალზე, ხოლო რიგ შემთხვევებში კი დასახლებულ ტერიტორიებზე.

ქვეყნის ეკონომიკაზე პოზიტიური გავლენა
პოზიტიურ გავლენაში იგულსხმება საგზაო შემთხვევების შემცირებით ეკონომიკური დანაკარგის შემცირება. სამწუხაროდ, მოცემულ ალტერნატივებზე არ არსებობს 2008 წლის ზუსტი გამოთვლები. თუმცა, ზემოთ განხილული 2006 წლის მონაცემზე დაყრნობით შეიძლება თითოეულ კონკრეტულ შემთხვევაზე სავარაუდო შეფასება გაკეთდეს: მნიშვნელოვანი გავლენა, საშუალო და მცირე;

საერთაშორისო კონტექსტი
საქართველოს, როგორც სატრანზიტო ქვეყნის, სწრაფი განვითარებისთვის მნიშვნელოვანია საგზაო უსაფრთხოების მაღალი ხარისხი. აქედან გამომდინარე, მოცემული ალტერნატივის შეფასება შესაძლებელია შემდეგი სამი განზომილებით: პოზიტიური, საშუალო და ნეგატიური.

საზოგადოებრივი აზრი
სახელმწიფოს ყველა ქმედებას მოსდევს გარკვეული საზოგადოებრივი აზრი, რომლის გათვალისწინებაც ხშირად აუცილებელია. იმ შემთხვევაში, თუ საზოგადოებრივი აზრი და, განსაკუთრებით კი, იმ ადამიანთა დამოკიდებულება, რომელთაც უშუალოდ ეხებათ ესა თუ ის პოლიტიკა, არის რადიკალურად ნეგატიური, დიდი ალბათობაა იმისა, რომ პოლიტიკის გატარება დროებით გადაიდოს ან საერთოდ გაუქმდეს. ასე რომ, მნიშვნელოვანია გავაანალიზოთ, რა ტიპის რეაქცია შეიძლება მოჰყვეს თითოეულ მოცემულ ალტერნატივას.

პოლიტიკური ნება
ნებისიმიერი პოლიტიკის გასატარებლად აუცილებელია იმ სტრუქტურების პრიორიტეტების გათვალისწინება, რომლებიც მოცემული პოლიტიკის აღსრულებაზეა პასუხისმგებელი.

ოთხივე ალტერნატივა შეფასებულ იქნა აღნიშნული ხუთი კრიტერიუმის მიხედვით ხუთბალიან სკალაზე, სადაც 1 გულისხმობს ყველაზე დაბალ მაჩვენებელს, ხოლო 5 – ყველაზე მაღალს. ამასთან, თითოეულ კრიტერიუმს მიესადაგა მნიშვნელობის მიხედვით პროცენტული მაჩვენებელი, რამაც საბოლოო მონაცმებების დაჯამებაში იქონია გავლენა.

ქვემოთ მოყვანილ ცხრილში, ნაჩვენებია დოკუმენტში მოცემული ალტერნატივების კრიტერიუმებზე დაყრდნობით მათი უპირატესობის მიხედვით გადანაწილება.

5.2. უმჯობესი/უპირატესი ალტერნატივების აღწერა და
განხორციელების სტრატეგიის მონახაზი
კანონის მიღება, რომელიც ითვალისწინებს უსაფრთხოების ღვედის გამოყენებას ყველა ტიპის გზაზე როგორც წინა, ისე უკანა სავარძლის ყველა მგზავრისთვის, გამოვლინდა როგორც პრობლემის მოგვარების ყველაზე ოპტიმალური ალტერნატივა. მოცემული ალტერნატივის უპირატესობა, პირველ რიგში, გამოწვეულია მისი ეფექტურობით. ეს ალტერნატივა განიხილება როგორც პრობლემის გადაწყვეტის ყველაზე ეფექტური ინსტრუმენტი. სხვადასხვა საერთაშორისო ორგანიზაციის მიერ ჩატარებული კვლევები აჩვენებს, რომ ღვედების შესახებ კანონის მოქმედება მნიშვნელოვნად ამცირებს საგზაო უბედურ შემთხვევებს. მაგალითად, ევროპული სატრანსპორტო უსაფრთხოების საბჭოს კვლევების მიხედვით, ღვედების ტარებამ ევროკავშირის ქვეყნებში საგზაო უბედური შემთხვევები შეამცირა 40 პროცენტით. აღსანიშნავია ალტერნატივის მასშტაბურობაც: ალტერნატივა გულისხმობს ღვედების გამოყენების პრაქტიკის დანერგვას როგორც ავტომაგისტრალზე, ისე დასახლებულ ტერიტორიაზე მგზავრობის დროს. სავარაუდოდ, მოცემული ალტერნატივა მნიშვნელოვნად შეამცირებს საგზაო შემთხვევებით გამოწვეულ ეკონომიკურ დანაკარგს და ქვეყნის სატრანსპორტო ფუნქციის განვითარებას მნიშვნელოვნად გააუმჯობესებს. ღვედების შესახებ კანონის გატარების წარსული მცდელობების მიხედვით შეგვიძლია ვივარაუდოთ, რომ მძღოლების უმეტესი ნაწილი პოზიტიურად ვერ შეხვდება მოცემულ ცვლილებას. ამის მიზე ზია საგზაო წესების დაცვის ჩვევის, განათლების და კულტურის დაბალი დონე. გასათვალისწინებელია ის ფაქტიც, რომ ალტერნატივა არ გულისხმობს კანონის აღსრულების მონიტორინგს, რის გარეშეც ნებისმიერი კანონის მიღება შესაძლოა მეტად არაეფექტური იყოს. შესაბამისად, აღნიშნული ალტერნატივის განხორციელების პროცესში დაცული უნდა იყოს ორივე რისკ-ფაქტორის მინიმიზაციისკენ გათვლილი ღონისძიებების გატარება. წინააღმდეგ შემთხვევაში სასურველი შედეგების მიღწევა გართულდება.

სიჩქარის შეზღუდვის შესახებ კანონის ალტერნატივა, რომელიც რიგითობით მეორე ადგილას გავიდა, რამდენიმე ფაქტორში ემთხვევეა ღვედების შესახებ ალტერნატივას. მაგრამ როგორც პრობლემის მოგვარების ინსტრუმენტი შეფასდა როგორც ნაკლებ ეფექტური; რაც შეეხება საზოგადოებრივ აზრს, სავარაუდოდ, ეს ალტერნატივა უკმაყოფილებას გამოიწვევს მძღოლების უმრავლესობაში.

საინფორმაციო კამპანიასთან დაკავშირებული ალტერნატივა არ გულისხმობს არანაირ ვალდებულებას და, შესაბამისად, თავისუფალია სანქციებისგან, რაც საზოგადოების მხრიდან ნაკლებ ნეგატიურ დამოკიდებულებას გამოიწვევს. ალტერნატივის განხორციელებისას მოსახლეობის მხრიდან ნაკლები წინააღმდეგობაა მოსალოდნელი, რაც მის განხორცილებას უფრო მიმზიდველს ხდის. თუმცა, აქვე უნდა აღინიშნოს, რომ მხოლოდ ამ ალტერნატივის პრაქტიკაში განხორციელება ვერ უზრუნველყოფს პრობლემის მოგვარებას. მსოფლიო ჯანდაცვის ორგანიზაციის 2009 წლის ანაგარიშში საგზაო უსაფრთხოების თაობაზე ხაზგასმულია, რომ საინფორმაციო კამპანია შესაბამისი საკანონმდებლო ღონისძიებების გარეშე არაეფექტურია. ამის მიზეზად სახელდება საინფორმაციო კამპანიის არაპროგნიზირებადი ხასიათი. გასათვალისწინებელია ისიც, რომ ინფორმაციის მიღება, მისი ადეკვატურად აღქმა და შემდგომ პრაქტიკაში განხორციელება, განსხვავებული რამაა და ერთმანეთისგან შესაძლოა სულ არ გამომდინარეობდეს. მაგრამ საინფორმაციო კამპანია თუ გამყარებულია სხვა დამატებითი საკანონმდებლო ღონისძიებებით, სასურველი შედეგის მიღების მეტი ალბათობაა. სწორედ ამიტომ, შეგვიძლია ვივარუადოთ, რომ ყველაზე ოპტიმალური ალტერნატივისთვის შესაბამისი საინფორმაციო კამპანიის უზრუნველყოფა მნიშვნელოვნად გაზრდის სასურველი შედეგების მიღწევის შესაძლებლობას. შესაბამისად, ღვედების შესახებ კანონთან ერთად აღნიშული ალტერნატივა უნდა განვიხილოთ როგორც დამატებითი ღონისძიება.

არსებული კანონის შესრულებაზე მონიტორინგის გაძლიერება გამოვლინდა, როგორც ყველაზე ნაკლებ ეფექტური ალტერნატივა. არსებულ კანონზე მონიტორინგის გაძლიერება აუცილებელია, თუმცა ეს ღონისძიება ითვალისწინებს მხოლოდ არსებულ კანონმდებლობაზე კონტროლის გაძლიერებას და არ გულისხმობს დამატებითი ღონისძიებების გატარებას, რისი აუცილებლობაც საკითხის მიმოხილვამ რეალურად აჩვენა. არსებულ კანონზე მონიტორინგის გაძლიერებას, სავარაუდოდ, არ უნდა მოჰყვეს საგზაო უსაფრთხობის მხრივ მნიშვნელოვანი პოზიტიური შედეგები.

5.3.დასკვნა
მართალია, უპირატეს ალტერნატივად გამოვლინდა ღვედების შესახებ კანონი, გათვალისწინებულ უნდა იქნეს ყველა ზემოთ განხილული ალტერნატივის ერთდროულად გატარების უპირატესობა. მსოფლიო ჯანდაცვის ორგანიზაციის მიერ ჩატარებული კვლევა (2009) აჩვენებს, რომ იმ ქვეყნებში, სადაც მიღებულია კანონი საგზაო რისკ-ფაქტორებზე, მხოლოდ ინსტიტუციური მექანიზმების მეშვეობით რეაგირება პრობლემის გადასაწყვეტად არასაკმარისად არის მიჩნეული. ბუნებრივია, ეს უკანასკნელი იწვევს კანონის დაბალ ეფექტურობას, რაც აისახება შესაბამის საგზაო ქცევაში. შესაბამისი კანონმდებლობა, განხორციელებული სანქცირების შესაბამის სისტემასა და საინფორმაციო კამპანიასთან ერთდროულ რეჟიმში, განიხილება როგორც ყველაზე ეფექტური მიდგომა საგზაო უბედური შემთხვევების შესამცირებლად. შესაბამისად, ზემოთ შემოთავაზებული ალტერნატივების ერთობლიობა წარმოადგენს საკანონმდებლო, საინფორმაციო და მონიტორინგის მექანიზმების კომბინაციას. იგულისხმება, რომ უკვე არსებულ კანონზე გაძლიერდება მონიტორინგი, ხოლო ახალი კანონის ამოქმედებისთანავე, მოხდება კონტროლის შესაბამისი ღონისძიებების განხორციელება, რაც გაზრდის კანონის ეფექტურობას. სწორედ ახალი მექანიზმების შექმნა და მათი აღსრულების მონიტორინგი წარმოადგენს იმ ორ აუცილებელ ფაქტორს, რაც მნიშვნელოვნად ზრდის საგზაო უსაფრთხოების ხარისხს. საკანონმდებლო და მაკონტროლირებელ ღონისძიებებთან ერთად შესაბამისი საინფორმაციო კამპანიის წარმოება ხელს უწყობს მოსახლეობაში შესაბამისი კულტურის დანერგვასა და შემოთავაზებული ინოვაციების მიმართ დადებითი დამოკიდებულებების დამკვიდრებას. ამასთან ხდება სიახლეების პოზიტიური შედეგების გათვითცნობიერებაც. ამ ფაქტორების ერთობლიობა, საგზაო უსაფრთხოების ალბათობის ხარისხს მნიშვნელოვნად გააუმჯობესებს.

ანალიზის შედეგები ემთხვევა საერთაშორისო ჯანდაცვის ორგანიზაციის 2009 წლის ანგარიშის მონაცემებს, სადაც მრავალი ქვეყნის მაგალითზე დაყრდნობით ემპირიულად დამტკიცებულია ღვედების გამოყენების უპირატესობა. თუმცა, საგზაო უსაფრთხოების უფრო მაღალი ხარისხისთვის, იგივე ორგანიზაცია აღნიშნავს, რომ საგზაო უსაფრთხოების ეფექტურობა პირდაპირ კავშირშია ადეკვატური პოლიტიკის, მისი მონიტორინგისა და საგანმანათლებლო კომპონენტის ერთდროულ უზრნუნველყოფასთან. უნდა აღინიშნოს, რომ ამ უკანასკნელის ეფექტურობის მიუხედავად, მოცემული მიდგომა დიდ ფინანსურ დანახარჯს მოითხოვს; ეს კი შემაფერხებელ ფაქტორს წარმოადგენს. და მაინც, თუ 2006 წლის მონაცემებს გავითვალისწინებთ, უნდა ვაღიაროთ, რომ კომბინირებული მიდგომის განხორცილება გაცილებით ნაკლებ ხარჯიანი აღმოჩნდება, ვიდრე საგზაო უსაფრთხოების პრობლემის რეაგირების გარეშე დატოვება. სამომავლოდ მეტად მნიშვნელოვანი იქნება, სწორედ ამ მიმართულებით სიღრმისეული კვლევის ჩატარება. ღვედების გამოყენების მიმართ მოსახლეობაში აუცილებელია მაქსიმალურად პოზიტიური განწყობის ჩამოყალიბება, რათა ადვილად მოხდეს მისი პრაქტიკაში დანერგვა.
ბიბლიოგრაფია
1. პარტნიორობა საგზაო უსაფრთხოებისთვის. 2009. საქართვლოს არსებული კანონმდებლობა უსაფრთხოების ღვედებთან დაკავშირებით.

2. საქართველოს საგზაო უსაფრხოების ეროვნული სტრატეგია 2009 – 2013. საქართველოს ეკონომიკური განვითარების სამინისტრო. 2008.

3. უსაფრთხოების ღვედების მოხმარების პრაქტიკა. მარკეტინგული კვლევა და კონსულტაცია (ACT). 2000.

4. პარტნიორობა საგზაო უსაფრთხოებისთვის. 2007. უსაფრთხოების ღვედების მოხმარების მიმართ აქტიური მგზავრებისა და მძღოლების დამოკიდებულებების კვლევა.

5. International Road Federation, 2008. World Road Statistics. Geneva.

6. Jacobs G, Thomas AA, Astrop A. 2008. Estimating Global Fatalities (TRL report 445.).

7. Peden M et al., 2004. World Report on Road Traffic Injury Prevention. Geneva. World Health Organization.

8. World Health Organization, 2009. Global Status Report for Road Saftey: Time for Action. Geneva (www.who.int/violence-injury-prevention/road-safety-status/2009)

9. World Health Organization. 2008. World Health Statistic. Geneva

10. Zweifel, A. 1997. Observation and Reccommendation for Injury Prevention. Tbilisi Georgia.

__________________________

1. საქართველოს ეკონომიკური გავითარების სამინისტრო (2008).

2. საგზაო უსაფრთხოების სამოქმედო გეგმა. საქართველოს ეკონომიკური გავითარების სამინისტრო (2009).

3. იქვე.

4. იქვე.
5. საგზაო უსაფრთხოების სამოქმედო გეგმა. საქართველოს ეკონომიკური გავითარების სამინისტრო (2009).

6. იქვე.

7. უსაფრთხოების ღვედების მოხმარების მიმართ აქტიური მგზავრებისა და მძღოლების დამოკიდებულების კვლევა. მარკეტინგული კვლევა და კონსულტაცია (ACT), 2009.
<!--

</Section>

-->

<!--

<Section>

<Description>

<Metadata name=”Title”> დევნილი ქალების თვითდასაქმების გაზრდა დაბა შაუმიანში
</Metadata>

</Description>

-->


ნონა სამხარაძე
კავშირი მარნეულის დემოკრატ ქალთა საზოგადოება, 2009

1. პრობლემის მიზეზები/საფუძველი/მონიტორინგი
1.1 კლიენტის მოთხოვნის აღწერა
მარნეულის მუნიციპალიტეტის დაბა შაუმიანში აგვისტოს მოვლენების შემდეგ 230 დევნილი ოჯახი დასახლდა. მათ თავზე ჭერი აქვთ, აუცილებელი ნივთებით დააკმაყოფილეს და ელექტროენერგიის და ბუნებრივი აირის გადასახადს არ იხდიან.

დევნილების მთავარი საზრუნავი საარსებოდ აუცილებელ საშუალებათა მოპოვებაა. ზოგი მათგანი, მეტწილად მამაკაცები, მუნიციპალიტეტში მიმდინარე ინფრასტრუქტურის სამუშაოებში ჩაერთო და ყოველდღიური სარჩო იშოვა. დაახლოებით 30 ქალი შაუმიანის სკოლაში და საბავშვო ბაღში დასაქმდა.

როგორც დევნილებმა აღნიშნეს, არასამთავრობო ორგანიზაციები, ძირითადად, ბავშვთა ფსიქოლოგიურ რეაბილიტაციაზე ზრუნავენ. ახლახან დაიწყო პროექტი იძულებით გადაადგილებულ პირთა ცხოვრების სტაბილიზაცია და მათი საზოგადოებაში ინტეგრირება, რომელსაც ახორციელებს ქეა ნორვეგია და ქეა საერთაშორისო კავკასიაში, პარტნიორ ორგანიზაციებთან ერთად: სამოქალაქო განვითარების სააგენტო (CIDA), დევნილ ქალთა ასოციაცია თანხმობა და ტრენინგებისა და კონსულტაციების ცენტრი (CTC) ნორვეგიის მთავრობის საგარეო საქმეთა სამინისტროს დაფინანსებით. ჩატარდა რამდენიმე სათემო შეხვედრა, შეირჩნენ დევნილებისა და მასპინძელი თემისაგან შემდგარი საინიციატივო ჯგუფის წევრები, გამოვლინდა პრიორიტეტები და მიმდინარეობს ამ პრიორიტეტთაგან ყველაზე ოპტიმალური ვარიანტის არჩევა.

გრანტების პროგრამა დევნილების დასაქმებას ითვალისწინებს. შემოტანილია პროექტები მეფუტკრეობის, მეღორეობის, მეფრინველეობის განვითარებაზე. ერთ თვეში ცნობილი გახდება, თუ რომელი პროექტი დაფინანსდება. თითო პროექტზე გათვალისწინებულია, დაახლოებით, 900 დოლარი.

დევნილების რეაბილიტაციაზე ზრუნვა ადგილობრივმა ხელმძღვანელობამაც დაიწყო. ადგილობრივი ხელისუფლება ცდილობს ხელი შეუწყოს დევნილი ქალების შემოსავლების ზრდას, მათი ცხოვრების პირობების გაუმჯობესებას.

1.2 პრობლემური სიტუაციის მიმოხილვა
დღესდღეობით ასი ქალია უმუშევარი. მათ შორის არიან მარტოხელები, არიან ისეთებიც, რომლის ოჯახშიც ან არავინ მუშაობს ან ერთი წევრი ინფრასტრუქტურის რეაბილიტაციაზეა დასაქმებული და არასტაბილური, მცირე შემოსავალი აქვს.

დევნილი ქალები დიდი ლიახვის ხეობაში თავს შინა მეურნეობით ან მცირე ბიზნესის წარმოებით ირჩენდნენ: ჰქონდათ პატარა მაღაზიები, საკონდიტროები, საპარიკმახეროები, ჰყიდიდნენ რძის ნაწარმს, შინაურ ფრინველებს. შინაური ცხოველებისა და ფრინველების მოშენება მათ შაუმიანშიც სცადეს, მაგრამ მათი სადგომები არ აქვთ. დევნილებს რამდენიმე თვის წინ 25 მეასედი სახნავ-სათესი მიწა დაურიგდათ, მაგრამ მოურწყველობის გამო მოსავალი არ მოვიდა. როგორც ექსპერტები აღნიშნავენ, გამოყოფილი მიწის ნაკვეთები მთების კალთებზეა და იქ სარწყავი არხები არც არასდროს ყოფილა გაყვანილი.

„იმ მიწაზე ბალახი არ ამოდის და რამე გაიხარებს?! სარწყავი არ არის და სათოხი“, აღნიშნავს იზოლდა ხაჭაპურიძე.

დევნილ ქალებს თანხები არც მცირე ბიზნესის დასაწყებად აქვთ.

დევნილები ყოველთვიურ დახმარებას დღემდე არ იღებენ. როგორც მათ აღნიშნეს, ერთხელ, ერთხელ 108, ერთხელ კი 30 ლარი ჩაურიცხავთ მათთვის. სისტემატურად (თვეში ერთხელ) მხოლოდ გაერთიანებული ერების ორგანიზაციის დახმარებას იღებენ სურსათის სახით (მაკარონი, შაქარი, მარილი, ზეთი, ფქვილი და ლობიო).

პროდუქტების სიმცირე, უფულობა, უმუშევრობა და არაჰიგიენური პირობები, ეს იმ პრობლემების არასრული ჩამონათვალია, რაც შაუმიანში დასახლებულ იძულებით გადაადგილებულ ქალებს აწუხებთ.

იძულებით გადაადგილებული პირებს არ აქვთ დასაქმების შესაძლებლობა და იღებენ არაადეკვატურ სოციალურ დახმარებას.

1.3 პრობლემის გადაწყვეტის წინა მცდელობების აღწერა
საქართველოს სოციალურ-ეკონომიკური პოლიტიკის უმთავრეს პრიორიტეტს უმუშევრობის დაძლევა და მოსახლეობის სოციალური დაცვისთვის შესაბამისი კანონმდებლობის შექმნა წარმოადგენს. დაიწყო დასაქმების ხელშემწყობი პროგრამები, იაფი კრედიტების გაცემა, პროფესიული გადამზადება, მოსახლეობის ჩართვა ინფრასტრუქტურის განვითარებისთვის მიმდინარე სამუშაოებში, აღდგა რამდენიმე საწარმო, მაგალითად, მარნეულის სასურსათო ქარხანა, სადაც სეზონზე დაახლოებით 300 ადამიანია დასაქმებული. ბევრი ადამიანი სოფლის მეურნეობას ეწევა. თუმცა დღეს დასაქმება საქართველოში მაინც მწვავე პრობლემად რჩება.

დასაქმების თვალსაზრისით, ურთულეს მდგომარეობაში 2008 წლის რუსეთ-საქართველოს ომის შედეგად იძულებით გადაადგილებული პირები არიან; მათი უმეტესობა დაუსაქმებელია და სამსახურს ეძებს.

აგვისტოს მოვლენებმა ქვეყანაში მიმდინარე დასაქმების პროგრამების განვითარებასაც შეუშალა ხელი, ამიტომ უმუშევრობა კვლავ პრობლემური საკითხია.

2. პრობლემის მნიშვნელობა/შეფასება
2.1 წარსული პოლიტიკის შეფასება
ქართული კანონმდებლობის მიხედვით დევნილებს აქვთ ყველა ის უფლება, რაც საქართველოს სხვა მოქალაქეს, მათ შორის:

· უფლება აქვთ აირჩიონ საცხოვრებლად საქართველოს ნებისმიერი ადგილი.

· თანაბრად ისარგებლონ სოციალური დაცვის, ჯანდაცვისა და განათლების სახელმწიფო და სხვა პროგრამებით.

· აქვთ უფლება გამოიჩინონ ეკონომიკური აქტიურობა და ისევე მიუწვდებოდეთ ხელი ეკონომიკურ რესურსებზე, როგორც საქართველოს ნებისმიერ მოქალაქეს.

· აქვთ უფლება, თანაბარი მონაწილეობა მიიღონ საზოგადოებრივ საკითხთა საჯარო განხილვასა და გადაწყვეტილებათა მიღების პროცესებში, თანაბრად ისარგებლონ აქტიური და პასიური ხმის დემოკრატიული უფლებებით.

საქართველოს ხელისუფლება ჯერჯერობით სრულად ვერ უზრუნველყოფს მათ კეთილდღეობას და საზოგადოებრივ სიკეთეებზე ხელმისაწვდომობას.

2.2 პრობლემის ჩარჩოებისა და სიმძაფრის შეფასება
დევნილები დღეს შემდეგი პრობლემების წინაშე დგანან:

· არ აქვთ სახსრები მცირე ბიზნესის დასაწყებად თუმცა აქვთ სურვილი გახსნან საკონდიტრო, საპარიკმახერო ან ჯიხურები.

· დახმარებაზე დამოკიდებულების სინდრომი: ისინი დახმარების მუდმივ მოლოდინში არიან, რაც იწვევს მათ უინიციატივობას.

· მიწები დაურიგეს, მაგრამ ვერ რწყავენ და მოსავალი ვერ მოჰყავთ.

· არ ფლობენ საჭირო უნარ-ჩვევებს. არ იციან კომპიუტერული პოგრამები. ეკონომიკურ საკითხებში განიცდიან ინფორმაციის ნაკლებობას და ვერ იღებენ არასამთავრობო სექტორის მიერ შეთავაზებულ გრანტებში მონაწილეობას.

· არ აქვთ კავშირები დამსაქმებელ ორგანიზაციებთან.

· არ იციან, მარნეულში რა საწარმოები მუშაობს, სად შეიძლება დასაქმებისთვის მიაკითხონ.

· არ აქვთ სახსრები შინაური ცხოველების სადგომების მოსაწყობად.

2.3 ანალიზის საჭიროების განსაზღვრა
დევნილთა შორის უფრო ქალები არიან დაუსაქმებელნი. წინამდებარე ანგარიში ეხება შაუმიანში მცხოვრები დევნილი ქალების თვითდასაქმების გაზრდის შესაძლებლობას; კონკრეტული ამოცანა ასეთია: დავასაქმოთ 100 დაუსაქმებელი ქალიდან ოცდაათი – სამ ოჯახზე ერთი.

ქალების დასაქმების საკითხს გადაწყვეტენ ადგილობრივი თვითმმართველობის წარმომადგენლები რეკომენდაციებით მიმართვის შემდეგ. განიხილება შერჩეული ალტერნატივა.

ადგილობრივი თვითმმართველობა ეცდება მოიძიოს თანხები ადგილობრივი ბიუჯეტიდან. თანხების ვერმოძიების შემთხვევაში, ადგილობრივი თვითმმართველობა იშუამდგომლებს ლტოლვილთა და განსახლების სამინისტროსთან. პროექტით შეიძლება დააინტერესონ ადგილობრივი ბიზნესმენები, ვინძლო მათ ფინანსურად ხელი შეუწყონ დაგეგმილ ღონისძიებებს; შესაძლებელია თანამშრომლობა მარნეულში მოქმედ საერთაშორისო ორგანიზაციებთანაც.

3. პრობლემის ფორმულირება/პრობლემის სტრუქტურირება
3.1 პრობლემის დიაგნოზის დასმა
შესწავლილი სიტუაცია აჩვენებს, რომ დევნილ ქალებს არ გააჩნიათ შემოსავლის ზრდის შესაძლებლობა.

3.2 ძირითადი აქტორების/დაინტერესებული მონაწილე პირების აღწერა
დევნილი ქალების შემოსავლების ზრდის საკითხთან დაკავშირებით, დაინტერესებული ძირითადი აქტორები შეიძლება იყვნენ:

დევნილი ქალები. მათი დამოკიდებულება პრობლემის მიმართ მაღალია და დაინტერეებული მხარეა, თუმცა ზეგავლენის ხარისხი დაბალია.

ადგილობრივი თვითმმართველობის ხელმძღვანელი პირები, რომელთა დამოკიდებულება საკითხის მიმართ მაღალია, ზეგავლენის ხარისხიც მაღალი, თუმცა პრიორიტეტული საკითხი არ არის.

ადგილობრივი ბიზნესმენები, რომელთაც აქვთ ზეგავლენა, მაგრამ პრიორიტეტულობის მხრივ საკითხის მიმართ დამოკიდებულება – დაბალი. 

ლტოლვილთა და განსახლების სამინისტრო, რომელსაც საკითხის მიმართ და პრიორიტეტულობის მხრივ აქვს საშუალო დონის დამოკიდებულება, ზეგავლენის ხარისხი კი – მაღალი.

საერთაშორისო ორგანიზაციები, რომელთაც სამივე კომპონენტის მიხედვით მაღალი მაჩვენებელი აქვთ.

3.3 მიზნებისა და ამოცანების განსაზღვრა
ქალთა თვითდასაქმების პირობათა შექმნა და ამის საფუძველზე მათი შემოსავლების ზრდა.

4. ალტერნატივების ანალიზი
4.1 ალტერნატივების აღწერა და შედეგების პროგნოზირება
ქალთა შემოსავლების ზრდის შესაძლებლობის მისაღწევად წარმოდგენილია სამი ალტერნატივა:

საზოგადოებრივ ეკონომიკური განათლების ცენტრის შექმნა დევნილი ქალებისთვის.

ეს ხელს შეუწყობს:

· დევნილი ქალების ინფორმირებას აქტუალურ ეკონომიკურ საკითხებზე;

· ინფორმაციული ტექნოლოგიების გამოყენების ხელმისაწვდომობას და პოპულარიზაციას ქალების ჯგუფებისათვის;

· ინფორმაციის მიღებას მარნეულში მომუშავე საწარმოებზე;

· ადგილობრივი ბიზნესმენების გაცნობას, მათთან კონტაქტების დამყარებას.

შინაური ცხოველების და ფრინველების სადგომების მოწყობა
თუ ექნათ აღნიშნული სადგომები, ქალები შეძლებენ გაზარდონ შინაური ცხოველების ან ფრინველების რაოდენობა, რაც მათ შემოსავალს გაზრდის.

მცირე ბიზნესის წარმოება
ქალები გაზრდიან საკუთარ შემოსავლებს, თუ ექნებათ შესაძლებლობა, განახორციელონ ის ბიზნეს-გეგმა, რომელშიც გამოცდილება აქვთ.

თითოეული ალტერნატივის განხორციელების გზები:

1. საზოგადოებრივ ეკონომიკური განათლების ცენტრის შექმნა დევნილი ქალებისთვის
ცენტრი იმუშავებს დევნილი ქალების ეკონომიკურ, სამართლებრივ საკითხებში გათვითცნობიერებაზე, შეასწავლის მათ მცირე ბიზნესისთვის პროექტების მომზადებას.აქ შეასწავლიან ინტერნეტში ინფორმაციის მოპოვებას, სამუშაოს ორგანიზებას, დაეხმარებიან ანალიზის უნარ-ჩვევების შემუშავებაში. ცენტრი გააცნობს დევნილ ქალებს მაარნეულში არსებულ სამთავრობო და არასამთავრობო ორგანიზაციებს, მათთან დაკავშირებისა და ინფორმაციის მიღების გზებსა და საშუალებებს. შეახვედრებს მარნეულის ადგილობრივ ბიზნესმენებსა და დევნილ ქალებს მათი სამომავლო თანამშრომლობის მიზნით. ცენტრისთვის ადმინისტრაციულ შენობაში გამოიყოფა ოთახი, სადაც დაიდგმება კომპიუტერები. უზრუნველყოფილი იქნება ინტერნეტში ჩართვა და პროგრამული მომსახურება.

პროექტის ხანგძლივობა იქნება ოთხი თვე. ის მოიცავს შემდგომ აქტივობებს: ქალთა ჯგუფის შექმნა, შერჩევა გასაუბრების გზით; მეცადინეობის დეტალურად, თემატური დაგეგმვა და მონაწილეთათვის საჭირო მასალების მომზადება; ჯგუფისთვის სემინარების მოწყობა.

მონაწილეები ითვისებენ ინტერნეტით სარგებლობის უნარ-ჩვევებს და აგროვებენ მათთვის საინტერესო და აქტუალურ ინფორმაციას. მონიტორინგის დროს პროექტის პერსონალი ჩაატარებს ამ ინფორმაციის ანალიზს დევნილი ქალებისთვის ყველაზე აქტუალური თემატიკის დადგენის მიზნით. სემინარების საერთო თემატური შინაარსი იქნება ასეთი:

· ფრანჩაიზინგი – როგორც ბიზნესის დაწყების საშუალება
· საბანკო სისტემა და მისი გამოყენება საკუთარი ბიზნესისათვის
· ბიუჯეტის ფორმირების ეკონომიკური მექანიზმები
· გადასახადები
· ბიზნეს-პროექტების წერა
ტრენინგს ჩაატარებს მოწვეული ტრენერი.

შესაბამისი ალტერნატივა მოსაგვარებელ პრობლემას შეესაბამება, თუმცა არ ითვალისწინებს პირდაპირ დასაქმებას, ზრდის დასაქმების შესაძლებლობას და ინფორმირებულობას.

2. შინაური ცხოველების და ფრინველების სადგომების მოწყობა
ადგილობრივი თვითმმართველობა გამოყოფს თანხებს საქათმეების, საღორეების და ძროხისთვის თავშესაფრების მოსაწყობად. პროექტი ორ ეტაპად დაიყოფა.

I. კონკურსი პროექტების წარსადგენად. დევნილი ქალები დაწერენ, რისი აშენება სურთ და მოითხოვენ თანხას.

II. კომისია იმსჯელებს, რომელი 30 პროექტი დააფინანსოს; თითო პროექტისთვის გამოიყოფა 500 ლარი (სულ 15000 ლარი). სამუშაოების შესრულებას გაეწევა მონიტორინგი. სამუშაოებს შეასრულებენ დევნილი ქალების ოჯახის წევრები, შესრულებულ სამუშაოებს შეამოწმებენ ადგილობივი თვითმმართველობის წარმომადგენლები. თანხა გადაეცემათ საბანკო ანგარიშზე და დევნილი ქალები წარადგენენ ჩეკებს.

3. მცირე ბიზნესის წარმოება
ადგილობრივმა ხელმძღვანელმა პირებმა უნდა გამოაცხადონ კონკურსი საინიციატივო ქალთა ჯგუფებისთვის მცირე ბიზნესის საწარმოებლად. დაფინანსდება საინიციატივო ჯგუფის მიერ წარდგენილი ბიზნეს-პროექტები, სადაც მოითხოვენ თანხას პროექტის განსახორციებლად.

გათვალისწინებული იქნება 30 ქალის დასაქმება, საინიციატივო ჯგუფები სავარაუდოდ ხუთ-ხუთი ქალით დაკომპლექტდება, დაფინანსდება ექვსი პროექტი, თითო პროექტზე დაწესდება 1600 ლარი, შემოსული განცხადებების შესწავლის შემდეგ შეირჩევა ოთხი საუკეთესო პროექტი. საჭირო თანხა შეადგენს 9600 ლარს.

განხორციელდება მონიტორინგი; თანხა გადაეცემათ საბანკო ანგარიშზე და დევნილი ქალები წარადგენენ ჩეკებს.

4.2 ალტერნატივების გადახრებისა და ექსტრემალურობის აღწერა
ადგილობრივ თვითმმართველობას შეუძლია სადგომების მოსაწყობად თანხები გამოყოს ადგილობრივი ბიუჯეტის საკუთარი შემოსავლებიდან, მართალია, მხოლოდ 30 ქალია სამიზნე ჯგუფი, მაგრამ დაინერგება ადგილობრივ თვითმმართველობასა და დევნილებს შორის ურთიერთობის პრაქტიკა, ყოველწლიურად გათვალისწინებული იქნება დევნილი ქალების შემოსავლების ზრდისთვის ბიუჯეტში თანხის გამოყოფა.

ადგილობრივი თვითმმართველობა ვერ გამოყოფს თანხას მცირე ბიზნესის დასაფინანსებლად, რადგან ეს მისი პრიორიტეტი არ არის; ეს უფრო საერთაშორისო ორგანიზაციების ან ადგილობრივი ბიზნესმენების საქმეა; ამ უკანასკნელთ შეუძლიათ არც დააფინანსონ პროექტი, თუმცა ეს საკითხი მაინც პრიორიტეტული იქნება ადგილობრივი თვითმმართველობისთვის.

რაც შეეხება ცენტრის მოწყობას, ადგილობრივ თვითმმართველობას შეუძლია თავადაც დააფინანსოს ბიუჯეტიდან გამოყოფილი თანხებით და ჩართოს მასში ბიზნესმენები, არასამთავრობო სექტორის წარმომადგენლები, თუმცა შეიძლება დროში გაიწელოს დამფინანსებლების მოძიების პროცესი.

ცხოველთა სადგომების მოსაწყობად კი ადგილობრივ ბიუჯეტში შეიძლება შეიტანონ ცვლილებები. გაითვალისწინონ სათანადო თანხა. პროექტის დაფინანსება შეიძლება მოხდეს თებერვალში, როდესაც 2010 წლის ბიუჯეტი დამტკიცდება.

5. დასკვნა და რეკომენდაციები
5.1 კრიტერიუმების ან გადაწყვეტილების წესების არჩევა
იმისთვის, რომ დევნილ ქალებს მიეცეთ შემოსავლების ზრდის შესაძლებლობა, გამოვიყენე სხვადასხვა კრიტერიუმი, რომელმაც მომცა შესაძლებლობა საუკეთესო ალტერნატივის შესარჩევად.

პოლიტიკის ანგარიშისთვის გამოვიყენე ღირებულების, სამუშაო ადგილების რაოდენობის, შესრულების შესაძლებლობის და დამატებითი სარგებლის კრიტერიუმები. ღირებულებას მივანიჭე 20%, სამუშაო ადილების რაოდენობას 20%, შესრულების შესაძლებლობას 30%, დამატებით სარგებელს კი 10%.

ჯერ დავადგინე ალტერნატივების მიმართ ძირითადი აქტორების დამოკიდებულება

ქულების მინიჭების შედეგად აქტორები მხარს უჭერენ საზოგადოებრივ-კონომიკური განათლების ცენტრის შექმნას – 86%, მეორე ალტერნატივას: შინაური ცხოველებისა და ფრინველებისთვის სადგომების მოწყობას აქტორები 65 %-ით უჭერენ მხარს, მესამე ალტერნატივას: მცირე ბიზნესის წარმოებას აქტორები 72%-ით უჭერენ მხარს.

ამის შემდეგ განვსაზღვრე ალტერნატივები კრიტერიუმების შესაბამისად, რაზეც ზემოთ უკვე ვისაუბრე:

აქტორები მხარს უჭერენ პირველ ალტერნატივას, კრიტერიუმებით კი გაიმარჯვა მეორე ალტერნატივამ – შინაური ცხოველებისა და ფრინველების სადგომების მოწყობამ.

ფრინველებისთვის და ცხოველებისთვის სადგომების მოწყობას აქტორების 65%-მა დაუჭირა მხარი, კრიტერიუმებით კი მან დააგროვა 410 ქულა.

5.2 უმჯობესი/უპირატესი ალტერნატივის აღწერა
კვლევის შედეგად დავადგინე, რომ უპირატესი ალტერნატივაა 
შინაური ცხოველების და ფრინველების სადგომების მოწყობა.

ამისთვის თანხა გამოიყოფა ადგილობრივი ბიუჯეტის საკუთარი შემოსავლებიდან. აღნიშნული ალტერნატივა უფრო შესრულებადია, თავისუფლად შეიძლება გამოიყოს თანხები ბიუჯეტიდან და მიეცეს 30 ქალს შესაძლებლობა მოამრავლონ შინაური ცხოველები თუ ფრინველები.

5.3 განხორციელების სტრატეგიის მონახაზი
გაზაფხულ უკვე ცნობილი იქნება პროექტები, რომელთაც დააფინანსებს ქეა საერთაშორისო კავაკასიაში, ანუ ცნობილი იქნება 100 ქალიდან დასაქმებულთა სიაში რამდენი მოხვდა. ამიტომ კონკურსი უნდა გამოცხადდეს მათთვის, ვინც სიაში ვერ მოხვდა. ადილობრივ მთავრობას შეუძლია თანხები გაითვალისწინოს 2010 წლის ადგილობრივ ბიუჯეტში, რომელზეც მუშაობა უკვე მიმდინარეობს და თებერვალში დამტკიცდება. ბიუჯეტის დამტკიცების შემდეგ დაიგეგმება შემდეგი ღონისძიებები:

· კონკურსის გამოცხადება წინადადებების წარსადგენად (1 თვე)

· განხილვა (1 კვირა)

· თანხის გამოყოფა (1 კვირა)

· სამუშაოების შესრულება (1 თვე)

· მონიტორინგი (მთელი პერიოდი)

ადგილობრივი თვითმმართველობის წევრები მონიტორინგს განახორციელებენ სამუშაოების დაწყების დღიდან. ადგილ ნახავენ შეძენილ მასალებს, ჩაიბარებენ ჩეკებს, სამუშაოების დასრულების შემდეგ კი მოეწყობა ფოტო-გამოფენა.

წყარო
საქართველოს კანონი ლტოლვილთა შესახებ. 1998 წლის 18 თებერვალი
ბიბლიოგრაფია
1. ბარდახი, ი. პრაქტიკული გზამ კვლევი პოლიტიკის ანალიზში. თბილისი. 2002.

2. მაჭარაშვილი, ნ. პოლიტიკის ანალიზი სალექციო კურსი სოციალური მეცნიერების მაგისტრატურისათვის.

3. სიტუაციური სავარჯიშოების კრებული პოლიტიკის ანალიზის შემსწავლელთათვის. თბილისი. 2002.

ეკატერინე ფოლადაშვილი
კახეთის მედია ცენტრი, 2009

1. პრობლემის აღწერა
1.1. პრობლემის მიზეზები/საფუძველი/მონიტორინგი
კლიენტის მოთხოვნის აღწერა
კლიენტად გვევლინება ოზურგეთის მუნიციპალიტეტის სოფლების მოსახლეობა, რომლებსაც აწუხებთ კომუნალური გამრიცხველიანების პრობლემა და წლების განმავლობაში ითხოვენ ინდივიდუალური გამრიცხველიანების სისტემაზე გადასვლას.

2. პრობლემის მნიშვნელობა/შეფასება
საქართველოს თითოეულ რეგიონში კომუნალური გამრიცხველიანობის სისტემის არსებობა მომხმარებელთა სერიოზული უკმაყოფილების მიზეზია. ქალაქები, საქართველოს მასშტაბით, ნაწილობრივ გამრიცხველიანდა, თუმცა ამ მხრივ სოფლების უმრავლესობა ჯერ კიდევ მძიმე მდგომარეობაშია. სოფლის მოსახლეობას უწევს ინდივიდუალური და კომუნალური მრიცხველების სხვაობის დაფარვა. წინააღმდეგ შემთხვევაში ისინი ელექტროენერგიის გარეშე დარჩებიან. ასეთივე პერსპექტივა ელით მათ იმ შემთხვევაშიც, თუ ერთ-ერთმა მეზობელმა თანხის გადახდა დააგვიანა. კომუნალური გამრიცხველიანობის საკითხი ასეთივე სიმწვავით დგას ოზურგეთის რაიონშიც.

ოზურგეთის მუნიციპალიტეტის მოსახლეობა მიიჩნევს, რომ მათი, როგორც ელექტროენერგიის მომხმარებლის, უფლებები უხეშად ირღვევა. მოსახლეობის უმრავლესობა პრობლემის მოუგვარებლობას კერძო კომპანია ენერგო პრო ჯორჯიას აბრალებს და მიიჩნევს, რომ მთავარი ბრალდება სწორედ აღნიშნულ კომპანიას ეკუთვნის.

ოზურგეთის მუნიციპალიტეტში ელექტროენერგიის მომხმარებელი 40 ათასი აბონენტია. აქედან 16 ათასი მომხმარებელი (ქალაქ ოზურგეთის მაცხოვრებლები) გამრიცხველიანებულია. დანარჩენი 34 ათასი აბონენტი დახარჯული ელექტროენერგიის საფასურს კომუნალური მრიცხველების მაჩვენებლების საფუძველზე ფარავს და ამავდროულად უწევს კომუნალური მრიცხველის სხვაობის გადახდაც. ოზურგეთის მუნიციპალიტეტის სოფლის მოსახლეობის მოთხოვნაა დაუმონტაჟონ ინდივიდუალური მრიცხველები, გასაგებია, რადგან ქალაქ ოზურგეთის მოსახლეობა, ინდივიდუალური მრიცხველებით დიდი ხანია სარგებლობს და საკმაოდ კმაყოფილია. ე.წ. იმპულსური მრიცხველები ქალაქ ოზურგეთში 2005 წლიდან მოქმედებს. ქალაქ ოზურგეთის მიმდებარე და მუნიციპალიტეტის შემადგენლობაში მყოფ სოფლებში კი სიტუაცია რადიკალურად განსხვავებულია: მეზობლებს შორის ტარიფის განაკვეთის შესახებ დავა აქ ჩვეულებრივი მოვლენაა; ხშირია ამ თემაზე მეზობლებს შორის შელაპარაკება. მუდმივად გაურკვეველია საკითხი, ვინ უნდა გადაიხადოს მეტი ან ნაკლები და რა პრინციპით. პრობლემის აქტუალობიდან გამომდინარე, მოსახლეობა თითქმის ყოველ დღე მიმართავს ოზურგეთის მუნიციპალიტეტის გამგეობას. თუმცა, გამგეობიდან მიღებული პასუხი მოსახლეობისთვის ვერაფერი ნუგეშია. გამგეობის წარმომადგენელთა განცხადებით, ისინი ვერ ჩაერევიან კერძო კომპანიის ენერგო პრო ჯორჯია-ს საქმიანობაში. მათივე განცხადებით, კომპანიასთან გამგეობის წარმომადგენელთა მოლარაკებების მცდელობა რამდენიმეჯერ ჩაიშალა.

უიმედოდ დარჩენილი მოსახლეობა პრობლემის გადაჭრის გზებს არასამთავრობო ორგანიზაციებსა და სხვადასხვა ბეჭდური მედიის რედაქციებში (გაზ. გურია ნიუსი, გაზ. გურიის მოამბე) ეძებს. არასამთავრობოები აქტიურობენ გამრიცხველიანების საკითხზე და ინტერესდებიან ენერგო პრო ჯორჯია-ს სერვის-ცენტრების მუშაობით. არასამთავრობო ორგანიზაციებისა და მედიის წარმომადგენლებმა ერაერთხელ მიმართეს სერვის-ცენტრებს მოსახლეობის პოზიციებისა და უფლებების დასაცავად, მაგრამ ოზურგეთის სერვის-ცენტრი ჟურნალისტებთან და არასამთავრობო ორგანიზაციებთან ღიად არ საუბრობს და ინფორმაციის მისაღებად მათ ქუთაისში, ენერგო პრო ჯორჯიას რეგიონულ ოფისში აგზავნის. ადგილობრივი ჟურნალისტებისა და არასამთავრობო ორგანიზაციების კომენტარით, ქუთაისის ოფისიდან ინფორმაციის მიღება ადვილი არ არის და ლოდინი მთელი კვირის ან თვის განმავლობაში უხდებათ. ამ შემთხვევაშიც ინფორმაცია ძალიან მწირია. ოზურგეთელებისთვის ამ პრობლემაზე საპროტესტო აქციების მოწყობა უცხო არ არის. თავად ქალაქ ოზურგეთის გამრიცხველიანებაც საზოგადოების აქტიურობის შედეგად მოხდა. ოზურგეთი იმ პირველ ხუთ ქალაქს შორის მოხვდა, სადაც გამრიცხველიანება თავად სახელმწიფომ დააფინანსა. მოსახლეობა იმდენად შეწუხებულია ზედმეტი ფულის გადახდით, სერვის-ცენტრის მიმართ სხვა პრეტენზიებს აღარც გამოთქვამს. ქსელები და ელექტრობოძები მოძველებული და შესაცველია. ტრანსფორმატორები ხშირად ფუჭდება. დენი კი იმდენად არათანაბარია, რომ ძვირადღირებული აპარატურა იწვება, მაგრამ სერვის-ცენტრს თუ მიმართავ, ის არანაირ პასუხისმგებლობას არ იღებს თავის თავზე. მოსახლეობა იმაზეც წუხს, რომ შეტყობინებებს სახლში არ უგზავნიან. მოსახლეობა დენის დანახარჯის რეესტრს თვითონ აფიქსირებს, თანხასაც თვითონ კრეფენ და სერვის-ცენტრში თავად ჩააქვთ. რომელიმე მეზობელი რომ გამორჩეთ, დენს გაუთიშავენ უვადოდ. ეს შეიძლება გაგრძელდეს ერთი კვირიდან ერთ თვემდეც კი. თუ იმპულსური მრიცხველების დამონტაჟების შემდეგ ქალაქში თანხის ამოღება მერყეობს 60-70% - შორის, სოფლებში დენის დანახარჯის ამოღება 94 პროცენტია. ოზურგეთში დენის ტარიფები ქალაქსა და სოფელს შორის განსხვავებულია. ამ მხრივ, სოფლის მოსახლეობა ქალაქის მოსახლეობასთან შედარებით უკეთეს პირობებში იმყოფება, რადგან სოფლებში ფიქსირებული გადასახადია. ერთი კოლოვატი ელექტრო ენერგია ღირს 13 თეთრი. ქალაქ ოზურგეთში კი მომხმარებელი ასი კილოვატის ზემოთ გაცილებით მაღალი ტარიფით იხდის.

მოსახლეობას საკუთარი ფინანსებით იმპულსური მრიცხველის შეძენა გაუჭირდება. მრიცხველის დამონტაჟება 200 ლარამდე ჯდება და ამ იმპულსური მრიცხველის დასამონტაჟებლად აუცილებელია ახალი კაბელის გაყვანა, რომელიც ცალკე დანახარჯია. თანაც, რომელიმე ოჯახმა მრიცხველი ბაზრობაზე რომ შეიძინოს, კომპანიის წარმომადგენელმა შესაძლოა აღრიცხავზე არ აიყვანოს იმ მიზეზით, რომ არალიცენზირებულია.

ამ პრობლემის გადაჭრის გზად ოზურგეთის მოსახლეობას, ადგილობრივ ხელისუფლებას და არასამთავრობო ორგანიზაციებს მიაჩნიათ სოფლების ინდივიდუალურად გამრიცხველიანება უმოკლეს დროში. ამისთვის ფინანსები ენერგო პრო ჯორჯიამ უნდა გაიღოს. მაგრამ ვინაიდან კომპანიას გამრიცხველიანების ვადა 2016 წლამდე აქვს, უახლოეს დროში ოზურგეთის სოფლების გამრიცხველიანებას არ ჩქარობს.

3. პრობლემის ფორმულირება
ამ პრობლემის გადაწყვეტაში დაინტერესებულ მხარეებად გვევლინებინ საზოგადოების სხვადასხვა წარმომადგენლები: მოსახლეობა, მუნიციპალიტეტის აღმასრულებელი და საკანონმდებლო ხელმძღვანელობა. ოზურგეთის სადისტრიბუციო ენერგოკომპანია, ასევე არასამთავრობო ორგანიზაციები.

მონიტორინგის პროცესში ჩავატარეთ გამოკითხვა, რომელიც შეადგინა ადგილობრივმა ორგანიზაციამ სტუდენტურ-დემოკრატიული სათათბირო. გამოკითხვა ჩატარდა ოზურგეთის მუნიციპალიტეტის სამ სოფელში. ეს სოფლებია მაკვანეთი, მელექედური და ლაითური.

გამოკითხვის პროცესში დაფიქსირდა პრობლემის გადაწყვეტის სამი ალტერნატივა:

ინდივიდუალური მრიცხველის დამონტაჟება პირველი ალტერნატივის მიხედვით უნდა მოხდეს ადგილობრივი მცხოვრებლების მიერ.

მეორე ალტერნატივის მიხედვით – კომპანია „ენერგო პრო ჯორჯია“-ს მიერ.

მესამე ალტერნატივის მიხედვით მოსახლეობა სხვა აქტორებს აკისრებს ინდივიდუალური მრიცხველების დამონტაჟებას.

ანკეტაში რესპოდენტებს უნდა გაეცათ პასუხი კითხვაზე, კმაყოფილი იყო თუ არა მომხმარებელი არსებული გადახდის სისტემით. ანკეტირებაში მონაწილე პირებს ეძლეოდათ საშუალება, თავად დაეიფიქსირებინათ პრობლემის გადაჭრის სამი ალტერნატივიდან საუკეთესო. აღნიშნული კითხვა შემდეგი სახით იყო ფორმულირებული: თუ სადისტრიბუციო ენერგოკომპანია ვერ ახერხებს ამ ეტაპზე ინდივიდუალური მრიცხველის დამონტაჟებას, რა შეიძლება იყოს გამოსავალი. ეძლეოდათ არჩევანის საშუალება ქვემოთ მოცემული პასუხების სახით:

1. მოსახლეობამ საკუთარი ძალებით მოახდინოს ინდივიდუალური მრიცხველების მონტაჟი.

2. ადგილობრივმა თვითმმართველომამ გაუწიოს მოსახლეობას დახმარება ინდივიდუალური მრიცხველების მონტაჟში.

3. მონტაჟი მოხდეს მოსახლეობის ხარჯზე, მაგრამ ენერგოკომპანიამ გაწეული ხარჯები გამოქვითოს გადასახადში.

გამოკითხული რესპოდენტების ნაწილი მამაკაცია, ნაწილი ქალი. გამოკითხულთა მცირე ნაწილს აქვს მუდმივი სამსახური. უმეტესი თვითდასაქმებულია. მათი ოჯახის წევრთა რაოდენობა ხუთიდან შვიდ ადამიანამდე მერყეობს. ოჯახის წევრები მოზარდები და პენსიონრები არიან. ოჯახის საშუალო შემოსავალი ასიდან სამას ლარამდეა. სულ რამდენიმე გამოკითხულს ჰქონდა შემოსავალი სამას ლარს ზევით.

სამოცი გამოკითხულიდან არც ერთ რესპოდენტს არ აქვს ინდივიდუალური მრიცხველი დამონტაჟებული. სამოცი გამოკითხული ამბობს, რომ მრიცხველის მონაცემებს და თანხის შეგროვებას ორგანიზებას უკეთებს ადგილობრივი მაცხოვრებელი, ის ადამიანი, რომელსაც უბანი ამ საქმეს ანდობს, რადგან კომპანიას სოფლებში ინკასატორები აღარ ჰყავს. ამ ეტაპზე კომპანია მიიჩნევს, რომ არ არის საჭირო სოფლებში ინკასატორების ყოლა. მხოლოდ ინკასატორის ფუნქციას არ ითავსებს მოსახლეობა; ხშირად ელექტრიკოსის ფუნქციის შესრულებაც უწევს და საკუთარ სიცოცხლეს საფრთხეში აგდებს. თვითნებურად ელექტრობოძზე მაღალი ძაბვის მავთულების გადაბმა კი მოსახლეობას იმიტომ უხდება, რომ ოზურგეთის სერვის-ცენტრში მხოლოდ ერთი ხელოსანი მუშაობს და 46 დასახლებულ პუნქტს ვერ სწვდება.

კითხვაზე, რამდენად კმაყოფილია სისტემის მუშაობით მოსახლეობა, გამოკითხულთა აბსოლუტურმა უმრავლესობამ უარყოფითად უპასუხა. გამოკითხული მოსახლეობის უმეტესი ნაწილი თანახმაა, საკუთარი ძალებით მოახდინოს ინდივიდუალური მრიცხველების მონტაჟი. გამოკითხული სამოცი რესპოდენტიდან ელექტოენერგიასთან დაკავშირებით ერთნაირი პრობლემა აქვთ. ეს არის კომუნალური მრიცხველების პრობლემა. თითოეულ შემთხვევაში ფიქსირდება მნიშვნელოვანი სხვაობა, რაც ხდება გაუგებრობისა და ჩხუბის მიზეზი უბნებში. ამ მიზეზით მეზობლები ერთმანეთს იარაღით ემუქრებიან და არის ცივი იარაღით დაჭრის შემთხვევებიც. კონფლიქტს იწვევს იმის გარჩევა, ვინ უფრო მეტ დენს ხარჯავს და ვინ ნაკლებს. განსაკუთრებული უკმაყოფილება დაბა ურეკის მაცხოვრებლებს აქვთ. საქმე ისაა, რომ აქ არის საოჯახო სასტუმროები და საამქროებიც, რომლებიც იმავე კომუნალურ მრიცხველზეა მიერთებული, რომელზეც მიერთებულია მოსახლეობა. კომუნალური მრიცხველების სხვაობა ამ შემთხვევაში საკმაოდ დიდ თანხებს აღწევს. საოჯახო სასტუმროების მფლობელებს აწყობთ კიდეც კომუნალური მრიცხველი. მოსახლეობას ეჭვი უჩნდება, რომ საოჯახო სასტუმროებს არაოფიციალური ხაზები აქვთ გაყვანილი და დენის ნაწილს მეზობლად მცხოვრებ ოჯახებს ახდევინებენ.

ოზურგეთის საკრებულომ ანალოგიური ფაქტი ახლახანს, 2008 წლის ნოემბრის თვის დასაწყისში განიხილა. საქმე ეხება ურეკის ერთ-ერთ უბანს, სადაც კომუნალური მრიცხველით მიღებული ნაშთი თითო ოჯახზე 150 ლარი იყო. რეგიონულ გაზეთ გურია ნიუსში გამოქვეყნებულ სტატიაში ურეკის საკრებულოს დეპუტატი დვალიშვილი საკრებულოს სესიაზე ითხოვდა ურეკის ერთ-ერთ უბანში მოსახლე ოჯახების დენის დავალიანების დასაფარავად 1500 ლარის გადახდას. მისი განმარტებით, ეს დავალიანება ენერგოდისტრიბუციამ უკანონოდ დაუწესა ამ ადამიანებს. ამიტომაც დეპუტატი წინადადებით შემოვიდა, დახმარებოდნენ მათ. მაგრამ საკრებულომ მისი მოთხოვნა არ დააკმყოფილა იმ მიზეზით, რომ ურეკში უამრავი გადახდისუნარიანი ობიექტია და რატომ უნდა გადაიხადოსო მუნიციპალიტეტმა ადგილობრივი ბიუჯეტიდან ეს ვალი. ამ თემასთან დაკავშირებით თითქმის ყოველთვე აქვეყნებს სტატიებს გაზეთი გურიის მოამბეც.
მოსახლეობის გამოკითხვების საფუძველ გამოიკვეთა ის ინიციატივები, რაც მთლიანად ოზურგეთის მოსახლეობის პოზიციას და პრობლემებს გამოხატავდა, რადგან სამივე სოფელში გამოკითხული რესპოდენტების დიდი ნაწილი ერთნაირ პოზიციას აფიქსირებდა. ჩვენ გადავწყვიტეთ გავსაუბრებოდით სხვადასხვა კატეგორიის რესპოდენტებს, რომლებიც შეიძლება სამ ჯგუფად დაიყოს: 1) ადგილობრივი ხელისუფლების წარმომადგენლები, კერძოდ, ის სპეციალისტები, რომელთაც უშუალოდ ეხებოდათ ეს თემა, 2) არასამთავრობო ორგანიზაციები და 3) ექსპერტები და ჟურნალისტები. ჩვენ გვაინტერესებდა, რამდენად ხშირად მიმართავს მოსახლეობა მათ აღნიშნული პრობლემის თაობაზე და რა რეკომენდაციებს იძლევიან ეს ორგანიზაციები.

გამგეობაში ინტერვიუ ჩავწერეთ ეკონომიკის სამსახურის თანამშრომელ გელა გობრონიძესთან. მისი კომენტარით, მოსახლეობა მათ ყოველდღიურად მიმართავს ინდივიდუალური გამრიცხველიანების თხოვნით. მოსახლეობას უჩნდება ეჭვი, რომ მას შემდეგ, რაც სახელმწიფომ ვაუჩერები დაარიგა, სერვისცენტრებიდან უფრო მეტი სხვაობა მოდის. სხვაობა ადრე სამიდან შვიდ ლარამდე მერყეობდა, ვაუჩერის შემოღების შემდეგ კი სხვაობა 47-იდან 120 ლარამდე გაიზარდა. გელა გობრონიძის თქმით, ხელისუფლება მზად არის დაეხმაროს მოსახლეობას, მიუხედავად იმისა რომ 2009 წლის ბიუჯეტში ეს თანხა გათვალისწინებული არ არის. როგორც ინტერვიუს დროს გაირკვა, ის ეცდება კომპანიასთან მოლაპარაკება აწარმოოს და მოსახლეობის პოზიცია კიდევ ერთხელ გააცნოს მათ. რესპოდენტის განცხადებით, ხელისუფლებას სურვილიც რომ ჰქონდეს მოსახლოების გამრიცხველიანებაში წვლილი შეიტანოს, პირველი, ამის უფლება აღარ აქვს და მეორეც, ადგილობრივი ბიუჯეტი ამას ვერ გასწვდება.

ამ პრობლემასთან დაკავშირებით თითქმის რეგულარულად შედის რედაქციებში წერილები. ჟურნალისტები თვეში რამდენიმე სტატიას აქვეყნებენ ამ თემაზე. მაგრამ ყოველთვის უჭირთ კომპანიიდან ინფორმაციის გამოთხოვა. ინფორმაციაზე უარის თქმის საბაბად კი გამოიყენება ის არგუმენტ, რომ ენერგო-პრო ჯორჯია კერძო კომპანიაა და ინფორმაცია კონფიდენციალურია. ენერგო პრო ჯორჯიას არ მოუხდენია რეაგირება ბეჭდვით გამოცემებში გამოქვეყნებულ არც ერთ პუბლიკაციაზე. ამ მხრივ, არც არასამთავრობო ორგანიზაციების აქტიურობას გამოუღია რაიმე შედეგი.

ვაუჩერების სისტემის შემოღებამ პრობლემა კიდევ უფრო გაამძაფრა და თითოეული ოჯახისთვის დენის გადასახადი გაცილებით გააძვირა. თუ 2008 წლის ნოემბრამდე, ანუ ვაუჩერის დარიგებამდე, ოჯახი საშუალოდ 9 ლარს ხარჯავდა, ვაუჩერის სისტემის შემოღების შემდეგ აღნიშნული თანხმა უკვე 50-120 ლარამდე მერყეობს. ოზურგეთში არასამთავრობო ორგანიზაცია სტუდენტურ-ახალგაზრდული სათათბიროში ამ პრობლემასთან დაკავშირებით გაიმართა დისკუსია. მოწვეულნი იყვნენ არასამთავრობი ორგანიზაციების წარმომადგენლები, საკრებულოს თანამშრომლები და ჟურნალისტები.

4. ალტერნატივების ანალიზი
4.1. ალტერნატივების აღწერა
კვლევის შედეგად გამოიყო პრობლემის გადაწყვეტის რამდენიმე ალტერნატიული გზა:

მოსახლეობამ საკუთარი თანხებით მოახდინოს ინდივიდუალური გამრიცხველიანება.

ადგილობრივმა თვითმმართველობამ გაუწიოს მოსახლეობას ფინანსური დახმარება ინდივიდუალური გამრიცხველიანებისთვის.

ინდივიდუალური მრიცხველების დამონტაჟება მოხდეს მოსახლეობის ხარჯზე, მაგრამ ენერგოკომპანიამ გაწეული ხარჯები გამოქვითოს გადასახადებიდან.

დაიდოს ხელშეკრულება მოსახლეობასა და ენერგოკომპანიას შორის.

შეიცვალოს მომსახურების სერვისი.

განვიხილოთ დეტალურად თითოეული მათგანი:

მოსახლეობამ საკუთარი თანხებით მოახდინოს ინდივიდუალური გამრიცხველიანება.

აღნიშნული ალტერნატივის განხორციელებას ბევრი ხელისშემშლელი ფაქტორი ეღობება. პირველი. მოსახლეობარანტია აქვს, რომ ინდივიდუალური ხარჯებით შეძენილ მრიცხველს ენერგოკომპანია უპრობლემოდ დაუმონტაჟებს. ამიტომ მოსახლეობის უმრავლესობა არ ყიდულობს მრიცხველს. კერძო კომპანია მხოლოდ იმ მრიცხველს ამონტაჟებს, რომელიც თავად შემოაქვს. ეს ალტერნატივა იმიტომაა მათთვის ღირებული, რომ საერთო მრიცხველით აღარ მოუწევთ სხვაობის დაფარვა. მაგრამ იმ პირობებში, როდესაც სერვის-ცენტრებს მომხმარებელთან ხელშეკრულებაც არ აქვს გაფორმებული, სტაბილურად ამ ალტერნატივის მიჩნევა არ შეიძლება. ალტერნატივა იმუშავებს მხოლოდ იმ შემთხვევაში, თუ ადგილობრივი ხელისუფლება და ენერგო პრო ჯორჯია მიაღწევენ მოლაპარაკებას და კომპანია მოსახლეობის მიერ შეძენილი მრიცხველების დამონტაჟებას დასთანხმდება. გასათვალისწინებელია ისიც, რომ მოსახლეობის სურვილის მიუხედავად, დაამონტაჟოს ინდივიდუალური მრიცხვლები, რეალურად, ყველა ოჯახს გაუჭირდება 200 ლარის გადახდა. არსებობს ამ ალტერნატივის ჩავარდნის ალბათობის მაღალი შესაძლებლობა. შესაბამისად, აღნიშნული ალტერნატივის გახორციელებასთან დაკავშირებულია მნიშვნელოვანი რისკ-ფაქტორები.

ადგილობრივმა თვითმმართველობამ გაუწიოს მოსახლეობას ფინანსური დახმარება ინდივიდუალურ გამრიცხველიანებაში. იმის გამო, რომ 2009 წლის ბიუჯეტში არ არის აღნიშნული ალტერნატივის განსახორციელებლად გათვალისწინებული ხარჯები, ალტერნატივის სისრულეში მოყვანა საკმაოდ გართულდება. თუ ადგილობრივი ხელისუფლება შეთანხმებით იმოქმედებს ენერგო პრო ჯორჯიასთან, არსებობს ამ პრობლემის გადაწყვეტის შესაძლებლობა. თუმცა, გასათვალისიწნებელია იმ დანახარჯის ოდენობაც, რომელიც ინდივიდუალური მრიცხველების შესაძენადაა საჭირო. ამ მხრივ ალტერნატივა არასტაბილურად გამოიყურება, რადგან ადგილობრივ ხელისუფლებას მოუწევს საკმარისად დიდი თანხის გამოყოფა აღნიშნული ძვირადღირებული პროექტის განსახორციელებლად. აქვე გასათვალისწინებელია ერთი მნიშვნელოვანი გარემოებაც – რამდენადაა გამართლებული ენერგო პროჯორჯიას საქმიანობაში ადგილობრივი ხელისუფლების ჩარევა. ალტერნატივის ნაკლებ პერსპექტიულობის მიუხედავად, პრობლემის გადაწყვეტის აღნიშნული მოდელი საზოგადოებისათვის ყველაზე მისაღებია. საზოგადოების აზრით, ხელისუფლება ვალდებულია დაეხმაროს მოსახლეობას ამ პრობლემის გადაწყვეტაში.

ინდივიდუალური მრიცხველების დამონტაჟება მოხდეს მოსახლეობის ხარჯზე, მაგრამ ენერგოკომპანიამ გაწეული ხარჯები გამოქვითოს გადასახადებიდან.

ეს ალტერნატივა შესაძლებელია მისაღები იყოს იმ შემთხვევაში, თუ კერძო კომპანია დათანხმება ამ წინადადებას. მაგრამ თუ მოლაპარაკება არ დაიწყება, რთულია რაიმე პროგნოზის გაკეთება. ამ ალტერნატივა ყურადღება სპეციალურად ამ საკითხების განსახილველად მოწყობილ დისკუსიაზეც გამახვილდა, თუმცა რაიმე პერსპექტივის შემცვლელ ალტერნატივად ის არ გამოკვეთილა. მოსახლეობისთვის აღნიშნული ალტერნატივაც საკმაოდ მისაღებია, რადგან კომპანიას თანხა უკან დაუბრუნდება გადასახადის სახით. ამ შემთხვევაში ენერგო პრო ჯორჯია-ც მოგებული დარჩება. თუმცა, არც ეს ალტერნატივაა რისკ-ფაქტორების თვალსაზრისით უსაფრთხო. აღნიშნული ალტერნატივის განხორციელება, პირველ რიგში, გაძნელდება იმის გამო, რომ სოფლების გამრიცხველიანება 2016 წლამდეა გადადებული და კომპანია სულაც არ ჩქარობს ინდივიდუალური გამრიცხველიანების სისტემაზე გადასვლას. უფრო მეტიც, ენერგო პრო ჯორჯია საერთოდ არ განიხილავს აღნიშნულ ალტერნატივას უახლესი მომავლისათვის. შესაბამისად, ალტერნატივის ჩავარდნის საფრთხე საკმაოდ მაღალია.

დაიდოს ხელშეკრულება მოსახლეობასა და ენერგოკომპანიას შორის.

მოსახლეობასა და ენერგოკომპანიას შორის მსგავსი ხელშეკრულების გაფორმება შექმნის მოსახლეობის უკეთ დაცვისა და უსაფრთხოების გარანტიებს, მოსახლეობა უკეთ გაერკვევა საკუთარ უფლებებსა და მოვალეობებში. მომხმარებლის უფლებათა დაცვის თავმჯდომარე, ექსპერტი გოჩა გორდელაძე ასაბუთებს, რომ ხელშეკრულების დადებამდე ზედმეტია ისაუბრო მოსახლეობის უფლებებსა და ვალდებულებებზე, რადგან დღეს ენერგოგამანაწილებელი კომპანია მხოლოდ იმაზე ფიქრობს, თუ როგორ დაიბრუნოს დახარჯული ელექტროენერგიის გადასახადი. ამ მიზნით, კომპანიისთვის მისაღებია ყველა ფორმა, რომელიც თანხის ამოღებაში დაეხმარება, თუნდაც ისეთი არაცივილური, რომელსაც ის დღეს იყენებს. ექსპერტის აზრით, კომუნალური მრიცხველების სისტემა არ ჯდება არც ერთ სამართლებრივ ჩარჩოში და ადამიანის უფლებებს მნიშვნელოვნად ლახავს. მისი აზრით, დემოკრატიული ქვეყნისთვის, სადაც ადამიანის უფლებების დაცვა ერთ-ერთი პრიორიტეტია, მსგავსი მოდელი არ უნდა არსებობდეს. ექსპერტისათვის მნიშვნელობა ნაკლებად აქვს დამატებითი თანხის ოდენობას. ადამიანი, მისი აზრით, უნდა იხდიდეს იმას, რამდენ ელექტროენერგიასაც ხარჯავს. ამ თვალსაზრისით, მოსახლეობასა და ენერგოკომპანიას შორის ხელშეკრულების გაფორმება განიხილება როგორც ყველა მისაღები და საჭირო არსებული პრობლემის გადასაჭრელად. მომხმარებელმა, მისი აზრით, უნდა მოითხოვოს კომპანიასთან ხელშეკრულების დადება, სხვაგვარად ის ყოველთვის წამგებიან პოზიციაში იქნება, კერძო კომპანია კი ვალდებულია დადოს ხელშეკრულება, რადგან ეს მის ინტერესშიც უნდა შედიოდეს. მოსახლეობასა და კერძო კომპანიას შორის დადებული ხელშეკრულება არ იქნება მხოლოდ დახარჯული ელექტროენერგიის დაფარვის მოდელ შეთანხმება; მასში აისახება პასუხისმგებელი მხარეც, რომელსაც დაეკისრება დაზიანებული სადენებისა და ელექტრობოძების აღდგენა, ასევე განსაზღვრული იქნება ისიც, თუ ვინ უნდა აუნაზღაუროს მოსახლეობას ცვალებადი დენისგან დაზიანებული აპარატურა, ასევე დადგენილი იქნება მომსახურეობის სხვა, მათ შორის, გადასახადების რეესტრის წარდგენის, ოჯახში ამონაწერის მიტანისა და ა.შ. პროცედურები.

მომხმარებელსა და ენერგოკომპანიას შორის ხელშეკრულების დადება ყველაზე მისაღები და ყველაზე მეტი ეფექტის მქონე ალტერნატივაა; თუ არ დაიდება ისეთი ხელშეკრულება, სადაც განსაზღვრული იქნება ორივე მხარის უფლება-მოვალეობები, ვერც ერთი სხვა, ამ ანგარიშში წარმოდგენილი, ალტერნატივა ვერ განხორციელდება. ანალოგიური ხელშეკრულების დადების გარეშე მოსახლეობის უფლებების დაცვა შეუძლებელია, რადგან კომპანიამ შესაძლებელია კომუნალური მრიცხველის სისტემაზე უარის შემთხვევაშიც კი ადვილად გამოძებნოს ფულის გამოძალვის სხვა საშუალება და ხელშეკრულების არარსებობის პირობებში მომხმარებელთა უფლებების დაცვის მექანიზმი ნაკლებად იარსებებს. რაც შეეხება ალტერნატივის სტაბილურობას, მისი სტაბილურობა დამოკიდებულია ხელშეკრულების მომზადებაზე, გაფორმებასა და შემდგომ რეალურ ამოქმედებაზე.

ხელშეკრულების დადება არ ნიშნავს ყველა პრობლემის მოგვარებას, მაგრამ, მას შემდეგ უფრო ადვილია ელექტროენერგიის მომხარებასთან დაკავშირებული სადავო საკითხების სამართლებრივ ჩარჩოში მოქცევა. ამ ალტერნატივის რისკ-ფაქტორი ის არის, რომ შესაძლებელია კომპანიამ, უარი თქვას ანალოგიური შეთანხმების გაფორმებაზე ან ხელშეკრულების დადების შემთხვევაშიც კი არ დაიცვას ხელშეკრულების ყველა პუნქტი. ამ შემთხვევაში მომხმარებლის უფლების დაცვა უფრო მეტად შესაძლებელი გახდება. ამ აზრს საზოგადოება, ადგილობრივი ხელისუფლება, არასამთავრობო ორგანიზაციები და ექსპერტები თანაბრად იზიარებენ. 

შეიცვალოს მომსახურების სერვისი. 

მომსახურების სერვისის გაუმჯობესება ითვალისწინებს ადგილზე სადისტრიბუციო ჯგუფის დაკომპლექტებას და გადასახადების აკრეფის მნიშვნელოვან გაუმჯობესებას. შესაძლებელია ამ მიზნით სოფლებში შეიქმნას პუნქტი და იქ მოხდეს დახარჯული ელექტროენერგიის საფასურის ჩაბარება. ეს მნიშვნელოვნად გააუმჯობესებს დღეს არსებულ სიტუაციას, რადგან მოსახლეობას აღარ მოუწევს სპეციალურად ოზურგეთში ჩასვლა. მნიშვნელოვანია ისიც, რომ აღნიშნულ პუნქტში მიმაგრებული ხელოსანი არ დაუშვებს ელექტროსადენების თვითნებურად მოპარვის შემთხვევებს, ხოლო საჭირო შემთხვევაში დაეხმარება სოფლებს ჩაჭრებისა და დაზიანებების პრობლემის გადაწყვეტაში. მოსახლეობას აღარ მოუწევს სადენების თვითნებური შეკეთება და ხელოსნის ლოდინი ოზურგეთიდან. რამდენიმე სოფელ ზე თითო ხელოსნის მიმაგრების შემთხვევაშიც კი პრობლემა მნიშვნელოვნად მცირდება. მომსახურეობის გაუმჯობესების ეს ალტერნატივა ასევე გულისხმობს სადისტრიბუციო ენერგო-მოსამსახურეთა მიერ ოჯახებში დახარჯული ელექტროენერგიის ქვითრის მიტანას, ცალკეული აბონენტის ინტერესების დაცვას, რათა ის ნაკლებად დაზარალდეს მეზობლის მიერ დენის ტარიფის გადაუხდელობის გამო, ცხელი ხაზის ამოქმედებას მოსახლეობისათვის საჭირო ინფორმაციისა და დახმარების მისაღებად. მომსახურების ცენტრები იმუშავებენ სპეციალურად დენის დანახარჯის რეესტრის დადგენასა და მოსახლეობისათვის ამ ინფორმაციის მიწოდებაზე. სერვისის მსგავსი გაუმჯობესება მომგებინი და ეფექტურია როგორც მოსახლეობისთვის, ისე თავად ენერგო პრო ჯორჯიას იმიჯისთვის
5. დასკვნა და რეკომენდაციები
აღნიშნული ალტერნატივები შევაფასეთ შემდეგი კრიტერიუმებით: ღირებულება, ეფექტურობა, სტაბილურობა, შესაბამისობა, რისკ-ფაქტორი და საზოგადოებრივი აზრი, რომელთაც მიენიჭა განსხვავებული წონები. აღნიშნული კრიტერიუმების საფუძველზე მულტიფაქტორული ანალიზის შედეგად დადგინდა, თითოეული ალტერნატივის გავლენა საერთო შედეგებზე და გამოიკვეთა სამი მთავარი ალტერნატივა, რომელთაგან ყველა მისაღები მოსახლეობასა და ენერგოკომპანიას შორის ხელშეკრულების დადება აღმოჩნდა. აღნიშნული ალტერნატივის შემდეგ თანაბარი შეფასება მიიღო პირველმა (საკუთარი სახსრებით ინივიდუალური გამრიცხველიანების სისტემაზე გადასვლა) და მეორე ალტერნატივამ (ინდივიდუალური მრიცხველების შეძენაში ხელისუფლების დახმარება).

დანართი
მულტიფაქტორული ანალიზი
1. მოსახლეობამ საკუთარი თანხებით მოახდინოს ინდივიდუალური გამრიცხველიანება.

2. ადგილობრივმა თვითმმართველობამ გაუწიოს მოსახლეობას ფინანსური დახმარება, ინდივიდუალური გამრიცხველიანებისთვის.

3. ინდივიდუალური მრიცხველების დამონტაჟება მოხდეს მოსახლეობის ხარჯზე, მაგრამ ენერგოკომპანიამ გაწეული ხარჯები გამოქვითოს გადასახადებიდან.

4. დაიდოს ხელშეკრულება მოსახლეობასა და ენერგოკომპანიას შორის.

5. შეიცვალოს მომსახურების სერვისი.

დავით წიქარიშვილი
სასწავლო-საინფორმაციო ცენტრი ქართლი XXI, ხაშური, 2009

1. პრობლემის აღწერა: პრობლემის მიზეზები/საფუძველი/

მონიტორინგი
1.1. კლიენტის მოთხოვნის აღწერა
დამოუკიდებლობის მოკლე ისტორიის პერიოდში საქართველომ საკუთარ ტერიტორია ორი სერიოზული, საომარი კონფლიქტი განიცადა. ამ კონფლიქტების შედეგად ორივე მხარეს ათასობით ადამიანი დაიხოცა, ასიათასობით – გადასახლებული იქნა, ხოლო ორი რეგიონი – აფხაზეთი და სამხრეთ ოსეთი – დეფაქტოდ გამოეყო საქართველოს. დაახლოებით, სამასორმოცდაათი ათასი ადამიანი, ძირითადად, ეთნიკური ქართველები, იძულებულნი გახდნენ, საკუთარი ნების საწინააღმდეგოდ საქართველოს სხვადასხვა კუთხეში გადაადგილებულიყვნენ.

საქართველოში დევნილთა რიცხვის ბოლო გადამოწმებისას, რასაც ადგილი ჰქონდა 2007 წელს (ლტოლვილთა და განსახლების სამინისტროს ინფორმაციის მიხედვით), იძულებით გადაადგილებულთა რიცხვმა შეადგინა 345 296, ამათგან 18 673 ადამიანი ცხინვალის რეგიონიდანაა, ხოლო 324 623 – აფხაზეთიდან. თუ გავითვალისწინებთ, რომ საქართველოს მთელი მოსახლეობა ამჟამად მხოლოდ 4,4 მილიონს შეადგენს, იძულებით გადაადგილებულთა მდგომარეობას შეუძლია, მნიშვნელოვანი გავლენა იქონიოს საზოგადოების საერთო მდგომარეობაზე; როგორც ზოგიერთი ექსპერტი მიიჩნევს, სწორედ ესაა ერთი მიზეზთაგანი, რის გამოც საქართველოს პრეზიდენტმა, მიხეილ სააკაშვილმა არსებული გაყინული კონფლიქტების დარეგულირებისა და ტერიტორიული მთლიანობის აღდგენის საკითხი მთავარ პრიორიტეტულ ამოცანად გამოაცხადა.

საქართველოს წინანდელი მთავრობის სტრატეგია აფხაზეთთან და ცხინვალის რეგიონთან მიმართებაში სტატუს-კვო-ს შენარჩუნებას ისახავდა მიზნად. იგი არწმუნებდა დევნილებს იმაში, რომ ისინი სწრაფად („ამ ზაფხულს თუ არა, მის შემდეგ სულ მოკლე ხანში“) შეძლებდნენ სახლებში დაბრუნებას; ამგვარად, იძულებით გადაადგილებულ მოქალაქეებს უქმნიდნენ იმის ილუზიას, რომ კონფლიქტის მოგვარებამდე სულ ცოტა დროღა რჩებოდა. ზემოაღნიშნულისგან განსხვავებით, „ვარდების რევოლუციის“ შემდეგ ქვეყნის სათავეში მოსულ მთავრობას ორი წლის განმავლობაში არანაირი კონკრეტული დაპირება არ მიუცია დევნილებისთვის. სინამდვილეში, ცენტრალური მთავრობის მხრიდან იძულებით გადაადგილებულ პირებთან ურთიერთობას ფართო მასშტაბი არ მიუღია. ხელისუფლებამ აფხაზეთის ავტონომიური რესპუბლიკის დევნილობაში მყოფი მთავრობის თანამშრომელთა რიცხვი მნიშვნელოვნად შეამცირა, ორჯერ შეცვალა აღნიშნული მთავრობის თავმჯდომარე, შეაჩერა აფხაზეთის დეპუტაციის მოქმედება საქართველოს პარლამენტში (დეპუტაციისა, რომელიც კონფლიქტის დაწყებამდე იყო არჩეული აფხაზეთის მთელი მოსახლეობის მიერ), რითაც შეამცირა მის გარშემო არსებული პოლიტიზირებულობის დონე. სამწუხაროდ, ამ ნაბიჯებს მაშინვე არ მოჰყოლია დევნილების ბედის განმსაზღვრელი მკაფიო სტრატეგიის გამოცხადება.

2007 წელს საქართველოს მთავრობამ, შეაფასა რა დევნილთა მდგომარეობა როგორც საგანგაშო, წამოიწყო იძულებით გადაადგილებულ პირთა ეროვნული სტრატეგიის განვითარების პროცესი. სტრატეგია, რომელიც შეიმუშავა პრემიერ-მინისტრის მიერ დანიშნულმა სახელმწიფო კომისიამ, ადგილობრივი სამოქალაქო საზოგადოების და საერთაშორისო თანამეგობრობის ფართო მონაწილეობით, წარმოაჩენს დევნილთა სოციალურ-ეკონომიკური პირობების გაუმჯობესების სახელმძღვანელო დირექტივებს მოკლე და გრძელვადიანი პერიოდისთვის და ემსახურება ორ მიზანს – იძულებით გადაადგილებულ პირთა მშვიდობიანი დაბრუნებისთვის მზადებასა და მათი სოციალურ-ეკონომიკური პირობების გაუმჯობესებას შინ დაბრუნებამდე.

საქართველოში იძულებით გადაადგილებულ პირთათვის მთავარ პრობლემად რჩება სიღატაკე, ნორმალური საცხოვრებელი ადგილის არქონა, უმუშევრობის მაღალი დონე, ჯანმრთელობის არადამაკმაყოფილებელი მდგომარეობა და სოციალური გათიშულობა. დევნილთა 44%-ზე მეტი კვლავ გადაჭედილ კომუნალურ ცენტრებში – ყოფილ საჯარო შენობებში – ცხოვრობს. დევნილობაში ყოფნის მრავალი წლის მიუხედავად, ბევრი მათგანი კვლავ შებოჭილია არასრულფასოვნების კომპლექსით, აქვს ადაპტაციასთან დაკავშირებული ფსიქოლოგიური პრობლემები, ხშირად ეთნიკურად შერეული ოჯახები საცხოვრებლად კვლავაც რჩებიან დე-ფაქტო საზღვრის მიმდებარე ტერიტორიებზე. თუ სიღარიბე საქართველოს მოსახლეობის უმრავლესობისთვის მთავარი პრობლემაა, საკუთარი საცხოვრებელი ადგილის არქონა დევნილებს თავისთავად უფრო უარეს მდგომარეობაში აყენებს. დევნილთა განსახლების რამდენიმე პროგრამას, რომელიც ამჟამად მიმდინარეობს (როგორებიცაა კომუნალურ ცენტრებში მცხოვრებ დევნილთათვის ფულადი კომპენსაციის გადახდის ან საბანკო სერტიფიკატების დარიგების პროგრამები), შედეგად არ მოჰყოლია დევნილთა საცხოვრებელი პირობების მნიშვნელოვანი გაუმჯობესება. განსახლების პროგრამის შედეგად გაუმჯობესდა მათი ცხოვრების პირობები, სხვებმა კი დაკარგეს სამუშაო ადგილები, ხოლო კომუნალური ცენტრების დატოვების შემდეგ მათი ხარჯები იმდენად გაიზარდა, რომ ქონების მესაკუთრეობითაც კი სარგებელი არ უნახავთ. დევნილებს, რომლებიც ცხოვრობენ კერძო ბინებში – ნათესავებთან, მეგობრებთან, ქირით – ამ დრომდე საერთოდ არ უსარგებლიათ განსახლების პროგრამებით. ზოგიერთ შემთხვევაში დევნილებმა თავად წამოიწყეს კომუნალური ცენტრების პრივატიზაციის პროცესი. ისინი ითხოვდნენ, რომ განკერძოებულიყო მათი ზოგიერთი თავშესაფარი, რათა ჰქონოდათ საცხოვრებელი ადგილების შენარჩუნების გარანტია, თუკი მუდმივ საცხოვრებელ სახლებში დაბრუნება არ მოხდებოდა. უმრავლეს შემთხვევაში დევნილებს უარი ეთქვათ ადგილობრივი ხელმძღვანელობის მიერ, თუმცაა იმავე შენობებში მობინადრე ზოგიერთმა პირმა ასეთი ნებართვა მიიღო.

ასეთ პირობებში განსაკუთრებით დაზარალდა აფხაზეთიდან დევნილი ინტელიგენციის ერთი ნაწილი – პედაგოგიური საზოგადოება, რომელმაც ვერ მოხერხა არსებულ პირობებთან ადაპტაცია და საშინელ ეკონომიკურ გაჭირვებაში აღმოჩნდა. მათ ვერ ნახეს შესაფერისი სამუშაო და მხოლოდ სამთავრობო კომპენსაციის იმედად დარჩნენ.

ადგილობრივი ხელისუფლების მიზანია აფხაზეთიდან დევნილი პედაგოგების სოციალური რებილიტაცია, მათთვის ცხოვრების პირობების გაუმჯობესება და საზოგადოებრივ ცხოვრებაში მათი ჩაბმა, მათი პროფესიული გადამზადება ან შესაფერისი სამსახურებით უზრუნველყოფა.

1.2. პრობლემური სიტუაციის მიმოხილვა
1990-იანი წლების დასაწყისში საქართველოში მომხდარ შიდა კონფლიქტებს მოჰყვა მოსახლეობის იძულებითი გადაადგილება აფხაზეთიდან (1992-1993 წწ.) და ცხინვალის რეგიონიდან (1989-1992 წწ.). ამჟამად საქართველოში ცხოვრობს დაახლოებით 347 ათასი დევნილი აფხაზეთიდან და ცხინვალის რეგიონიდან, რაც საქართველოს მოსახლეობის დაახლოებით 6%-ს შეადგენს. 

კონფლიქტების შედეგად გადაადგილებულ პირთა ნაწილი განთავსდა კომპაქტურად განსახლების ობიექტებში, ანუ კოლექტიურ ცენტრებში, დანარჩენმა ნაწილმა თავშესაფარი ინდივიდუალური წესით მოიპოვა – ნათესავებთან, მეგობრებთან ან ქირით. ამჟამად კოლექტიურ ცენტრებში ცხოვრობს დევნილთა დაახლოებით 45%, ხოლო მასპინძელ ოჯახებში, ნაქირავერავლესობაში საბინაო პირობები მძიმეა. ასეთივე მძიმე მდგომარეობაა ზოგ კერძო სექტორში მცხოვრები დევნილი ოჯახის შემთხვევაშიც.

დევნილთა უმრავლესობა ცხოვრობს კონფლიქტის ზონის მიმდებარე ტერიტორიაზე – სამეგრელოში, გორის რაიონში, იმერეთსა და თბილისში. დანარჩენი გაფანტულია საქართველოს მთელ ტერიტორიაზე. განსაკუთრებული შემთხვევაა აფხაზეთი, სადაც ათასობით დევნილი სტიქიურად დაუბრუნდა თავის საცხოვრებელს ან სეზონურად (სასოფლო-სამეურნეო სამუშაოების შესასრულებლად) ცხოვრობს. მათ დაუცველობისა და გაურკვეველი მომავლის გამო უნარჩუნდებათ დევნილის სტატუსი. ასევე, დევნილთა გარკვეული რაოდენობა სტიქიურად დაბრუნდა ცხინვალის რეგიონის ზოგიერთ სოფელში. ასევე განსაკუთრებულ მიდგომას საჭიროებს ზემო აფხაზეთის მოსახლეობაც, რომელსაც არ მიუტოვებია საკუთარი საცხოვრებელი ადგილი და სიცოცხლის რისკით აგრძელებს ცხოვრებასა და შრომით საქმიანობას.

არასახარბიელოა მრავალი დევნილის საბინაო პირობები და ეკონომიკური მდგომარეობა, დიდია უმუშევრობა. დევნილთა დიდი ნაწილის არსებობა დამოკიდებულია სახელმწიფო შემწეობასა და საერთაშორისო ჰუმანიტარულ დახმარებაზე. მძიმე სოციალურ პირობებს ემატება ჯანმრთელობის ცუდი მდგომარეობა და ხარისხიანი სოციალური მომსახურების – განათლების, ჯანდაცვის ნაკლებად ხელმისაწვდომობა (განსაკუთრებით, აფხაზეთსა და ცხინვალის რეგიონში). დევნილთა პრობლემების გადაჭრის დაგეგმვისა და განხორციელების დროს ხშირად არ ხდებოდა მათი ინტერესებისა და საჭიროებების სათანადოდ გათვალისწინება, მათთან არ იმართებოდა დიალოგი. განხორციელებული ღონისძიებები უფრო სიტუაციურ, მყისიერად წამოჭრილ პრობლემაზე რეაგირების ხასიათს ატარებდა და არ იყო გათვლილი გრძელვადიან პერსპექტივა ზე. 1999 წლიდან საერთაშორისო ორგანიზაციების ინიციატივით დაიწყო დევნილებისადმი მიდგომის შეცვლა და ჰუმანიტარული შემწეობის თანდათანობითი ჩანაცვლება განვითარებასა და თვითკმარობაზე ორიენტირებული პროგრამებით. მიუხედავად ამისა, ბოლო დრომდე არ არსებობს დევნილებთან დაკავშირებული პრობლემების ერთიანი ხედვა.

იძულებით გადაადგილებული პირები ჩამოშორებულნი არიან საზოგადოებრივ ცხოვრებას, შეზღუდული აქვთ დასაქმების შესაძლებლობანი, მოკლებულნი არიან ნორმალურ საცხოვრებელ პირობებს და იღებენ არაადეკვატურ სოციალურ დახმარებას. სწორედ ეს პრობლემები და აქედან გამოსავალი გზების ძიება გახდა ჩვენი კვლევის მთავარი საგანი, რომელიც ფოკუსირდება მხოლოდ სამაგრელო-ზემო სვანეთის რეგიონში მცხოვრები დევნილი პედაგოგების სოციალურ რეაბილიტაციასა და დასაქმებაზე.

1.3. პრობლემის გადაწყვეტის წინა მცდელობების აღწერა
საქართველოს სოციალურ-ეკონომიკური პოლიტიკის უმთავრეს პრიორიტეტს შრომითი რესურსების სრული დასაქმებიმის ფორმირება წარმოადგენს. 21-ე საუკუნის დამდეგს კვლავ გაგრძელდა გასული ათწლეულისათვის დამახასიათებელი ძირითადი ტენდენცია – დასაქმებულთა რაოდენობაში თვითდასაქმებულთა ხვედრითი წონის ზრდა, რომელთა 80%-ზე მეტი სოფელშია თვითდასაქმებული. ევროკავშირის ქვეყნებში ეს მაჩვენებელი 16%-ს არ აღემატება. სოფლად თვითდასაქმების ასეთი მაღალი მონაცემი, რომელიც დაბალი განვითარების ქვეყნებისთვისაა დამახასიათებელი, გარდა მძიმე ეკონომიკური პირობებისა, იმითაც აიხსნება, რომ თვითდასაქმებულად აღირიცხებიან ოჯახურ საწარმოში უსასყიდლოდ მომუშავე პირებიც (ასეთი კი სოფლად მიწის პრივატიზაციის შედეგად ყველა ოჯახში მოიძებნება). ამის შედეგია ის, რომ არაბუნებრივად მაღალია დასაქმების დონე სოფლებში, სადაც 15 წლის და უფროსი ასაკის მოსახლეობის 75% დასაქმებულია, მაშინ როდესაც იგივე ციფრი ევროკავშირის ქვეყნებში 50%-ს არ აღემატება. ამით აიხსნება ის მდგომარეობაც, რომ ქალაქად ფიქსირდება უმუშევრობის ბევრად მაღალი დონე, ვიდრე სოფლად, თუმცა, რეალურად, დღეს ქალაქში დასაქმების უფრო მეტი შესაძლებლობებია სოფელთან შედარებით. სოციალურმა და ეკონომიკურმა ცვლილებებმა, რომლებიც საქართველოს საზოგადოებამ ბოლო ათწლეულის განმავლობაში განიცადა, სრულიად შეცვალეს დასაქმების სტრუქტურა. საქართველოში გასული საუკუნის ბოლო ათწლეულში განვითარებული სოციალურ-ეკონომიკური და პოლიტიკური მოვლენების შედეგად მნიშვნელოვნად გაუარესდა ეკონომიკის ძირითადი მაჩვენებლები. ეკონომიკის ნგრევა უარყოფით ზეგავლენას ახდენდა ქვეყნის მოსახლეობის დასაქმებაზე. საქართველოს შრომის ბაზრისათვის დამახასიათებელ მნიშვნელოვან ტენდენციას დასაქმებულთა სტრუქტურაში სოფლის მეურნეობის, ვაჭრობის, მომსახურების დარგებში დასაქმებულთა რაოდენობისა და ხვედრითი წონის ზრდა წარმოადგენს. იმავდროულად, საგრძნობლადაა შემცირებული მრეწველობის, მშენებლობის, მეცნიერების, ჯანდაცვისა და სხვა სფეროების წილი. დასაქმებულთა რაოდენობის ზრდის ტემპი მნიშვნელოვნად ჩამორჩება თვითდასაქმებულთა ანალოგიურ მაჩვენებელს. დაქირავებით დასაქმებულთა რაოდენობა საგრძნობლად მცირდება, რაც, ძირითადად, სახელმწიფო საკუთრების საწარმოში დასაქმებულთა რიცხოვნობის მკვეთრი შემცირებით არის გამოწვეული. სტატისტიკის სახელმწიფო დეპარტამენტის მონაცემებით, 2004 წელს საქართველოში ეკონომიკურად აქტიური მოსახლეობა 2 041 000 ადამიანს შეადგენდა, მათ შორის დასაქმებული იყო 1 783 300 ადამიანი, ანუ ეკონომიკურად აქტიური მოსახლეობის 87,3% (დაქირავებული 699 500 – 29,4%, თვითდაქირავებული 1 181 700 ათასი – 57,9%), უმუშევარი – 257 600 ათასი. დასაქმებულთა შორის 407 ათასი ადამიანი (22,8%) მუშაობდა სახელმწიფო სექტორში. უმუშევართა შორის რეგისტრირებული სამუშაოს მაძიებელი 47,9 ათას ადამიანს შეადგენდა, ხოლო რეგისტრირებული უმუშევარი – 46,9 ათასს (მათ შორის, 49% ქალებია). უმუშევართა შორის უმაღლესი განათლების მქონე ადამიანების რიცხვი 34,3%-ს აღწევს.

დასაქმების თვალსაზრისით, განსაკუთრებით რთულ მდგომარეობაში აფხაზეთიდან და სამხრეთ ოსეთიდან დევნილი მოსახლეობაა. მათი უმეტესობა დაუსაქმებელია და სამსახურს ეძებს. სახელმწიფო კი მათ აღნიშნული პრობლემის გადაწყვეტის ეფექტურ მექანიზმებს ვერ სთავაზობს. არ არსებობს ამ პრობლემის გადაწყვეტის მოქნილი სახელმწიფო სტრატეგია და შესაბამისი კარგად გათვლილი ფინანსური პროგრამა, რომელიც უზრუნველყოფდა ამ პროგრამის რეალიზაციას.

ამგვარად, დასაქმების პრობლემა და, განსაკუთრებით კი, დევნილთა დასაქმების პრობლემა, რომელიც ერთ-ერთ უმნიშვნელოვანეს სოციალურ-ეკონომიკურ დეტერმინანტს წარმოადგენს, არსებული მძიმე ეკონომიკური პირობების გამო საქართველოში უფრო მეტ ხვედრით წონას იძენს, განსაკუთრებით კი 2008 წლის აგვისტოს ცნობილი მოვლენების შემდეგ.

2. პრობლემის მნიშვნელობა/შეფასება 
2.1. წარსული პოლიტიკის შეფასება
ამჟამად საქართველოში დევნილი მოსახლეობის ინტეგრაცია ძალიან ნელა და რთულად მიმდინარეობს. დევნილთათვის აუცილებელია ისეთივე სამართლებრივი, პოლიტიკური, საყოფაცხოვრებო და სოციალურ-ეკონომიკური პირობების შექმნა, როგორიც აქვს საქართველოს ყოველ მოქალაქეს ან ამ პრობლემის ხელშემშლელი პირობების აღმოფხვრა. მართალია, სამართლებრივი კუთხით, დევნილებს აქვთ ყველა ის უფლება, რაც საქართველოს დანარჩენ მოქალაქეებს, მაგრამ ისინი სრულყოფილად მაინც არ არიან ინტეგრირებული საზოგადოებაში.

ა) საქართველოს კონსტიტუციით, დევნილებს, ისევე როგორც ქვეყნის დანარჩენ მოსახლეობას, უფლება აქვთ საცხოვრებლად აირჩიონ საქართველოს ნებისმიერი ადგილი.

ბ) დევნილებს აქვთ უფლება, თანაბრად ისარგებლონ სოციალური დაცვის, ჯანდაცვისა და განათლების სახელმწიფო და სხვა პროგრამებით, რომლებსაც საქართველოს ხელისუფლება ან არასამთავრობო სექტორი სთავაზობს საქართველოს ნებისმიერ მოქალაქეს.

გ) დევნილებს აქვთ უფლება, გამოიჩინონ ეკონომიკური აქტიურობა და ისევე მიუწვდებოდეთ ხელი ეკონომიკურ რესურსებზე, როგორც საქართველოს ნებისმიერ მოქალაქეს.

დ) დევნილებს აქვთ უფლება, თანაბარი მონაწილეობა მიიღონ საზოგადოებრივ საკითხთა საჯარო განხილვასა და გადაწყვეტილებათა მიღების პროცესებში, თანაბრად ისარგებლონ აქტიური ხმის (აირჩიონ) და პასიური ხმის (არჩეულ იქნენ) დემოკრატიული უფლებებით.

საქართველოს ხელისუფლებას ჯერ კიდევ არ ძალუძს, ჯეროვანი ყურადღება მიაქციოს დევნილთა პრობლემებს, რადგან მათი მრავალრიცხოვნება არ იძლება საშუალებას, ერთიანი სტრატეგიის გარეშე ეს პრობლემა გადაიჭრას.

2.2. პრობლემის ჩარჩოებისა და სიმძაფრის შეფასება
წლების განმავლობაში დევნილთა საკითხის გადაუჭრელობამ, ქვეყანაში არსებული საერთო სიძნელეების ფონზე, საქართველოს საზოგადოება დევნილთა მდგომარეობასთან დაკავშირებული შემდეგი რთული და მძაფრი პრობლემების წინაშე დააყენა:

· სიღარიბე და უსახსრობა
· მიწისა და სხვა უძრავი ქონების გარეშე დარჩენა
სიღარიბე და უსახსრობა ისევე ფართოდაა გავრცელებული დევნილებს შორის, როგორც დანარჩენ მოსახლეობაში, ნილთა უმრავლესობა მოწყვეტილია ჩვეულ გარემოს, ასევე წარმოების ჩვეულ საშუალებებს, პირველ რიგში, მიწას. საზოგადოდ, უძრავი ქონების, საკუთარი სახლ-კარის, მიწის ნაკვეთის ან წარმოების სხვა საშუალებების უქონლობა დევნილთა მძიმე ყოფის ერთ-ერთი ყველაზე დამახასიათებელი ნიშანი და მათი თვითკმარობის მიღწევის შემაფერხებელი ფაქტორია.

უმუშევრობა
კონფლიქტების შემდგომ პერიოდში, საქართველოს საერთო მონაცემებთან შედარებით, დევნილ მოსახლეობაში უმუშევრობის მაღალი და, შესაბამისად, დევნილებით მჭიდროდ დასახლების რაიონებში ეკონომიკური აქტიურობის უფრო დაბალი მაჩვენებლები ფიქსირდება. კონფლიქტის პირობებში დევნილთა სტიქიური განსახლებისას ნაკლები იყო სამუშაო ადგილების შეთავაზების შესაძლებლობა. სოციალური კავშირების სიმწირის, არასაკმარისი ინფორმირებულობის, შრომის ბაზრის მოუქნელობის გამო დევნილთა დიდ ნაწილს გაუჭირდა სტაბილურად დასაქმება. იმ დევნილებმა, რომლებმაც მოახერხეს დასაქმება, თავიანთ კვალიფიკაციასთან შეუთავსებლობის გამო განიცადეს დეკვალიფიკაცია. დევნილთა ნაწილმა, რომელმაც ვერ შეძლო დასაქმება, იმედი და ინიციატივა დაკარგა.

საბინაო პირობები
შიდა კონფლიქტების შედეგად გადაადგილებულთა განსახლების ქაოსურმა და არათანამიმდევრულმა ხასიათმა, იმან, რომ არ იყო ჩამოყალიბებული განსახლების ეროვნული პოლიტიკა, რომლის არსებობა მნიშვნელოვნად შეუწყობდა ხელს დევნილთა წარმატებულ განსახლებას, საბინაო პირობები დევნილი მოსახლეობის წინაშე არსებულ ერთ-ერთ ყველაზე რთულ და ძნელად გადასაჭრელ პრობლემად აქცია. დევნილთა თითქმის ნახევარი (45%) დღესაც განსახლებულია კოლექტიურ ცენტრებში. ამ შენობებმა დაკარგეს თავიანთი პირვანდელი ფუნქცია, რასაც ხშირად მათი შეუქცევადი ამორტიზაცია მოჰყვა. ისინი, უმეტესად, უვარგისია აცხოვრებლად; ამის გამო, ერთი მხრივ, საფრთხის წინაშე დგას დევნილთა სოციალური კეთილდღეობა, ხოლო, მეორე მხრივ, ფერხდება ქვეყნის ეკონომიკური განვითარება, რადგან ნახევრად დანგრეული შენობები და მათი მოუვლელი შემოგარენი ხშირად ხელს უშლის ქალაქების ურბანულ განვითარებას, საკურორტო და სამეწარმეო ინფრასტრუქტურის აღდგენასა და მართვას, ახალი ინვესტორების მოზიდვას და ა.შ. დევნილთა ნახევარზე მეტი (55%) განთავსებულია კერძო საცხოვრებელ ფართობზე – შეძენილ სახლში ან ბინაში, უფრო ხშირად კი – ნათესავებთან, მეგობრებთან ან ცხოვრობს ქირით. მათ ძირითად ნაწილს ცხოვრება არაადეკვატურ საბინაო პირობებში უწევს, რაც დამატებითი სტრესისა და დაძაბულობის საფუძველს ქმნის მასპინძელ ოჯახებთან ურთიერთობაში. არსებობს მოსაზრება იმის შესახებ, რომ კერძო სექტორში მცხოვრები დევნილები უკეთეს სოციალურ-ეკონომიკურ პირობებში იმყოფებიან, ვიდრე კოლექტიურ ცენტრებში ჩასახლებულები. თუმცა ისიც უნდა აღინიშნოს, რომ ამგვარი ვარაუდები კერძო სექტორში მცხოვრებ დევნილებსა და მათ საბინაო პირობებზე ინფორმაციის ნაკლებობითაც არის გამოწვეული.

ჯანმრთელობა და განათლება, სოციალური მომსახურების ხარისხი
არ არსებობს დევნილთა ავადობის შესახებ ერთმნიშვნელოვნად სანდო ინფორმაცია. თუმცა კონფლიქტის დროს მიღებული ტრავმებით, რთული საბინაო პირობებით, უმუშევრობითა თუ არაადეკვატური დასაქმებით გამოწვეული სტრესის, ზოგ შემთხვევაში ხარისხიანი სამედიცინო მომსახურების ხელმიუწვდომლობისა და ცხოვრების არაჯანსაღი წესის გათვალისწინებით – ეს მაჩვენებელი საკმაოდ მაღალი უნდა იყოს. მრავალი დევნილი ოჯახის უსახსრობა და ცუდი საბინაო პირობები ხელს უშლის ბავშვებსა და ახალგაზრდებს, ხარისხიანი განათლება მიიღონ, რასაც ასევე ვერ უზრუნველყოფენ კოლექტიურ ცენტრებთან არსებული სკოლები, რომლებიც განთავსებულია წარსულში სხვა დანიშნულების მქონე შენობებში. განსაკუთრებულ ყურადღებას საჭიროებს აფხაზეთში მოქმედი სკოლები, სადაც, სწავლების დაბალი ხარისხის გარდა, შეშფოთებას იწვევს ქართული ენის დევნის ცდები დე-ფაქტო ადმინისტრაციების მიერ. ხშირად ასევე ხელმიუწვდომელია ხარისხიანი სამედიცინო მომსახურება, საფრთხე ექმნება ქალთა და მამაკაცთა რეპროდუქციულ ჯანმრთელობას.

დევნილთა ინტერესების წარმოდგენა
დღეისათვის დევნილთა სოციალური კაპიტალი (დევნილთა სოციალური ქსელი) არ უწყობს ხელს დევნილთა ინტეგრაციას, რაც განაპირობებს იზოლაციას და ნაკლებ წარმატებას რი სოციალური სტრუქტურების შექმნაში.

დახმარებაზე დამოკიდებულების სინდრომი, უინიციატივობა
მრავალი დევნილის იმედგაცრუებასა და სასოწარკვეთას მოსდევს სოციალური პასიურობა, უინიციატივობა და დახმარებაზე დამოკიდებულება, რაც უმნიშვნელოვანესი პრობლემაა როგორც მათი სოციალური ინტეგრაციის, ისე მუდმივ საცხოვრებელ ადგილებზე სამომავლო დაბრუნების თვალსაზრისითაც. 

დაბრუნების სირთულე და დაბრუნებულ დევნილთა დაუცველობა
დღეისათვის არ არსებობს დევნილთა მუდმივ საცხოვრებელ ადგილებზე ნებაყოფლობითი დაბრუნებისათვის ხელსაყრელი პირობები. თუმცა, ხდება დევნილთა ნაწილის სტიქიური დაბრუნება. მათი იქ ცხოვრება დაკავშირებულია მნიშვნელოვან რისკთან როგორც საერთო კრიმინალური სიტუაციისა და დე-ფაქტო ადმინისტრაციების მხრიდან ადამიანის უფლებათა ხშირი და უხეში დარღვევების, ისე გაურკვეველი მომავლისა და შეიარაღებული ძალადობის განახლების საშიშროების გამო. დამატებით შეშფოთებას იწვევს მათი არადამაკმაყოფილებელი ყოფითი პირობები და სოციალურ სამსახურებზე ხელმიუწვდომლობა.

ყველა ზემოთ ჩამოთვლილი პრობლემა განსაკუთრებული სიმაფრით აისახა დევნილ პედაგოგებზე და მთლიანად დევნილი ინტელიგენციის წარმომადგენლებზე.

2.3. ანალიზის საჭიროების განსაზღვრა
დევნილი პედაგოგების შესახებ სტატისტიკური მონაცემების მიხედვით, ერთმანეთს არ ემთხვევა სხვადასხვა წყაროს მიერ წარმოდგენილი ინფორმაცია აფხაზეთიდან დევნილ პედაგოგებზე. დევნილ პედაგოგებს მძიმე პირობებში უხდებათ მუშაობა და ბავშვებისათვის ხარისხიანი განათლების მიწოდება. დევნილთა სკოლებში არსებულ მძიმე პირობებში მუშაობის გარდა, ამ მასწავლებლებს დამატებითი ძალისხმევა სჭირდებათ დევნიგიური პრობლემების გათვალისწინებით. დევნილი მასწავლებლების თანახმად, მათ, სხვა მასწავლებლებთან შედარებით, მეტი პასუხისმგებლობა აკისრიათ მოსწავლეებზე, რადგან ბევრი დევნილი მშობელი საკმარის ყურადღებას ვერ უთმობს შვილების განათლებას: ხშირად უწევს გვიანობამდე ან სახლიდან შორს მუშაობა.

პედაგოგის ხელფასი საქართველოში საარსებო მინიმუმზე დაბალია. განათლების სპეციალისტთა აზრით, ქვეყანაში განათლების ხარისხის დაცემის ერთ-ერთ მთავარ მიზე სწორედ მასწავლებლების დაბალი ანაზღაურება წარმოადგენს. დევნილ მასწავლებელთა ხელფასები ადგილობრივი მასწავლებლების ხელფასებთან შედარებით კიდევ უფრო დაბალია. ამის მიზეზია ის, რომ დევნილმა პედაგოგებმა ვერ შეძლეს სხვადასხვა დროს პედაგოგთა ატესტაციაში მონაწილეობა და ახალი კატეგორიების მიღება. შესაბამისად, მათი ხელფასები დანარჩენი პედაგოგების ხელფასებზე 40-50%-ით ნაკლებია. დევნილი მასწავლებლები გამოთქვამენ ატესტაციაში მონაწილეობის სურვილს. ამის გამო, აფხაზეთის განათლების სამინისტრომ მიმართა ცენტრალურ ხელისუფლებას თხოვნით, რომ დევნილ პედაგოგებს ჩაუტარდეთ ატესტაცია, თუმცა მათ მოთხოვნას შედეგი ჯერ არ მოჰყოლია. დევნილ მასწავლებელთა უმრავლესობას არ შეუძლია საქართველოს მასწავლებელთა კვალიფიკაციის ამაღლებისა და გადამზადების ინსტიტუტის მიერ ორგანიზებულ კურსებში მონაწილეობა მიიღოს. დევნილ პედაგოგთა და სკოლის დირექტორთა მიერ ამის ძირითად მიზე ზად სახელდებოდა ის ფაქტი, რომ ეს კურსები ფასიანი გახდა და დევნილებს არა აქვთ საფასურის გადახდის საშუალება.

სამეგრელოსა და ზემო სვანეთის რეგიონში მცხოვრები ბევრი დევნილი პედაგოგისათვის პრობლემას წარმოადგენს მგზავრობა. ინტერვიუების თანახმად, მხოლოდ ზუგდიდში მცხოვრებმა რამდენიმე დევნილმა მასწავლებელმა აიმაღლა კვალიფიკაცია ბოლო 12 წლის მანძილზე. საქართველოს დახელოვნების ინსტიტუტი გარკვეულ შეღავათებს უწევს დევნილ პედაგოგებს და ყოველ კურსში უფასოდ რთავს ერთ მათგანს, თუმცა ამან მაინც ვერ შეცვალა საერთო სურათი. დევნილ პედაგოგთა უმრავლესობას, საერთოდ, არ აუმაღლებია კვალიფიკაცია ბოლო 12 წლის მანძილზე. საქართველოში რამდენიმე საერთაშორისო ორგანიზაცია მუშაობს დევნილ პედაგოგებთან. განსაკუთრებით აქტიურია ამ მხრივ ნორვეგიის ლტოლვილთა საბჭო, რომელიც 1998 წლიდან ახორციელებს სპეციალურ პროგრამებს დევნილი პედაგოგებისათვის. მაგრამ, ამ პროგრამებში მონაწილე დევნილ მასწავლებელთა რიცხვი მაინც ძალ მცირეა და უმრავლესობას დევნილობის მანძილზე არანაირი ტრენინგი არ გაუვლია.

დევნილი პედაგოგები თითქმის არ იღებენ არანაირ ახალ მეთოდოლოგიურ ლიტერატურასა და თანამედროვე სასწავლო მასალებს. ქალაქში და სოფელში მცხოვრები მასწავლებლების მდგომარეობა ამ მხრივ განსხვავდება: ქალაქებში მცხოვრები პედაგოგები უკეთეს პირობებში იმყოფებიან, რადგან მათ მეტად მიუწვდებათ ხელი ამგვარ მასალაზე (მაგალითად, მათ მეტი კონტაქტები აქვთ ადგილობრივ პედაგოგებთან და წიგნებს მათგან თხოულობენ ან შეუძლიათ ქსეროასლების მოპოვება და სხვა). დევნილი მასწავლებლების უმრავლესობას თითქმის არ შეუძლია მეთოდოლოგიური მასალის მოპოვება. ბევრი მათგანი ვერ იძენს გაზეთ ახალ განათლებასაც კი, რომელიც ქვეყანაში მიმდინარე საგანმანათლებლო ცვლილებებისა და რეფორმების შესახებ ერთ-ერთ ძირითად წყაროს წარმოადგენს.

შეიძლება დავასკვნათ, დევნილ პედაგოგთა სოციალური რეაბილიტაციის მიმართ ინტერესი ძალიან დიდია ბევრი მიზეზის გამო.

▪ საქართველოში პედაგოგის ხელფასი საარსებო მინიმუმზე დაბალია, ხოლო დევნილი პედაგოგების ხელფასები ადგილობრივი პედაგოგების ანაზღაურებასთან შედარებით კიდევ უფრო ნაკლებია. საქმე ისაა, რომ დევნილმა პედაგოგებმა ვერ შეძლეს მონაწილეობა მიეღოთ სხვადასხვა დროს საქართველოს განათლების სამინისტროს მიერ ჩატარებულ პედაგოგთა ატესტაციაში, რომლის საფუძველზეც ატესტირებულ პედაგოგებს ხელფასები გაეზარდათ.

· ფხაზეთიდან დევნილ პედაგოგთა უმრავლესობა ვერ მონაწილეობს საქართველოს მასწავლებელთა კვალიფიკაციის ამაღლებისა და გადამზადების ინსტიტუტების მიერ ორგანიზებულ კურსებში, რადგანაც ეს კურსები აღარ ფინანსდება სახელმწიფოს მიერ და ფასიანია.

· სხვადასხვა საერთაშორისო ორგანიზაციის მიერ ორგანიზებულ ტრენინგებსა და ვორქშოფებში დევნილ პედაგოგთა მხოლოდ მცირე ნაწილი ახერხებს მონაწილეობას. უმრავლესობას დევნილობის პერიოდში საერთოდ არ აუმაღლებია კვალიფიკაცია.

· დევნილ პედაგოგებს ხელი არ მიუწვდებათ ინფორმაციაზე ქვეყანაში მიმდინარე საგანმანათლებლო ცვლილებების შესახებ, რაც ზღუდავს მათ მონაწილეობას განათლების რეფორმის პროცესში.

· მიუხედავად მრავალი სახელმწიფო და არასამთავრობო პროგრამისა, რომლებიც დევნილი პედაგოგების სოციალური რეაბილიტაციის საკითხს ეძღვნებოდა, ხელშესახები შედეგი ამ მიმართულებით ჯერჯერობით არ გამოკვეთილა.

2.4. პრობლემის ფორმულირება/პრობლემის სტრუქტურირება
პრობლემის დიაგნოზის დასმა
სამეგრელოსა და ზემო სვანეთის რეგიონში მცხოვრები დევნილი პედაგოგების უმრავლესობა დაუსაქმებელია.

ძირითადი აქტორების/დაინტერესებული მონაწილე პირების აღწერა
დევნილი პედაგოგების სოციალური რეაბილიტაციის საკითხის გადაწყვეტისას შესაძლებელია გამოიყოს შემდეგი დაინტერესებული აქტორები:

· საქართველოს განათლების სამინისტრო
· სამეგრელოსა და ზემო სვანეთის საჯარო სკოლების ადმინისტრაცია და პედაგოგები
· გალის რაიონის სკოლების ადმინისტრაცია და პედაგოგები
· გალის საგანმანათლებლო რესურს-ცენტრის ადმინისტრაცია და პედაგოგები
· დევნილი პედაგოგები
· არასამთავრობო ორგანიზაციები
· სამეგრელოსა და ზემო სვანეთის რეგიონის ლტოლვილთა განსახლებისა და დახმარების სამსახური
· ადგილობრივი ხელისუფლების ფინანსური სამსახური 
· აფხაზეთის განათლების სამინისტრო
· დევნილები
ჩვენ მიერ არჩეული პრობლემების შესასწავლად და გამოსაკვლევად სხვადასხვა მიმართულების სამსახურებისა და ორგანიზაციების წარმომადგენლებთან პირადი შეხვედრის შედეგად გაირკვა რამდენიმე მომენტი.

გალის სკოლების კურსდამთავრებულები ერთიანი ეროვნული გამოცდების გავლის შედეგად უპირატესობას ანიჭებენ ქართულ უმაღლეს სასწავლებლებში სწავლას. საინტერესო აღმოჩნდა სტატისტიკა ამ საკითხთან დაკავშირებით. 2008 წლის მონაცემებით, 270 გალელი აბიტურიენტიდან ქართული უმაღლესი სასწავლებლის სტუდენტი გახდა 234 აბიტურიენტი.

გალის საგანმანათლებლო რესურს-ცენტრის წარმომადგენელი სიმა ლატარია აღნიშნავს, რომ ყველა მასწავლებელს, რომელიც გალში მოღვაწეობს, ქართული სამთავრობო მხარე, მიუხედავად იმისა, თუ რამდენი აკადემიური საათი აქვს დატვირთვა, თვეში 200 ლარს უხდის დახმარების სახით (ზუსტი რაოდენობა ამ კატეგორიის პედაგოგებისა არ სახელდება გასაგები მიზეზების გამო) მათი სოციალური რეაბილიტაციისათვის.

დღეს გალის რაიონში 32 სკოლა ფუნქციობს. აქედან გალის რაიონის ქვედა ზონის შემდეგ სკოლებში სასწავლო პროგრამები და სახელმძღვანელოები ქართულია ანუ საქართველოს განათლების სამინისტროს მიერ დამტკიცებული სასწავლო გეგმებით ხელმძღვანელობენ. ეს სკოლებია:

1) თაგილონის საშუალო სკოლა
2) თაგილონის საბაზო სკოლა
3) ოტობაიის N1 საშუალო სკოლა
4) ოტობაიის N2 საშუალო სკოლა
5) ნაბაკევის საშუალო სკოლა

6) განახლების საბაზო სკოლა
7) გაგიდის საშუალო სკოლა
8) ფიჩორის საშუალო სკოლა
9) ზემო ბარღების საშუალო სკოლა
10) ქვემო ბარღების საშუალო სკოლა
11) სიდეს საშუალო სკოლა
გალის საგანმანათლებლო რესურს-ცენტრს სხვა უფრო დეტალურ ინფორმაციებზე დევნილ პედაგოგებთან დაკავშირებით, სამწუხაროდ, ხელი არ მიუწვდება. რაც შეეხება თავად საგანმანათლებლო რესურს-ცენტრის ხელმძღვანელს ნონა შონიას, იგი თბილისში იმყოფება და ადგილ არსებულ სიტუაციებს დევნილ პედაგოგებთან დაკავშირებით ვერ აკონტროლებს.

რეგიონში მოქმედებს მძლავრი არასამთავრობო ორგანიზაცია ათინათი, რომელიც საკმაოდ ინტენსიურად და აქტიურად მუშაობს აფხაზეთიდან დევნილი პედაგოგების სოციალური რეაბილტაციის მიმართულებით. ამ ორგანიზაციას განხორციელებული აქვს რამდენიმე პროექტი და კვლავაც აგრძელებს დევნილი პედაგოგების სარეაბილიტაციო ღონისძიებების გატარებას (იხ. დანართი). ამ ორგანიზაციის მიერ განხორციელებულ პროექტთა შორის ყველაზე ეფექტური და საინტერესოა იძულებით გადაადგილებულ პირთა ინტეგრაციის გაზრდა, მასწავლებელთა ტრენინგებითა და ფსიქო-სოციალური მხარდაჭერით.

დევნილთა სოციალურ პრობლემებზე სამეგრელოსა და ზემო სვანეთის რეგიონში სხვადასხვა მიმართულების ათეულამდე არასამთავრობო ორგანიზაციაც მუშაობს. პრობლემის კვლევის მიზნით ვესაუბრეთ სამეგრელოსა და ზემო სვანეთის რეგიონის ლტოლვითა განსახლებისა და დახმარების სამსახურის წარმომადგენელს ლევან მიქავას, რომელმაც აღნიშნა, რომ სამთავრობო პროგრამები დევნილთა დასახმარებლად და მათი სოციალური რეაბილიტაციისათვის უფრო ინტენსიურად ხორციელდებოდა, ვიდრე ახლა, მით უმეტეს, რომ ამ პერიოდში უფრო მეტად იმატა დევნილთა რიცხვმა. ადგილობრივი ხელისუფლება ვერ უმკლავდება ამდენი დევნილის დახმარებასა და მათ სოციალურ რეაბილიტაციას, რაც უარყოფითად აისახება მათი ცხოვრების პირობებზე. ადგილობრივი ხელისუფლება ცდილობს დევნილი პედაგოგების სოციალური დახმარება შესაბამისად გაზარდოს ან დაასაქმოს ადგილობრივ საჯარო სკოლებში, მაგრამ ეს საყოველთაოდ ვერ ხორციელდება, რადგან ბევრი ადგილობრივი კადრიც ჯერ კიდევ დაუსაქმებელია. ადგილობრივი ხელისუფლების ფინანსური სამსახურის უფროსი ირაკლი ამანათიძე აღნიშნავს, რომ სოციალური დახმარების მიზნით რამდენჯერმე გაიცა დევნილ პედაგოგებზე ფულადი კომპენსაცია, მაგრამ ეს ვერ ცვლის სამეგრელოსა და ზემო სვანეთის რეგიონში შექმნილ მძიმე სოციალურ ფონს. იგი აღნიშნავს, რომ საჭიროა განხორციელდეს კარგად გააზრებული და ფინანსურად გათვლილი პრაკტიკული დახმარების პროგრამა დევნილი პედაგოგების სოციალური რეაბილიტაციის მიზნით, რომელიც შეამსუბუქებს დევნილი პედაგოგების კონომიურ მდგომარეობას.

აფხაზეთის განათლების სამინისტროს წარმომადგენელი მანანა ქვაჩახია, რომელიც უშუალოდ ხელმძღვანელობს დევნილი მასწავლებლების კვალიფიკაციის ამაღლების კურსებს, აღნიშნავს, რომ პერიოდულად ხორციელდება მთავრობის დახმარებით დევნილი პედაგოგების გადამზადების პროგრამები. თუმცა უნდა აღინიშნოს, რომ რეალური შედეგი აქედან არ ჩანს, რადგან რეგიონის საჯარო სკოლებში მასწავლებელთა საკადრო ცვლილებები ნაკლებად ხორციელდება და თავისუფალი ვაკანსიები არ არის.

ზუგდიდის N3 საჯარო სკოლის დირექტორი ლევან ღურწკაია აცხადებს, რომ ძალიან ძნელად მიმდინარეობს დევნილი პედაგოგების სოციალური ადაპტაციის პროცესი, რადგან ისინი რეალურ სიტუაციას ვერ ფლობენ და ითხოვენ სრულ საგანაკვეთო დატვირთვას საგნის მიხედვით, რაც აბსოლუტურად შეუძლებელია, მოსწავლეთა რაოდენობის მიხედვით და არსებული საგანაკვეთო სისტემის მიხედვითაც.

რუხის საჯარო სკოლის დირექტორი გოგი თოდუა აღნიშნავს, რომ ამ სკოლაში დაასაქმეს რამდენიმე დევნილი პედაგოგი, რომელთაც ადგილ შეძლეს გადამზადება და დაწყებითი განათლების საფეხურის მასწავლებლებად დაინიშნენ, თუმცა უფრო მეტი დევნილი პედაგოგი იმყოფება სამუშაოს დაწყების მსურველთა რიგში, რომელთაც არსებული საგანმანათლებლო სისტემის საფუძველზე ნაკლები შანსი აქვთ, რომ საჯარო სკოლაში დასაქმდნენ.

„ჩემი კატეგორიის ადამიანები ახლა ყველაზე რთულ სიტუაციაში არიან. ჩვენთვის არ არსებობს სამსახური, არანაირი ფინანსური დახმარება და ასევე ჩვენ ვერ შევძელით ვერც გადამზადების კურსების გავლა უსახსრობის გამო, რადგან ასეთი კურსები ახლა ფასიანია. თავის დროზე ბაზარის დახლებზე ვერ დავდექით, რადგან ველოდებოდით შესაფერის სამსახურებს და გვიჭირდა ამ გაწყვეტილების მიღება. როცა მოვიფიქრეთ და შევეგუეთ სიტუაციას, მაშინ ჩვენთვის ბაზარზეც აღარ იყო ადგილი, ყველაფერი გადანაწილებული იყო უკვე. ბევრჯერ მივმართეთ აფხაზეთის განათლების სამინისტროს და შესაბამის უწყებას, საგანმანათლებლო რესურს-ცენტრს, მაგრამ ამაოდ, არანაირი ინტერსი და შეღავათი ჩვენს მიმართ არ არსებობს. იძულებულები ვართ მივატოვოთ ჩვენი პროფესია და რაღაც სხვა რამეში დავსპეციალდეთ, რადგან ასე დიდხანს ვეღარ გავძლებთ...“ (ლტოლვილი პედაგოგის საუბრიდან)

3. მიზნებისა და ამოცანების განსაზღვრა 

დასაქმდნენ ზუგდიდსა და მთლიანად სამეგრელო-ზემო სვანეთში მცხოვრები დევნილი პედაგოგები და ამ გზით მოხდეს მათი სოციალური რებილიტაცია.

4. ალტერნატივების აღწერა/ალტერნატივების ანალიზი
დევნილი პედაგოგების სოციალური რეაბილიტაციისა და დასაქმებისათვის განვიხილავთ ხუთ ალტერნატივას.

მასწავლებელთა პროფესიული განვითარების ცენტრის
ამოქმედება დევნილი პედაგოგების შესაძლებლობათა და
მოთხოვნილებათა გათვალისწინებით
ამ ალტერნატივასთან დაკავშირებით უნდა აღინიშნოს, რომ საქართველოს განათლების სამინისტროს მასწავლებელთა პროფესიული განვითარების ცენტრის ინიციატივით ამოქმედდა საპილოტე პროექტი, რომლის მიზანია მასწავლებლობის მაძიებლობის და მენტორობის ოპტიმალური მოდელის შექმნა. საპილოტე პროექტისთვის ცენტრმა 28 მენტორობისა და 48 მაძიებლობის კანდიდატი საგნების მიხედვით შეარჩია. შერჩეული კანდიდატები გადამზადებას საქართველოს სხვადასხვა ქალაქსა და რაიონში გაივლიან. ტრენინგი უკვე ჩაუტარდათ მოქმედ მასწავლებლებს, რომლებიც შემდგომში მოამზადებენ/მენტორობას გაუწევენ მასწავლებლობის მსურველთა (მაძიებელთა) პირველ ნაკადს.

ჩვენი მიზანია არსებობდეს ასეთი ალტერნატივა ადგილობრივ ბაზარზე, რომელიც შეძლებს დევნილი პედაგოგების იმავე მიმართულებით გადამზადებას თანამედროვე მოთხოვნების მიხედვით, რა საგნებშიც ისინი არიან ზოგადად მომზადებულნი. ამ შემთხვევაში მათ დასჭირდებათ გამოტოვებული 13–15 წლის განმავლობაში არჩეული აკადემიური სასწავლო საგნის ახლებურად გააზრება შესაბამისი ახალი ტექნოლოგიების გამოყენებით. ამ ალტერნატივის განხორციელების შესაძლებლობა არსებობს და მცირე დოზით კიდეც მიმდინარეობს ქაოსურად და არასისტემურად ამავე რეგიონის საგანმანათლებლო რესურს-ცენტრისა და შესაბამისი სამსახურების მიერ.

ახალი პროფესიების ასათვისებლად დევნილი
მასწავლებლებისათვის ახალი პროფესიული გადამზადების
ცენტრის ამოქმედება მათი შემდგომი სოციალური
ადაპტაციისათვის
სამეგრელოსა და ზემო სვანეთის რეგიონში დევნილი პედაგოგების რიცხვი საქართველოში არსებული დღევანდელი სიტუაციის შესაბამისად ყოველდღიურად მატულობს. ეს რეგიონი არ არის მზად დევნილი პედაგოგების ასეთი დიდი რაოდენობის დასაქმებისა და რეაბილიტაციისათვის. ამიტომ შესაძლებელია შეიქმნას რომელიმე ადგილობრივი ძლიერი არასამთავრობო სექტორის მიერ სპეციალური პროგრამა მათი პროფესიული გადამზადებისათვის სხვადასხვა მიმართულებით – საოფისე და კანცელარიის მუშაკებად, კომპიუტერის ოპერატორებად და ტექნიკურ თანაშემწეებად. ახლად გახსნილ ოფისებსა და ორგანიზაციებში საგრძნობლად დიდი მოთხოვნაა კადრებზე, რომელთაც იციან კომპიუტერის საოფისე პროგრამები, ფლობენ სასაუბრო ინგლისურს და შეძლიათ კარგი საქმისწარმოება და საქმიანი ეტიკეტის წარმართვა.

აღნიშნულ ალტერნატივა სრულ შესაბამისობაშია დევნილთა მიმართებით სახელმწიფო სტრატეგიასთან. სახელმწიფო სტრატეგია ითვალისწინებს შემდეგ ღონისძიებათა განხორციელებას: აუცილებელია დევნილი პედაგოგების პროფესიული განათლების ხელშეწყობა განათლების სახელმწიფო პროგრამების ფარგლებში, რაც უნდა იქცეს დევნილების სოციალური შეწყობა, მისი ხელმისაწვდომობის გაზრდა, ასევე ინფორმირებულობის გაზრდა პროფესიული სწავლების, გადამზადებისა თუ სხვა სასწავლო შესაძლებლობებთან დაკავშირებით.

სამთავრობო პროგრამის ამოქმედება დევნილი პედაგოგების 
სოციალური ადაპტაციის მიზნით 

საჭიროა განხორციელდეს გამჭვირვალე და ღია ეფექტური სამთავრობო დახმარების პროგრამა აფხაზეთიდან დევნილი პედაგოგების სოციალური ადაპტაციისა და მათი შემდგომი რეაბილიტაციისათვის, რაც ითვალისწინებს მათთვის დახმარების გაწევის გაზრდას და სამუშაო ადგილებით უზრუნველყოფას. ყველა არსებული სამთავრობო პროგრამის ამ პრობლემის გადასაწყვეტად მიმართვას და რეალური შედეგებით დასრულებას დევნილი პედაგოგების სოციალური რეაბილიტაციისათვის.

უცხოური ინვენსტიციების მოზიდვა და ახალი საწარმოების შექმნა, რაც პოზიტიურად იმოქმედებს დევნილი პედაგოგების სოციალურ და ეკონომიურ ადაპტაციაზე 

სამეგრელოსა და ზემო სვანეთის რეგიონში შესაძლებელია ადგილობრივი ბუნებრივი და სოფლის მეურნეობის დიდი რესურსების ბაზაზე განხორციელდეს უცხოური ინვენსტიციების მოზიდვა და ახალი საწარმოების ამუშავება დევნილი პედაგოგების დასასაქმებლად და მათი ეკონომიური მდგომარეობის გასაუმჯობესებლად. ასეთი მიმართულების პრაქტიკა არსებობს და შესაძლებელია მისი უფრო რეალურად ამოქმედება.

ბევრი დევნილი პედაგოგი მზადაა თავი დაანებოს თავის ძირითად პროფესიას და ოჯახის სარჩენად ნებისმიერი ტიპის ფიზიკური და არაინტელექტუალური სამუშაო შეასრულოს მაღალი ეკონომიკური ანაზღაურების გამო.

აღნიშნულ ალტერნატივა შესაბამისობაშია დევნილთა მიმართებით სახელმწიფო სტრატეგიასთან. რომელიც ითვალისწინებს შემდეგ ღონისძიებათა განხორციელებას: მიზანშეწონილია დევნილ პედაგოგთა შორის მცირე ბიზნესისა და მეწარმეობის ხელშეწყობის პროგრამების განხორციელება, რომლებიც წაახალისებენ მეწარმეობას და ხელს შეუწყობენ საწყისი კაპიტალის ხელმისაწვდომობას და შესაბამისი ცოდნისა და უნარ-ჩვევების შეძენას. საჭიროა დევნილი პედაგოგების იმ ნაწილისათვის, რომელსაც სოფლის მეურნეობის გაძღოლის სათანადო უნარ-ჩვევები აქვს, სოფლად დასაქმების ხელშეწყობა (აღნიშნული უნდა განხორციელდეს დონორების დახმარებით. არ უნდა იქნეს გამოყენებული საბიუჯეტო/სახელმწიფო სახსრები).

პედაგოგიური კვალიფიკაციის ამაღლების პროგრამა – 
საქართველოს განათლების სამინისტროს მიერ სპეციალური
პროგრამის ამოქმედება დევნილი პედაგოგების სოციალური
ადაპტაციისათვის
საქართველოს განათლების სამინისტროს მიერ შესაძლებელია სპეციალური ღონისძიებების გატარება დევნილი პედაგოგების მიმართ მათი სოციალური ადაპტაციისა და ეკონომიური რეაბილიტაციისათვის. სამინისტროს აქვს შესაძლებლობა ამ პროგრამის ფარგლებში გამოაცხადოს პედაგოგთა კვალიფიკაციის ამაღლების პროგრამა სპეციალურად დევნილი პედაგოგებისათვის, ასევე გამოაქვეყნოს პროგრამა მათი სპეციალური ტესტირებისა და სამუშაო ადგილებზე დაბრუნების შესახებ გადამზადების შემდეგ. განათლების სამინისტრომ ამავე პროგრამის საფუძველ უნდა უზრუნველყოს პენსიონერი დევნილი პადაგოგების პენსიაში გაშვება ყველა აუცილებელი პირობის შესრულებით და შესატყვისი საპენსიო პაკეტის გადაცემით. ეს უზრუნველყოფს მათ სოციალურ და ეკონომიურ სტაბილურობას არსებულ სიტუაციაში.

5. ალტერნატივების შედეგების პროგნოზირება/გადახრებისა
და ექსტრემალურობის აღწერა
მასწავლებელთა პროფესიული განვითარების ცენტრის
ამოქმედება დევნილ პედაგოგების შესაძლებლობათა და
მოთხოვნილებათა გათვალისწინებით
შესაძლებელია მხოლოდ მასწავლებლების მომზადება და მცირე რაოდენობით დასაქმება, რადგან საგნების მიხედვით განათლების სამინისტროს სტატისტიკის მიხედვით დასასაქმებელთა რაოდენობა საგრძნობ და პოზიტიურ შედეგს ვერ გამოიღებს, თუმცა პროფესიული მიმართულებით მათ შეეძლებათ თანამედროვე სტანდარტებით სწავლება.

ახალი პროფესიების ათვისების მიზნით დევნილი
მასწავლებლებისათვის ახალი პროფესიული გადამზადების
ცენტრის ამოქმედება მათი შემდგომი სოციალური
ადაპტაციისათვის
პედაგოგის ზოგადი განათლების საფუძველზე შესაძლებელი გახდება მათი გადამზადება საკანცელარიო და საოფისე მუშაკებად და შემდგომ მათი დასაქმება. ამ მიმართულებით დევნილ პედაგოგთა გადამზადება საგრძნობ პოზიტიურ შედეგებს მოგვცემს როგორც რაოდენობრივად, ისე ხარისხობრივად მათი სოციალური რეაბილიტაციის მიმართულებით.

სამთავრობო პროგრამის ამოქმედება დევნილი პედაგოგების
სოციალური ადაპტაციის მიზნით
პროგრამა, რომელსაც ადგილობრივი თუ ცენტრალური ხელისუფლება შესთავაზებს დევნილ პედაგოგებს, შესაძლებელია დროში გაწელილი და არაეფექტური აღმოჩნდეს მათი სოციალური ადაპტაციის მიმართულებით, თუმცა ეს რეალური ალტერნატივაა, როგორც გამოცდილი და ადაპტირებული ბოლო 15 წლის განმავლობაში. უცხოური ინვენსტიციების მოზიდვა და ახალი საწარმოების შექმნა, რაც პოზიტიურად იმოქმედებს დევნილი პედაგოგების სოციალურ და ეკონომიურ ადაპტაციაზე შესაძლებელია დევნილი პედაგოგებისათვის გრძელვადიანი პროგრამის შეთავაზება უცხოური ინვენსტიციებით შექმნილ ახალ საწარმოებში დასასაქმებლად; მაგრამ ამ ალტერნატივამ შეიძლება მხოლოდ განსაზღვრული რაოდენობისათვის გადაწყვიტოს სოციალური პრობლემა.

პედაგოგიური კვალიფიკაციის ამაღლების პროგრამა –
საქართველოს განათლების სამინისტროს მიერ სპეციალური
პროგრამის ამოქმედება დევნილი პედაგოგების სოციალური
ადაპტაციისათვის
შესაძლებელია საქართველოს განათლების სამინისტროს მიერ გადამზადდეს პედაგოგთა კადრები და მათ მაღალი კვალიფიკაციის გამო გაეზარდოთ ხელფასი და მიეცეთ სხვა შეღავათები გადამზადების შედეგად მინიჭებული კლასიფიკაციის მიხედვით. შედეგად, მოხდება მხოლოდ მცირე რაოდენობის მასწავლებელთა სოციალური ადაპტაცია.

6. დასკვნა და რეკომენდაციები
ნებისმიერი საზოგადოების სოციალურ-ეკონომიკური განვითარების დონე და თავისუფლების ხარისხი განისაზღვრება იმით, საზოგადოების რა ნაწილს შეუძლია სახელმწიფოსგან დამოუკიდებლად, მთავრობის პირდაპირი დახმარების გარეშე უზრუნველყოს საკუთარი კეთილდღეობა. აღნიშნული არ გამორიცხავს სოციალური პრობლემების გადაწყვეტაში სახელმწიფოს ჩარევის შესაძლებლობას, განსაკუთრებით, გარდამავალ პერიოდში. ამასთან, მსოფლიოს ცივილიზებული ქვეყნების გამოცდილება გვეუბნება, რომ არ არსებობს ისეთი ეკონომიკური სისტემა, სადაც სახელმწიფოს შეუძლია პირდაპირი დახმარების გზით მოსახლეობის მნიშვნელოვანი ნაწილის სოციალური უზრუნველყოფა. მოსახლეობის ყველა ფენაზე ერთნაირად გათვლილი ნებისმიერი ღონისძიება მხოლოდ ზიანის მომტანი და საზოგადოების შეზღუდული რესურსების არაეფექტიანი გამოყენების უმთავრესი მიზეზი ხდება. ამიტომ მიგვაჩნია, რომ ნებისმიერი ანალიზი, კვლევა და განსახორციელებელი ღონისძიება, რომელიც ემსახურება არა პოლიტიკური კონიუნქტურის, არამედ მხოლოდ ეკონომიკური ამოცანების გადაწყვეტას, მიზნად უნდა ისახავდეს სახელმწიფოზე დამოკიდებული მოსახლეობის ცალკეული ჯგუფების მაქსიმალურად შემცირების გზების გამოძებნას.

6.1. კრიტერიუმების ან გადაწყვეტილების წესების არჩევა
ჩვენ მიერ წარმოდგენილი პრობლემის გადაწყვეტის თაობაზე არსებულ ალტერნატივებს შორის გრადაციის დასადგენად გამოვიყენეთ სხვადასხვა კრიტერიუმი, რამაც საშუალება მოგვცა მიზანთან ყველაზე მიახლოებული ალტერნატივა აგვერჩია. ამ კრიტერიუმებით მოვახდინეთ წარმოდგენილი პოლიტიკის შედარება და ანალიზი.

ამ კვლევაშიგამოვიყენეთ ეფექტურობის, ღირებულების, სტაბილურობის, ქმედითობის, მოქნილობისა და მდგრადობის კრიტერიუმები. ეს კრიტერიუმები თანაბარი მნიშვნელობის გახლდათ მოცემული ალტერნატივების შედარებისას. 

პრობლემის გადასაწყევეტად, თავდაპირველად შეირჩა შვიდი ალტერნატივა მაგრამ საბოლოოდ დაყვანილ იქნა ხუთზე. უგულებელყოფილ იქნა Status-quo-ს ალტერნატივა, რადგან დღევანდელი სიტუაციაში მოსალოდნელია დევნილი პედაგოგების რიცხვის მატება და ჩაურევლობის ალტერნავივაზე საუბარი მხოლოდ ჰიპოთეტურად თუ შეიძლებოდა. შესაბამისად, ანგარიშში წარმოდგენილია მხოლოდ დარჩენილი ხუთი ალტერნატივა, რომელთაგან თითოეული სიტუაციის გამოსწორების მიზნით კონკრეტული ქმედითი ნაბიჯების განხორციელებას გულისხმობს.

ალტერნატივებს შორის არჩევანის გაკეთებისას გამოვრიცხეთ პოლიტიკური მიზანშეწონილობის კრიტერიუმი, რადგან კვლევის ჩატარებისას ყველა სამთავრობო ორგანიზაცია მოწოდებულია ამ პრობლემის გადაწყვეტის ნებისმიერი ალტერნატივის გასაანალიზებლად და შედეგებზე ორიენტირებული ალტერნატივის განსახილველად, რადგან მათთვისაც აპრიორი პრობლემა შეიძლება ითქვას დევნილი პედაგოგების დასაქმება და სოციალური ადაპტაციის საკითხია.

ალტერნატივებს შორის არჩევანის გაკეთებისას განვსაზღვრეთ თითოეული ალტერნატივის ძლიერი და სუსტი მხარეები, მოვახდინეთ ამ ალტერნატივების განვითარების საუკეთესო და უარესი სიტუაციების განხილვა და შესაბამისი არგუმენტაციის საფუზველზე მოვახდინეთ არჩევანი.

6.2. უმჯობესი/უპირატესი ალტერნატივების აღწერა
ისეთ სიტუაციაში, როგორშიც ქვეყანა იმყოფება, ვგულისხმობ საომარ და კონფლიქტურ სიტუაციებს, როცა კიდევ უფრო მეტი ლტოლვილი და დევნილი ჩნდება ქვეყანაში, ძალიან ძნელია პრობლემიდან გამოსავალი ალტერნატივებისა და მით უმეტეს, უპირატესი ალტერნატივის შეთავაზება; და მაინც, არსებული სიტუაციიდან გამომდინარე, და ჩვენ მიერ ამ ხნის განმავლობაში ჩატარებული კვლევის საფუძველ ვფიქრობთ, რომ არსებობს გარკვეული ალტერნატივები, რომლებიც ხელს შეუწყობენ პრობლემის გადაწყვეტას.

უპირატეს ალტერნატივად შეიძლება მივიჩნიოთ დევნილი მასწავლებლებისათვის ახალი პროფესიული გადამზადების ცენტრის ამოქმედება მათი შემდგომი სოციალური ადაპტაციისათვის და ეკონომიური მდგომარეობის გაუმჯობესებისათვის.

6.3. განხორციელების სტრატეგიის მონახაზი
დევნილი პედაგოგების ახალი პროფესიული გადამზადების ცენტრის ჩამოყალიბება შესაძლებელია რეგიონში მოქმედი ძლიერი არასამთავრობო სექტორის ერთობლივი პროექტის განხორციელებით. ამ მიმართულებით ამ რეგიონში რამდენიმე ძლიერი არასამთავრობო ორგანიზაციია ორიენტირებული და საკმაოდ წარმატებითაც ახორციელებს მსგავსი ხასიათისა და მიმართულების პროექტებს. 

ამ ტიპის გადამზადების ცენტრის მიზანი იქნება, ხელი შეუწყოს დევნილი პედაგოგების გადამზადებას სხვა პროფესიული მიმართულებით, კერძოდ, ტექნიკური თანაშემწის, კომპიუტერის ოპერატორის, უფროსის თანაშემწის, საქმისმწარმოებელისა და სხვა საოფისე თანამშრომლის მოსამზადებლად. 

დევნილი პედაგოგების ახალი პროფესიული გადამზადების ცენტრში პედაგოგებს შესაძლებლობა ექნებათ შეისწავლონ ისეთი საგნები და დიციპლინები, როგორებიცაა:

კომპიუტერი (საოფისე პროგრამები) 

· ინგლისური (ზოგადი კურსი)

· საქმისწარმოება, დოკუმენტაცია და საქმიანი ურთიერთობები ორგანიზაციაში
· ქცევის ნორმები, საქმიანი ეტიკეტი და სატელეფონო საუბრები
· საქართველოს კანონმდებლობის (სამართლის) ზოგადი კურსი
· ფუნქციური, საქმიანი და პროფესიული წერა
· ბიზნესის მენეჯმენტი და მარკეტინგი (ზოგადი კურსი)

· ინტერნეტი და ელექტრონული ფოსტა
მნიშვნელოვანია რეგიონის ახალშექმნილი ორგანიზაციებისა და საწარმოების მოთხოვნების გათვალისწინების პარალელურად მათთვის საჭირო და აუცილებელი დისციპლინის სწავლების გათვალისწინება, რაც შემდგომში დევნილი პედაგოგების დასაქმების აუცილებელ გარანტიას შექმნის. შესაძლებელია მათთვის სპეციალური დაკვეთების შესრულება დევნილი პედაგოგების გადამზადების ხარჯზე.

ბიბლიოგრაფია
1. მაჭარაშვილი, ნ. პოლიტიკის ანალიზი. სალექციო კურსი სოციალური მეცნიერების მაგისტრატურისათვის.

2. ბარდახი, ი. პრაქტიკული გზამ კვლევი პოლიტიკის ანალიზში.
თბილისი. 2002.

3. სიტუაციური სავარჯიშოების კრებული პოლიტიკის ანალიზის
შემსწავლელთათვის თბილისი. 2002 წელი.

წყაროები:

1. საქართველოს პარლამენტის უწყებანი. 2007. დეკემბერი.

2. უზუნაშვილი, ნ. განათლება – დასავლურად, დასაქმება – ქართულად.

3. ხარაშვილი, ი. საპარლამენტო მოხსენება დევნილთა ზოგადი მდგომარეობის შესახებ.

4. სახელმწიფოს სტრატეგია იძულებით გადაადგილებულ პირთა მიმართ. საქართველოს მთავრობის 2007 წლის 2 თებერვლის N48 განკარგულება.

5. USAID – ის ადმინისტრატორის ჰენრიეტა ფორსის გამოსვლა ბრიუსელში საქართველოს საკითხებზე. 2008 წლის 22 ოქტომბერი.

6. საქართველოს კანონი ლტოლვილთა შესახებ. 1998 წლის 18 თებერვალი.

დანართი
სახელმწიფო სტრატეგია
დამტკიცებულია
საქართველოს მთავრობის
2007 წლის 2 თებერვლის
N48 განკარგულებით
პრეამბულა
წინამდებარე სტრატეგილი დოკუმენტი აყალიბებს საქართველოს მთავრობის მიდგომას იძულებით გადაადგილებულ პირთა – დევნილთა მიმართ, აანალიზებს არსებულ პრობლემებს და სახავს სახელმწიფოს ორ უმთავრეს მიზანს:

1. პირობების შექმნა დევნილთა ღირსეულად და უსაფრთხოდ დაბრუნებისათვის;

2. დევნილი მოსახლეობისათვის ღირსეულად ცხოვრების პირობების მხარდაჭერა და საზოგადოებრივ ცხოვრებაში მათი ჩაბმა.

დასახული მიზნების მისაღწევად განხორციელდება ღონისძიებები, რომლებიც ზოგადად მოცემულია სახელმწიფო სტრატეგიაში და დეტალურად ჩამოყალიბდება სამოქმედო გეგმაში. კონცეპტუალურ ჩარჩოს დოკუმენტი აყალიბებს სახელმძღვანელო პრინციპების სახით, რომლებსაც დაეფუძნება ამ მიზნების მისაღწევად განსახორციელებელი ღონისძიებები.

იძულებით გადაადგილებულ პირთა – დევნილთა მიმართ სტრატეგიის განხორციელების პროცესში სახელმწიფო და ადგილობრივი ხელისუფლება მოქმედებენ საქართველოს კონსტიტუციის, საქართველოს კანონმდებლობისა და გაეროს იძულებით გადაადგილების სახელმძღვანელო პრინციპების გათვალისწინებით (1998), ადამიანის საყოველთაოდ აღიარებული უფლებებისა და საერთაშორისო სამართლით გათვალისწინებული ნორმების ფარგლებში.

საქართველოში იძულებით გადაადგილებულ პირთა – დევნილთა პრობლემების გადაჭრის სახელმწიფო სტრატეგია გამოყენებულ იქნება შესაბამისი სამინისტროსა და უწყების მიერ როგორც სახელმწიფო, ისე ადგილობრივ დონეზე. იგი ფართოდ უნდა გავრცელდეს იმ ადგილობრივ და საერთაშორისო სამთავრობო და არასამთავრობო ორგანიზაციებში, რომლებიც მუშაობენ იძულებით გადაადგილებულ პირთა საკითხებზე.

თავი I. ზოგადი მიმოხილვა
1990-იანი წლების დასაწყისში საქართველოში მომხდარ შიდა კონფლიქტებს მოჰყვა მოსახლეობის იძულებითი გადაადგილება აფხაზეთიდან (1992-1993 წწ.) და ცხინვალის რეგიონიდან (1989-1992 წწ.). ამჟამად საქართველოში ცხოვრობს დაახლოებით 247 ათასი დევნილი აფხაზეთიდან და ცხინვალის რეგიონიდან, რაც
საქართველოს მოსახლეობის დაახლოებით 6%-ს შეადგენს. 

კონფლიქტების შედეგად გადაადგილებულ დევნილთა ნაწილი განთავსდა კომპაქტურად განსახლების ობიექტებში, ანუ კოლექტიურ ცენტრებში  (შემდგომში – კოლექტიური ცენტრი), დანარჩენმა ნაწილმა თავშესაფარი ინდივიდუალური წესით მოიპოვა – ნათესავებთან, მეგობრებთან ან ქირით. ამჟამად კოლექტიურ ცენტრებში ცხოვრობს დევნილთა დაახლოებით 45%, ხოლო მასპინძელ ოჯახებში, ნაქირავებ ფართობზე ან შეძენილ ბინებში – დანარჩენი 55%. კოლექტიური ცენტრების უმრავლესობაში საბინაო პირობები მძიმეა. ასეთივე მძიმე მდგომარეობაა ზოგ კერძო სექტორში მცხოვრები დევნილი ოჯახის შემთხვევაშიც.

დევნილთა უმრავლესობა ცხოვრობს კონფლიქტის ზონის მიმდებარე ტერიტორიაზე – სამეგრელოში, გორის რაიონში, ასევე იმერეთსა და თბილისში, დანარჩენი გაფანტულია საქართველოს მთელ ტერიტორიაზე. განსაკუთრებული შემთხვევაა აფხაზეთი, სადაც ათასობით დევნილი სტიქიურად დაუბრუნდა თავის საცხოვრებელს ან სეზონურად (სასოფლო-სამეურნეო სამუშაოების შესასრულებლად) ცხოვრობს. მათ დაუცველობისა და გაურკვეველი მომავლის გამო უნარჩუნდებათ დევნილის სტატუსი. ასევე, დევნილთა გარკვეული რაოდენობა სტიქიურად დაბრუნდა ცხინვალის რეგიონის ზოგიერთ სოფელში. ასევე განსაკუთრებულ მიდგომას საჭიროებს ზემო აფხაზეთის მოსახლეობაც, რომელსაც არ მიუტოვებია საკუთარი საცხოვრებელი ადგილი და სიცოცხლის რისკით აგრძელებს ცხოვრებასა და შრომით საქმიანობას.

არასახარბიელოა მრავალი დევნილის საბინაო პირობები და ეკონომიკური მდგომარეობა, დიდია უმუშევრობა. დევნილთა დიდი ნაწილის არსებობა დამოკიდებულია სახელმწიფო შემწეობასა და საერთაშორისო ჰუმანიტარულ დახმარებაზე. მძიმე სოციალურ პირობებს ემატება ჯნმრთელობის ცუდი მდგომარეობა და ხარისხიანი სოციალური მომსახურების – განათლების, ჯანდაცვის – ნაკლებად ხელმისაწვდომობა (განსაკუთრებით აფხაზეთსა და ცხინვალის რეგიონში).

დევნილთა პრობლემების გადაჭრის დაგეგმვისა და განხორციელების დროს ხშირად არ ხდებოდა მათი ინტერესებისა და საჭიროებების სათანადოდ გათვალისწინება, მათთან არ იმართებოდა დიალოგი. განხორციელებული ღონისძიებები უფრო სიტუაციურ, მყისიერად წამოჭრილ პრობლემაზე რეაგირების ხასიათს ატარებდა და არ იყო გათვლილი გრძელვადიან პერსპექტივაზე. 1999 წლიდან საერთაშორისო ორგანიზაციების ინიციატივით დაიწყო დევნილებისადმი მიდგომის შეცვლა და ჰუმანიტარული შემწეობის თანდათანობითი ჩანაცვლება განვითარებასა და თვითკმარობაზე ორიენტირებული პროგრამებით. მიუხედავად ამისა, ბოლო დრომდე არ არსებობდა დევნილებთან დაკავშირებული პრობლემების
ერთიანი ხედვა.

თავი II. პრობლემები
1. დევნილთა საკითხის წლების განმავლობაში გადაუჭრელობამ, ქვეყანაში არსებული საერთო სიძნელეების ფონზე, საქართველოს საზოგადოება დევნილთა მდგომარეობასთან დაკავშირებული შემდეგი პრობლემების წინაშე დააყენა:

1.1. უსახსრობა, მიწისა და სხვა უძრავი ქონების უქონლობა 

სიღარიბე და უსახსრობა ისევე ფართოდაა გავრცელებული დევნილებს შორის, როგორც დანარჩენ მოსახლეობაში, თუმცა მათი გავრცელების სტრუქტურა და ხასიათი სხვადასხვაგვარია. დევნილთა უმრავლესობა მოწყვეტილია ჩვეულ გარემოს, ასევე წარმოების ჩვეულ საშუალებებს, პირველ რიგში მიწას. საზოგადოდ, უძრავი ქონების, საკუთარი სახლ-კარის, მიწის ნაკვეთის ან წარმოების სხვა საშუალებების უქონლობა დევნილთა მძიმე ყოფის ერთ-ერთი ყველაზე დამახასიათებელი ნიშანი და მათი თვითკმარობის მიღწევის შემაფერხებელი ფაქტორია.

1.2. უმუშევრობა
კონფლიქტების შემდგომ პერიოდში, საქართველოს საერთო მონაცემებთან შედარებით, დევნილ მოსახლეობაში უმუშევრობის მაღალი და, შესაბამისად, დევნილებით მჭიდროდ დასახლების რაიონებში ეკონომიკური აქტიურობის უფრო დაბალი მაჩვენებლები ფიქსირდება. კონფლიქტის პირობებში დევნილთა სტიქიური განსახლებისას  ნაკლები იყო სამუშაო ადგილების შეთავაზების შესაძლებლობა და (განსაკუთრებით დიდ ქალაქებში) სოციალური კავშირების სიმწირის, არასაკმარისი ინფორმირებულობის, შრომის ბაზრის მოუქნელობის გამო დევნილთა დიდ ნაწილს გაუჭირდა სტაბილურად დასაქმება. იმ დევნილებმა, რომლებმაც მოახერხეს დასაქმება, თავიანთ კვალიფიკაციასთან შეუთავსებლობის გამო განიცადეს დეკვალიფიკაცია. დევნილთა ნაწილმა, რომელმაც ვერ შეძლო დასაქმება, იმედი და ინიციატივა დაკარგა.

1.3. საბინაო პირობები
შიდა კონფლიქტების შედეგად გადაადგილებულთა (გადაუდებელი) განსახლების ქაოსურმა და არათანამიმდევრულმა ხასიათმა, იმან, რომ დღემდე არ იყო ჩამოყალიბებული განსახლების ეროვნული პოლიტიკა, რომლის არსებობა მნიშვნელოვნად შეუწყობდა ხელს დევნილთა წარმატებულ განსახლებას, საბინაო პირობები დევნილი მოსახლეობის წინაშე არსებულ ერთ-ერთ ყველაზე რთულ და ძნელად გადასაჭრელ პრობლემად აქციეს. დევნილთა თითქმის ნახევარი (45%) დღესაც განსახლებულია კოლექტიურ ცენტრებში. ამ შენობებმა დაკარგეს თავიანთი პირვანდელი ფუნქცია, რასაც უმეტეს შემთხვევაში მოჰყვა მათი შეუქცევადი ამორტიზაცია. ისინი ძირითადად უვარგისია საცხოვრებლად, რის გამოც, ერთი მხრივ, საფრთხის წინაშე დგას დევნილთა სოციალური კეთილდღეობა და, მეორე მხრივ, ფერხდება ქვეყნის ეკონომიკური განვითარება, რადგან ხშირ შემთხვევაში ნახევრად დანგრეული შენობები და მათი მოუვლელი შემოგარენი ხელს უშლის ქალაქების ურბანულ განვითარებას, საკურორტო და სამეწარმეო ინფრასტრუქტურის აღდგენასა და მართვას, ახალი ინვესტორების მოზიდვას და ა.შ. დევნილთა ნახევარზე მეტი (55%) განთავსებულია კერძო საცხოვრებელ ფართობზე – შეძენილ სახლში ან ბინაში, უფრო ხშირად კი – ნათესავებთან, მეგობრებთან ან ქირით. მათ ძირითად ნაწილს უწევს ცხოვრება არაადეკვატურ საბინაო პირობებში, რაც დამატებითი სტრესისა და დაძაბულობის საფუძველს ქმნის მასპინძელ ოჯახებთან ურთიერთობაში. არსებობს მოსაზრება იმის შესახებ, რომ კერძო სექტორში მცხოვრები დევნილები უკეთეს სოციალურ-ეკონომიკურ პირობებში იმყოფებიან, ვიდრე კოლექტიურ ცენტრებში ჩასახლებულები. თუმცა ისიც უნდა აღინიშნოს, რომ ამგვარი ვარაუდები კერძო სექტორში მცხოვრებ დევნილებსა და მათ საბინაო პირობებზე ინფორმაციის ნაკლებობით არის გამოწვეული.

1.4. ჯანმრთელობა და განათლება, სოციალური მომსახურების ხარისხი არ არსებობს დევნილთა ავადობის შესახებ ერთმნიშვნელოვნად სანდო ინფორმაცია. თუმცა კონფლიქტის დროს მიღებული ტრავმებით, რთული საბინაო პირობებით, უმუშევრობითა თუ არაადეკვატური დასაქმებით გამოწვეული სტრესის, ზოგ შემთხვევაში ხარისხიანი სამედიცინო მომსახურების ხელმიუწვდომლობისა და ცხოვრების არაჯანსაღი წესის გათვალისწინებით – ეს მაჩვენებელი მნიშვნელოვნად დიდი უნდა იყოს. მრავალი დევნილი ოჯახის უსახსრობა და ცუდი საბინაო პირობები ხელს უშლის ბავშვებსა და ახალგაზრდებს ხარისხიანი განათლების მიღებაში, რასაც ასევე ვერ უზრუნველყოფენ კოლექტიურ ცენტრებთან არსებული სკოლები, რომლებიც განთავსებულია წარსულში სხვა დანიშნულების მქონე შენობებში. აღნიშნული, ერთი მხრივ, უარყოფით გავლენას ახდენს ბავშვების მიერ ხარიასხიანი განათლების მიღებაზე და, მეორე მხრივ, ხელს უწყობს გარიყულობის შეგრძნებას დევნილ ბავშვებში. განსაკუთრებულ ყურადღებას საჭიროებს აფხაზეთში მოქმედი სკოლები, სადაც, სწავლების დაბალი ხარისხის გარდა, შეშფოთებას იწვევს ქართული ენის დევნის ცდები დეფაქტო ადმინისტრაციების მიერ. ხშირად ასევე ხელმიუწვდომელია ხარისხიანი სამედიცინო მომსახურება, საფრთხე ექმნება ქალთა და მამაკაცთა რეპროდუქციულ ჯანმრთელობას.

1.5. დევნილთა ინტერესების წარმოდგენა 

დღეისათვის დევნილთა სოციალური კაპიტალი (დევნილთა სოციალური ქსელი) არ უწყობს ხელს დევნილთა ინტეგრაციას, რაც განაპირობებს იზოლაციას და ნაკლებ წარმატებას საზოგადოებრივ ასპარეზზე. დევნილები ნაკლებად მონაწილეობენ ფორმალური სოციალური სტრუქტურების შექმნაში.

1.6.დახმარება დამოკიდებულების სინდრომი, უინიციატივობა 

მრავალი დევნილის იმედგაცრუებასა და სასოწარკვეთას მოსდევს სოციალური პასიურობა, უინიციატივობა და დახმარებაზე დამოკიდებულება, რაც უმნიშვნელოვანესი პრობლემაა როგორც მათი სოციალური ინტეგრაციის, ისე მუდმივ საცხოვრებელ ადგილებზე სამომავლო დაბრუნების თვალსაზრისითაც.

1.7. დაბრუნების სირთულე და დაბრუნებულ დევნილთა დაუცველობა
დღეისათვის არ არსებობს დევნილთა მუდმივ საცხოვრებელ ადგილებზე ნებაყოფლობითი დაბრუნებისათვის ხელსაყრელი პირობები. თუმცა ხდება დევნილთა ნაწილის სტიქიური დაბრუნება. მათი იქ ცხოვრება დაკავშირებულია მნიშვნელოვან რისკთან როგორც საერთო კრიმინალური სიტუაციისა და დე-ფაქტო ადმინისტრაციების მხრიდან ადამიანის უფლებათა ხშირი და უხეში დარღვევების, ისე გაურკვეველი მომავლისა და შეიარაღებული ძალადობის განახლების საშიშროების გამო. დამატებით შეშფოთებას იწვევს მათი არადამაკმაყოფილებელი ყოფითი პირობები და სოციალური სამსახურების ხელმიუწვდომლობა.

თავი III. მიზნები და ამოცანები
1. საქართველოს ხელისუფლება იზიარებს გაეროს სახელმძღვანელო პრინციპებს იძულებითი გადაადგილების შესახებ, იცავს ადამიანის საყოველთაოდ აღიარებულ უფლებებსა და თავისუფლებებს და გამოხატავს პოლიტიკურ ნებას – საქართველოში არსებული კონფლიქტები გადაწყვიტოს მშვიდობიანი გზით, რაც, თავის მხრივ, დევნილთა მუდმივ საცხოვრებელ ადგილებზე უსაფრთხოდ და ღირსეულად დაბრუნების საფუძვლად უნდა იქცეს. მთავრობა განსაკუთრებულ ყურადღებას უთმობს დევნილთა სოციალურ-ეკონომიკურ რეაბილიტაციასა და სათანადო პირობების მომზადებას მათ დასაბრუნებლად.

2. სახელმწიფო სტრატეგია შემდეგ ორ ძირითად მიზანს ისახავს:

2.1. პირობების შექმნა დევნილთა ღირსეულად და უსაფრთხოდ დაბრუნებისათვის
2.1.1. პირობების შექმნა დევნილთა ღირსეულად და უსაფრთხოდ დაბრუნებისათვის გულისხმობს იმ პირობების შექმნას, რომ დევნილები ნებაყოფლობით და ღირსეულად დაუბრუნდნენ თავიანთ მუდმივ საცხოვრებელ ადგილებს უსაფრთხო გარემოში;

2.1.2. კონფლიქტების გადაჭრის შემდეგ (ან, როცა ეს შესაძლებელია, კონფლიქტების საბოლოოდ გადაწყვეტამდეც) ყოველ იძულებით გადაადგილებულ პირს, ვისაც ამის სურვილი ექნება, უნდა მიეცეს საშუალება და გაეწიოს ეკონომიკური დახმარება, ღირსეულად და უსაფრთხოდ დაუბრუნდეს მუდმივ საცხოვრებელს, სრულად აღიდგინოს ქონებრივი და სხვა უფლებები, ხოლო ქონების არარსებობის (მოსპობის ან ხელმიუწვდომლობის) შემთხვევაში მიიღოს ადეკვატური კომპენსაცია; დაცული უნდა იყოს დაბრუნებულთა უფლებები. დევნილი ოჯახების ქონებრივი უფლებების რეალიზება არ არის დაკავშირებული მათ მუდმივ საცხოვრებელ ადგილ დაბრუნებასთან. დევნილთა უძრავზე ქონებაზე უფლების რესტიტუციის მიზნით სახელმწიფო სტრატეგია ასევე ითვალისწინებს ერთობლივი საინვენტარიზაციო კომისიების შექმნას დევნილთა უძრავი ქონების ადგილ ინვენტარიზაციისა და იდენტიფიცირებისათვის;

2.1.3. იმ დევნილებს, რომლებიც სტიქიურად დაუბრუნდნენ მუდმივ საცხოვრებელ ადგილს, უნდა გაეწიოთ ყოველგვარი სახელმწიფო მხარდაჭერა როგორც მათი უსაფრთხოებისა და ღირსეულად ცხოვრების უზრუნველსაყოფად, ისე სოციალურ-კონომიკური მდგომარეობის გასაუმჯობესებლად და მოქალაქეობრივი უფლებების დასაცავად;

2.1.4. სახელმწიფო უწყებებს შესაძლებლობა უნდა ჰქონდეთ კონფლიქტურ რეგიონებში საერთაშორისო ორგანიზაციების მხარდაჭერით განახორციელონ სოციალურ-ეკონომიკური და ჰუმანიტარული მხარდაჭერის ღონისძიებები და პროგრამები.

2.2. დევნილი მოსახლეობის ინტეგრაცია
2.2.1. დევნილთათვის აუცილებელია ისეთივე სამართლებრივი, პოლიტიკური, საყოფაცხოვრებო და სოციალურ-ეკონომიკური პირობების შექმნა, როგორიც აქვს საქართველოს ყოველ მოქალაქეს, ან ამისი ხელშემშლელი პირობების აღმოფხვრა. აღსანიშნავია, რომ სამართლებრივი კუთხით დევნილებს აქვთ ყველა ის უფლება, რაც საქართველოს სხვა მოქალაქეებს, თუმცა, მიუხედავად აღნიშნულისა, ისინი სრულყოფილად ინტეგრირებული არ არიან საზოგადოებაში:

ა) საქართველოს კონსტიტუციით, დევნილებს, ისევე როგორც ქვეყნის დანარჩენ მოსახლეობას, უფლება აქვთ საცხოვრებლად აირჩიონ საქართველოს ნებისმიერი ადგილი;

ბ) დევნილებს აქვთ უფლება, თანაბრად ისარგებლონ სოციალური დაცვის, ჯანდაცვისა და განათლების სახელმწიფო და სხვა პროგრამებით, რომლებსაც საქართველოს ხელისუფლება ან არასამთავრობო სექტორი სთავაზობს საქარ-თველოს ნებისმიერ მოქალაქეს;

გ) დევნილებს აქვთ უფლება, გამოიჩინონ ეკონომიკური აქტიურობა და ისევე  მიუწვდებოდეთ ხელი ეკონომიკურ რესურსებზე, როგორც საქართველოს ნებისმიერ მოქალაქეს;

დ) დევნილებს აქვთ უფლება, თანაბარი მონაწილეობა მიიღონ საზოგადოებრივ საკითხთა საჯარო განხილვასა და გადაწყვეტილებათა მიღების პროცესებში, თანაბრად ისარგებლონ აქტიური ხმის (აირჩიონ) და პასიური ხმის (არჩეულ იქნენ) დემოკრატიული უფლებებით;

2.2.2. დევნილების ინტეგრაციისათვის საჭიროა დამატებით ღონისძიებათა განხორციელოება, რომლებიც გაითვალისწინებენ მათ სპეციფიკურ პრობლემებს და, საჭიროების შემთხვევაში, სანამ მიღწეულ იქნება სტრატეგიით დასახული მიზნები – სახელმწიფო პროგრამების ფარგლებში მათ პოზიტიურ დისკრიმინაციას. დამატებითი პროგრამების მიზანია დევნილთა სოციალური ინტეგრაციის მიღწევა კოლექტიური ცენტრების თანდათანობით დახურვის, დევნილთა სახელმწიფო დახმარებაზე დამოკიდებულების შემცირებისა და გაჭირვებულ დევნილთა დახმარების ერთიან სახელმწიფო პროგრამაში მოქცევის გზით. იგი ითვალისწინებს:

ა) საქართველოს მთავრობის მიერ ინდივიდუალური მიდგომის საფუძველ მიღებული გადაწყვეტილებებით განსახლების კოლექტიური ცენტრების შემცირებას, მათ თანდათანობით დახურვას, დანიშნულებისამებრ რეაბილიტაციისათვის გამოთავისუფლებას და დევნილთა ალტერნატიული დასახლების მხარდაჭერას;

ბ) სახელმწიფო პროგრამების ფარგლებში დევნილთა პროფესიულ განათლებასა და გადამზადებას, მათი ეკონომიკური ინიციატივის გააქტიურებასა და ეკონომიკური საქმიანობის ხელშემწყობი პირობების უზრუნველყოფას;

გ) დევნილთა სრულ მოქცევას სახელმწიფო სოციალურ პროგრამებში.

3. სტრატეგიული პრიორიტეტები დროის მიხედვით იყოფა სამ ფაზად, რომელთა ვადები დამოკიდებულია შიდა კონფლიქტების გადაწყვეტის მიმდინარეობაზე:

3.1. პირველი ფაზა
3.1.1 აფხაზეთსა და ცხინვალის რეგიონში სტიქიურად დაბრუნებული დევნილების უსაფრთხოებისა და ელემენტარული საარსებო პირობების უზრუნველყოფის მხარდაჭერა;

3.1.2. კოლექტიური ცენტრების დახურვის პროცესის დაწყება:

ა) პრივატიზებულ კოლექტიურ ცენტრებთან მიმართებაში სახელმწიფო დახმარებას გაუწევს შენობის მფლობელებს მათ საკუთრებაში არსებული ქონების გამოთავისუფლებაში;

ბ) სახელმწიფოსათვის განსაკუთრებული დანიშნულების მქონე სახელმწიფო საკუთრებაში არსებული კოლექტიური ცენტრების პრივატიზება და შენობის გამოთავისუფლება განხორციელდება ისეთი ფორმით, რომლის შედეგადაც დევნილები დაკმაყოფილდებიან სათანადო კომპენსაციით;

გ) სახელმწიფო დახმარებას გაუწევს დევნილებს, მათი თანხმობის შემთხვევაში, იმ სახელმწიფო საკუთრებაში  არსებული კოლექტიური ცენტრების, რომლებიც არ არის განსაკუთრებული დანიშნულების მატარებელი სახელმწიფოსათვის, შესაძლებლად მისაღებ ფასად პრივატიზებაში (შენობების პრივატიზაცია დევნილებისათვის განხორციელდება საბაზრო ფასზე უფრო ნაკლებ და გონივრულ ფასად);

3.1.3. არსებულ სახელმწიფო პროგრამებში უკიდურესად გაჭირვებულ დევნილთა მოქცევის უზრუნველყოფა;

3.1.4. დევნილთა სოციალურ-ეკონომიკური მდგომარეობის გაუმჯობესების ღონისძიებათა განხორციელების დროს პრიორიტეტული მიმართულებია აფხაზეთი და ცხინვალის რეგიონი, ასევე  სამეგრელო, შიდა ქართლი და ახალგორის
რაიონი;

3.1.5. ზემო აფხაზეთში (სიცოცხლისა და ჯანმრთელობისათვის დიდი რისკის ზონა) მცხოვრები ოჯახებისათვის განსაკუთრებული სტატუსის შემუშავება და უსაფრთხოებისა და ელემენტარული საარსებო პირობების უზრუნველყოფა.

3.2. მეორე ფაზა
3.2.1. კოლექტიური ცენტრების თანდათანობით გამოთავისუფლება;

3.2.2. გაჭირვებულ დევნილთა მდგომარეობის გაუმჯობესება, მათი ინტეგრაციის ხელშეწყობა;

3.2.3. კონფლიქტების საბოლოოდ გადაწყვეტამდე დევნილთა უსაფრთხოდ და ღირსეულად დაბრუნების მხარდაჭერა;

3.3. მესამე ფაზა
3.3.1. კონფლიქტების გადაჭრის შემდეგ დევნილთა უსაფრთხოდ და ღირსეულად დაბრუნების უზრუნველყოფა;

3.3.2. იმ დევნილთა ინტეგრაცია, ვინც არ დაუბრუნდება მუდმივ საცხოვრებელ ადგილს კონფლიქტების გადაწყვეტის შემდგომ.

თავი IV. დევნილთა დაბრუნების ხელშეწყობა
დევნილი მოსახლეობისათვის შინ დაბრუნების შესაძლებლობის შექმნა სახელმწიფოს უმთავრესი პრიორიტეტი და მუდმივი ზრუნვის საგანია. დევნილების დაბრუნება გულისხმობს როგორც ამჟამად მიმდინარე სტიქიურ პროცესს, ისე ორგანიზებულ დაბრუნებას კონფლიქტების საბოლოო გადაწყვეტის ან (გარდამავალ ეტაპზე) ცალკე მოლაპარაკების საფუძველზე.

1. პირობების შექმნა გარდამავალ ეტაპზე დევნილთა დაბრუნებისათვის
საქართველოს მთავრობა აგრძელებს მუშაობას კონფლიქტების სრულ გადაჭრამდე დევნილთა ეტაპობრივი დაბრუნების მიმართულებით. აღნიშნულის მისაღწევად სახელმწიფო მართავს მოლაპარაკებას კონფლიქტში ჩაბმულ მხარეებთან და დახმარებისათვის მოუწოდებს საერთაშორისო საზოგადოებას. დიპლომატიური ზემოქმედების მიზანია, თვითაღიარებულმა ხელისუფლებებმა შეასრულონ ნაკისრი ვალდებულებები დევნილთა უსაფრთხო და ღირსეულ დაბრუნებასთან დაკავშირებით.

2. კონფლიქტურ ზონაში სტიქიურად დაბრუნებულ დევნილთა მხარდაჭერა
2.1. სახელმწიფო უწყებები მიზანდასახულად მუშაობენ, რათა უზრუნველყონ კონფლიქტის ზონებში სტიქიურად დაბრუნებულ დევნილთა უსაფრთხოება. ამისათვის ისინი იყენებენ როგორც უშუალო მოლაპარაკებას კონფლიქტის მხარეებთან, ისე საერთაშორისო გაერთიანების დახმარებას, რათა მოხდეს სიტუაციის მონიტორინგი ადამიანის უფლებებისა და უსაფრთხოების სფეროებში.

2.2.განსაკუთრებით დიდი მნიშვნელობა ენიჭება კრიმინალური ვითარების გამოსწორებას იმ რეგიონებში, სადაც ცხოვრობს დაბრუნებული დევნილი მოსახლეობა. ამისათვის მთავრობა ცდილობს გამოიყენოს როგორც სამშვიდობო ძალების ინტერნაციონალიზაციის შესაძლებლობა, ისე პრობლემურ რეგიონებში (გალში) საერთაშორისო სამართალდამცველი ძალების შეყვანა.

2.3. შესაბამისი სამთავრობო უწყებები ზრუნავენ სტიქიური დაბრუნების ადგილებში სოციალური სამსახურების ამოქმედებისათვის, პირველ რიგში განათლების სისტემის – სკოლების სრულყოფისათვის. უნდა გაიმართოს მოლაპარაკება, რათა აღნიშნულ სკოლებში სწავლება მიმდინარეობდეს ქართულ ენაზე და ქართული სახელმწიფო სასწავლო პროგრამებით. საჭირო იქნება საერთაშორისო დახმარება.

2.4. საჭიროა საერთაშორისო ორგანიზაციების გააქტიურება და კოორდინირება, რათა იმ რაიონებში, სადაც განხორციელდა დევნილთა სტიქიური დაბრუნება, მოხდეს მათი სახლებისა და საწარმოო საშუალებების რეაბილიტაცია და განახლება, მცირე ბიზნესის ხელშეწყობა, ასევე მოსახლეობის ჯანმრთელობის დაცვის მკვეთრი გაუმჯობესება.

3. დევნილთა დაბრუნების ხელშეწყობა კონფლიქტების გადაწყვეტის შემდეგ
3.1. კონფლიქტების გადაწყვეტის მომენტისათვის სახელმწიფო უწყებები მზად უნდა იყვნენ, რათა ხელი შეუწყონ დევნილთა უსაფრთხო პირობებში ღირსეულ დაბრუნებას. საქართველოს მთავრობა შეიმუშავებს კონკრეტულ სამოქმედო გეგმას, რომელიც განსაზღვრავს როგორც უსაფრთხოების უზრუნველყოფის, სახლებისა და საწარმოო საშუალებების აღდგენისა და ქონების დაბრუნების მექანიზმების, ისე სოციალურად ინტეგრირებული დევნილების მობილურობის ხელშეწყობას, დისკრიმინაციის აღმოფხვრას, კულტურული თვითმყოფადობის დაცვას, ცხოვრების ადეკვატური პირობების, შემოსავლის მიღების, ლეგიტიმურ საჯარო და პოლიტიკურ საქმიანობაში მონაწილეობისათვის პირობების შექმნას.

3.2 უნდა შემუშავდეს მექანიზმები იმ იძულებით გადასახლებულ პირთა დაბრუნების უფლების უზრუნველსაყოფად, რომლებიც ამჟამად სხვა ქვეყანაში ცხოვრობენ. ამისათვის მკაცრად უნდა გაიმიჯნოს დევნილების უფლება, მიიღონ სახელმწიფო დახმარება და ნებისმიერ ადგილას მცხოვრები იძულებით გადაადგილებული პირისა და მისი შთამომავლის ძირეული უფლება, დაუბრუნდეს თავის სახლ-კარს. ასევე მნიშვნელოვანია ხალხის დიპლომატიური კავშირების დახმარება, რათა მოხდეს თემებს შორის ნდობის აღდგენის მხარ-დაჭერა.

თავი V. დევნილთა ინტეგრაცია
1. დევნილი მოსახლეობის ინტეგრაციის ამოცანის გადასაჭრელად სახელმწიფო სტრატეგია მიზნად ისახავს დევნილთათვის საბინაო და სოციალური პირობების, მათი ჯანმრთელობისა და ეკონომიკური მდგომარეობის გაუმჯობესების ღოისძიებების, აგრეთვე აუცილებელი საკანონმდებლო ინიციატივების განხორციელებას. აღნიშნული პროგრამები უნდა ეფუძნებოდეს დევნილთა კატეგორიების განსაზღვრას მათი სიღატაკის ხარისხის (თუ რა ტიპის ზრუნვას საჭიროებს) და უნარშესაძლებლობების (შეუძლია თუ არა თვითკმარობის მიღწევა) მიხედვით, რაც მოითხოვს შესაბამისი ინდიკატორების შემუშავებას. დასახული ამოცანების წარმატებით გადასაჭრელად მნიშვნელოვანია პროგრამების ისე დაგეგმვა, რომ მინიმალური ზიანი მიადგეს დევნილთა შორის ჩამოყალიბებულ სოციალურ და ეკონომიკურ კავშირებს.

2. დევნილთა საბინაო პირობების გაუმჯობესება
2.1. დევნილთა საბინაო პირობების გაუმჯობესებისა და ინტეგრაციის უმთავრესი წინაპირობაა მათი წარმატებული განსახლება. საქართველოს ტერიტორიაზე დაახლოებით 1600, ძირითადად, საცხოვრებლად უვარგისი კოლექტიური ცენტრის არსებობა არა მხოლოდ საფრთხეს უქმნის იქ მცხოვრებთა სიცოცხლესა და კეთილდღეობას, არამედ აფერხებს ქვეყნის სოციალურ და ეკონომიკურ წინსვლას. კოლექტიური ცენტრების საკითხის გადაჭრა ხელს შეუწყობს დევნილთა საბინაო პირობების გაუმჯობესებას და მოაგვარებს შემდეგ მნიშვნე-ლოვან საკითხებს:

ა) საზოგადოებრივი მნიშვნელობის კოლექტიურ ცენტრებს დაუბრუნდებათ თავიანთი პირვანდელი – სოციალური ინსტიტუციების (საავადმყოფოები, სკოლები და ა.შ.) – ფუნქცია;

ბ) კომერციული დატვირთვის მქონე კოლექტიური ცენტრები გამოთავისუფლდება კერძო ინვესტიციებისათვის. საცხოვრებლების სანაცვლოდ დევნილთათვის გასაცემი ფულადი დახმარება უნდა იყოს საბაზრო ფასების შესაბამისი და ადეკვატური;

გ) საცხოვრებლად ვარგისი, განსაკუთრებული დატვირთვის არმქონე კოლექტიური ცენტრები სურვილისამებრ გადაეცემათ დევნილებს პრივატიზაციის ფორმით (საპრივატიზაციო თანხის ოდენობა უნდა განისაზღვროს თითოეული დევნილის სოციალური მდგომარეობის გათვალისწინებით).

2.2. დევნილები დაცული უნდა იყვნენ უკანონო გამოსახლებისაგან.

2.3. სახელმწიფო დახმარება დაეფუძნება შერჩევის მკაფიოდ განსაზღვრულ კრიტერიუმებს, რომელთა შესაბამისად როგორც კერძო სექტორში, ისე კოლექტიურ ცენტრებში მცხოვრებ დევნილებს შეეთავაზებათ სპეციფიკური, საჭიროებაზე მორგებული ღონისძიებები. ქვემოთ ჩამოთვლილი პროგრამები უზრუნველყოფენ დევნილთა საცხოვრებელი პირობების მდგრად და გრძელვადიან გაუმჯობესებას:

ა) სახელმწიფო პროგრამების ფარგლებში სპეციალიზებული სოციალური ინსტიტუციების გამოყენება გონებრივად/ფიზიკურად შეზღუდული შესაძლებლობების მქონე დევნილებისათვის, რომელთაც საგანგებო მოვლა-პატრონობა სჭირდებათ (სხვადასხვა ტიპის თავშესაფრები მომხმარებელთა სპეციფიკური (ჯანმრთელობის) საჭიროებებიდან გამომდინარე);

ბ) სახელმწიფო პროგრამების ფარგლებში სოციალური დახმარების გაწევა ჯანმრთელი ხანდაზმული და სხვა გაჭირვებული დევნილებისათვის (მარჩენალდაკარგული ოჯახები და ა.შ.), რომელთაც შემოსავალი არ გააჩნიათ (მათი დეინსტიტუციონალური მოვლა-პატრონობა, ვისაც არ შეუძლია დამოუ-კიდებლად არსებობა და ვერც მომავალში გახდება თვითკმარი (თუმცა სპეციფიკურ მოვლა-პატრონობას არ საჭიროებს));

გ) იმ დევნილთათვის, რომლებსაც არ გააჩნიათ საცხოვრებელი ან ტოვებენ კოლექტიურ ცენტრს, ფულადი დახმარების გაწევა (შესაძლებელია ვაუჩერის ან სხვა სახით) საცხოვრებლის შეძენის მხარდაჭერის მიზნით.

2.4. მაქსიმალურად წახალისდება საცხოვრებლების კერძო საკუთრებაში გადასვლა, თუმცა ამის შეთავაზება ავტომატურად არ მოხდება. დევნილთა მონაწილეობა და წვლილის შეტანა ამ პროცესში არის მათ მიერ ბინების შეძენის წინაპირობა.

3. დევნილთა სოციალურ-ეკონომიკური მდგომარეობის გაუმჯობესება
3.1. დევნილთა ყოფაცხოვრების ხარისხის გაუმჯობესება დამოკიდებულია ადეკვატური სოციალური მომსახურების მიღებაზე, პირველ რიგში ჯანდაცვისა და განათლების სფეროებში. დასახული მიზნების მისაღწევად სახელმწიფო სტრატეგია ითვალისწინებს შემდეგ ღონისძიებათა განხორციელებას:

ა) უნდა მოხდეს დევნილთა ჯანმრთელობის მდგომარეობისა და ავადობის პროფილის გამოკვლევა. განსაკუთრებული ყურადღებით უნდა იქნეს გამოკვლეული დიდი სავარაუდო რისკის დაავადებები. მიზანშეწონილია შემუშავდეს დევნილთა სამედიცინო და ფსიქო-სოციალური დახმა-რების/რეაბილიტაციის პროგრამები;

ბ) დევნილთა განსაკუთრებით გაჭირვებული ჯგუფებისათვის (როგორიც არიან: შეზღუდული შესაძლებლობის მქონე პირები, მარტოხელა და უმწეო მოხუცები, მარტოხელა დედები და მათი შვილები, ობოლი ბავშვები), რომლებსაც არ გააჩნიათ თვითკმარობის მისაღწევად საჭირო რესურსები, სახელმწიფო სტრატეგია ითვალისწინებს საჭიროებების დროულად განსაზღვრას და მათ მოქცევას არსებული ჰუმანიტარული დახმარების, სოციალური, შინზრუნვისა თუ მიზნობრივი ზრუნვის პროგრამებში ან, საჭიროებისამებრ, მათთვის სპეციალური პროგრამების შემუშავებას;

გ) კოლექტიური ცენტრების გამოთავისუფლების პარალელურად უნდა განხორციელდეს ფაქტობრივად სეგრეგირებული სკოლების დახურვა და დევნილი მასწავლებლების კვალიფიკაციის ამაღლების ეროვნულ პროგრამებში მოქცევა;

დ) დევნილებისათვის გამიზნული პროგრამების ქმედითობის უზრუნველსაყოფად საჭიროა დევნილთა ინფორმირებულობის გაზრდა, რაც მოითხოვს საინფორმაციო პროგრამების შემუშავებასა და განხორციელებას.

3.2. ერთი მხრივ, დევნილთა მუდმივ საცხოვრებელ ადგილებზე დაბრუნების უფლების უზრუნველყოფისა და, მეორე მხრივ, მათი სოციალური ინტეგრაციის წარმატებით განხორციელებისათვის უნდა გაიმიჯნოს დევნილის სტატუსი სოციალური დახმარებისაგან. დევნილები, ისევე როგორც საქართველოს სხვა მოსახლეობა, სრულფასოვნად მიიღებენ მონაწილეობას სახელმწიფოს სოციალურ პროგრამებში, რაც განისაზღვრება მხოლოდ საჭიროებიდან გამომდინარე, მიუხედავად დახმარების მიმღების სტატუსისა. ამასთან, დევნილთა მოქცევამ სოციალურ პროგრამებში არ უნდა შეამციროს მათთვის განკუთვნილი სახელმწიფო დახმარება, ხოლო სტრატეგიის პირველი მიზნის მიღწევამდე შესაძლებელია სახელმწიფო სოციალურ პროგრამებში დევნილთა მონაწილეობა მიჩნეულ იქნეს დამატებით ღონისძიებად.

3.3. დევნილი მოსახლეობის კეთილდღეობის საფუძველია მათი ეკონომიკური აქტიურობა და ინიციატივა, რისთვისაც გადამწყვეტი მნიშვნელობა აქვს დევნილთა ადამიანურ და სოციალურ კაპიტალს, მატერიალური და ფინანსური სახსრების ხელმისაწვდომობას. მნიშვნელოვანია დევნილთა ისეთი ეკონომიკური საქმიანობის ხელშეწყობა, რომელიც მუდმივ საცხოვრებელ ადგილებზე დაბრუნების შემდეგ გააადვილებს მათ რეინტეგრაციას. სახელმწიფო სტრატეგია ითვალისწინებს შემდეგ ღონისძიებათა განხორციელებას:

ა) აუცილებელია დევნილთა პროფესიული განათლების ხელშეწყობა განათლების სახელმწიფო პროგრამების ფარგლებში, რაც უნდა იქცეს დევნილების სოციალური ინტეგრაციის ინსტრუმენტად; საჭიროა პროფესიული სწავლების მოტივაციის ხელშეწყობა, მისი ხელმისაწვდომობის გაზრდა, ასევე ინფორმირებულობის გაზრდა პროფესიული სწავლების, გადამზადებისა თუ სხვა სასწავლო შესაძლებლობებთან დაკავშირებით;

ბ) მიზანშეწონილია დევნილთა შორის მცირე ბიზნესისა და მეწარმეობის ხელშეწყობის პროგრამების განხორციელება, რომლებიც წაახალისებენ მეწარმეობას და ხელს შეუწყობენ საწყისი კაპიტალის ხელმისაწვდომობას და შესაბამისი ცოდნისა და უნარ-ჩვევების შეძენას; საჭიროა დევნილთა იმ ნაწი-ლისათვის, რომელსაც სოფლის მეურნეობის გაძღოლის სათანადო უნარ-ჩვევები აქვს, სოფლად დასაქმების ხელშეწყობა (აღნიშნული უნდა განხორციელდეს დონორების დახმარებით (მაგ. გრანტები). არ უნდა იქნეს გამოყენებული საბიუ-ჯეტო/სახელმწიფო სახსრები). პრიორიტეტუ მიმართულებებია აფხაზეთი და ცხინვალის რეგიონი, ასევე სამეგრელო, შიდა ქართლი და ახალგორის რაიონი;

გ) დასახლებებში, სადაც დევნილებს მნიშვნელოვანი ეკონომიკური პოტენციალის მქონე შენობები უკავიათ (მაგ. წყალტუბო, ბორჯომი), მიზანშეწონილია შემუშავდეს რაიონის განვითარების პროგრამა, რაც სხვა ღონისძიებათა შორის იგულისხმებს ამგვარი შენობების გამოთავისუფლებასა და მათი ეკონომიკური ფუნქციების აღდგენას.

თავი VI. სახელმწიფო სტრატეგიის განხორციელების ძირითადი პრინციპები
1. სტრატეგიის განხორციელება ეყრდნობა შემდეგ სახელმძღვანელო პრინციპებს:

1.1. დევნილების გადაწყვეტილების ნებაყოფლობითობა და თავისუფალი არჩევანი იმის გათვალისწინებით, რომ დევნილები საქართველოს კანონმდებლობის ფარგლებში ნებაყოფლობით და ზეგავლენის გარეშე იღებენ ძირითად გადაწყვეტილებებს, სტრატეგიის რეალიზაცია უნდა ითვალისწინებდეს მკვეთრად განსაზღვრულ გასაჩივრების მექანიზმებს.

1.2. დიალოგი დევნილ მოსახლეობასთან და მისი თანამონაწილეობა გადაწყვეტილებათა მიღებაში
დევნილები ორგანიზებულად მონაწილეობენ სტრატეგიით გათვალისწინებული ღონისძიების დაგეგმვასა და განხორციელებაში.

1.3. კოორდინაცია და ინფორმაციის გაცვლა სახელმწიფო უწყებებსა და დაინტერესებულ მხარეებს შორის სახელმწიფო სამსახურები მჭიდრო თანამშრომლობისა და საერთაშორისო დონორებთან კოორდინაციის საფუძველზე ახორციელებენ ამ სახელმწიფო სტრატეგიას. სხვადასხვა პროგრამა სტრატეგიის ფარგლებში კოორდინირებულად ხორციელდება როგორც ერთმანეთს შორის, ისე სხვა ეროვნულ პროგრამებთან მიმართებაში.

1.4. მოქმედებათა დაგეგმვა სანდო ინფორმაციასა და კვლევების შედეგებზე დაყრდნობით
სახელმწიფო სტრატეგიის ეფექტიანი განხორციელება მოითხოვს ამომწურავი და სანდო ინფორმაციის არსებობას. საჭიროებისამებრ, შესასრულებელია მიზნობრივი გამოკვლევები, რასაც უნდა დაეყრდნოს სამოქმედო გეგმები.

1.5. დევნილებისათვის გამიზნული პროგრამების ინტეგრირება სახელმწიფო პროგრამებში უნდა მოხდეს დევნილებისათვის გამიზნული პროგრამების ინტეგრირება საერთოსახელმწიფო პროგრამებში. ერთიანი სახელმწიფო პროგრამების არარსებობის შემთხვევაში დევნილებისათვის განკუთვნილი პროგრამები იმგვარად უნდა დაიგეგმოს, რომ შემდგომში გაადვილდეს მათი ინტეგრირება სახელმწიფო პროგრამის ფარგლებში. დევნილთა მოქცევამ სახელმწიფო სოციალურ პროგრამებში არ უნდა შეამციროს დევნილთათვის განკუთვნილი სახელმწიფო დახმარება.

1.6. სახელმწიფო სტრატეგიის ფარგლებში განხორციელებულ ღონისძიებათა შედეგების მდგრადობა
სახელმწიფო სტრატეგიით განხორციელებული პროგრამა მიზნად უნდა ისახავდეს დასმული ამოცანის ადეკვატურ და მდგრად გადაჭრას. როდესაც მდგრადი შედეგების და გაჭირვებულ დევნილთა თვითკმარობის მიღწევა შეუძლებელია ერთჯერადი ან  მოკლევადიანი ღონისძიების საფუძველზე, საჭიროა გრძელვადიანი დახმარების უზრუნველყოფა.

1.7. სხვადასხვა გაჭირვებულ ჯგუფზე მორგებული პროგრამების შემუშავება მათი კატეგორიზაციის კრიტერიუმების გათვალისწინებით
სპეციალური მიზნობრივი პროგრამების დაგეგმვისა და რეალიზებისათვის უნდა განისაზღვროს დევნილთა კატეგორიები და მოწყვლადობის ტიპი. განსაზღვრა უნდა მოხდეს მათი ეკონომიკური შესაძლებლობის, სოციალური და ადამიანური კაპიტალის საფუძველზე.

1.8. სოციალური სამართლიანობის დაცვა დევნილთათვის დახმარების აღმოჩენის პროცესში
ყველა იმ შემთხვევაში, როცა დევნილები ცხოვრობენ ადილობრივი (მასპინძელი) მოსახლეობის გვერდიგვერდ, დევნილთათვის გამიზნული სპეციალიზებული პროგრამები უნდა ითვალისწინებდეს ადგილობრივი მოსახლეობის ინტერესებსაც. სოციალური სამართლიანობა არ გამორიცხავს დევნილებისადმი დახმარების პრიორიტეტულ ხასიათს, როდესაც ეს გამართლებულია.

1.9. გენდერული თანასწორობა, ბავშვთა უფლებების დაცვა და ადამიანის სხვა აღიარებული უფლებების გათვალისწინება
დევნილთა პრობლემების გადაჭრის სახელმწიფო სტრატეგია სათანადო ყურადღებას უთმობს გენდერული თანასწორობის უზრუნველყოფას, ბავშვთა უფლებების დაცვას, ასევე სხვა ეროვნულ და საყოველთაოდ აღიარებულ პრინციპებს და შეიმუშავებს სათანადო მექანიზმებს.

1.10. სახელმწიფო სტრატეგიის რეგულარული განახლება
სახელმწიფო სტრატეგია დევნილთა მიმართ უნდა იყოს მოქნილი. შესაბამისად, საჭიროა მისი რეგულარული განახლება, რათა მან ასახოს და გაითვალისწინოს ახლად განვითარებული მოვლენები და ტენდენციები, ცვალებადი სახელმწიფო ინტერესები და დევნილთა პრობლემები. ამის მისაღწევად სახელმწიფო სტრატეგია ითვალიწინებს ეფექტიანი მექანიზმების შემუშავებას.

თავი VII. სტრატეგიის განხორციელება და მონიტორინგი
1. სახელმწიფო სტრატეგიით დასახულ ამოცანათა გადასაწყვეტად საქართველოს ხელისუფლება – ლტოლვილთა და განსახლების სამინისტრო, აფხაზეთის ავტონომიური რესპუბლიკის მთავრობა, ეკონომიკური განვითარების სამინისტრო, განათლებისა და მეცნიერების სამინისტრო, შრომის, ჯანმრთე-ლობისა და სოციალური დაცვის სამინისტრო, ფინანსთა სამინისტრო, აგრეთვე სხვა სახელმწიფო დაწესებულებები – შეიმუშავებენ პროგრამებს და საერთაშორისო დონორი ორგანიზაციების, ასევე არასამთავრობო სექტორის მონაწილეობით განახორციელებენ მათ. სამინისტროები წარმოადგენენ სტრატეგიით გათვალისწინებული პროგრამების ძირითად დამკვეთ ორგანოებს. ამ პროგრამების ფინანსურ და ტექნიკურ მხარდაჭერასა და უშუალო განხორციელებაში ფართოდ იქნებიან ჩაბმული სხვადასხვა საერთაშორისო, სამთავრობო და არასამთავრობო ორგანიზაციები.

2. სტრატეგიის წარმატებით განხორციელების უმთავრესი პირობაა კარგად გათვლილი, დეტალური და რეალისტური სამოქმედო გეგმის შემუშავება, რომელიც ასახავს როგორც საჭირო საბიუჯეტო და არასაბიუჯეტო სახსრებს, ისე ინსტიტუციონალურ და სხვა რესურსებს – მოკლევადიან და საშუალოვადიან პერსპექტივაში. სამოქმედო გეგმის ფარგლებში უნდა მოხდეს ფუნქციებისა და პასუხისმგებლობის მკვეთრი განაწილება უწყებათა შორის, მოქმედებათა თანამიმდევრობისა და განრიგის დასახვა, სტრატეგიის განხორციელების ეფექტიანობის ამსახველი ინდიკატორების გაზომვის პროცედურების აღწერა. 

3. სახელმწიფო სტრატეგიის განხორციელებას ხელმძღვანელობს საქართველოს მთავრობა. დასახული მიზნების მისაღწევად სამინისტროები და დონორი ორგანიზაციები მოქმედებენ კოორდინირებულად. სამთავრობო კომისია და სამინისტროები ახდენენ არსებული საკანონმდებლო ხარვეზების იდენტიფი-ცირებას და საჭიროების შემთხვევაში ახორციელებენ საკანონმდებლო ინიციატივებს. პროგრამების შემუშავებასა და მათი განხორციელების შედეგების მონიტორინგში წამყვანი როლი, პასუხისმგებლობა და მაკოორდინირებელი ფუნქცია ეკისრება ლტოლვილთა და განსახლების სამინისტროს, რომელიც სამთავრობო კომისიის სამდივნოს მეშვეობით მჭიდროდ ითანამშრომლებს თემატურ სამუშაო ჯგუფებთან. სტრატეგიის განხორციელების მონიტორინგში დიდი მნიშვნელობა ენიჭება როგორც თავად დევნილებისა და სამოქალაქო საზოგადოების მონაწილეობას, ისე პროცესის გამჭვირვალობასაც.

4. სტრატეგიის განხორციელების მონიტორინგის შედეგად ყოველწლიურად ხდება დასახულ ღონისძიებათა ქმედითობის შეფასება და სტრატეგიის გადახედვა-ანახლება ახალი რეალიების გათვალისწინებით.

ლაშა ჭელიძე
იმერეთის რეგიონის ახალგაზრდული სამეცნიერო-საინფორმაციო
ასოციაცია ასა, ქ.ქუთაისი, 2009

1. პრობლემის აღწერა
2005 წლის 16 დეკემბერს საქართველოს პარლამენტმა მიიღო „ადგილობრივი თვითმმართველობის შესახებ“ ახალი მართველობის, თვითმმართველი ერთეულის და ადგილობრივი თვითმმართველობის ორგანოს არსი, კერძოდ: ადგილობრივი თვითმმართველობა არის საქართველოს მოქალაქეთა უფლება და შესაძლებლობა, ადგილობრივი თვითმმართველობის ორგანოების მეშვეობით საქართველოს კანონმდებლობის შესაბამისად მოაწესრიგონ და მართონ ადგილობრივი მნიშვნელობის საკითხები საკუთარი პასუხისმგებლობით და ადგილობრივი მოსახლეობის ინტერესების შესაბამისად; თვითმმართველი ერთეული კი არის დასახლება (თვითმმართველი ქალაქი) ან დასახლებათა ერთობლიობა (მუნიციპალიტეტი), რომელსაც ჰყავს თვითმმართველობის წარმომადგენლობითი და აღმასრულებელი ორგანოები, აქვს საკუთარი ქონება, შემოსავლები, ბიუჯეტი და ადმინისტრაციული ცენტრი. თვითმმართველი ერთეული დამოუკიდებელი იურიდიული პირია. ადგილობრივი თვითმმართველობის ორგანო არის ზემოაღნიშნული კანონით დადგენილი წესის მიხედვით შექმნილი თვითმმართველობის წარმომადგენლობითი (საკრებულო) და აღმასრულებელი (გამგეობა/მერია) ორგანოები.

ადგილობრივი თვითმმართველობა
ადგილობრივი თვითმმართველობა დემოკრატიული წყობის ძირითადი საფუძველია. თვითმმართველობა წარმოადგენს მოსახლეობასთან ყველაზე ახლოს მდგომ ხელისუფლებას, რომლის ფუნქციაა ადგილობრივი მნიშვნელობის საკითხების გადაწყვეტა, მოსახლეობისათვის საზოგადოებრივი მომსახურების მიწოდება და უმნიშვნელოვანესი ყოფითი თუ კომუნალური პრობლემების მოგვარება. შესაბამისად, თვითმმართველობის საქმიანობა თვალშისაცემია და უშუალოდ დაკავშირებულია თითოეული მოქალაქის ყოველდღიურ ცხოვრებასთან. საქართველოში ამ საკითხის აქტუალობას თვითმმართველობის სფეროში დაწყებული რეფორმები და მიმდინარე დეცენტრალიზაციის პროცესი განაპირობებს.

2006 წელს განხორციელებული ადგილობრივი თვითმმართველობის რეფორმის მიუხედავად, რჩება ისეთი პრობლემები, როგორიცაა ადგილობრივი თვითმმართველობის არაეფექტური ადმინისტრაციულ-ტერიტორიული მოწყობა, ფორმალური ფისკალური დეცენტრალიზაცია და ცენტრის უაპელაციო ჩარევა ადგილობრივი თვითმმართველობის ექსკლუზიურ კომპეტენციებში. ამის გამო რეფორმა ვერ პასუხობს იმ ძირითად და მნიშვნელოვან მოთხოვნებს, რაც აუცილებელია ადგილობრივი თვითმმართველობის განვითარებისათვის: კნინდება/იზღუდება დემოკრატიის დონე (აღარ არსებობს უშუალო კონტაქტი მოსახლეობასა და ადგილობრივ თვითმმართველობას შორის; მათ შორის შუალედურ რგოლს წარმოადგენს რწმუნებული); ტერიტორიული დისტანცია დამატებით ბარიერს ქმნის საიმისოდ, რომ მოსახლეობა ადგილობრივი თვითმმართველობის ორგანოების საქმიანობაში ჩაერთოს; გაზრდილ სამოქმედო ტერიტორიულ ფარგლებში შემავალ დასახლებებს შორის მცირდება საერთო ინტერესების არეალი ადგილობრივი მნიშვნელობის საკითხებში, შესაბამისად, იზრდება მათი საერთო საჯარო ინტერესების სფერო. აქედან გამომდინარე, ადგილობრივი თვითმმართველობა უფრო ცენტრალური ხელისუფლების ტერიტორიული ორგანოს ფუნქციას იძენს.

2007 წელს იმერეთის რეგიონის ახალგაზრდულმა სამეცნიერო-საინფორმაციო ასოციაცია ასამ ფრიდრიხ ებერტის ფონდის პარტნიორობით, პროექტის – სამოქალაქო საზოგადოება და ქუთაისის ადგილობრივი ხელისუფლება – ფარგლებში გამოკითხა ქალაქ ქუთაისის თვითმმართველი თორმეტივე ტერიტორიული ორგანოს 1000 ამომრჩეველი. გამოკითხვის შედეგებმა აჩვენა, რომ მოქალაქეებს სურთ, მონაწილეობა მიიღონ ადგილობრივი თვითმმართველობის განხორციელებაში (გამოკითხულთა 74-მა პროცენტმა განაცხადა, რომ აინტერესებს თვითმმართველობის ორგანოთა მიღებული გადაწყვეტილებები), მაგრამ მოქალაქეთა ეს მზადყოფნა, პრაქტიკულად, გამოუყენებელია. სინამდვილეში, მოქალაქეები არათუ არ მონაწილეობენ თვითმმართველობის ორგანოთა საქმიანობაში, არამედ ხშირად მათთვის უცნობია თვითმმართველობის ორგანოთა მიღებული გადაწყვეტილებებიც. ეს, უპირველესად, გამოწვეულია იმით, რომ თვითმმართველობის ორგანოები თავიანთ საქმიანობაში არ იყენებენ მოქალაქეთა ჩართვის კანონმდებლობით დადგენილ მექანიზმებს:

ა) პრაქტიკაში არ არის დანერგილი საკითხების საჯარო განხილვა, რაც საზოგადოებრივი აზრის გაცნობისა და გათვალისწინების, ასევე, მოქალაქეთა ინფორმირებისა და თვითმმართველობის საქმიანობაში მონაწილეობის ერთ-ერთი უმთავრესი მექანიზმია. გამოკითხვით დადგინდა, რომ საკრებულოს არც ერთი გადაწყვეტილება არ არის საჯარო განხილვით მიღებული. ეს ეხება ბიუჯეტის პროექტსაც, რომელიც, კანონის თანახმად, მხოლოდ საჯარო განხილვისა და მოსახლეობის შენიშვნების და წინადადებების გათვალისწინების საფუძველზე უნდა მიიღებოდეს. ამიტომ გასაკვირი არაა, რომ ქუთაისის ბიუჯეტის პრიორიტეტები და მოქალაქეთა გამოკითხვით ნაჩვენები ინტერესები საკმაოდ განსხვავებულია. მაგალითად, მოსახლეობას პრიორიტეტულად მიაჩნია სოციალური დაცვის, დასაქმების, წყალმომარაგებისა და ჯანდაცვის საკითხების გადაწყვეტა, ადგილობრივი ბიუჯეტის მიერ კი ამ სფეროებისათვის გამოყოფილი ხარჯები ძალზე მწირია.

ბ) არ ტარდება საკრებულოს „ღია კარის“ სხდომები, რომელიც ყველა მოქალაქეს საშუალებას მისცემდა, თვეში ერთხელ გამოსულიყო საკრებულოს სხდომაზე და გამოეთქვა თავისი მოსაზრება თვითმმართველობის ორგანოთა მიერ გადასაწყვეტ პრობლემურ საკითხებზე. საქართვეოს კანონი „ადგილობრივი თვითმმართველობის შესახებ“ აღნიშნავს, რომ საკრებულოს სხდომა ღიაა, მაგრამ არ აკონკრეტებს მოთხოვნებს სხდომის ღიაობის უზრუნველსაყოფად.

გ) ორგანული კანონით დადგენილი გამგეობის რწმუნებულის ინსტიტუტი უფუნქციოა. სწორედ რწმუნებულის ინსტიტუტმა უნდა უზრუნველყოს ორმხრივი კავშირი მოქალაქეებსა და თვითმმართველობის ორგანოებს შორის. მან უნდა გაუწიოს ორგანიზება საჯარო განხილვებს, მიაწოდოს ინფორმაცია მოქალაქეებს თვითმმართველობის გადაწყვეტილებების შესახებ, შეისწავლოს საზოგადოებრივი აზრი და შესაბამისი წინადადებები მიაწოდოს თვითმმართველობის ორგანოებს. 

შენიშვნა: 2009 წლის 11 ივლისს საქართველოს კანონში „ადგილობრივი თვითმმართველობის შესახებ“ შეტანილ იქნა ცვლილებები (მუხლი 42, პუნქტი 3), რომლებიც კონკრეტულად განსაზღვრავს გამგეობის რწმუნებულის ფუნქციებს, ზრდის თვითმმართველობის საქმიანობის გამჭვირვალობას და საჯაროობას.

საყოველთაოდ ცნობილია, რომ „ცუდი კანონებითა და კარგი ჩინოვნიკებით შესაძლებელია მართვა“. ეს ნიშნავს, რომ ძლიერ საკადრო შემადგენლობას შეუძლია გაანეიტრალოს საკანონმდებლო ხარვეზები. სამწუხაროდ, ჩვენთან საკანონმდებლო ხარვეზებს ემატება მოხელეთა დაბალი კვალიფიკაცია.

სამოქალაქო საზოგადოება
ადგილობრივი თვითმმართველობის ძირითადი პრინციპია მოქალაქეთა უფლება, მონაწილეობა მიიღონ ადგილობრივ თვითმმართველობაში. ეს სამოქალაქო საზოგადოების გააქტიურებისა და ჩამოყალიბების ერთ-ერთი ყველაზე მნიშვნელოვანი ბერკეტიცაა.

აუცილებელია აღინიშნოს საზოგადოებრივი მონაწილეობის როგორც ძლიერი, ისე სუსტი მხარეები:

სამოქალაქო საზოგადოების მონაწილეობის ძლიერი მხარეები
· საზოგადოებრივი მონაწილეობა არის საინფორმაციო სივრცის ფორმირების მექანიზმი.

· საზოგადოებრივი მონაწილეობა ხელს უწყობს პრობლემების, მოთხოვნების და მნიშვნელოვანი (როგორც საზოგადოებისათვის, ისე მთავრობისათვის) ფასეულობების გამოვლენას (ინდიკაციის ფუნქცია).

· საზოგადოებრივი მონაწილეობა ხელს უწყობს ახალი იდეების გამომუშავებას, პრობლემის გადაწყვეტის ახალი გზების ძიებას, ალტერნატივების შეფასებას (გენერაციის ფუნქცია).

· აჩქარებს მიღებული გადაწყვეტილების განხორციელების პროცესს (კატალიზატორის ფუნქცია).

სუსტი მხარეები
· მრავალი ახალი იდეის და ალტერნატივის გამოჩენამ შეიძლება შექმნას  მმართველობითი ორგანოების გადატვირთვა და გაურკვევლობა.

· პროცესის ზოგიერთი მონაწილის არასაკმარისი საექსპერტო მომზადება ზრდის მცდარი ინფორმაციის მიღების ალბათობას.

· გარდაუვალია გადაწყვეტილების მიღების პროცესის ხანგრძლივობისა და მისი „ღირებულების“ ზრდა.

ხშირად, მოქალაქეები აქტუალურად მხოლოდ ყოველდღიურ პრობლემებს მიიჩნევენ. მათ, ძირითადად, აინტერესებთ სოციალური და ყოფითი საკითხები. საზოგადოება ნაკლებად არის ინფორმირებული დემოკრატიულ ღირებულებათა შესახებ და ამიტომ მათი მიდგომა ჯერ კიდევ შორსაა ჩამოყალიბებული სამოქალაქო საზოგადოების შეხედულებებისაგან.

1.2 პრობლემის გადაწყვეტის წინა მცდელობის აღწერა/წარსული პოლიტიკის შეფასება
2004-2005 წლებში ქ. ქუთაისში კავკასიის რეგიონული ეკოლოგიური ცენტრის პროგრამის ფარგლებში შეიქმნა ადგილობრივი გარემოსადაცვითი სამოქმედო პროგრამა (აგსპ), რომელიც მიზნად ისახავდა:

· გადაწყვეტილებათა მიღების პროცესში საზოგადოების მონაწილეობის გაზრდას;

· ეკოლოგიურ საკითხებზე მუდმივი დიალოგის განხორციელებას;

· ადგილობრივი ხელისუფლების ორგანოების მხარდაჭერას აგსპის კონცეპციის განსაზღვრაში;

· პროცესში საზოგადოების ჩართვის უზრუნველყოფას;

· აგსპ-ის შემუშავებას და რეალიზაციას ქუთაისში.

აღნიშნულმა პროგრამამ ერთსულოვანი მხარდაჭერა პოვა. მხარდამჭერ ორგანიზაციებს შორის იყვნენ: ქუთაისის საკრებულო და მერია, უმაღლესი სასწავლებლები, სახელმწიფო დაწესებულებები, არასამთავრობო ორგანიზაციები, მას-მედია (პრესა, რადიო, ტელევიზია).

პროგრამის განხორციელების საწყის სტადიაზე შეიქმნა დაინტერესებულ მხარეთა კომიტეტი, რომლის შემადგენლობაშიც 31 წევრი შევიდა: ქალაქის თვითმმართველობისა და სახელმწიფო სტრუქტურების წარმომადგენლები, გარემოსდაცვითი ორგანიზაციებისა და არასამთავრობო ორგანიზაციების წევრები, სკოლებისა და უნივერსიტეტების პროფესორ-მასწავლებლები, დარგის სპეციალისტები (ექსპერტები).

პროგრამის მიღწევებად შეიძლება ჩაითვალოს ის, რომ
· მომზადდა დასკვნა ქ. ქუთაისის ეკოლოგიური გარემოს მდგომარეობის შესახებ;

· განისაზღვრა ქალაქის მთავარი ეკოლოგიური პრობლემები;

· გაიზარდა საზოგადოებისა და მედიის დაინტერესება პროგრამის განხორციელებისადმი;

· გამოიკვეთა ახალი ინიციატივები პროგრამის რეალიზაციის პროცესში.

პროგრამას სუსტი მხარეებიც ჰქონდა:

· აქტიური საკადრო ცვლილებები;

· გარემოს დაცვის სრულფასოვანი მონიტორინგის არარსებობა.

მიუხედავად რიგი ხარვეზებისა, ამ პროგრამის განხორციელება იყო ძალზე  დადებითი მაგალითი მოქალაქეთა ფართო ფენების მონაწილეობისა ადგილობრივ დონეზე გადაწყვეტილებათა მიღების პროცესში. ეს იყო თვითმმართველობის, საზოგადოებრივი ორგანიზაციების, ექსპერტებისა და მედიის ერთობლივი მუშაობის გამოცდილება პროგრამის საწყისი სტადიიდან.

სამწუხაროდ, იგივე არ მოხდა ქუთაისის წყალმომარაგების სისტემის რეაბილიტაციისას (საერთო ღირებულება 12,88 მლნ ევრო, აქედან 5 მილიონი – სესხის სახით), რომელიც ხორციელდება რეგიონული ინფრასტრუქტურის განვითარების პროგრამის ფარგლებში. ამ შემთხვევაში, გადაწყვეტილებათა მიღების პროცესის არც ერთ სტადიაზე მოქალაქეები არ იყვნენ ჩართული და, საერთოდ, ვერ იღებდნენ ინფორმაციას. თვით საკრებულოს წევრებმაც აღიარეს, რომ არ ფლობენ ინფორმაციას ამ პროექტზე, რაც დაფიქსირებულია საკრებულოს სხდომის ოქმში (ეს ძალზედ გასაკვირია, ვინაიდან გარანტორი სესხზე არის ქალაქ ქუთაისის ბიუჯეტი).

მოქალაქეების მონაწილეობა, რა თქმა უნდა, ვერ ჩაანაცვლებს პროფესიონალების მიერ დამუშავებულ პროექტებსა და გეგმებს, მაგრამ მონაწილეობას შეეძლო გამოემჟღავნებინა ის ხარვეზები და შესაძლებლობები, რომელთა გათვალისწინებასაც მოქალაქეები ისურვებდნენ. კარგი იქნებოდა, მოქალაქეთა მონაწილეობა ადრინდელ სტადიაზე იწყებოდეს. მაგალითად, ბიუჯეტის მომზადების ადრინდელ სტადიაზე. საზოგადოების ჩართვა უფრო გვიან სტადიაზე, პრაქტიკულად, გამორიცხავს მისი აზრის, ინტერესების გათვალისწინებას და გადაწყვეტილებათა კორექტირებას.

2. პრობლემის ფორმულირება/პრობლემის სტრუქტურირება
2.1 პრობლემის დიაგნოზის დასმა
არ არებობს ცენტრალურ და ადგილობრივ ხელუსუფლებათა შორის კომპეტენციების მკაფიო საკანონმდებლო გამიჯვნა; მოსახლეობა კარგად ვერ ერკვევა ადგილობრივი თვითმმართველობის საკითხებზე; თავის მხრივ, ადგილობრივი თვითთმართველობა ბევრს არაფერს აკეთებს მოქალაქეთა პასიურობის დასაძლევად და ადაწყვეტილებათა მიღების პროცესში მათ ჩასართავად.

პრობლემა: მოქალაქეები ნაკლებად არიან ჩართულნი ადგილობრივ დონეზე გადაწყვეტილებათა მიღების პროცესში.
2.2 ძირითადი აქტორების/დაინტერესებული პირების აღწერა
ადგილობრივი თვითმმართველობის უპირველესი ამოცანა და როლი იმაში მდგომარეობს, რომ ის იყოს მოქალაქეებისათვის ადმინისტრაციული და კომუნალური მომსახურეობის მიმწოდებელი, მოქალაქეები კი – მის მიერ შეთავაზებული ან გაწეული მომსახურების მოსარგებლენი და მომხმარებელნი.

მუნიციპალური თუ რეგიონული პროექტების დაგეგმვის და განვითარების თანამედროვე პროცესი შეუძლებელია მხოლოდ სახელმწიფო მოხელეების კაბინეტებში მიმდინარეობდეს. იდეალურ შემთხვევაში ეს უნდა იყოს პოლიტიკოსების, მუნიციპალური ადმინისტრაციის, მეწარმეებისა და მოქალაქეების კოოპერაციული თანამშრომლობა. მთავარი და სასურველია, რომ ეს პროცესი, შეძლებისდაგვარად, ადრე დაიწყოს და მუნიციპალური დაგეგმვის ყველა ფაზას შეეხოს. მოქალაქეების ჩართვა თანამშრომლობის ამ პროცესში არის ის გზა, რომელიც უზრუნველყოფს ადგილობრივი თვითმმართველობის საქმიანობის მეტ გამჭვირვალობას და მოქალაქეების მხრიდან აღიარებას, მოქალაქეების იდეებისა და სურვილების გათვალისწინებას და ამით, საერთო ჯამში, ადგილობრივი თვითმმართველობის გაძლიერებას. აუცილებელია პრაქტიკაში დამკვიდრდეს თანამშრომლობის ისეთი ახალი სისტემა, რომელშიც თანაბრად იქნება ჩართული ადგილობრივი თვითმმართველობაც (მუნიციპალიტეტის, ქალაქის საკრებულო და გამგეობა (მერია), ბიზნეს-სტუქტურებიც, მოქალაქეებიც (სამოქალაქო საზოგადოება: როგორც ინდივიდუალური მოქალაქეები, ისე საზოგადოებრივი ორგანიზაციები და სამოქალაქო ინიციატივები, მედია) და ექსპერტები (დარგის სპეციალისტები და ის პირები, ვისაც სიტუაცია უშუალოდ ეხება).

გამოვყოფთ პროცესში მონაწილე ძირითად აქტორებს:

· საკრებულო
· გამგეობა (მერია)

· ბიზნეს-სტრუქტურები
· მოქალაქეები
· ექსპერტები
ზოგადად, სამოქალაქო საზოგადოების თუ რიგითი მოქალაქეების ჩართვა მუნიციპალური განვითარების პროცესში მათ თვითმმართველობის საიმედო პარტნიორებად აქცევს; ისინი ყველაზე უკეთ იცნობენ საკუთარი უბნის, სოფლის, ქალაქის პრობლემებსა და საჭიროებას. გარდა ამისა, მათი ჩართულობა და მონაწილეობა ზრდის მიღებული გადაწყვეტილებების გამჭვირვალობას და თვითმმართველობისადმი ნდობის ხარისხს. ანუ, საერთო ჯამში, იზრდება როგორც ადგილობრივი თვითმმართველობის ავტორიტეტი და იმიჯი, ისე მოქალაქეების პასუხისმგებლობა და აქტიურობა.

2.2 მიზნებისა და ამოცანების განსაზღვრა
მიზანი: მოქალაქეების აქტიური ჩართვა ადგილობრივ დონე გადაწყვეტილებათა მიღების პროცესში
ამოცანა პირველი: მოქალაქეთა თვითმმართველობაში წარმატებული მონაწილეობის წინაპირობების და ფორმების განსაზღვრა 

როდესაც მოქალაქეების მონაწილეობაზე ვსაუბრობთ, აუცილებელია განვსაზღვროთ, რომ წარმატებული მონაწილეობისათვის საჭიროა რამდენიმე კრიტერიუმის დაცვა, რომლებსაც თავიდანვე უნდა მიექცეს ყურადღება. ეს კრიტერიუმებია:

სამართლიანობა, კორექტულობა: მონაწილეობის თანაბარი შანსები მათთვის, ვისაც ეს უშუალოდ ეხება (ადრესატი) და თანაბარი უფლებამოსილებები მათთვის, ვინც ამ პროცედურაში მონაწილეობს (მონაწილე).

კომპეტენტურობა: მონაწილეთა მიერ ერთმანეთთან შეთანხმებული პროცედურული წესები იმის გადასამოწმებლად, თუ რამდენად სწორი, არგუმენტირებული და სარწმუნოა ის ფაქტები, რაც განსხვავებულ თემას ეხება.

ლეგიტიმურობა: მონაწილეთა დასაბუთებული შერჩევა დადგენილი კრიტერიუმების შესაბამისად და მონაწილეობის პროცედურის ინტეგრირება გადაწყვეტილების მიღების კანონით დადგენილ პროცესში.

ეფექტურობა: დროისა და სახსრების მომჭირნედ გამოყენება. ძირითადად, მოქალაქეთა მონაწილეობის ორ ფორმას განასხვავებენ:

1. მონაწილეობის ფორმალური, კანონით განსაზღვრული პროცედურები:

· საჯარო ინფორმაციის მიღება;

· საკრებულოს სხდომებზე დასწრების შესაძლებლობა;

· საკრებულოს კომისიებისა და დროებითი სამუშაო ჯგუფების საქმიანობაში მონაწილეობა;

· ტერიტორიული ორგანოს რწმუნებულის მიერ ორგანიზებულ საჯარო შეხვედრებში, სახალხო განხილვებში მონაწილეობა.

2. მონაწილეობის არაფორმალური, ნებაყოფლობითი პროცედურები:

მონაწილეობის ასეთი პროცედურები უფრო მეტად არის ორიენტირებული მოქალაქეებთან დიალოგის ფორმაზე. ეს არის ნებაყოფლობითი პროცედურები, რომლებიც, უმეტესწილად, არ არის დაფიქსირებული თვითმმართველობის ორგანოების დებულებებში/წესდებებში და მხოლოდ სარეკომენდაციო ხასიათს ატარებს, მაგრამ გამოირჩევა ზედმიწევნით ფორმალიზებული ხასიათით. მათი უპირატესობა მდგომარეობს იმაში, რომ შესაძლებელია პროცედურის ფორმისა და გამოყენების სფეროს თავისუფლად შერჩევა და სამიზნე ჯგუფის ირგვლივ შექმნილ სიტაუციასთან მათი მისადაგება.

ამოცანა მეორე: საბინაო-კომუნალურ მეურნეობაში მოქალაქეთა მონაწილეობის შესაძლო ფორმების (ალტერნატივების) აღწერა
· მოსახლეობის აზრის გათვალისწინება (მოსახლეობის ანკეტური გამოკითხვები)

· მისაღები გადაწყვეტილებების საზოგადოებრივი განხილვა (ყველაზე პერსპექტიული ფორმა საზოგადოებრივი მოსმენებისა მთავრობის წარმომადგენელთა მონაწილეობით)

· საზოგადოებრივი ექსპერტიზა (გადაწყვეტილებათა იმ პროექტებს, რომლებიც ეხება მოსახლეობის ინტერესებს, უნდა ჩაუტარდეს დამოუკიდებელი საზოგადოებრივი ექსპერტიზა და მათი შედეგები ეცნობოს მთავრობას და დაექვემდებაროს განხილვას)

· საზოგადოებრივი საბჭოები (ყველაზე ეფექტურია მუნიციპალიტეტებში)

· საბინაო-კომუნალური მეურნეობის არაბიუჯეტურ დაფინანსებაში მონაწილეობა (საბინაო ამხანაგობები და ა.შ.)

3. ალტერნატივების ანალიზი
3.1 ალტერნატივების აღწერა და შედეგების პროგნოზირება
საზოგადოებრივი საბჭო
საზოგადოებრივი საბჭოს მთავარი ამოცანაა ადგილობრივ თვითმმართველობაში მოქალაქეების ჩართვა, როგორც ფორმალური, ისე ნებაყოფლობითი გზით. საზოგადოებრივი საბჭო, ერთი მხრივ, შეიძლება იყოს ადგილობრივი თვითთმართველობის საკმაოდ სერიოზული რესურსი და, მეორე მხრივ – მოქალაქეების ადგილობრივ თვითმმართველობაში მონაწილეობის მნიშვნელოვანი ინსტრუმენტი. საზოგადოებრივი საბჭო უნდა ჩამოყალიბდეს საზოგადოების აქტიური და ხალხის ნდობით აღჭურვილი წარმომადგენლების მიერ. სასურველია შეიქმნას არა ნაკლებ ერთი საზოგადოებრივი საბჭო, ყოველი ტერიტორიული, მართვის ორგანოს ან მუნიციპალიტეტის ტერიტორიაზე, შემადგენლობა განისაზღვროს 10-15 წევრით. აუცილებელია, საბჭოს შემადგენლობაში შედიოდნენ არასამთავრობო ორგანიზაციის წარმომადგენლები, რომელთაც ტრენინგების ჩატარებისა და მოსახლეობასთან მუშაობის გამოცდილება აქვთ, ასევე, დარგის სპეციალისტები მონიტორინგის ჩასატარებლად.

საბჭო თვეში ერთხელ ჩაატარებს შეხვედრებს, რომელსაც დაესწრებიან თვითმმართველობის წარმომადგენლები (გამგეობის რწმუნებული, საქალაქო სამსახურების წარმომადგენლები). აუცილებელია მუშაობდეს ტელეფონის „ცხელი ხაზი“, რომლის მეშვეობითაც მოხდება შემოსული ინფორმაციის სისტემატიზაცია და ანალიზი.

საზოგადოებრივი საბჭოს მთავარი ფუნქციებია:

· თვითმმართველობის მიერ გადაწყვეტილებათა შემუშავებაში/მიღებაში თანამონაწილეობა;

· თვითმმართველობის მუშაობის ეფექტურობის ანალიზი და შესაძლო კორექტირება, გადაწყვეტილებათა მიღების გამჭვირვალობის უზრუნველყოფა;

· მიმდინარე პროექტებისა და მიღებული გადაწყვეტილებების აღსრულებაზე საზოგადოებრივი მონიტორინგი;

· მისაღებ გადაწყვეტილებებზე წინადადებებისა და რეკომენდაციების მომზადება, თვითმმართველობაზე გადაცემა;

· საზოგადოებისათვის მნიშვნელოვან პრობლემებზე თვითმმართველობის ინფორმირება და გადაწყვეტის ერთობლივი გზების ძიება.

სტრუქტურულად საზოგადოებრივი საბჭო უნდა ჩამოყალიბდეს შემდეგი სამუშაო ჯგუფების სახით:

· საზოგადოებასთან ურთიერთობის ჯგუფი;

· თვითმმართველობასთან ურთიერთობის ჯგუფი;

· საინფორმაციო-საკონსულტაციო უზრუნველყოფის ჯგუფი;

· ანალიზის ჯგუფი;

· მონიტორინგის ჯგუფი.

საზოგადოებრივი საბჭო შეიძლება შეიქმნას მხოლოდ იქ, სადაც არის მოქალაქეთა ინიციატივა. სასურველია საბჭოს შექმნის იდეა მოდიოდეს როგორც ადგილობრივი თვითმმართველობის, ისე საზოგადოების მხრიდან. მხოლოდ ასეთი საზოგადოებრივი საბჭო იქნება ეფექტური და რეალურად მომქმედი. ამას კი სჭირდება საზოგადოების განვითარების გარკვეული დონე და თვითმმართველობის ნება, რომელიც აქტიურად იქნება ჩართული საბჭოს მუშაობაში. თუ მხარეთა ინტერესები ერთმანეთს ემთხვევა, საზოგადოებრივი საბჭოს მუშაობა შეიძლება იყოს ძალზედ ეფექტური. როცა, მაგალითად, თვითმმართველობა განიხილავს რაიმე საკითხს, აუცილებლად უნდა იყოს გათვალისწინებული საზოგადოებრივი საბჭოს წინადადებები ამ საკითხზე. ეს, რა თქმა უნდა, არ აძლევს საბჭოს „ვეტოს“ უფლებას, მაგრამ სწორედ მისმა ზემოქმედებამ და მონაწილეობამ დისკუსიებში შეიძლება განსაზღვროს საუკეთესო გადაწყვეტილების მიღება და გახდეს მომავალი პარტნიორული ურთიერთობის საწინდარი.

ბინათმესაკუთრეთა ამხანაგობები (მონაწილეობის
ნებაყოფლობითი ფორმა)

ამჟამად ქუთაისში არის 921 მრავალსართულიანი სახლი. ბინათმესაკუთრეთა ამხანაგობებში მათი მხოლოდ მიზერული ნაწილია გაერთიანებული. საბინაო ამხანაგობებს მცირე და საშუალო ბიზნესის წარმომადგენლებთან თანამშრომლობით შეუძლიათ ეფექტურად განახორციელონ თვითმმართველობა საბინაო-კომუნალური მეურნეობის შემდეგ სფეროებში:

· ბინებისა და უძრავი ქონების ტექნიკური მომსახურეობა (ექსპლუატაცია, კაპიტალური რემონტი);

· ტერიტორიების და რეკრეაციული ზონების კეთილმოწყობა;

· ტერიტორიების სანიტარული გაწმენდა;

· სალიფტე მეურნეობის მომსახურეობა.

ბინათმესაკუთრეთა ამხანაგობის მოღვაწეობა შეიძლება წარმოვიდგინოთ როგორც სამიზნე ჯგუფის (სახლის, ქუჩის, უბნის) მუშაობა (მონაწილეთა რაოდენობით მაქსიმუმ 15-20 ადამიანი), რაც მოიცავს კონკრეტული ვითარების დაგეგმვას და გადაწყვეტის გზის მიგნებას, რეკომენდაციების შემუშავებას კონკრეტული საქმიანობისათვის. კონკრეტული მუშაობის პრინციპი შემდეგია:

· საინფორმაციო ფაზა (არსებული მდგომარეობა შეფასება);

· იდეების შეკრების ფაზა (ბრეინსტორმინგი);

· კონკრეტული საქმიანობის დაგეგმვის ფაზა;

· სამოქმედო გეგმის განხორციელება.

ბინათმესაკუთრეთა ამხანაგობის დადებითი მხარეა, რომ ის აერთიანების ერთი ტერიტორიის და საერთო იდეის მქონე ხალხს და არის კონკრეტული მიზნის/შედეგის მიღწევაზე ორიენტირებული. უარყოფითი მხარე არის მოქმედების მცირე არეალი, ვიწრო კონკრეტული მიმართულება და სტრატეგიული დაგეგმარების არარსებობა. 2007 წლის 11 ივლისიდან მოქმედებს საქართველოს კანონი „ბინათმესკუთრეთა ამხანაგობის შესახებ“, რაც, რა თქმა უნდა, ძალ დადებითი ფაქტორია.

ვორკშოპების ჩატარება (მონაწილეობის ნებაყოფლობითი ფორმა) 

ვორკშოპისათვის აუცილებელი პირობაა თემის შერჩევა:

· თემა უნდა იყოს აუცილებელი და საჭირო, ანუ მონაწილეებში უნდა იყოს მოქმედებებისა და ცვლილებების მოხდენის დიდი სურვილი.

· თემა უნდა იყოს საზოგადოებისათვის ღია, დაუმაშავებელი, ანუ მასზე ჯერჯერობით არ უნდა არსებობდეს მზა პროექტი ან გადაწყვეტილება. ის უნდა იყოს ახალი იდეების შეთავაზება და გათვალისწინება.

· თემა უნდა იყოს კომპლექსური, ანუ მის გადასაწყვეტად საჭირო უნდა იყოს არა ერთი ადამიანის, არამედ ჯგუფის ძალისხმევა.

· თემა უნდა იყოს მნიშვნელოვანი, ანუ ჰქონდეს გრძელვადიანი მნიშვნელობა ქალაქისათვის, სოფლისათვის, მუნუციპალიტეტისათვის.

მონაწილეთა კატეგორია შეიძლება იყოს არა მარტო სამიზნე ჯგუფი, არამედ ის პირებიც, რომელთაც ეს საკითხი უშუალოდ არ ეხება (ანუ ნეიტრალური შეფასება). მათი რაოდენობა შეიძლება 20-100 ადამიანით განისაზღვროს. რა თქმა უნდა, მონაწილეთა დიდი რაოდენობა მოითხოვს მეტ დროსა და მეტ თანხას.

ვორკშოპის მიზნები და ამოცანებია:

· კომპლექსური სიტუაციის სტრუქტურირება;

· იდეების გენერირება;

· არგუმენტების დაფიქსირება;

· შესაძლო ქმედებების შეფასება;

· დაგეგმვა;

· სამოქმედო გეგმის შემუშავება;

· სარეკომენდაციო წერილის მომზადება ადგილობრივ თვითმმართველობისთვის გადასაცემად.

ვორკშოპების ჩატარებით შეიძლება შეიქმნას საზოგადოებისათვის აქტუალური საციალური თუ ეკონომიკური პრობლემების იდენტიფიცირების და გადაწყვეტის სტრატეგიების მონაცემთა ბაზა, მოხდეს საზოგადოების გააქტიურება და თანამონაწილეობის წილის გაზრდა.

3.2 ძირითადი აქტორების დამოკიდებულება
საზოგადოებრივი საბჭო (95%)

	N
	აქტორები
	საკითხის
მიმართ
დამოკი–
დებ-
ულება
	
	ზეგა–
ვლენის
ხარისხი
	
	პრიორიტე–
ტულობა
	
	

	1.
	საკრებულო
	-1
	X
	5
	X
	1
	=
	-5

	2.
	გამგეობა
(მერია)
	+1
	X
	5
	X
	3
	=
	+15

	3.
	ბიზნესი
	0
	X
	2
	X
	1
	=
	(2)

	4.
	მოქალაქეები
	+5
	X
	3
	X
	5
	=
	+75

	5.
	ექსპერტები
	+3
	X
	4
	X
	2
	=
	+24


ბინათმესაკუთრეთა ამხანაგობები (97%)

	N
	აქტორები
	საკითხის
მიმართ
დამოკიდებ-
ულება
	
	ზეგავლენის
ხარისხი
	
	პრიორიტე–
ტულობა
	
	

	1.
	საკრებულო
	+1
	X
	4
	X
	2
	=
	+8

	2.
	გამგეობა
(მერია)
	+2
	X
	4
	X
	3
	=
	+24

	3.
	ბიზნესი
	+3
	X
	3
	X
	3
	=
	+27

	4.
	მოქალაქეები
	+4
	X
	4
	X
	4
	=
	+64

	5.
	ექსპერტები
	-2
	X
	4
	X
	2
	=
	-4


3. ვორკშოპების ჩატარება (91%)

	N
	აქტორები
	საკითხის
მიმართ
დამოკიდებ-
ულება
	
	ზეგავლენის

ხარისხი
	
	პრიორიტე–
ტულობა
	
	

	1.
	საკრებულო
	+1
	X
	2
	X
	1
	=
	+4

	2.
	გამგეობა
(მერია)
	+2
	X
	2
	X
	2
	=
	+8

	3.
	ბიზნესი
	-2
	X
	1
	X
	1
	=
	-4

	4.
	მოქალაქეები
	+4
	X
	3
	X
	3
	=
	+36

	5.
	ექსპერტები
	0
	X
	2
	X
	1
	=
	(2)


აქ ჩანს, რომ უფრო დადებითად მიჩნეულია ბინათმესაკუთრეთა ამხანაგობები, რომლებიც კონკრეტული შედეგის მიღწევაზე არიან გათვლილი, ნაკლებ დანახარჯებს მოითხოვენ და, რაც მთავარია, მათ მოღვაწეობას აქვს შესაბამისი საკანონმდებლო ბაზა.

3.3. მულტიფაქტორული ანალიზი
ალტერნატივების შეფასებისას გამოვიყენეთ შემდეგი კრიტერიუმები:

· ოქალაქეთა თვითმმართველობაში ფორმალური (კანონით გათვალიწინებული) თანამონაწილეობის შესაძლებლობა; 

· მოქალაქეთა თვითმმართველობაში არაფორმალური (ნებაყოფლობითი) თანამონაწილეობის შესაძლებლობა;

· თანამონაწილეობისას გრძელვადიანი მოქმედების დაგეგმარების შესაძლებლობა;

· თანამონაწილეობისას ოპერატიული მოქმედების დაგეგმარების შესაძლებლობა;

· კონკრეტული შედეგეგის მიღწევა;

· მიღებული გადაწყვეტილებების აღსრულებისა და მიმდინარე სამუშაოების მონიტორინგის ჩატარების შესაძლებლობა;

· უკუკავშირის არსებობა;

· ლოკალური გავლენა;

· მონაწილეთა (თვითმმართველობაში ჩართულ მოქალაქეთა) რაოდენობრივი მაჩვენებელი;

· ძირითადი აქტორების დამოკიდებულება ალტერნატივებისადმი.

მულტიფაქტორული ანალიზის შედეგად საუკეთესო შეფასება მიიღო საზოგადოებრივი საბჭოს შექმნამ, რომლის ფუნქციაა ადგილობრივი საკითხების გადასაწყვეტად მოქალაქეთა გაერთიანება.

შეგვიძლია ვთქვათ, რომ საბჭოს საქმიანობა სრულ პოლიტიკურ შესაბამისაობაშია ადგილობრივი თვითმმართველობის განხორციელების პრინციპებთან – მოქალაქეთა უფლება, თავად გადაწყვიტონ გარკვეული ადგილობრივი მნიშვნელობის მქონე სა-

კითხები.

4. დასკვნა და რეკომენდაციები
4.1 უმჯობესი ალტერნატივის აღწერა
ჩატარებული ანალიზის საფუძველ შეგვიძლია დავასკვნათ, რომ, ადგილობრივ თვითმმართველობაში მოქალაქეთა აქტიური ჩართვის მიზნით, სასურველია შეიქმნას ქალაქში/მუნიციპალიტეტში საზოგადოებრივი საბჭო (შემდგომში საბჭო) – სათათბირო-საკონსულტაციო ორგანო, რომლის მიზანია – ადგილობრივი თვითმმართველობის განხორციელების ეფექტურობის გაზრდა და დემოკრატიზაცია (მოქალაქეების აქტიური ჩართვა ადგილობრივ დონეზე გადაწყვეტილებათა მიღების პროცესში).

საბჭო იქმნება საზოგადოებრივ საწყისებზე და მისი ყველა გადაწყვეტილება ატარებს სარეკომენდაციო ხასიათს. მის შემადგენლობაში შედიან საზოგადოების აქტიური და ხალხის ნდობით აღჭურვილი წარმომადგენლები. საბჭოს წევრები ირჩევენ თავმჯდომარეს და შეიმუშავებენ წესდებას.

საბჭო სტრუქტურულად შედგება შემდეგი ჯგუფებისგან:

საზოგადოებასთან ურთიერთობის ჯგუფი;

· თვითმმართველობასთან ურთიერთობის ჯგუფი;

· საინფორმაციო-საკონსულტაციო უზრუნველყოფის ჯგუფი;

· ანალიზის ჯგუფი;

· მონიტორინგის ჯგუფი.

· საბჭოს ამოცანებია:

· საკრებულოს სხდომებზე დასწრება, საკრებულოს კომისიებსა და დროებით სამუშაო ჯგუფების საქმიანობაში მონაწილეობა, მიღებული ინფორმაციის მოსახლეობაზე მიწოდება;

· ქალაქის/მუნიციპალიტეტის პრიორიტეტულ და აქტუალურ პრობლემებზე, ეკონომიკური და სოციალური განვითარების საკითხებზე საზოგადოებრივი აზრის შესწავლა, ანალიზი, მედიის საშუალებებით ფართო გახმოვანება (საინფორმაციო სივრცის შექმნა);

· გამგეობის/ტერიტორიული ორგანოს რწმუნებულის მუშაობის ეფექუტრობის გაზრდაზე ზრუნვა, გადაწყვეტილებების პროექ-ების საჯარო განხილვების ორგანიზება;

· ხელისუფლების ინფორმირება მოსახლეობის მხრიდან შეფასებებზე, სარეკომენდაციო ხასიათის წინადადებების მომზადება და თვითმმართველობისთვის მიწოდება;

· საკონსულტაციო შეხვედრების მოწყობა თვითმმართველობასთან, კომუნალური მეურნეობის ბიზნეს-სტრუქტურებთან პარტნიორული ურთიერთობების დამყარება და არსებულ პრობლემათა გადაწყვეტის ეფექტური გზების ერთობლივი ძიება;

· რეკომენდაციების შემუშავება საბინაო-კომუნრი შეფასების ინდიკატორების სისტემის ფორმირებისათვის;

· ქალაქის/მუნიციპალიტეტის სოციალური პროგრამების პაკეტის შემუშავებასა და რეალიზებაში თანამონაწილეობა;

· ტერიტორიის ეკოლოგიურ და სარეკრეაციო მდგომარეობაზე ზრუნვა და კონტროლი;

· აღმასრულებელი ორგანოების მუშაობის ეფექტურობისთვის ხელშეწყობა, მომქმედი კანონმდებლობის და თვითმმართველობის გადაწყვეტილებების აღსრულებაზე საზოგადოებრივი მონიტორინგის დაწესება, გადაწყვეტილებათა მიღების გამჭვირვალობის უზრუნველყოფა;

· საექსპერტო-საკონსულტაციო ჯგუფის შექმნა გადაწყვეტილებათა პროექტების და მიმდინარე რეგიონული თუ ადგილობრივი სამუშაოების ერთობლივი (თვითმმართველობასთან და ბიზნეს-სტრუქტურებთან) მონიტორინგის მიზნით;
· თვითმმართველობის ინიციატივის განვითარება და მხარდაჭერის აღმოჩენა მოსახლეობასთან მუშაობისას;

· მოსახლეობის მოქალაქეობრივი პასუხისმგებლობის ამაღლებაზე და მათი ნების გაძლიერებაზე ზრუნვა.

4.2 განხორციელების სტრატეგიის მონახაზი
საბჭოს შექმნამდე აუცილებელია საინიციატივო ჯგუფის შეკრება, რომლის ბაზაზე მოხდება საზოგადოებრივი საბჭოს შექმნა; ასევე, უნდა განისაზღვროს საბჭოს მოქმედების ტერიტორიული არეალი და სამართლებრივი ბაზა, ჩამოყალიბდეს წესდება. 

საზოგადოებრივი საბჭოს მუშაობისათვის ფინანსური უზრუნველყოფა შესაძლებელია განხორციელდეს მოქალაქეთა/ორგანიზაციათა მხრიდან ნებაყოფლობითი ფულადი ან მატერიალური შენატანებით. სამთავრო და ბიზნეს-სტრუქტურებმა შეიძლება უზრუნველყონ ფართითა და აღჭურვილობით, მონიტორინგის ერთობლივი ჩატარებისათვის შეიძლება გამოყონ ტრანსპორტი; მასმედიამ შეიძლება უსასყიდლოდ გააშუქოს საზოგადოებრივი დაკვეთები და რეკომენდაციები. თანხობრივად დანახარჯები შეიძლება საკმაოდ განსხვავდებოდეს სხვადასხვა მუნიციპალიტეტის და ადგილ არსებული პრობლემების სიმწვავის მიხედვით.

აუცილებელია მჭიდრო ურთიერთობა არასამთავრობო ორგანიზაციებთან სამართლებრივ, ეკონომიკურ და სოციალურ საკითხებზე, მათი პოტენციალის და გამოცდილების გამოყენება, მონიტორინგში ჩართვა.

შეიძლება გაჩნდეს კითხვა: რა საჭიროა კიდევ ერთი საზოგადოებრივი სტრუქტურის შექმნა, როდესაც არსებობს ბინათმესაკუთრეთა ამხანაგობები. ბინათმესაკუთრეთა ამხანაგობებს შეუძლიათ გადაწყვიტონ მხოლოდ კონკრეტული მცირე არეალის მაცხოვრებელთა პერიოდულად წამოჭრილი პრობლემები. საზოგადოებრივი საბჭო კი მოიცავს ფართო ტერიტორიულ არეალს, ქალაქის/მუნიციპალიტეტის მოსახლეობას მთლიანად ან მის გარკვეულ ნაწილს; მუშაობს, როგორც მათი ყოველდღიური  პრობლემების გადაჭრაზე, ისე სამომავლო განვითარების საკითხებზე და მიმდინარე პროექტების მონიტორინგზე. სწორედ მოსახლეობა იქნება საბჭოს საქმიანობის მთავარი მაკორექტირებელი და საბჭოს მუშაობაზე მონიტორინგის განმახორციელებელი.
არსებობს რისკის ფაქტორიც: შესაძლებელია საზოგადოებრივი საბჭო გამოდგეს უმოქმედო ან დაბალეფექტური ორივე მხრიდან (თვითმმართველობისა და მოსახლეობის) დაბალი ნდობის პირობებში. აღნიშნულის გამო, საზოგადოებრივი საბჭოს მუშაობა შესაძლებელია მალე შესუსტდეს ან შეწყდეს და მისი სამოქმედო
არეალი დარჩეს უცვლელი.
საზოგადოებრივი საბჭოს მუშაობის ეფექტურობის მთავარი ინდიკატორი იქნება ის, თუ რამდენად არის მათი აზრი გათვალისწინებული საბჭოს მიერ მომზადებულ რეკომენდაციებში და ადგილობრივი თვითმმართველობის საბოლოო გადაწყვეტილებებში, ბიუჯეტში, სოციალური პროგრამების პაკეტში.

4.3 რა დადებითი შედეგი შეიძლება მოგვცეს
საზოგადოებრივი საბჭოს მუშაობამ?
ქვეყნის დონეზე
· სამოქალაქო საზოგადოების ძირითადი შემადგენელი ელემენტების განვითარება და გაძლიერება
· მოსახლეობის აქტიურობის გაზრდა
· ადგილობრივი პროცესების მიმდინარეობის გამარტივება
· საზოგადოებრივი აზრის ჩამოყალიბება და ანალიზი ძირითად სოციალურ და ეკონომიკურ საკითხებზე
· ადგილობრივი პრობლემების გადასაწყვეტად ადგილობრივი რეზერვების და ტერიტორიების გამოყენება
მუნიციპალიტეტების დონეზე
· ადგილობრივი თვითმმართველობის საბაზისო ელემენტისა და მოსახლეობასთან კავშირის გაძლიერება
· ადგილობრივი პრობლემების გადაწყვეტა ადგილობრივი მოსახლეობის მიერ
· საბიუჯეტო სახსრების ეფექტური გამოყენება და მათი ხარჯვის გამჭვირვალობა
· მიმდინარე პროექტების და მიღებული გადაწყვეტილებების შესრულების საზოგადოებრივი ექსპერტიზა და მონიტორინგი 

მოსახლეობის დონეზე
· კონკრეტული მაცხოვრებლის პრობლემების გათვალისწინება და გადაწყვეტა
· საზოგადოების აქტიური ნაწილის თვითრეალიზაცია 

· მოსახლეობის თვითორგანიზების და თვითრეგულირების გაძლიერება
საზოგადოებრივი საბჭო შეიძლება გახდეს მოსახლეობის გააქტიურების და თვითორგანიზაციის ერთ-ერთი მთავარი ხელშემწყობი, გადაწყვეტილებათა მიღების პროცესში მათი ჩართვის კატალიზატორი და ადგილობრივი თვითმმართველობის ეფექტური განხორციელების მნიშვნელოვანი რესურსი.

გამოყენებული ლიტერატურა:

1. მაჭარაშვილი, ნ. პოლიტიკის ანალიზი – სალექციო კურსი სოციალური მეცნიერებების მაგისტრატურისათვის. CSS – OSI. თბილისი. 2006.

2. ბარდახი, ი. პრაქტიკული გზამკვლევი პოლიტიკის ანალიზში.საქართველოს ბიზნეს-სამართლის ცენტრის გამომცემლობა. თბილისი. 2002.

3. ბენიგჰაუსი, ქ., დიასამიძე, ა. თანამონაწილეობიდან სამოქალაქო საზოგადოებამდე. GTZ. თბილისი. 2009.

4. მოქალაქეთა მონაწილეობა თვითმმართველობაში. სამოქალაქო საზოგადოების ინსტიტუტი. OSGF. თბილისი. 2009.

5. სამოქალაქო საზოგადოება და ქუთაისის ხელისუფლება. ასოციაცია ასა. FES. ქუთაისი. 2007.

6. ადგილობრივი თვითმმართველობა ჩვენთან და გერმანიის ფედერაციულ რესპუბლიკაში. ასოციაცია ასა. FES. ქუთაისი.

7. Анализ методологии современных исследований в сфере жилищно-коммунальной политики. Ррограмма поддержки гражданского общества “Диалог” IREX, USAID. Москва. 2006. 

რუსუდან ჯამასპიშვილი
გორის რეგიონული საგანმანათლებლო ფონდი, 2009
1. პრობლემის მიზეზები/საფუძველი/მონიტორინგი
1.1 კლიენტის მოთხოვნის აღწერა
საქართველოს ლტოლვილთა და განსახლების სამინისტროს მონაცემების თანახმად, 2008 წლის აგვისტოს რუსეთ-საქართველოს ომის შედეგად იძულებით გადაადგილებულ პირთა რაოდენობა დღევანდელი მდგომარეობით შეადგენს 26 632 ადამიანს1. მათგან ცხინვალის რეგიონიდან არის 19 391 დევნილი, კოდორიდან – 1 893, ახალგორიდან – 5 348. უსახლკაროდ დარჩენილი დევნილებისთვის საქართველოს მთავრობამ სხვადასხვა საერთაშორისო ორგანიზაციის დახმარებით ააშენა დევნილთა კომპაქტური დასახლებები.

ამჟამად შიდა ქართლის რეგიონში 17 კომპაქტური დასახლებაა2, გორის მუნიციპალიტეტში – რვა, კასპის მუნიციპალიტეტში – სამი, ქარელის მუნიციპალიტეტში – სამი, ხაშურის მუნიციპალიტეტში – სამი. რამდენიმე დასახლების მშენებლობა ამჟამადაც მიმდინარეობს. შიდა ქართლში განთავსებული კომპაქტური დასახლებების მცხოვრებთა რაოდენობა კი დაახლოებით 5 071 ადამიანს შეადგენს3.

რუსეთის აგრესიის შემდეგ ერთ წელ მეტი გავიდა, მაგრამ  დღესაც ჭირს დევნილთა ზუსტი რაოდენობის დადგენა, რაც სხვადასხვა პრობლემის სათავე ხდება. როგორც წესი, საქართველოს ლტოლვილთა და განსახლების სამინისტროსა და სხვადასხვა საერთაშორისო თუ არასამთავრობო ორგანიზაციის მონაცემები ერთმანეთს არ ემთხვევა; ეს კი პრობლემებს ქმნის, როცა ჯერი დგება ადგილობრივ თუ საერთაშორისო დახმარებათა სამართლიან განაწილებაზე.

საქართველოს ლტოლვილთა და განსახლების სამინისტროს მიზანია დევნილთა რაოდენობის ზუსტი დადგენა, კომპაქტურ დასახლებებში ისეთი რგოლის ჩამოყალიბება, რაც როგორც ცენტალურ, ისე ადგილობრივ ხელისუფლებას გაუადვილებს კომუნიკაციას დევნილებთან, ამასთან, მნიშვნელოვნად შეამცირებს ჰუმანიტარული დახმარებების არასამართლიანი განაწილების ალბათობას.

1.2 პრობლემური სიტუაციის მიმოხილვა
უმთავრეს პრობლემას, რაც დევნილთა ზუსტი რაოდენობის (მათ შორის, კომპაქტურ დასახლებებში) დადგენას წარმოადგენს, არის ის, რომ დევნილებზე სახელმწიფოს მიერ შემუშავებული ერთიანი სტრატეგიული ხედვა იდეალური მხოლოდ ფურცელზეა, მისი რეალურ ცხოვრებაში გატარება კი ვერ ხერხდება.

2008 წლის აგვისტოს კონფლიქტიდან პირველი რამდენიმე თვის განმავლობაში დევნილთა ანარქიული განთავსება ხდებოდა ცხოვრებისთვის გაუსაძლის პირობებში. ამჟამად, როდესაც, მეტნაკლებად, დაკმაყოფილებულები არიან დევნილები საცხოვრებელი ადგილებით, დღის წესრიგში დგება სხვადასხვა ტიპის პროგრამების განხორციელების საჭიროება მათი ცხოვრების პირობების გასაუმჯობესებლად, მაგრამ მიზანშეუწონელია გამზადებული პროგრამების შეთავაზება კომპაქტური დასახლების მკვიდრთათვის მათი საჭიროებების შესწავლის გარეშე. მსგავსი ქმედება გამოიწვევს მოსახლეობის უნდობლობასა და უკმაყოფილებას, საერთაშორისო დახმარებისა თუ სახელმწიფო ბიუჯეტიდან გამოყოფილი თანხების უმიზნო და უეფექტო ხარჯვას.

1.3 პრობლემის გადაწყვეტის წინა მცდელობების აღწერა
იმისათვის, რომ გაუმჯობესდეს დევნილებთან კომუნიკაცია და გაიზარდოს განსახორციელებელი პროგრამების ეფექტურობა, საქართველოში მოქმედი არასამთავრობო და საერთაშორისო ორგანიზაციები საქართველოს ლტოლვილთა და განსახლების სამინისტროსთან ერთად ცდილობენ, დევნილთა დასახლებებში სამობილიზაციო თემებისა თუ სოციალურ-კომუნალური ცენტრები შექმნან.

ა) მიმდინარე წლის 5 ოქტომბერს, გორის რაიონის სოფელ კარალეთში, აგვისტოს ომში დაზარალებულთა კომპაქტური დასახლების ტერიტორიაზე, დევნილთა სოციალურ-კომუნალური ცენტრი გაიხსნა. მსგავსი სოციალურ-კომუნალური ცენტრები უკვე აშენდა დევნილებით დასახლებულ ცხრა სოფელში. პროექტი “World Vision”-ის, გაერო-ს ლტოლვილთა უმაღლესი კომისარიატის თანამშრომლობითა და ამერიკის შეერთებული შტატების სახელმწიფო დეპარტამენტის ფინანსური მხარდაჭერით განხორციელდა.

ბ) 2008 წლის აგვისტოს კრიზისის დასაძლევად საქართველოს ლტოლვილთა და განსახლების სამინისტროსა და გაერო-ს ლტოლვილთა უმაღლეს კომისარიატს შორის 2008 წლის 1ოქტომბერს ხელი მოეწერა ხელშეკრულებას, რომელიც მიზნად ისახავს გაიზარდოს სამინისტროს ინსტიტუციური შესაძლებლობები დევნილთა ახალი ნაკადის საჭიროებების უკეთ დასაკმაყოფილებლად. პროექტის ფარგლებში მოხდა სამინისტროს საუბნო ოფისების გაძლიერება, კოლექტიური ცენტრებისა და ახალი დასახლებების ადმინისტრატორების დანიშვნა და სამინისტროს რეგიონული ოფისების გაძლიერება ქვემო ქართლში, შიდა ქარლში, იმერეთსა და თბილისში.

ამ პროექტის მიზანია გაგრძელდეს 2008 წელს დაწყებული საქმიანობა სამინისტროს ინსტიტუციური შესაძლებლობების, კერძოდ, მისი რეგიონული სტრუქტურების გასაძლიერებლად; ეს დაეხმარება სამინისტროს, ეფექტურად გაართვას თავი 2008 წლის აგვისტოში მომხდარი მოვლენებით გამოწვეულ კრიზისს და უზრუნველყოს დევნილთა უფლებების დაცვა გაერო-ს სტანდარტების4  შესაბამისად.

პროექტი განახლდა 2009 წლის პირველ იანვარს იმავე სახით, ხოლო 2009 წლის 9 მარტიდან პროექტმა გააგრძელა მუშაობა ახალი დატვირთვითა და ახალი სახელწოდებით – ლტოლვილთა და განსახლების სამინისტროს შესაძლებლობების გაძლიერება და იძულებით გადაადგილებულ პირთათვის გრძელვადიანი გადაწყვეტილებების შეთავაზება. ამჟამად მოქმედი ამ პროექტის მიზანია, საქმიანობა წარიმართოს ისეთი მიმართულებით, რომლებიც დაკავშირებული იქნება როგორც 1992-1993 წლების, ასევე 2008 წლის აგვისტოს ომის შედეგად იძულებით გადაადგილებული მოსახლეობის საჭიროებებზე. პროექტი მიზნად ისახავს:

ხელი შეუწყოს სამინისტროს კოლექტიური ცენტრების პრივატიზებასთან დაკავშირებით 2009 წლის იანვრის დადგენილებით გათვალისწინებული მოვალეობების შესრულებას;

ჩაატაროს საქართველოს მასშტაბით არსებული კოლექტიური ცენტრების ტექნიკური კვლევა;

ჩაატაროს კერძო სექტორში მცხოვრები დევნილების მდგომარეობის კვლევა მათი საცხოვრებელი პრობლემების გადასაწყვეტად;

დევნილის სტატუსი მიანიჭოს 2008 წლის აგვისტოს კონფლიქტის შედეგად იძულებით გადაადგილებულ ადამიანებს;

ხელი შეუწყოს სამინისტროს ახალი ნაკადის დევნილების საჭიროებების უკეთ დააკმაყოფილებაში;

გააუმჯობესოს დევნილთათვის ინფორმაციის მიწოდების პროცესი.

გ). საქართველოს ახალგაზრდა ეკონომისტთა ასოციაციამ (საეა) 2009 წლის სექტემბრიდან დაიწყო პროექტი იძულებით გადაადგილებული პირებისა და ადგილობრივი მოსახლეობის სოციალურ-ეკონომიკური ინტეგრაციის ხელშეწყობა მათი აქტიური დიალოგისა და გადაწყვეტილების მიღების პროცესში ჩართულობის გზით. საეა გეგმავს დევნილებისა და ადგილობრივი მოსახლეობის მობილიზაციასა და მათი უნარ-ჩვევების გაზრდას, რათა მოხდეს არსებული შესაძლებელობების სრული რეალიზაცია. ასევე, არსებული პრობლემების იდენტიფიცირებისა და გადაჭრის მიზნით, მოხდება ადგილობრივი თვითმმართველი ორგანოებისა და მობილიზებული თემების აქტიური დიალოგის ფასილიტაცია. საეა უზრუნველყოფს ადგილობრივი თვითმმართველი ორგანოებისა და მობილიზებული თემების აქტიურ მხარდაჭერას ადგილობრივი სოციალურ-ეკონომიკური
გეგმების მომზადებაში.

საეა პროექტს განახორციელებს 18 თვის განმავლობაში პარტიორებთან ერთად: Oxfam GB, Association of Disabled Women and Mothers of Disabled Children and Welfare Foundation.

2. პრობლემის მნიშვნელობა/შეფასება
2.1 წარსული პოლიტიკის შეფასება
თავისთავად, დადებითი მოვლენაა, რომ დევნილთა დასახმარებლად იქმნება საკანონმდებლო ბაზა, რაც განსახორციელებელი ქმედებების სამართლებრივი საფუძველია, თუმცა, მეორე მხრივ, საკითხი დგება, რამდენად სრულდება ყველა ის ვალდებულება, რომელიც კანონებშია გაწერილი. ამისი თვალსაჩინო მაგალითია საქართველოს ლტოლვილთა და განსახლების სამინისტროსა და გაერო-ს ლტოლვილთა უმაღლეს კომისარიატს შორის 2008 წლის 1 ოქტომბერს ხელმოწერილი ხელშეკრულება, რომლის თანახმადაც უნდა მომხდარიყო კომპაქტურად დასახლებულ ყველა ერთეულში საუბნო ოფისების ჩამოყალიბება და ახალი დასახლებების ადმინისტრატორების (ე.წ. მამასახლისების) დანიშვნა. პრობლემა ისაა, რომ მამასახლისები ხშირად იმავე „საინფორმაციო ვაკუუმში“5 არიან, როგორც დანარჩენი დევნილები. მათ არ გააჩნიათ არანაირი ლეგიტიმაცია, არ აქვთ არანაირი მოტივაცია (დამატებით არ ღებულობენ არანაირ ფულად დახმარებასა თუ ერთჯერად პრემიას გაწეული სამუშაოსთვის), რომ იყვნენ მობილიზებული და მუდმივად იზრუნონ იმ საჭიროებებისა თუ პრობლემების გამოვლენაზე, რომელთა წინაშეც დგანან დასახლებებში მცხოვრები დევნილები. დევნილებმა არ იციან, როგორ და რა გზით მიაწვდინონ ხმა შესაბამის უწყებებს მათთვის მტკივნეულ საკითხებზე. ამგვარი მიდგომა მამასახლისის მხრიდან ანგარიშვალდებულების დაბალ დონე მიუთითებს. გამოდის, რომ სახელმწიფოს მიდგომა აღნიშნული პრობლემის მოსაგვარებლად, ფაქტობრივ, არაეფექტური აღმოჩნდა.

იძულებით გადაადგილებულ პირთა – დევნილთა მიმართ 2009-2012 წლებში სახელმწიფო სტრატეგიის ერთ-ერთი პუნქტის თანახმად, დევნილებს აქვთ უფლება ჩამოაყალიბონ ამხანაგობები გენდერული თანასწორობის დაცვით, რომლებიც იქნებიან მუნიციპალური პროგრამების ბენეფიციარები და მიიღებენ დახმარებას სხვადასხვა საყოფაცხოვრებო პრობლემის მოგვარებაში: სახურავის შეკეთება, სისუფთავის დაცვა და საერთო სარგებლობის ფართობის (სადარბაზო, ლიფტი) მოწესრიგება, ნარჩენების გატანა, უწყვეტი წყალმომარაგების უზრუნველყოფა.6 საკმაოდ რთულია დევნილთა დასახლებებში მსგავსი ტიპის ამხანაგობების ჩამოყალიბება დახმარების გარეშე. მსგავსი მცდელობები შიდა ქართლში განთავსებულ არც ერთ დასახლებაში არ ყოფილა მხოლოდ მოსახლეთა საკუთარი ინიციატივით.

2.2 პრობლემის ჩარჩოებისა და სიმძაფრის შეფასება
ის ფაქტი, რომ შიდა ქართლის ტერიტორიაზე არსებულ დევნილთა კომპაქტურ დასახლებებში არ არსებობს ისეთი სტრუქტურული ერთეული, რომლის მეშვეობითაც ბევრად ადვილად მოხდებოდა დევნილთა პრობლემების შესაბამის უწყებათა წარმომადგენლებამდე მიტანა, კიდევ უფრო ამძიმებს დევნილთა ისედაც მძიმე მდგომარეობას. დღევანდელი მონაცემებით, დაახლოებით 15 საერთაშორისო ორგანიზაცია7 ახორციელებს ჰუმანიტარულ დახმარებას აღნიშნულ რეგიონში და მათ აბსოლუტურ უმრავლესობას პრობლემას უქმნის ის ფაქტი, რომ დასახლებებში არ არსებობს ისეთი სტრუქტურული ერთეული, რომელიც მათ დაეხმარებოდა ჰუმანიტარული ტვირთის განაწილებასა თუ სხვა სახის ინფორმაციის მიწოდებაში.

საერთაშორისო გამჭვირვალობა – საქართველოს მონაცემების თანახმად, დახმარების განაწილების პროცესში, როგორც წესი, ორგანიზაციები მამასახლისებს ეყრდნობიან. მიუხედავად იმისა, რომ, დღევანდელი მდგომარეობით, მამასახლისებს დახმარების გამწევ ორგანიზაციებსა და დახმარების ბენეფიციარებს შორის ძირითადი დამაკავშირებელი რგოლის ფუნქცია აკისრიათ, მათ არც მკაფიოდ გაწერილი ვალდებულებები აქვთ და არც რაიმე აქტით მინიჭებული ლეგიტიმაცია, რომ ეს ვალდებულებები შეასრულონ. ისინი, უბრალოდ, აქტიური ადამიანები არიან და დროთა განმავლობაში ამ აქტიურობით მამასახლისების სტატუსი მოიპოვეს. საერთაშორისო გამჭვირვალობა – საქართველოს მონიტორინგის ჯგუფის დაკვირვებით, მამასახლისები მონდომების, კეთილსინდისიერებისა და იძულებით გადაადგილებული პირების მხარდაჭერის მხრივ ერთმანეთისგან მნიშვნელოვნად განსხვავდებიან.8
2.3 ანალიზის საჭიროების განსაზღვრა
დევნილთა ინფორმირებულობის გასაუმჯობესებლად, ასევე საერთაშორისი ორგანიზაციების მიერ ჰუმანიტარული დახმარებების დარიგებისას სამართლიანობის დასაცავად საჭიროა, მამასახლისების ნაცვლად მოხდეს თემის მობილიზაცია, იმის გათვალისწინებით, რომ ყველა დასახლებაში მხოლოდ ერთი მამასახლისია და მონდომებისა და კეთილსინდისიერების შემთხვევაშიც კი მას უჭირს ინფორმაციის მთელ დასახლებში ოპერატიულად გავრცელება.
3. პრობლემის ფორმულირება/პრობლემის სტრუქტურირება
3.1 პრობლემის დიაგნოზის დასმა
ის ფაქტი, რომ დევნილთა კომპაქტურ დასახლებებში არ არსებობს ლეგიტიმაციის მქონე პასუხისმგებელი პირი (ან პირთა ჯგუფი), პრობლემას უქმნის არა მხოლოდ ადგილობრივ მოსახლეობას, რომელსაც უჭირს საჭირო ინფორმაციის დროულად მიღება, არამედ – საერთაშორისო ორგანიზაციებსაც, რომელთა უმეტესობა, დევნილთა საჭიროებების გამოსავლენად, ინდივიდუალურად ატარებს საინფორმაციო ხასიათის შეხვედრებს დევნილთა დასახლებებში და ყოველი პროგრამის დაწყების წინ ხელახლა დგება საჭიროებათა თუ მოსახლეობის რაოდენობის ამსახველი სიები. აღნიშნული ჩიხიდან გამოსვლას ართულებს ის, რომ დევნილ მოსახლეობასა და სახელმწიფო თუ ადგილობრივი/საერთაშორისო ორგანიზაციების წარმომადგენლებს შორის არ არსებობს ინფორმაციის ოპერატიული გაცვლის საშუალება.

3.2 ძირითადი აქტორების/დაინტერესებული მონაწილე
პირების აღწერა
კვლევის პროცესში გამოიკვეთა სამი ძირითადი აქტორი:

1. შიდა ქართლის კომპაქტურ დასახლებებში მცხოვრები დევნილები, რომელთაც ყველაზე მეტად აწუხებთ აღნიშნული პრობლემა;

2. საერთაშორისო და ადგილობრივი ჰუმანიტარული ორგანიზაციები, რომელთა საქმიანობის სამიზნე ჯგუფს წარმოადგენენ
დევნილები და მათი საქმიანობა ფერხდება მოუწესრიგებელი
მართვის გამო;

3. ცენტრალური და ადგილობრივი ხელისუფლება, რომელიც ნაკლებ არის დაინტერესებული, მოაგვაროს აღნიშნული პრობლემა, ვინაიდან მისთვის პრიორიტეტულია დევნილთათვის საყოფაცხოვრებო პირობების გაუმჯობესება. ადმინისტრაციული პრობლემების მოგვარებაში ხელისუფლება ნაკლებად ერევა. (ეს ეწინააღმდეგება იმ ვალდებულებას, რაც სახელმწიფოს პირდაპირი მოვალეობაა.)9
3.3 მიზნებისა და ამოცანების განსაზღვრა
აღნიშნული კვლევის მიზანია პრობლემის სიღრმისეული შესწავლის საფუძველ კომუნიკაციის გაადვილება დევნილ მოსახლეოზე ბასა და გამოკვეთილ დანარჩენ აქტორებს შორის, რაც უზრუნველყოფს სამართლიანობისა და ეფექტურობის პრინციპის დაცვას ჰუმანიტარული დახმარების და სხვა სახის მატერიალური თუ არამატერიალური დახმარების დროს.

კვლევის ამოცანაა იმ სტრატეგიისა თუ მოდელის შეთავაზება საქართვევლოს ლტოლვილთა და განსახლების სამინისტროსთვის, რისი მეშვეობითაც გაადვილდება კომუნიკაცია დევნილებთან, მოწესრიგდება ურთიერთობის ფორმები,  სამართლიანობის პრინციპით განაწილდება დახმარება, განხორციელდება პროექტები კომპაქტურ დასახლებებში.

4. ალტერნატივების ანალიზი
4.1 ალტერნატივების აღწერა
აღნიშნული პრობლემის მოსაგვარებლად შესაძლებელია შემდეგი სამი ლტერნატივის განხილვა:

ცენტრალური ხელისუფლების ინიციატივით, დევნილთა თითოეულ დასახლებაში, დევნილების დასახმარებლად იმუშაონ სოციალურმა მუშაკებმა, რომლებიც დახმარებას გაუწევენ დევნილებს არსებული პრობლების ინიცირებასა და მის შესაბამის უწყებებში ლობირებაში.

კომპაქტურ დასახლებებში თემების მობილიზაცია, რაც ითვალისწინებს თავად დევნილი მოსახლეობის აქტიურ ჩართვას საკუთარი პრობლემების მოსაგვარებლად. სათემო მობილიზაციის მიზანია დევნილების თვითშეფასების ამაღლება და მათი გააქტიურება ახალ გარემოში საკუთარი ინტერესების განსახორციელებლად. მობილიზაციამ უნდა გააძლიეროს თემი, რათა დევნილებმა შეძლონ საკუთარი იდეების განხორციელება და იპოვონ გამოსავალი ახალ გარემოში. აღსანიშნავია, რომ თემები გააქტიურდებიან მხოლოდ იმ შემთხვევაში, როდესაც ექნებათ მობილიზაციის პროცესის რწმენა და ნათლად დაინახავენ მოსალოდნელ დადებით შედეგებს.

Status quo-ს შენარჩუნება.

4.2 ალტერნატივების შედეგების პროგნოზირება
პირველი ალტერნატივის შედეგი იქნება ის, რომ სოციალური მუშაკების დახმარებით შედარებით ადვილად მოგვარდება დევნილთა პრობლემები. სწორედ სოციალური მუშაკები იქნებიან შუამავლები ხელისუფლებას/საერთაშორისო/ადგილობრივ ორგანიზაციებსა და დევნილებს შორის, რაც იმისი გარანტიაა, რომ ბევრად მოკლე ვადაში მოხდება დევნილთა პრობლემებზე რეაგირება.

მეორე ალტერნატივის განხორციელების შემთხვევაში, თემების მობილიზაციამ შეიძლება გამოიღოს ასეთი შედეგი: შესაძლებელია სათემო ჯგუფები გარდაიქმნას არასამთავრობო ორგანიზაციებად, რაც გააადვილებს მათ ურთიერთობას პოტენციურ დონორებთან სათანამშრომლოდ. მობილიზებული ჯგუფები ადვილად შეძლებენ შეხვედრების უზრუნველყოფას სხვადასხვა სექტორისა და ადგილობრივი თვითმართველობის წარმომადგენელებთან მომავალი თანამშრომლობის მიზნით.
Status quo-ს შენარჩუნება დროთა განმავლობაში დაამძიმებს დევნილთა მდგომარეობას.

4.3 გადახრებისა და ექსტრემალურობის აღწერა
პირველი ალტერნატივის განხორციელების შემთხვევაში არსებობს შემდეგი სახის საშიშროება, რომ სოციალურმა მუშაკებმა ბოლომდე ვერ შეძლონ მოსახლეობის სრული მობილიზება და აქტივობათა განხორციელება.

რაც შეეხება მეორე ალტერნატივას, ამ შემთხვევაში, თემის ეფექტური მობილიზაციის რისკ-ფაქტორები გაცილებით დაბალია, რაც მიუთითებს აღნიშნული ალტერნატივის უპირატესობაზე. რისკებს ის ფაქტორი ამცირებს, რომ თემის მობილიზაციის შემთხვევაში, თავად მოსახლეობაა ჩართული უშუალო პროცესში და გარეშე პირები მხოლოდ ეხმარებიან და მოქმედების მიმართულებებს უჩვენებენ. აღნიშნული ალტერნატივის განხორციელების შემთხვევაში, შესაძლებელია სასურველი ეფექტის მიღწევა იმის გამო, რომ მოსახლეობის შედარებით დიდი ნაწილი იქნება ჩართული თემის მობილიზაციის პროცესში.
Status quo-ს შენარჩუნებით მიღებული უარყოფითი შედეგები უკან დასწევს  დევნილთა რესოციალიზაციას.

4.4 შეზღუდვებისა და პოლიტიკური შესაბამისობის შეფასება
განხილულ პირველ ორ ალტერნატივას სრული მხარდაჭერა ექნება დევნილების მხრიდან, რადგან აღნიშნული ქმედებები მათი მდგომარეობის გასაუმჯობესებლადაა მიმართული. რაც შეეხება Status quo-ს შენარჩუნებას, დევნილები სამართლიანად აპროტესტებენ უმოქმედობას, ხოლო Status quo-ს შენარჩუნება არა მხოლოდ უსამართლობად, არამედ საერთაშორისო ვალდებულების შეუსრულებლობად ჩაეთვლება ხელისუფლებას.
5. დასკვნა და რეკომენდაციები
5.1 კრიტერიუმების ან გადაწყვეტილების წესების არჩევა
არსებული ალტერნატივების შესაფასებლად გამოვიყენე შემდეგი კრიტერიუმები: ეფექტურობა, ღირებულება/დანახარჯი და სტაბილურობა, რამაც საშუალება მომცა, ყველაზე ოპტიმალური ალტერატივა შევთავაზო კვლევის დამკვეთს პრობლემის მოსაგვარებლად.

ეფექტურობის კრიტერიუმის მიხედვით, სოციალური მუშაკების ალტერნატივა ნაკლებად ეფექტურია, ვინაიდან არსებობს დევნილთა მხრიდან პასიურობის საშიშროება. თემის მობილიზაციის ალტერნატივა ეფექტურობის საკმაოდ მაღალი ინდექსით ხასიათდება, რაც გულისხმობს დევნილთა აქტიურ ცხოვრებაში ჩართვას. Status quo-ს შენარჩუნება ძალიან არაეფექტურია.

ღირებულება/დანახარჯის კრიტერიუმის მიხედვით, სოციალური მუშაკების ალტერნატივა შედარებით მეტ დანახარჯს მოითხოვს, ვიდრე თემის მობილიზაციის ალტერნატივა, ვინაიდან, ეს უკანასკნელი ნაკლები ფასილიტატორის დაქირავებას გულისხმობს. ხოლო იმ აქტიურ ადამიანებს, რომლებიც დასახლებების დელეგატები იქნებიან, უნდა გადაეცეს რაღაც განსაზღვრული ჰონორარი, რომ არ გვქონდეს იგივე მდგომარება, რაც დღეს გვაქვს მამასახლისებთან დაკავშირებით. Status quo-ს შენარჩუნება არანაირ ზედმეტ დანახარჯს არ ითვალისწინებს.

სტაბილურობის კრიტერიუმის მიხედვით, სოციალური მუშაკების ალტერნატივამ გრძელვადიან პერსპექტივაში შეიძლება სტაბილურობის მაღალი ხარისხი ვერ აჩვენეოს იმ მარტივი მიზეზის გამო, რომ გარკვეული პერიოდის შემდეგ, როდესაც შეწყდება სოციალური მუშაკების დახმარება, დევნილებს შეიძლება არ ჰქონდეთ დამოუკიდებლად მოქმედების უნარ-ჩვევები, ვერ შეძლონ თავისუფლად სხვადასხვა პროექტის განხორციელება. განსხვავებით პირველი ალტერნატივისგან, თემის მობილიზაცია საფუძველშივე გულისხმობს თემის დამოუკიდებელ განვითარებას მინიმალური ჩარევის ხარჯზე. აქედან გამომდინარე, თემი მომავალში ადვილად შეძლებს თავისი სიცოცხლისუნარიაონიბის გაგრძელებას. Status quo ერთი შეხედვითაც ჩანს, რომ არასტაბილობის წყაროა.

5.2. უმჯობესი/უპირატესი ალტერნატვის აღწერა
კვლევის შედეგად აღმოჩნდა, რომ საუკეთესო ალტერნატივაა თემის მობილიზაციის განხორციელება. თემის ფუნქციობის ძირითადი მიზანია მოსახლების სოციალურკონომიკური მდგომარეობის გაუმჯობესება. როგორც წესი, თემები თვითონ ახერხებენ საკუთარი საჭიროებებისა და პრობლემების გამოსავლენად და გადასაჭრელად საჭირო ღონისძიებების განხორციელებას, მაგრამ, თავდაპირველად, მობილიზაციისთვის მათ სჭირდებათ დახმარება, დამოუკიდებლად მოქმედების შედეგად სათემო ჯგუფები უკეთ შეძლებენ ისეთი საკითხების მოგვარებას, როგორიცა: სხვადასხვა სამოქალაქო საბუთების მიღება, მიწის/ქონების დაკანონება, კომპენსაციის მიღება, სხვადასხვა სახელმწიფო პროგრამებში ჩართვა, რაც დღესდღეობით ერთ-ერთ მთავარ პრობლემად რჩება.

5.3 განხორციელების სტრატეგიის მონახაზი
აქტორების ანალიზისას აღმოჩნდა, რომ გამოკვეთილი სამი ტიპის დაინტერესებული მონაწილე მხრიდან აღნიშნული პრობლემის მოგვარებას ყველაზე მცირე დოზით ადგილობრივი და ცენტრალური ხელისუფლება ცდილობს, თუმცა ეს მათი პირდაპირი მოვალეობაა. გამომდინარე იქიდან, რომ სრული ლეგიტიმაცია და ფინანსური შესაძლებლობა სახელმწიფოს აქვს, აღნიშნული პრობლემის მოგვარება სახელმწიფომ უნდა აიღოს საკუთარ თავზე. საბიუჯეტო თანხების და ზოგვისა და შემდგომი მოულოდნელი პრობლემებისგან თავის არიდების მიზნით, სასურველია, თავდაპირველად, შეირჩეს საპილოტე თემები. შიდა ქართლის რეგიონში განთავსებული 17 კომპაქტური დასახლებიდან, სასურველია პროექტი განხორციელდეს სამ დასახლებაში: ხაშურის ერთ-ერთი პატარა, სანატორიუმ ფოლადის ოცდათვრამეტოჯახიან კომპაქტურ დასახლებაში (114 მცხოვრებით), საშუალოდ კომპაქტურ დასახლება სკრაში (86 ოჯახი 298 მაცხოვრებელით) და ყველაზე დიდ დასახლება კარალეთში (280 ოჯახი 1000 მაცხოვრებელით) [იხ. დანართი 1].
აღნიშნული პრგრამის მოქმედების შეწყვეტა, ამჟამად, პროგნოზირებას არ ექვემდებარება. მისი ხანგრძლივობა დამოკიდებულია კონფლიქტის მოგვარებასა და დევნილთა საკუთარ სახლებში დაბრუნების პერსპექტივაზე.

5.4. მონიტორინგისა და შეფასების გეგმის შეჯამება
იმისთვის, რომ ყველა დევნილი ინფორმირებული იყოს თემის მიერ განხორციელებული საქმიანობის შესახებ, აუცილებელია, თემის წევრებმა უზრუნველყონ ინფორმაციის გამჭვირვალობა და ჩაატარონ შეხვედრები მოსახლეობასთან მათ მიერ განხორციელებული საქმიანობის შესახებ ინფორმაციის გასავრცელებლად, მსგავსი შეხვედრების დროს, გარდა ინფორმაციის გავრცელებისა შესაძლებელია ახალი საჭიროებების გამოვლენა და განხილვა. 

ინდიკატორი იმისა, თუ რა სახით უნდა მოხდეს ხელისუფლების მხრიდან განხორციელებული პოლიტიკის შეფასება, არის პერიოდული შეხვედრები დევნილ მოსახლეობასთან, ასევე რაოდენობრივი კვლევის ჩატარება დევნილთა კომპაქტურ დასახლებებში, რაც უზრუნველყოფს არსებული ვითარების სრული სურათის წარმოჩენას.

5.5. თემის მობილიზაციის მონიტორინგის პრინციპები 

მონაწილეობა – მობილიზებული თემის თითოეულ წევრს უნდა ჰქონდეს შესაძლებლობა, მიიღოს მონაწილეობა თემის საერთო სტრატეგიის ფორმირებაში. 

ანგარიშვალდებულება – თემის ნებისმიერი წევრის მიერ განხორციელებული საქმიანობის შესახებ ინფორმაცია ხელმისაწვდომი უნდა იყოს თემის სხვა წევრებისთვის.
მმართველობა – ლოკაციაზე მცხოვრები მოსახლეობა ჩართული უნდა იყოს ადგილობრივი თვითმმართველობის საქმიანობაში. მნიშვნელოვანი და აუცილებელია, მოსახლეობა მონაწილეობდეს ადგილობრივი პრიორიტეტების ჩამოყალიბებაში და მათი მოსაზრებები მუდმივად მიეწოდოს ადგილობრივ/ცენტრალურ ხელისუფლებას.

5.6 ჩამონათვალის შეზღუდვები და მოულოდნელი შედეგები
შესაძლო რისკების შესამცირებლად საპილოტე პერიოდში (ხოლო აღნიშნული საცდელი პროექტის წარმატებულად დასრულების შედეგად, მუდმივად) აუცილებელია ჩატარდეს მონიტორინგი ხელისუფლების მხრიდან.

5.7. დასკვნა
კვლევამ აჩვენა, რომ დევნილთა უამრავ პრობლემას ემატება დასახლებებში არაორგანიზებულობა და უსამართლობის შეგრძნება, რისი მოგვარებაც საკმაოდ ადვილია ამ აქტივობათა განხორციელების მეშვეობით, რასაც სასიცოცხლო მნიშვნელობა აქვს დევნილებისთვის. მობილიზაციის თემების ჩამოყალიბება კომპაქტურ დასახლებებში, რაც მცირე ფინანსურ და ადამიანურ რესურსს მოითხოვს და, რომლის ეფექტურობაც საკმაოდ მაღალია, გააუმჯობესებს დევნილების მდგომარეობას და მათ უკეთესი ცხოვრების შანსს მისცემს. მთავარია ხელისუფლების მხრიდან კეთილი ნება და სწორი მენეჯმენტი.

მაგდა ბერიძე
ახალციხე, დემოკრატ მესხთა კავშირი, 2008
1. პრობლემის აღწერა

საქართველოში ნარჩენების მართვის სფეროში საერთაშორისო ფინანსური ინსტიტუტების თუ დონორი ორგანიზაციების დახმარებით არაერთი პროექტი განხორციელდა. თუმცა იმის გამო, რომ არ არსებობს ქვეყნის ნარჩენების მართვის პოლიტიკა და სტრატეგია, აღნიშნული პროექტები არ ემსახურება ერთ საერთო მიზანს და, ძირითადად, ნარჩენების მართვის რომელიმე ეტაპის გაუმჯობესებაზეა მიმართული.
ქალაქ ქუთაისის დასუფთავებისათვის ბიუჯეტიდან ყოველწლიურად 800 ათასი ლარი იხარჯება, მაგრამ ქალაქში მაინც სავალალო მდგომარეობაა.
ორი წლის წინ შპს ქალაქსერვისმა ქუთაისის დასუფთავების უზრუნველსაყოფად ხუთწლიანი ტენდერი მოიგო. ტენდერის პირობების თანახმად, თითოეულ უბანში ნაგავმზიდი მანქანა კვირაში ერთხელ მაინც უნდა მისულიყო, მაგრამ, მიუხედავად ამისა, ქალაქის ცენტრში (გარეუბანზე რომ არაფერი ვთქვათ) უხვადაა ნაგვის გროვები, რომელთა გატანაზე არავინ ზრუნავს. შპს ქალაქსერვისის დირექტორი გენადი უსანოვი ამბობს, რომ მსგავსი ტიპის ნაგავსაყრელზე კვირაში ორჯერ მაინც მიდიან, ჰყავთ 26 მანქანა, რომლებიც ყოველ დილით ემსახურება ქალაქს. ქუთაისის ქუჩებში ჩვენი ინიციატივით 590 ნაგვის ურნა დაიდგა,მაგრამ ამ ეტაპზე 80-ამდე ურნა მოპარულია ან დაკარგულია.პრობლემა ის არის, რომ თვითონ იქ მცხოვრები მოქალაქეები არ ყრიან ნაგავს დადგმულ ურნაში. მოსახლეობის აზროვნება თუ არშეიცვლება, ეს პრობლემა სულ იქნება“, – ამბობს უსანოვი, შპს ქალაქსერვისის დირექტორი.
რაც შეეხება მოსახლეობის და იურიდიული პირების საყოფაცხოვრებო ნარჩენების გატანით მომსახურეობას, აქ სრული ქაოსია. შპს ქალაქსერვისთან ერთად მოსახლეობიდან ნარჩენების გატანას შპს ან კარაც უზრუნველყოფს. ორივე ფირმას, ადგილობრივი თვითმმართველობისაგან დამოუკიდებლად, მოსახლეობასთან ინდივიდუალური ხელშეკრულებები აქვს გაფორმებული. მიუხედავად ამისა, არის ქუჩები, სადაც ნაგვის მანქანა თვეების მანძილზე არ მიდის.
საფიჩხიის ქუჩაზე მცხოვრები ანელა გასაშვილი ამბობს, რომ „ისე გადის ერთი თვე, რომ ნაგავსაზიდი მანქანა ერთხელ არ გამოჩნდება ჩვენს ქუჩაზე. იძულებულები ვხდებით, სადმე ქუჩაში გამოვიტანოთ ნაგავი და დავყაროთ უპატრონოდ“.
უარესი სიტუაციაა გამარჯვების ქუჩაზე, სადაც საერთოდ არ მიდის ნაგავმზიდი მანქანა. მოსახლეობამ რამდენჯერმე მიმართა ქ. ქუთაისის მერიას, მაგრამ უშედეგოდ, ამავე ქუჩის მაცხოვრებელი 62 წლის ნანული ბეჟუაშვილი ამბობს, რომ ასეთი საშინელი სიტუაცია არასოდეს ყოფილა; მისივე თქმით, მერიას საერთოდ არ აინტერესებს მოსახლეობის პრობლემები.
დაინტერესებულმა იმით, თუ როგორი სიტუაცია იყო ლტოლვილთა დასახლებულ უბანში ნაგავმზიდი მანქანის მომსახურებასთან დაკავშირებით, მივმართე საქართველოს ლტოლვილთა და განსახლების სამინისტროს იმერეთის, გურიის, რაჭა-ლეჩხუმისა და ქვემო სვანეთის სამმართველოს უფროსს დავით აფციაურს. საუბრისას მან აღნიშნა, რომ დასუფთავების საკითხებს აგვარებს დასუფთავების სამსახური, თუმცა კომპაქტურად დასახლებულ ლტოლვილებთან საერთოდ არ მიდის ნაგვის მანქანა. ჩემთან საუბრისას დევნილთა კომიტეტის თავმჯდომარემ ბორია ყოლბაიამ თქვა, რომ შპს კომუნ რენ მშენ სერვისი 2002-ის ნაგვის მანქანა კოპიტნარის დასახლებას აღარ ემსახურება და ამჟამად, სამწუხაროდ, ნაგვის გატანა ხდება ურმის მეშვეობით.
1.2. პრობლემის გადაჭრის წინა მცდელობები

ნარჩენების მართვა არის ერთიანი ციკლი და მისი თითოეული ეტაპი (შეგროვება, გადამუშავება, მეორადი გამოყენება, ტრანსპორტირება და საბოლოო თუ დროებითი განთავსება) მჭიდრო კავშირშია ერთმანეთთან. შესაბამისად, გრძელვადიანი პერსპექტივის თვალსაზრისით, არაფრის მომცემია მხოლოდ ერთ-ერთი ეტაპის გაუმჯობესება, თუ უცვლელს დავტოვებთ სხვა ეტაპებს. მდგომარეობის გასაუმჯობესებლად აუცილებელია გამოვიყენოთ კომპლექსური მიდგომა, რაც გამოიხატება ნარჩენების მართვის სისტემის ეტაპობრივ გაუმჯობესებაში. ამისათვის აუცილებელია რაიონში არსებული ან შესაძლებელი რესურსების შესწავლა და მათზე დაყრდნობით რამდენიმე წლის სტრატეგიის შემუშავება.
მიმდინარე წლის აგვისტოში, ქუთაისის საკრებულოს გადაწყვეტილებით, ადგილობრივ თვითმმართველობას ახალი სტრუქტურა – დასუფთავების სამსახური შეემატა, რომელსაც ბიუჯეტიდან 300 ათასი ლარი გამოეყო. ახლად შექმნილი სამსახურის უფროსი თამაზ ჩაკვეტაძე თავის დაქვემდებარებაში მყოფი სამსახურის ფუნქციას და მისი შექმნის აუცილებლობას ასე ხსნის: „ამ სამსახურის შექმნამდე მომსახურე ოპერატორი ინდივიდუალურად დებდა ხელშეკრულებას მოსახლეობასთან და აქედან გარკვეული ნაწილი შემოჰქონდა ბიუჯეტში. მერიამ მიიღო გადაწყვეტილება, რომ ბიუჯეტში მეტი თანხა შემოვიდეს, შეექმნა ახალი სამსახური და თავის თავზე აეღო პასუხისმგებლობა, რათა ოპტიმიზაციისაკენ მიმართოს ეს თანხები. შეიცვლება დასუფთავების მოსაკრებლის გადახდის წესი. სექტემბრიდან მოქალაქეებს შეუძლიათ სახალხო ბანკში მისვლა და თანხის იქ გადახდა”.
ირკვევა, რომ ფიზიკური პირები საკრებულოს მიერ განსაზღვრულ ტარიფს – 50 თეთრს გადაიხდიან, ხოლო იურიდიულ პირებთან ანგარიშსწორება მათ მიერ დაკავებული ფართისა და ობიექტის ტიპის მიხედვით მოხდება.
ურჩი გადამხდელისათვის სპეციალური სანქციები იქნება შემოღებული. 200-300 ლარამდე ჯარიმა ელის მას, ვინც დასუფთავების წესს დაარღვევს.
ურჩი გადამხდელებისათვის ქუთაისში საჯარიმო სანქციების გატარება დაიწყო. 2008 წლის მონაცემებით, ქუთაისის მერიის დასუფთავების საქალაქო სამსახურმა დასუფთავების წესების დარღვევის გამო რამდენიმე ათეული ურჩი გადამხდელის სია დადო და მათი საქმე განსახილველად სასამართლოს გადასცა. როგორც დასუფთავების სამსახურის უფროსი თამაზ ჩაკვეტაძე ამბობს, სასამართლომ იმსჯელა და ამჯერად მხოლოდ ხუთი ფიზიკური პირი და ორი იურიდიული პირი ფირმა დააჯარიმა. „ისევ მიმდინარეობს მოკვლევითი სამუშაოები. სასამართლოს როცა გადავცემთ მონაცემებს, მერე უკვე ჩვენ აღარ ვკითხულობთ გადაიხადა თუ არა ჯარიმა.“
ამ საჯარიმო სანქციების შესახებ ინფორმაცია ადგილობრივი თვითმმართველობის ტელევიზიით ერთი თვის განმავლობაში გადაიცემოდა. ფიზიკური პირები რომლებიც 200 ლარით დაჯარიმდნენ, ძირითადად, თბილისის ქუჩის მაცხოვრებლები არიან.
ლამარა ქურციკიძე დაჯარიმებულთა სიაში მოხვდა და სასამართლოდან საჯარიმო გადასახადის უწყებაც მოუვიდა. ამბობს, რომ წერილი გაუხსნელად უკანვე გაატანა ფოსტალიონს. „მე იმ თანხას ვერ გადავიხდი. არავის დავუჭერივარ ფაქტზე, რომ ჩემი ნაგავი ქუჩაში დავყარე. პენსიონერი ვარ. ერთი სული ვცხოვრობ ამ სახლში და 200 ლარს საიდან გადავიხდი.“
პირადად ვესტუმრეთ სხვა დაჯარიმებულ ფიზიკურ პირებსაც და აღმოჩნდა, რომ სიაში, მეტწილად, შეძლებული და ელიტარული ოჯახები მოხვდნენ. მათ ნაგვის გადასახადზე საუბარი ეუხერხულებათ კიდეც.
რაც შეეხება იურიდიულ პირებს, დასუფთავების წესების დარღვევისათვის გადასახადი შპს ქალაქსერვისმა 3000 ლარი და შპს მაგთიკომმა 1000 ლარის ოდენობით გადაიხადეს. შპს მაგთიკომის ყოფილი მენეჯერი ივანე ფორჩხიძე ამბობს, რომ ჯარიმა უსამართლო იყო, რადგან მაგთიკომი საკუთარ ნარჩენებს სპეციალურად შეფუთულ ყუთებში ათავსებს და ისე ყრის.
„მათ გაფრთხილებაც კი არ მოუციათ, პირდაპირ მოვიდნენ და გვითხრეს თქვენი ყუთები ღია იყო და ამისათვის ჯარიმა უნდა გადაიხადოთ. გარეთ შეიძლება ძაღლმა გადაქექა, როგორ უნდა გაგვეკონტროლებინა? მაგრამ ათასი ლარი მაგთიკომისათვის დიდი თანხა არ არის და უპრეტენზიოდ გადავიხადეთ“, – ამბობს ივანე ფორჩხიძე.
როგორც ცნობილია, დასუფთავების სამსახურს ჯერჯერობით არ აქვს ქუთაისში მცხოვრებ მოქალაქეთა სრულყოფილი ბაზა. შესაბამისად, არ არსებობს არავითარი ეკონომიკური გათვლა, თუ რა რაოდენობის თანხა შეიძლება შევიდეს მოსაკრებლის ამოღებით ბიუჯეტში. თუ გავითვალისწინებთ იმასაც, რომ მოსახლეობის სხვადასხვა ჯგუფისათვის გარკვეული შეღავათებია გათვალისწინებული, ძნელი სათქმელია, რამდენად წარმატებულად მოახდენს ახალი სამსახური თანხების მობილიზაციას და ამით ბიუჯეტის შევსებას.
მიმდინარე წლის აპრილის თვეში მოსახლეობას, ფიზიკური და იურიდიული პირების საყოფაცხოვრებო ნარჩენების გატანის და ქუჩების დასუფთავების მომსახურების მრავალწლიან შესყიდვაზე ჩატარდა ტენდერი მერიის ინიციატივით. ამ ტენდერში მონაწილეობას ღებულობდა სამი ფირმა შპს ქალაქსერვისი, შპს სუფთა ქუთაისი, შპს საბინაო-საექსპლუატაციო სარემონტო საწარმო.

ქალაქი დაიყო სამ ზონად; შესაბამისად, სამ ლოტად გამოცხადდა ტენდერიც. მონაწილე ფირმებმა განაცხადები მხოლოდ თითო ლოტზე შეიტანეს. შპს ქალაქსერვისმა განაცხადი შეიტანა პირველ ლოტზე (ქალაქ-მუზეუმის, საფიჩხიის, ძელქვიანისა, ნიკეას, უქიმერიონის, კაზიანოურისა და მუხრანის ტერიტორია). შპს სუფთა ქუთაისმა მეორე ლოტზე (სულხან საბას დასახლების, გამარჯვების, ვაკისუბნის, გუმათიას ტერიტორია) ხოლო შპს საბინაო საექსპლუატაციო-სარემონტო საწარმომ – მესამე ლოტზე, სადაც მხოლოდ ავტოქარხნის ტერიტორიაა.
ისეთი სურათი შეიქმნა, რომ არც ერთ ფირმას ერთმანეთისათვის კონკურენცია არ გაუწევია. ფირმების წარმომადგენლები კატეგორიულად უარყოფენ რაიმე გარიგების ფაქტს და ამბობენ, რომ ეს, უბრალოდ, დამთხვევაა. „ჯერ ერთი, ვერ მოვასწარით სხვა ლოტებისათვის საბუთების მომზადება და მეორეც, ჩვენ მხოლოდ მეორე ლოტი გვაინტერესებდა, შესაბამისად განაცხადიც მასზე გავაკეთეთ“, – ამბობს შპს ქალაქ-სერვისის დირექტორი გენადი უსანოვი. აღსანიშნავია, რომ ამ შპს-მ ორი წლის წინ ქუთაისის ქუჩების დასუფთავების ხუთწლიანი ტენდერი მოიგო.
რატომ გახდა აუცილებელი ხელახალი ტენდერის ჩატარება? ამაზე ქალაქის მერს თავისის არგუმენტი აქვს „ტენდერი ნორმალურად იყო ჩატარებული, მაგრამ კარგად არ იყო გამიჯნული მომსახურე ფირმების მოვალეობები. ქუჩის დაგვაზე ერთი ფირმა აგებდა პასუხს, ტროტუარზე მეორე, მოსახლეობაზე მესამე და ეს გამუდმებით იწვევდა ქალაქში დასუფთავების პრობლემას. ეხლა ქალაქი დავყავით სამ ზონად. თითეულ ზონაზე ერთი მომსახურე ფირმა აგებს პასუხს, როგორც მოსახლეობიდან ნაგვის გატანაზე, ისე ქუჩის დასუფთავებაზე. ამასთან, გასაკონტროლებლად უფრო ადვილია”, –ამბობს ქუთაისის მერი ნუგზარ შამუგია.
საწარმოების შეფასება და შერჩევა შემდეგი კრიტერიუმებით მოხდა: საწარმო შეძლებისდაგვარად ნარჩენების წარმოქმნის ადგილთან ახლოს უნდა მდებარეობდეს, რათა თავიდან იქნეს აცილებული ნარჩენების დიდ მანძილზე გადაადგილება, რაც თავისთავდ აძვირებს მომსახურეობას.
ნარჩენების გადამუშავების შედეგად გარემოს უფრო მეტი ზიანი არ უნდა ადგებოდეს, ვიდრე ნარჩენების განთავსებით ნაგავსაყრელზე.
სასურველია დამატებითი ადგილობრივი მუშახელის დასაქმება.

აღსანიშნავია, რომ, ბიუჯეტის გარდა, ქალაქში დასუფთავების საკითხის მოსაგვარებლად ქალაქის მთავრობას სოლიდური დაფინანსებით საერთაშორისო ორგანიზაციებიც ეხმარებიან. უკვე თერთმეტი თვეა, ქუთაისის მერია თავის პარტნიორებთან ერთად (იმერეთის მეცნიერთა კავშირი სპექტრი, ბიოპროდუქტების მწარმოებელთა ასოციაცია, ახალგაზრდობა სამოქალაქო განვითარებისათვის) ახორციელებს ევროკავშირის მიერ დაფინანსებულ პროექტს ნარჩენების მართვის სისტემის სრულყოფა ქუთაისში. პროექტის ღირებულება 200 ათასი ევროა (აქედან 160 ათასი ევრო არის გრანტი, 40 ათასი ევრო ბიუჯეტიდან ფინანსდება).
როგორც პროექტის კოორდინატორის მოადგილე ქეთევან ცხაკაია განმარტავს, პროექტის მიზანი იყო ნარჩენების მოცულობის შემცირება ქალაქში, ასევე ნაგავსაყრელზე ნარჩენების შემცირება საყოფაცხოვრებო ნარჩენების მართვის ახალი სტრატეგიის რეალიზაციის გზით. ქუთაისში 65 ადგილას სამი სხვადასხვა ფერის კონტეინერი დაიდგა, რომელშიც დახარისხებული ნაგავი უნდა ჩაიყაროს: ცალკე პლასტმასი, ცალკე ქაღალდი და ცალკე სხვა სახის ნარჩენები. ასევე, პროექტის ფარგლებში უნდა მოხდეს ერთი ჰექტარი მიწის რეკულტივაცია. ამისათვის კი ქალაქის მერიამ პროექტის ფარგლებში კომპაქტორი (ბულდოზერი) უნდა შეიძინოს. მიუხედავად იმისა, რომ პროექტის დაწყებიდან თერთმეტი თვე გავიდა და ის ამ წლის ბოლოს მთავრდება, დღემდე აქცენტი საინფორმაციო კამპანიაზე კეთდებოდა. თუმცა, როგორც ქეთევან ცხაკაია განმარტავს, პროექტის ტექნიკური მხარე საკმაოდ რთული მოსაგვარებელი აღმოჩნდა. კონტეინერებიც და კომპაქტორიც საზღვარგარეთ შეუკვეთეს; კი ჩამოტანეს, მაგრამ პრობლემა მაინც ვერ გვარდება.
ნუგზარ შამუგიას ეს შორეულ პერსპექტივად ესახება. „მე გამოვდივარ უშუალოდ პრობლემიდან. ჩვენ მოქალაქეებს კიდევ 10-15 წელი დასჭირდებათ, იმის მისაჩვევად, რომ ქაღალდი ცალკე ჩაყარონ, პლასტმასი ცალკე და საყოფასხოვრებო ნარჩენებისაგან კომპოსტირება მოახდინონ.“
2. პრობლემის შეფასება/მნიშვნელობა

როგორც სხვა ქვეყნების, ისე ჩვენი ქვეყნის შიგნით ნარჩენების მართვის სფეროში განხორციელებულმა ერთეულმა პროექტებმამ ნათლად დაგვანახეს, რომ ერთჯერადი აქციების საშუალებით შეუძლებელია მდგომარეობის გამოსწორება. თითქმის ყველა პროექტი, რომელიც ამ სფეროში აქამდე განხორციელდა, ძირითადად, რომელიმე ტერიტორიის სანიტარულ დასუფთავებასთან ან რომელიმე ტიპის ნარჩენების შეგროვებასთანაა დაკავშირებული (მაგალითად, პლასტიკის ბოთლები). ამ ტიპის პროექტები უფრო ქალაქის სანიტარული დასუფთავების სფეროდანაა და არაფერი აქვს საერთო ნარჩენების მართვასთან. გლობალურად თუ ვიმსჯელებთ, გარემოს დაბინძურების თვალსაზრისით, სულ ერთია, აღნიშნული ნარჩენები ლპობას ქალაქის რომელიმე პარკში განიცდის თუ უკონტროლო ნაგავსაყრელზე. ორივე შემთხვევაში ადგილი აქვს:
· ორგანიკის ლპობის შედეგად წარმოქმნილი მეთანის გაფრქვევას ატმოსფეროში;
· მიმდებარე ნიადაგის დაბინძურებას;
· ნარჩენებში გამავალი ნალექების დაბინძურებას, რომელიც ყოველგვარი გაფილტვრის გარეშე მიწისზედა თუ მიწისქვეშა წყლებს უერთდება.
2007 წლის მაისის თვეში, ქუთაისის საკრებულოს მიერ მიღებულმა №70 დადგენილებამ, ქალაქის დასუფთავების საქმე ჩიხში მოაქცია. საქმე ისაა, რომ №70 დადგენილების მიხედვით, ქუთაისში საყოფაცხოვრებო ნარჩენების შეგროვება-ტრანსპორტირება-უტილიზაციის უფლება ჰქონდა მხოლოდ თვითმმართველობის სპეციალურ სამსახურს ან სამეწარმეო სუბიექტს, რომლისგანაც თვითმმართველობა შეისყიდიდა ასეთ მომსახურებას. თითქმის ორი თვის მანძილ არც ერთი არსებობდა და არც მეორე.
თუ გავითვალისწინებთ, რომ №70 დადგენილება მოქმედი კანონმდებლობის მიხედვით, ნორმატიული აქტია, რომლის მოთხოვნათა შეუსრულებლობა ან საპირისპირო ქმედება ადმინისტრაციულ ან სისხლის სამართლებრივ პასუხისმგებლობას იწვევს, არც შპს ან კარას და არც შპს ქალაქსერვისს უფლება არ ჰქონდათ მოსახლეობისათვის მომსახურება გაეწიათ, მით უფრო მათგან მოსაკრებელი ამოეღოთ.
სამწუხაროა, მაგრამ ფაქტია: თვითმმართველობის მიერ მოუმზადებლად გატარებულმა ღონისძიებებმა ქალაქის დასუფთავებაში სრული კრახი განიცადა. მიუხედავად იმისა, რომ №70 დადგენილება გამოქვეყნებისთანავე შევიდა ძალაში, დღეისათვის ორივე მხარე (საკრებულოც და ქალაქსერვისიც) ამბობს, რომ ეს საკითხი მოგვარებულია და ერთმანეთის მიმართ პრეტენზიები აღარ აქვთ. ამას ადასტურებს საკრებულოს საქალაქო მეურნეობის კომისიის თავმჯდომარე მერაბ მეშველიანი.
მერაბ მეშველიანის თქმით, არანაირ კანონდარღვევას ამ ეტაპზე ადგილი არ აქვს და ნაგვის გატანას მოსახლეობიდან სრულიად კანონიერად ახორციელებს ორივე ფირმა (შპს ქალაქსერვისი და შპს ან კარა). თუმცა სამართლებრივად ეს როგორ მოხერხდა, არ აკონკრეტებს. ნარჩენების მართვის სისტემის რეგულირება და მისი ეტაპობრივი გადასვლა ევროკავშირის მოთხოვნებთან შესაბამისობაში პირდაპირ თუ ირიბად დაკავშირებულია საქართველოს პარლამენტის მიერ რატიფიცირებულ შემდეგ საერთაშორისო ხელშეკრულებებთან:
სათბური გაზების ემისიების შემცირება (კიოტოს ოქმი, გაერო-ს კლიმატის ცვლილების ჩარჩო კონვენციის ნაწილი) – ნაგავსაყრელები ერთ-ერთი ყველაზე მძლავრი სათბური ეფექტის მქონე გაზის, მეთანის წარმოქმნის მნიშვნელოვანი წყაროა (ევროკავშირის ტერიტორიაზე წარმოქმნილი მეთანის 40%-ზე მეტი სწორედ ნაგავსაყრელებზე მოდის). აღნიშნული პრობლემის გლობალურ დონეზე გადასაჭრელად კიოტოს ოქმი განვითარებულ ქვეყნებს ავალდებულებს განახორციელონ ემისიების შემცირების პროექტები განვითარებად ქეყნებში; თუ უცხოელი ინვესტორები დაინტერესდებიან, შესაძლებელია რეგიონში დამატებითი ფინანსების მოზიდვაც.
ბიომრავალფეროვნების შენარჩუნება (კარტახენის ბიოუსაფრთხოების ოქმი) – ერთი მხრივ, სტიქიური და არაორგანიზებული ნაგავსაყრელები პირდაპირ ზეგავლენას ახდენენ ბიომრავალფეროვნებაზე, მეორე მხრივ ნარჩენების გადამუშავება და მისგან მეორადი რესურსის მიღება ხელს უწყობს ბუნებრივი რესურსების შენარჩუნებას.
ერთ-ერთი ყველაზე სრულყოფილი პროექტი, რომელიც ნარჩენების მართვის სფეროში საქართველოს გარემოს დაცვისა და ბუნებრივი რესურსების სამინისტროს ხელმძღვანელობით განხორციელდა, იყო ვადაგასული პესტიციდების რამდენიმე ძველი საცავის გაწმენდა და აღნიშნული ნარჩენების დროებით პლასტიკის კასრებში დასაწყობება. თუმცა იმის გამო, რომ საქართველოს არ აქვს საშიში ნარჩენების ნაგავსაყრელი და არც ამ ტიპის ნარჩენების განეიტრალების ტექნოლოგია, მოხდა მათი ექსპორტირება ევროპაში. აღნიშნულ კერძო შემთხვევაში საშიში ნარჩენების საქართველოს ფარგლებს გარეთ გატანა საერთაშორისო დონორი ორგანიზაციების დაფინანსებით განხორციელდა. ეს იყო ერთადერთი შემთხვევა, როდესაც ქვეყანაში ნარჩენების მართვის სრული ციკლი განხორციელდა (მიუხედავად იმისა, რომ მართვის ბოლო ეტაპი ქვეყნის ფარგლებს გარეთ განხორციელდა). თუმცა უნდა აღინიშნოს, რომ მსგავსი აქტივობა (საუბარია ნარჩენების ქვეყნის ფარგლებს გარეთ გატანაზე), არათუ საქართველოს, არამედ განვითარებული ქვეყნის ბიუჯეტისთვისაც მძიმე ტვირთს წარმოადგენს.
ნარჩენების მართვის მეთოდი, რომელიც ქალაქ ქუთაისში გამოიყენება არაფრით განსხვავდება მეთოდისაგან, რომელიც მიღებულია მთელი ქვეყნის მასშტაბით, კერძოდ, ყველა ტიპის ნარჩენები გროვდება ერთად და შემდეგ ხორციელდება მათი ტრანსპორტირება არსებულ ოფიციალურ თუ არაოფიციელურ ნაგავსაყრელებზე საბოლოო განთავსების მიზნით. უნდა აღინიშნოს იფაქტიც, რომ საქართველოში რაიმე განსხვავების პოვნა ლეგალურ და არლეგალურ ნაგავსაყრელებს შორის თითქმის შეუძლებელია. ამავეს ადასტურებს ქუთაისის ტერიტორიაზე არსებული ნაგავსაყრელებიც.
3. პრობლემის გადაჭრის ალტერნატივის ანალიზი

პრობლემის სიმწვავემ მერია აიძულა ახალი გზების მოძიება დაეწყო. ჯერ ნაგვის გადამამუშავებელი ქარხნის გახსნა გადაწყვიტეს, მაგრამ მთელს ევროპაში ფირმა ვერ იპოვეს, რომელიც ქალაქის მერიას ამ ოცნებას აუსრულებდა: ქუთაისი არაა იმხელა ქაალქი, რომ ნაგვის გადამამუშავებელმა ქარხანამ, ეკონომიკური თვალსაზრისით, მოგება მოიტანოს.
ქუთაისის მერიამ მოიპოვა ინფორმაცია ისრაელის ფირმა მადეინ ტასის შესახებ, რომელიც საკმაოდ გამოცდილია და მსგავსი პროექტები გერმანიაში, თურქეთში და უკრაინაში აქვს განხორციელებული. თუმცა ქალაქის მერი ყურით გაგონილს თვალით ნანახს ამჯობინებს და გეგმავს, რომ ამ ფირმის განხორციელებული პროექტები აუცილებლად საკუთარი თვალით ნახოს.
სამწუხაროდ, ვერ შევძელით, მადეინ ტასის ხელმძღვანელობისაგან გაგვერკვია, რა ეკონომიკურ პერსპექტივას ხედავს ქუთაისის ნაგავსაყრელის ბაზაზე ქარხნის აშენებაში, რადგან, რამდენადაც ცნობილია, მსგავსი ტიპის ქარხანა რომ აშენდეს, ქალაქში მილიონი ადამიანი უნდა მაინც უნდა ცხოვრობდეს. ქალაქის მერი ნუგზარ შამუგია ამბობს, რომ ერთი თვის წინ ამ ფირმის წარმომადგენლებთან მემორანდუმი გაფორმდა, სადაც ქუთაისურ ნაგავსაყრელს იკვლევენ, ანუ არკვევენ, რისი გაკეთება შეიძლება, უფრო ზუსტად კი რა ტიპის ქარხანის აშენება იქნება შესაძლებელი. თანხა რომელიც უნდა ჩაიდოს, საკმაოდ სოლიდურია – მილიონნახევარი ევროდან ორ მილიონამდე. ქარხნის მომავალს ნუგზარ შამუგია ასე აღწერს: „ეს ნაგავსაყრელი გადაიფარება მიწის ფენით, რომელიც გაიხვრიტება და ჩაიდება მილები. ეს მილები მიერთებული იქნება ქარხანას, წამოვა გაზი და დაიწყება მისი დაწვა და ენერგიას გამოიმუშავებს; ამაზე იქნება მისი მომავალი დამოკიდებული, ანუ, თუ ერთ მეგავატს გამოიმუშავებს, მაშინ დადგება თბოელექტრო სადგური. თუ შედარებით ნაკლებს, მაშინ იქვე აშენდება სასათბურე მეურნეობა ან შეიძლება ამ ფირმამ გათბობის სისტემით უზრუნველყოს ახლომდებარე სახლები. ფაქტობრივად, ეს იქნება ძალიან იაფი ცხელი წყალი.“
ეს პროექტი ოცწლიანია. თუმცა, მაინც ყველაფერი იმაზეა დამოკიდებული, რა დასკვნას გააკეთებენ ექსპერტები და სპეციალისტები. სამი თვის შემდეგ თუ ქართული მხარისთვის ხელსაყრელი დასკვნა გაკეთდა, ქარხნის მშენებლობა დაიწყება და ქალაქის მერის განცხადებით, 2009 წლის დასასრულს დამთავრდება. მისი სიტყვებით, მას მერე, როცა ფირმა მთლიანად ამოიღებს თავის დანახარჯს, ქალაქს ორი წელი მოგების 20%-ს გადაუხდის, ხოლო მომავალ სამ წელს – 30%-ს.
4. დასკვნა და რეკომენდაციები

პრობლემის გადაჭრა ქალაქს დაეხმარება ჯანმრთელი გარემოს შენარჩუნებასა და აღდგენაში, მკვეთრად შემცირდება ჰაერის, ნიადაგისა და წყლის დაბინძურება, რაც ხელს შეუწყობს, რეგიონში ეკოტურიზმის განვითარებას და რეგიონის იმიჯის ამაღლებას.

ეს რომ მოხდეს, ქალაქის მასშტაბით, საჭიროა განისაზღვროს:

· ნარჩენების ტიპები და მათი წარმოქმნის წყაროები (საყოფაცხოვრებო, საწარმოო, სამედიცინო და სხვა);

· ნარჩენების სტრუქტურული შემადგენლობა და რაოდენობა;

· ნარჩენების არსებული შეგროვების, ტრანსპორტირების და განთავსების გზები;

· რეგიონში არსებული საწარმოო საშუალებები, რომელთაც ნარჩენების მეორადი გამოყენების ან გადამუშავების უნარი შესწევთ;

· აუცილებელი ინვესტიციების მოზიდვის გზები, მეორადი გადამუშავების მცირე სიმძლავრის საწარმოების შეძენის და ნარჩენების უსაფრთხო განთავსებისათვის აუცილებელი ინფრასტრუქტურის ასაშენებლად საშუალებები.
აუცილებელია:

· დადგინდეს ნარჩენების წარმოქმნის ძირითადი წყაროები;
· დაისახოს ნარჩენების შეგროვების და ტრანსპორტირების გზები;
· გამოინახოს ნარჩენების განთავსების გზები;
· აღირიცხოს რეგიონში არსებული ლეგალური (კანონიერი) და არალეგალური (არაკანონიერი) ნაგავსაყრელები;
· განისაზღვროს ნარჩენების სტრუქტურა და რაოდენობა.
ქალაქში არსებული საწარმოო ინფრასტრუქტურის შესანარჩუნებლად და ადგილობრივი მუშახელის დასასაქმებლად საჭიროა გამორკვეულ იქნეს ქალაქ ქუთაისის არსებული ყველა საწარმოო საშუალება და მათი შესაძლებლობები ნარჩენების მეორადი გამოყენების ან მათი შემდგომი გადამუშავების მიზნით.
ამ კვლევის განხორციელების შედეგად შემუშავდება ნარჩენების მართვის სტრატეგია, რომელიც დაეფუძნება შემდეგ პრინციპებს:
· ნარჩენების მართვას აქვს ეკონომიკური აზრი;

· ნარჩენების სწორი მართვა გააუმჯობესებს მოსახლეობის ცხოვრების ხარისხს, მათი ეკოლოგიური უსაფრთხოების შემცირების ხარჯზე;

· ნარჩენების მართვა წარმოადგენს როგორც მწარმოებელის,

· ისე მომხმარებლის საერთო პასუხისმგებლობის საკითხს.

რეკომენდაციები:
შეძლებისდაგვარად უნდა მოხდეს ნარჩენების წარმოქმნის თავიდან აცილება.
უნდა შემცირდეს წარმოქმნილი ნარჩენების რაოდენობა მათი მეორადი გამოყენების გზით. 

დაინერგოს ნარჩენების გადამუშავების ტექნოლოგიები.
განხორციელდეს ნარჩენების გადამუშავება ენერგიის მიღების მიზნით.
განხორციელდეს ნარჩენების უსაფრთხო დროებითი ან საბოლოო განთავსება ლეგალურ ნაგავსაყრელებზე.

თამარ დაგარგულია
არარეგისტრირებული კავშირი – არასამთავრობო ორგანიზაცია
ათინათი, ზუგდიდი, 2008
1. პრობლემის აღწერა

ოჯახური ძალადობა ძალადობის გამოვლენის ყველაზე ფარული და საშიში ფორმაა. სამწუხაროდ, ქართულ საზოგადოებას არ სურს, თვალი გაუსწოროს ამ პრობლემის ჭეშმარიტ მასშტაბს. ხშირად ოჯახურ პრობლემებსა და ქალზქ ძალადობის ფაქტებზე საუბარს არამარტო ძალადობის მსხვერპლნი, არამედ საზოგადოებაც გაურბის. როდესაც ქალის მიმართ ძალადობის საკითხი განიხილება, მხედველობაში უნდა იყოს მიღებული, ერთი მხრივ, მანიფესტირებული ძალადობის მდგომარეობა ქვეყანაში, მეორე მხრივ, ძალადობის გამოვლენის საზოგადოებრივი კონტექსტი, რის საფუძველსაც წარმოადგენს მისი ინსტიტუციონალიზაცია ცხოვრების ნებისმიერ სფეროში – სოციალურში, პოლიტიკურში, ეკონომიკურში და, უპირველეს ყოვლისა, საკანონმდებლო დონეზე. ორივე ამ ასპექტის უშუალო რეპრეზენტაციის მაგალითია ძალადობა ოჯახში.
ოჯახური ძალადობის გამომწვევი მიზეზები არაერთგვაროვანია და ოჯახური ძალადობის გამომწვევ ფაქტორებზე მიგვითითებს. ქვემოთ მოკლედ განვიხილავთ ქალზე ოჯახური ძალადობის გამომწვევ კულტურულ, ეკონომიკურ, სამართლებრივ და პოლიტიკურ მიზეზებს.
კულტურული:

· გენდერზე დაფუძნებული სოციალიზაცია
· სქესის როლის განმსაზღვვრელი კულტურული ფორმულირებები
· ურთიერთობებში წინასწარ განსაზღვრული როლები
· მოსაზრება, რომ მამაკაცი ყოველთვის უნდა ბატონობდეს ქალზე
· ღირებულებები, რომლებიც მამაკაცს ქალსა და გოგონაზე მესაკუთრის უფლებებს სძენს

· მოსაზრება, რომ ოჯახი არის მამაკაცს დაქვემდებარებული კერძო სფერო

· ქორწინების ჩვეულებები (პატარძალზე დაწესებული ფასი/მზითევი)

· ძალადობა – კონფლიქტის გადაჭრის მიღებული მეთოდი

ეკონომიკური:

· ქალის ეკონომიკური დამოკიდებულება მამაკაცზე
· ფინანსებზე შეზღუდული ხელმისაწვდომობა
· დისკრიმინაციული ხასიათის კანონები, რომლებიც არეგულირებენ მემკვიდრეობის, საკუთრების უფლების, მიწით სარგებლობის, განქორწინების და მეუღლის გარდაცვალების შემდეგ ქონების მიღების საკითხებს

· სახელმწიფო თუ კერძო სექტორებში დასაქმების ნაკლები პერსპექტივა

· განათლების მიღების ნაკლები პერსპექტივა

სამართლებრივი:

· განქორწინების, ბავშვებზე მეურვეობის, მათზე მზრუნველობისა და მემკვიდრეობის საკითხებს მარეგულირებელი დისკრიმინაციული სახის კანონმდებლობა
· გაუპატიურებისა და ოჯახური ძალადობის სამართლებრივი განმარტება
· ქალებში სამართლებრივი ცნობიერების დაბალი დონე
· პოლიციისა და სასამართლოს მხრიდან ქალებისა და გოგონების მისამართით განხორციელებული არაკორექტული ქმედებები
პოლიტიკური:
· ქალების ნაკლები წარმომადგენლობა ხელისუფლებაში, პოლიტიკასა და სამართალდამცავ ორგანოებში
· ოჯახური ძალადობის მიმართ არასერიოზული მიდგომა
· მოსაზრება, რომ ოჯახი არის სახელმწიფო კონტროლის გარეთ არსებული კერძო სფერო
· ქალები ნაკლებად არიან წარმოდგენილნი, როგორც პოლიტიკური ძალა
· ქალების ნაკლები წარმომადგენლობა ორგანიზებულ პოლიტიკურ სისტემაში
1.1. ზოგადი კონტექსტი

ოჯახური ძალადობა არის განმეორებადი და ხშირი ციკლი ფიზიკური, ფსიქოლოგიური, სექსუალური ან ეკონომიკური შეურაცხყოფისა, რომელსაც ოჯახის ერთი წევრი ახორციელებს მეორეზე, მასზე კონტროლისა და ძალაუფლების მოსაპოვებლად. ძალადობა ოჯახში არის კონკრეტული ქმედება ან მუქარა პიროვნების მხრიდან, რომელიც სქესობრივ ან სხვა ურთიერთობაში იმყოფება პარტნიორთან.1
ოჯახში ძალადობა, როგორც ქმედება, შეიძლება მრავალი ფორმით გამოიხატოს. განასხვავებენ ვერბალურ (სიტყვიერ), ფიზიკურ, სექსუალურ, ფსიქოლოგიურ, ეკონომიკურ, სტრუქტურულ და ემოციურ ძალადობას. გაერთიანებული ერების ქალთა მეოთხე მსოფლიო კონფერენციაზე (პეკინი, 1995) მიღებულ მოქმედების გეგმაში განმარტებულია თითოეული მათგანი. აღნიშნულ განმარტებათა თანახმად:
ფიზიკური ძალადობაა: ხელის კვრა, თმის მოქაჩვა, დარტყმა, ცემა, ფეხის კვრა, დაწვა, კბენა, დახრჩობა, ბასრი იარაღით ჭრილობის მიყენება, გენიტალიების მოკვეთა, წამება, მკვლელობა.
სექსუალურ ძალადობად ითვლება: სექსუალური ხასიათის ნებისმიერი მოქმედება დაცინვისა და ხუმრობის ჩათვლით; დაჟინებული ან მალული მზერა; უსიამოვნო რეპლიკები; სხეულის ნაწილების უღირსი დემონსტრირება; შეურაცხმყოფელი სატელეფონო ზარები; არასასურველი სექსუალური შეთავაზება; პორნოგრაფიული სცენების ყურების ან მასში მონაწილეობის იძულება; არასასურველი შეხება; სქესობრივი აქტის იძულება; გაუპატიურება; ისეთი სექსუალური ხასიათის მოქმედების შესრულება, რომელიც ქალს აყენებს ტკივილს ან დამამცირებელია მისთვის; იძულებითი ფეხმძიმობა; ქალთა ტრეფიკინგი და მათი ექსპლუატაცია სექს-ინდუსტრიაში.
ფსიქოლოგიურ ძალადობად ითვლება: დაცინვა, ირონიული რეპლიკები, ცინიკური ან დამამცირებელი შენიშვნები, მუქარა, იზოლირება, ზიზღი, დაშინება, საჯარო შეურაცხყოფა. ამგვარი დამოკიდებულება ამცირებს ადამიანის თვითშეფასებას და საკუთარი თავის რწმენას, განსაკუთრებით, თუ მას სისტემური ხასიათი აქვს.
ეკონომიკურ ძალადობად ითვლება: არასამართლიანი კონტროლი თანაზიარი რესურსების გამოყენებაზე, მაგალითად, საერთო ფულადი თანხების გამოყენების აკრძალვა/კონტროლი, პარტნიორისათვის მუშაობის ან სწავლის გაგრძელების აკრძალვა, საკუთრებაზე ცოლის უფლებების უარყოფა.
სტრუქტურული ძალადობა თავისი შინაარსით ახლოს დგას ეკონომიკურ ძალადობასთან და გულისხმობს თვალით უხილავი, შეუმჩნეველი დაბრკოლებების შექმნას ქალის პოტენციური შესაძლებლობებისა და ძირითადი უფლებების განხორციელების გზაზე. ეს დაბრკოლებები ფესვგადგმულია და ყოველდღიურად აღმოცენდება თვით საზოგადოების არსიდან, ე.ი. იმ ძალთა გადანაწილებიდან და ურთიერთდამოკიდებულიდან, რომელიც დასაბამს აძლევს და აკანონებს სქესთა შორის უთანასწორობას საზოგადოებაში.
ინტელექტუალურ (სულიერ) ძალადობად მიიჩნევა მოქმედება, რომელიც დაცინვითა და დასჯით შეურაცხყოფს და ანგრევს ქალის კულტურულ და რელიგიურ წარმოდგენებს ან აიძულებს მას შეიცვალოს ისინი.
პრობლემის მნიშვნელობა და შეფასება

იმაზე, თუ რაოდენ მწვავედ დგას ოჯახური ძალადობის პრობლემა მთელს მსოფლიოში, ნათლად მეტყველებს შემდეგი ჩამონათვალი:
ევროსაბჭოს მიერ ჩატარებული ოჯახური ძალადობის ათი გაფართოებული კვლევის შედეგების შედარებით გამოირკვა, რომ ოთხი ქალიდან ერთი განიცდის ოჯახურ ძალადობას, 6-10% კი ძალადობის მსხვერპლი იყო მოცემულ წელს (2002).
ბელგიის პოლიტიკური და სოციალური სპეციალური დეპარტამენტის მოხსენებაში აღინიშნებოდა, რომ ფიზიკური ძალადობის მსხვეპლთა 87% იყო ერთი ოჯახის წევრები.
ფინეთის 1988 წლის სტატისტიკის მიხედვით, ქალთა მიმართ მძიმე ფორმის ძალადობის 40% ჩადენილია მათი მეუღლეების მიერ.
აშშ-ში ჩატარებული გამოკვლევის მიხედვით, 1,9-იდან 2,1 მილიონამდე ქალი გახდა ფიზიკური ძალადობის მსხვერპლი თავიანთი პარტნიორების მხრიდან.
2001-2002 წლებში ბრიტანეთის დანაშაულობის კვლევის სამსახურმა (British Crime Survey) გამოავლინა, რომ ინგლისსა და უელსში მოხდა ოჯახური ძალადობის დაახლოებით 635 000 ინციდენტი, აქედან მსხვერპლის 81%-ს შეადგენდნენ ქალები, 19%-ს – მამაკაცები. ოჯახური ძალადობის ფაქტებმა ყველა სახის რეგისტრირებული საერთო ძალადობის 22% შეადგინა (შსს სამინისტრო, 2002 წლის ივლისი).
საბერძნეთში თანასწორუფლებიანობის საკითხების შემსწავლელი კვლევითი ცენტრის KETHI-ის მიერ ჩატარებულმა გამოკვლევამ ქალთა მიმართ ოჯახური ძალადობის შესახებ აჩვენა, რომ ქალთა 9% განიცდის პარტნიორის/ქმრის მხრიდან ძალადობას. გამოკითხული ქალების დაახლოებით 50% ამტკიცებს, რომ განიცდის სიტყვიერ და ფსიქოლოგიურ შეურაცხყოფას ოჯახში, 3.6% – ფიზიკურ შეურაცხყოფას, 3,5% – სექსუალურ ძალადობას. მაგრამ მათგან მხოლოდ 30% მიიჩნევს ასეთ ფაქტებს ძალადობრივ ქმედებად.2
ანალიზის საჭიროების განსაზღვრა

ოჯახურ ძალადობასთან დაკავშირებულ კანონმდებლობას განვითარებულ ქვეყნებში საფუძველი XIX საუკუნის 70-80-იან წლებში ჩაეყარა. თანამედროვე მსოფლიოში კითხვის ნიშნის ქვეშ არ დგას ოჯახური ძალადობის მსხვერპლის დაცვისა და მოძალადეთა დასჯის აუცილებლობა. თუმცა, კანონმდებლები ჯერ კიდევ ვერ შეთანხმებულან, უნდა მოხდეს თუ არა ძალადობის ფაქტების კრიმინალიზაცია: ანუ განიხილებოდეს ის, როგორც ჩვეულებრივი დანაშაული, თუ მხოლოდ კონსულტაციებითა და მედიატორის როლით შემოიფარგლონ.
1993 წლის 20 დეკემბერს გაერო-ს გენერალური ასამბლეის რეზოლუციით მიღებულ იქნა ქალის მიმართ ძალადობის აკრძალვის დეკლარაცია, რომელიც საფუძვლად დაედო ამ სფეროში სავალდებულოდ შესასრულებელი საერთაშორისო ხელშეკრულებების მომზადებას. დეკლარაცია შეიცავს ქალის მიმართ ძალადობის დეფინიციას, რომელიც ეფუძნება ქალის დისკრიმინაციის ლიკვიდაციის კომიტეტის მე-19 რეზოლუციაში მოცემულ განმარტებას. კერძოდ, დეკლარაციის მიხედვით, „ქალის მიმართ ძალადობა გულისხმობს გენდერულ განსხვავებაზე დაფუძნებულ ნებისმიერ ძალადობრივ ქმედებას, რომელიც ფიზიკურ, სექსუალურ ან ფსიქოლოგიურ ზიანს ან ტანჯვას აყენებს ან შეიძლება მიაყენოს ქალს, მათ შორის, ასეთი ქმედების მუქარას, იძულებას ან თავისუფლების უკანონო აღკვეთას, მიუხედავად იმისა, ამ ქმედებას ადგილი აქვს საზოგადოებრივ თუ პირად ცხოვრებაში“.3
დეკლარაციის მიღებიდან ერთი წლის შემდეგ, გაერთიანებული ერების ორგანიზაციამ დანიშნა ქალის მიმართ ძალადობის, მისი მიზეზებისა და შედეგების თაობა სპეციალური მომხსენებელი, რომელსაც დაევალა ამ პრობლემის მსოფლიო მასშტაბით შესწავლა. ორი წლის კვლევისა და ანალიზის შედეგად, 1996 წელს მომზადდა „გაეროს მოდელური კანონმდებლობა ოჯახურ ძალადობაზე“.
ეს დოკუმენტი შვიდი თავისგან შედგება და მოიცავს ყველა იმ მნიშვნელოვან ასპექტს, რომელსაც უნდა ითვალისწინებდეს სახელმწიფოთა კომპლექსური კანონმდებლობა ოჯახური ძალადობის სფეროში. პირველ თავში მოცემულია კანონმდებლობის მიზანი; მეორეში – ტერმინთა განმარტება; მესამეში – გასაჩივრების მექანიზმი; მეოთხე თავი ეხება სასამართლო მოხელეთა უფლებამოსილებებს; მეხუთე და მეექვსე თავები არეგულირებს სისხლის სამართლის საპროცესო და სამოქალაქო საპროცესო საკითხებს; მეშვიდე თავში მოცემულია ძალადობის მსხვერპლთათვის გათვალისწინებული მომსახურების სახეები.
ოჯახური ძალადობის აღკვეთის ღონისძიებების თვალსაზრისით, განსაკუთრებით მნიშვნელოვანია მოდელური კანონმდებლობის მეოთხე თავი (სასამართლო მოხელეთა უფლებამოსილება), რომელიც ეხება ცალმხრივი დროებითი შემზღუდავი ორდერებისა და დამცავი ორდერების შემოღების წესს.
ცალმხრივი დროებითი შემზღუდავი ორდერები შეიძლება გაიცეს მსხვერპლის განცხადების საფუძველზე იმ შემთხვევაში, თუ მოპასუხე (მოძალადე) უარს აცხადებს, მივიდეს სასამართლოში ან ვერ ხდება მისი გამოძახება მიმალვაში ყოფნის გამო. ეს ორდერი შეიძლება შეიცავდეს წინასწარ სასამართლო აკრძალვას, რომელიც ძალადობის ფაქტის განმეორების წინააღმდეგ არის მიმართული და/ან პრევენციულ ზომას, რომელიც მოძალადეს არ აძლევს საშუალებას, ხელი შეუშალოს მოსარჩელეს (მსხვერპლს), ისარგებლოს საერთო საკუთრებით.
მოდელური კანონმდებლობის თანახმად, ძალადობის მსხვერპლის სახელით ცალმხრივი დროებითი შემზღუდავი ორდერის მოთხოვნის უფლება სხვა პირებსაც უნდა ჰქონდეთ. ძალადობის საფრთხის გამო, შესაძლებელია ორდერით დაცვა დასჭირდეთ მოწმეებს და პირებს, რომლებიც დახმარებას უწევენ ძალადობის მსხვერპლს.
როცა მსხვერპლის სიცოცხლესა და ჯანმრთელობას სერიოზული საფრთხე ემუქრება და მისი უსაფრთხოების უზრუნველყოფა შეუძლებელია სასამართლო განაჩენის გამოტანამდე, მოსარჩელეს (მსხვერპლს), მის ნათესავს ან სოციალურ მუშაკს შეუძლია მიმართოს მოსამართლეს ან უფლებამოსილ პირს ცალმხრივი დროებითი შემზღუდავი ორდერის მოთხოვნით. სასამართლომ ორდერი უნდა გასცეს ძალადობის შემთხვევიდან 24 საათის განმავლობაში.
ცალმხრივი დროებითი შემზღუდავი ორდერი
· ავალდებულებს მოძალადეს, დატოვოს საცხოვრებელი;
· არეგულირებს მოძალადის ურთიერთობას მეურვეობის ქვეშ მყოფ ბავშვებთან;
· უკრძალავს მოძალადეს შეხვდეს მსხვერპლს მის სამსახურში ან იმ ადგილებში, რომელთაც ის ხშირად სტუმრობს;
· აიძულებს მოძალადეს, გადაიხადოს მსხვერპლის სამედიცინო მომსახურების ხარჯები;
· კრძალავს საერთო საკუთრებაში არსებული ქონების ცალმხრივი განკარგვის უფლებას;
· ატყობინებს მსხვერპლსა და მოძალადეს, რომ, თუ მოძალადე დაარღვევს ორდერით გათვალისწინებულ პირობებს, იგი შეიძლება დაპატიმრებულ იქნეს და მიეცეს სისხლის სამართლის პასუხისმგებლობაში;
აცნობებს მსხვერპლს, რომ მიუხედავად შემზღუდავი ორდერისა, რომელიც გაიცემა ოჯახური ძალადობის კანონმდებლობის ფარგლებში, მას შეუძლია მოსთხოვოს პროკურორს (ბრალმდებელს) ბრალი წაუყენოს მოძალადეს;
აცნობებს მსხვერპლს, რომ მიუხედავად შემზღუდავი ორდერისა, რომელიც გაიცემა ოჯახური ძალადობის კანონმდებლობის ფარგლებში და სისხლის სამართლის დევნის განაცხადისა, მას შეუძლია აღძრას სამოქალაქო სამართლებრივი საქმე და მოითხოვოს გაყრა, ზარალის ანა ზღაურება ან კომპენსაციის მიღება;
ავალდებულებს ორივე მხარეს, შეასრულონ მათზე დაკისრებული მოვალეობები და შეატყობინონ სასამართლოს ნებისმიერი ქმედების შესახებ, რათა უზრუნველყონ სათანადო სასამართლო პროცესის წარმართვა.

ცალმხრივი დროებითი შემზღუდავი ორდერი ძალაშია სასამართლო განაჩენის გამოტანამდე, მაგრამ არა უმეტეს ათი დღის ვადისა მისი გაცემის თარიღიდან. ორდერისადმი დაუმორჩილებლობა ითვალისწინებს ადმინისტრაციულ და სისხლის სამართლებრივ პასუხისმგებლობას.
დამცავი ორდერის მოთხოვნის უფლება აქვს მსხვეპლს, მის ნათესავს, სოციალურ მუშაკს ან პირს, რომელიც დახმარებას უწევს მსხვერპლს. მისი მიზანია დაიცვას აღნიშნული პირები შემდგომი ძალადობის ან ძალადობის მუქარისგან.
სასამართლო დამცავი ორდერის მოთხოვნა შეიძლება ცალმხრივი შემზღუდავი ორდერის ვადის გასვლის შემდეგ ან შემზღუდავი ორდერისგან დამოუკიდებლად. სასამართლომ საქმის განხილვა უნდა დანიშნოს დამცავ ორდერზე განცხადების შემოტანიდან ათი დღის ვადაში.
სასამართლო დამცავი ორდერი
· უკრძალავს მოპასუხეს (ბრალდებულს) შემდგომ ძალადობას მსხვეპლის, მისი ნათესავების ან
· პირის მიმართ, რომელიც დახმარებას უწევს მსხვერპლს;
· ავალდებულებს ბრალდებულს, დატოვოს ოჯახის საცხოვრებელი სახლი, მასზე საკუთრების უფლების მიუხედავად;
· ავალდებულებს ბრალდებულს, გადაიხადოს ქირა ან იპოთეკა და ალიმენტი დაზარალებულისა და საერთო მზრუნველობის ქვეშ მყოფი პირებისათვის;
· ავალდებულებს ბრალდებულს, გადასცეს მოსარჩელეს ავტომობილისა და სხვა აუცილებელი პირადი ნივთებით სარგებლობის უფლება;
· არეგულირებს ბრალდებულის ურთიერთობას მის შვილებთან;
· უკრძალავს დამნაშავეს, შეხვდეს მოსარჩელეს მის სამსახურში ან იმ ადგილებში, რომელთაც ის ხშირად სტუმრობს;
· თუ აღმოჩნდება, რომ ბრალდებულის მიერ იარაღის გამოყენებამ შეიძლება სერიოზული საფრთხე შეუქმნას მოსარჩელეს, სასამართლო უკრძალავს ბრალდებულს რაიმე ტიპის ცეცხლსასროლი იარაღის შეძენას, გამოყენებას ან საკუთრებაში ქონას;
· ავალდებულებს ბრალდებულს გადაიხადოს დაზარალებულის სამედიცინო მომსახურების, კონსულტაციისა და თავშესაფრის ხარჯები;

კრძალავს საერთო საკუთრებაში არსებული ქონების ცალმხრივად განკარგვას;

აცნობებს მოსარჩელესა და მოპასუხეს, რომ, თუ მოპასუხე დაარღვევს ორდერით გათვალისწინებულ მოთხოვნებს, ის შეიძლება დაპატიმრებულ იქნეს და მიეცეს სისხლის სამართლის პასუხისგებაში;

აცნობებს მოსარჩელეს, რომ, მიუხედავად დამცავი ორდერისა, რომელიც გაიცემა ოჯახური ძალადობის კანონმდებლობის ფარგლებში, მას შეუძლია მოსთხოვოს პროკურორს (ბრალმდებელს) სისხლის სამართლის საქმის აღძვრა ბრალდებულის წინააღმდეგ;

აცნობებს მოსარჩელეს, რომ მიუხედავად დამცავი ორდერისა, რომელიც გაიცემა ოჯახური ძალადობის კანონმდებლობის ფარგლებში და სისხლის სამართლის დევნის განაცხადისა, მას შეუძლია აღძრას სამოქალაქო სამართლებრივი საქმე და მოითხოვოს გაყრა, ზარალის ანაზღაურება ან კომპენსაციის მიღება;

უზრუნველყოფს საქმის მოსმენას დახურულ სასამართლო სხდომაზე, მხარეთა პირადი ინტერესების დაცვის მიზნით;

სასამართლო პროცესზე საქმის განხილვისას მტკიცების ტვირთი, რომ ოჯახური ძალადობა არ მომხდარა, აწევს მოპასუხეს. 

დამცავი ორდერის გამოცემისას მისი ასლები 24 საათის განმავლობაში უნდა გადაეგ ზავნოს პოლიციის ყველა განყოფილებას მსხვერპლის და/ან მოძალადის საცხოვრებელი ადგილის მიხედვით. დამცავი ორდერის პირობების შესრულებას მეთვალყურეობენ პოლიცია და სასამართლო.
დამცავი ორდერის პირობების დარღვევა სისხლის სამართლის დანაშაულია და ისჯება ჯარიმით ან თავისუფლების აღკვეთით.
ორდერის გაცემის უფლება აქვს ყველა სასამართლოს, რომელიც ფლობს იურისდიქციას საოჯახო საქმეთა განხილვაზე. მოთხოვნისა და გაცემის პროცედურების გასაადვილებლად, მზადდება ორდერისა და მისი მოთხოვნის (სარჩელის) წინასწარ შემუშავებული და დაბეჭდილი ფორმები.
სასამართლო დამცავი ორდერის ტექსტის ბოლოში მითითებული უნდა იყოს ორდერის პირობების შესრულების აუცილებლობა, ასევე ჯარიმის ოდენობა და თავისუფლების აღკვეთის ვადა – ამ პირობების დარღვევის შემთხვევაში.
აღნიშნული ორდერების გაცემა სამოქალაქო სამართლის კანონმდებლობით რეგულირდება. ამიტომ ისინი არ საჭიროებენ მტკიცებულებების ისეთ სტანდარტებს, როგორიც სისხლის სამართლის საპროცესო კანონმდებლობის სფეროშია აუცილებელი. ამდენად, ოჯახური ძალადობის შემთხვევაში, პოლიციას არ სჭირდება სისხლის სამართლის მტკიცებულებათა შეკრება, რაც საკმაოდ რთული პროცესია.
გაერო-ს მოდელური კანონმდებლობის მიხედვით, თუ მსხვერპლს არა აქვს სასამართლო ბაჟის გადახდის საშუალება, შემზღუდავი ან დამცავი ორდერები უნდა გამოიცეს უფასოდ.
ამასთან, თუ სარჩელი არაკეთილსინდისიერი ან უსაფუძვლოა,  შეიძლება მოსარჩელეს დაეკისროს მოპასუხის სასარგებლოდ სარჩელის შედეგად მიყენებული ზიანის ანაზღაურება.
აშშ-ისა და ევროპის მთელ რიგ ქვეყნებში (ავსტრია, ესპანეთი, ფინეთი, შვედეთი) ფართოდ გამოიყენება ცალმხრივი გადაუდებელი შემზღუდავი ორდერები. მათ გასცემენ პოლიციის თანამშრომლები სასამართლო ძალადობის შესახებ ან ძალადობის საფრთხის შესახებ ინფორმაციის მიღებისთანავე. ამ ტიპის ორდერის გაცემის პროცედურა განისაზღვრება ქვეყნის კანონმდებლობით.
უკრაინაში „ოჯახში ძალადობის თავიდან აცილების შესახებ“ კანონი უმაღლესმა რადამ 2001 წლის 15 ნოემბერს მიიღო. მის მე-3 ნაწილში განსაზღვრულია ოჯახში ძალადობის თავიდან აცილების სპეციალური ღონისძიებები:
· ოფიციალური გაფრთხილება ოჯახში ძალადობის ჩადენის დაუშვებლობის შესახებ;

· ოფიციალური გაფრთხილება ოჯახში ძალადობის ვიქტიმური ქცევის დაუშვებლობის შესახებ;
· პროფილაქტიკურ აღრიცხვა აყვანა და პროფილაქტიკური აღზე რიცხვიდან მოხსნა ოჯახის იმ წევრებისა, რომელთაც ჩაიდინეს ძალადობა ოჯახში;
· დაცვითი მითითება.
1.2. პრობლემის მიზეზები/საფუძველი/მონიტორინგი
1.2.1. კლიენტის მოთხოვნის აღწერა
კლიენტად გვევლინება ადვილობრივი არასამთავრობო ორგანიზაციების ქსელი, რომელთა საქმიანობის ერთ-ერთ მნიშვნელოვან პრიორიტეტს ოჯახური ძალადობის ფაქტების გამოვლენა, პრევენცია და ძალადობის მსხვერპლთა დახმარება წარმოადგენს.

1.2.2.პრობლემური სიტუაციის მიმოხილვა და პრობლემის გადაწყვეტის წინა მცდელობების აღწერა
მსოფლიოს წამყვან ქვეყნებში ოჯახური ძალადობის აღსაკვეთად განსხვავებულ ღონისძიებებს მიმართავენ. ამ მიზნით, სხვადასხვა სახის დამცავი და შემზღუდავი (შემაკავებელი) ორდერები გამოიყენება. განსხვავებულია ასეთი ორდერების გაცემის წესები და პირობებიც. მაგალითად, დულუსის (მინესოტას შტატი, აშშ) მოდელის მიხედვით ამ საკითხებს სისხლის სამართლის კანონმდებლობა არეგულირებს, რიგ ქვეყნებში კი – სამოქალაქო სამართლისა. ზოგან (მაგალითად, ავსტრიაში) დანაშაულის სიმძიმის მიხედვით განისაზღვრება, თუ რომელი – სამოქალაქო თუ სისხლის სამართლის იურისდიქციის ნორმებით დარეგულირდეს ეს სფერო.
საქართველოს კონსტიტუციის მე-17 მუხლით აღიარებულია: „ადამიანის პატივი და ღირსება ხელშეუვალია“, ასევე ,,დაუშვებელია ადამიანის წამება, არაჰუმანური, სასტიკი ან პატივისა და ღირსების შემლახველი მოპყრობა და სასჯელის გამოყენება“.
საქართველოს ხელისუფლებამ ოჯახში ძალადობის პრობლემის არსებობა აღიარა, რაც გამოიხატა 2006 წლის 25 მაისს საქართველოს პარლამენტის მიერ ,,ოჯახში ძალადობის აღკვეთის, ოჯახში ძალადობის მსხვერპლთა დაცვისა და დახმარების შესახებ“ კანონის მიღებით. კანონი განსაზღვრავს იმ ქმედებათა ერთობლიობას, რომლებიც დამახასიათებელია ოჯახში ძალადობისათვის.
მოცემული კანონის მესამე თავის მე-6 მუხლის მეორე და მესამე პუნქტი ნათლად გვიჩვენებს ოჯახში ძალადობის პრევენციის მექანიზმს. სახელმწიფო თავისი უფლებამოსილი ორგანოების მეშვეობით ხელს უწყობს და უზრუნველყოფს ოჯახში ძალადობის პრევენციის მექანიზმების დანერგვასა და განხორციელებას.
მე-3 პუნქტი. ოჯახში ძალადობის პრევენციის მექანიზმები გულისხმობს:
ა) იმ ფაქტორების ანალიზს, შესწავლასა და შეფასებას, რომლებიც ოჯახში ძალადობის მიზეზია;
ბ) ეფექტიანი სამართლებრივი მეთოდების დანერგვას ოჯახში ძალადობის ფაქტების გამოსავლენად და აღსაკვეთად;
გ) შესაბამისი სტატისტიკის წარმოებას;
დ) პრევენციული ღონისძიებების გატარებას იმ პირების მიმართ, რომლებიც ოჯახში ძალადობის ჩადენის რისკ-ჯგუფებს განეკუთვნებიან ან რომელთაც ოჯახში ჩადენილი აქვთ ძალადობა;
ე) სათანადო საინფორმაციო-საგანმანათლებლო კამპანიის წარმართვას, რათა ადამიანები ფლობდნენ ინფორმაციას თავიანთი უფლებებისა და ვალდებულებების, ასევე დაცვის გარანტიების თაობაზე, მათ შორის, უფლებებისა და მოვალეობების შესახებ, რომლებიც უზრუნველყოფენ ოჯახის წევრთა თანასწორობასა და ურთიერთვალდებულებებს;
ვ) ოჯახში ძალადობის შემთხვევაში მოძალადის პასუხისმგებლობის, მსხვერპლის უფლებებისა და ამ უფლებების დაცვის გარანტიების შესახებ ინფორმაციის გავრცელებასა და ხელმისაწვდომობას;
ზ) ოჯახში ძალადობის ფაქტების შემთხვევაში მსხვერპლთათვის დახმარებისა და დაცვის, ხოლო მოძალადეთათვის რეაბილიტაციის მიზნით სპეციალური საგანმანათლებლო კურსების ორგანიზებას;
თ) ოჯახში ძალადობის პრევენციის უზრუნველყოფით დაინტერესებულ ინსტიტუტებთან ერთობლივი პროგრამების შექმნასა და მხარდაჭერას.
მუხლი 7. I პუნქტის თანახმად ოჯახში ძალადობის პრევენციის ღონისძიებების განხორციელებას თავიანთი კომპეტენციის ფარგლებში და ამ კანონით დადგენილი წესით უზრუნველყოფენ საქართველოს შრომის, ჯანმრთელობისა და სოციალური დაცვის სამინისტრო, საქართველოს შინაგან საქმეთა სამინისტრო, საქართველოს განათლებისა და მეცნიერების სამინისტრო, საქართველოს პროკურატურისა და სასამართლო ორგანოები.
მე-8 მუხლის პირველი პუნქტის თანახმად, საქართველოს შრომის, ჯანმრთელობისა და სოციალური დაცვის სამინისტრო თავისი კომპეტენციის ფარგლებში უზრუნველყოფს სოციალურ მომსახურებას. ოჯახში ძალადობის პრევენციის ღონისძიებებს.
„ოჯახში ძალადობის აღკვეთის, ოჯახში ძალადობის მსხვერპლთა დაცვისა და დახმარების შესახებ“ კანონის მიხედვით, ოჯახში ძალადობის ფაქტზე ოპერატიული რეაგირებისათვის უფლებამოსილ ორგანოს მსხვერპლის დასაცავად, დროებითი ღონისძიებების სახით, შეუძლია გასცეს დამცავი და შემაკავებელი ორდერი.
დამცავ ორდერს გასცემს პირველი ინსტანციის სასამართლო (მოსამართლე) ადმინისტრაციული სამართალწარმოების წესით; დამცავი ორდერი გაიცემა სამ თვემდე ვადით და მისი მოქმედების კონკრეტული ვადას განსაზღვრავს სასამართლო. აღსანიშნავია, რომ დამცავი ორდერის მოქმედების ვადის გაგრძელება შესაძლებელია დამატებით არაუმეტეს სამი თვისა (საერთო ჯამში, ექვსი თვისა).
შემაკავებელ ორდერს გასცემს პოლიციის უფლებამოსილი თანამშრომელი უშუალოდ ძალადობის ფაქტზე გამოძახების შემთხვევაში. შემაკავებელი ორდერი გაცემიდან 24 საათის განმავლობაში დასამტკიცებლად წარედგინება სასამართლოს. 

კანონი ასევე ითვალისწინებს როგორც მსხვერპლთა თავშესაფრის, ისე მოძალადეთა სარეაბილიტაციო ცენტრების არსებობას. უკანასკნელი ცენტრების არსებობის იდეა საპატრულო პოლიციისგან წამოვიდა. ოჯახური ძალადობის შემთხვევებზე რეაგირებისას პატრულებს ხშირად უხდებათ მოძალადის მოცილება ოჯახიდან, მაგრამ არ იციან, სად გადაიყვანონ, რადგან არ არსებობს სათანადო ცენტრი, სადაც მოძალადეებს ფსიქოლოგიური კონსულტაცია გაეწეოდათ. ყოფილა შემთხვევები, როდესაც მოძალადე დაშოშმინებამდე რაღაც ხნით საპატრულო მანქანით უტარებიათ.
2. პრობლემის მნიშვნელობა/შეფასება
2.1. წარსული პოლიტიკის შეფასება
სამწუხაროა, რომ სახელმწიფო მხოლოდ მსხვერპლის დაცვას უზრუნველყოფს, ხოლო კანონის იმ ნაწილის ამოქმედება, რომელიც მსხვერპლისა და მოძალადის სარეაბილიტაციო თავშესაფრების შექმნას ითვალისწინებს და რომლის ამოქმედებაც 2008 წლიდან იგეგმებოდა, ფინანსური რესურსების მოუნახველობის გამო დღემდე აგვიანებს. დღეს არასამთავრობო სექტორი თავისი შეზღუდული რესურსებით წარმოადგენს ერთადერთ ძალას, რომელიც ზრუნავს მსხვერპლთა დახმარებასა და რეაბილიტაციაზე.
2.2. პრობლემის ჩარჩოებისა და სიმძაფრის შეფასება
ქალის მიმართ არსებული ოჯახური ძალადობის სიმძაფრე ხაშურის რაიონში ჩვენ მიერ ჩატარებულმა კვლევამაც ნათლად აჩვენა. ქალზე ოჯახური ძალადობისადმი საზოგადოების დამოკიდებულების გასარკვევად ჩავატარეთ შემდეგი სახის გამოკვლევა: შემთხვევითი შერჩევის (თოვლის გუნდის) პრინციპით გამოკითხულ იქნა 70 რესპოდენტი (რადგან, ზოგადად, საზოგადოების დამოკიდებულება გვაინტერესებდა, არ მივსულვართ არც ერთ საჯარო თუ კერძო დაწესებულებაში), რომლებსაც ზოგადი ხასიათის შეკითხვები დავუსვით და მათგან მივიღეთ ინფორმაცია ქალზე განხორციელებულ ოჯახურ ძალადობაზე.
რესპოდენტებს დაწვრილებით ვუხსნიდი კვლევის მიზანს და ხაზგასმით ავღნიშნავდი, რომ მე სხვა რაიონიდან ვიყავი ჩასული აღნიშნული პრობლემის შესასწავლად; ეს უკანასკნელი ფაქტორი მნიშვნელოვანი იყო მათი მიერ გულწრფელი პასუხების გასაცემად. მიუხედავად ზემოთქმულისა, ბევრმა რესპოდენტმა, გაიგო რა ჩვენი კვლევის მიზანი, უარი განაცხადა თანამშრომლობაზე. აღსანიშნავია, რომ არც ერთი მამრობითი სქესის წარმომადგენელი არ დათანხმდა, მონაწილეობა მიეღო ჩვენს კვლევაში.
კვლევაში მონაწილეთა 60% შეადგინა ოციდან ოცდაათ წლამდე ქალბატონებმა, 30% – ოცდაათიდან ორმოც წლამდე, 5% – ორმოციდან ორმოცდაათამდე, ასევე 5% შეადგინა ორმოცდაათ წელს ზევით გამოკითხულ ქალბატონთა რაოდენობამ. მათგან 30% იყო უმაღლესი განათლებით, 20%-ს ჰქონდა პროფესიული განათლება, ხოლო 60%-ს – საშუალო განათლება; 70% იყო დაქორწინებული, 30% – დასაქორწინებელი. არც ერთი რესპოდენტი არ ყოფილა განქორწინებული ან ქვრივი.
კითხვაზე: „ქალი და მამაკაცი კანონის წინაშე თანასწორნი არიან?“ გამოკითხულთა 98%-მა უპასუხა „დიახ“, ხოლო 2%-მა – „არა“.
კითხვაზე: „სრულფასოვნად რომ განახორციელოს თავი, ქალს უნდა ჰყავდეს მეუღლე?“ გამოკითხულთა 60%-მა უპასუხა „დიახ“, 40%-მა – არა.
კითხვაზე: „სრულფასოვნად რომ განახორციელოს თავი, ქალს უნდა ჰყავდეს შვილები?“ გამოკითხულთა 70%-მა უპასუხა „დიახ“, 30%-მა – „არა“.
კითხვაზე: „მამაკაცს ქალთან შედარებით მეტი თავისუფლება უნდა ჰქონდეს?“ გამოკითხულთა 40%-მა უპასუხა „დიახ“, 60%-მა – „არა“.
კითხვაზე:“ქალს მამაკაცთან შედარებით მეტი მოთმინება მართებს?“ გამოკითხულთა 60%-მა უპასუხა „დიახ“, 39%-მა – „არა“; ერთ პროცენტს გაუჭირდა აღნიშნულ შეკითხვაზე პასუხის გაცემა.

კითხვაზე: „როგორ უნდა მოიქცეს ცოლი, თუ ის ქმარმა ცემა?“ გამოკითხულთა 70%-მა უპასუხა, რომ უნდა მიმართოს პოლიციას, ხოლო 30%-ის აზრით – ეკლესიას. არც ერთმა რესპოდენტმა არ მიიჩნია მიზანშეწონილად გაჩუმება და ქალთა დახმარების ცენტრებისადმი მიმართვა (ან მათი არსებობა არ იციან ან ხელმისაწვდომობაში ეპარებათ ეჭვი).
ღიად დასმულ შეკითხვაზე: „თქვენი აზრით, რას ნიშნავს და როგორი ფორმით გამოიხატება ოჯახური ძალადობა?“ გამოკითხულთა 60%-მა ფიზიკური ძალადობა მიიჩნია ოჯახურ ძალადობად, 10%-მა კულტურული ხასიათის მიზეზებზე გაამახვილა ყურადღება, ხოლო 10%-მა ეკონომიკური ხასიათის ძალადობას გაუსვა ხაზი, ხოლო 20%-მა აღნიშნული შეკითხვა პასუხის გარეშე დატოვა.
ღიად დასმულ შეკითხვაზე: „თუ გსმენიათ ქალაქში ოჯახური ძალადობის ფაქტებზე და ვისგან გაიგეთ ეს ინფორმაცია?“ გამოკითხულთა 35%-მა მიუთითა, რომ ოჯახური ძალადობის ფაქტებზე მათ არაფერი სმენიათ, 25%-მა აღნიშნული შეკითხვა პასუხის გარეშე დატოვა, ხოლო 30%-მა აღნიშნა, რომ მსგავს ფაქტებს ადგილი აქვს და მათი უმრავლესობა გაყრით მთავრდება, 10%-ის აზრით კი, ოჯახური ძალადობის ფაქტები ხაშურის რაიონში ძალიან ხშირია და, უბრალოდ, ამაზე ქალები არ საუბრობენ. არც ერთ რესპონდენტს არ მიუთითებია ინფორმაციის წყარო.

კითხვაზე: „კანონით ქმარს აქვს უფლება დასაჯოს თავისი ცოლი?“ გამოკითხულთა 5%-მა უპასუხა „დიახ“, 80%-მა – „არა“. 15%-ს გაუჭირდა აღნიშნულ შეკითხვაზე პასუხის გაცემა.
ღიად დასმულ შეკითხვაზე: „გთხოვთ მიუთითოთ, თქვენი აზრით, რა შემთხვევაში აქვს ქმარს ცოლის დასჯის უფლება და რა სახით?“ გამოკითხულთა 50% მიიჩნევს, რომ ქმარს ღალატის შემთხვევაში უფლება აქვს დასაჯოს ცოლი (თუმცა დასჯის ფორმები არც ერთ რესპონდენტს არ მიუთითებია); 20%-ის აზრით, არც ერთ შემთხვევაში არა აქვს ქმარს მეუღლის დასჯის უფლება; რესპოდენტთა 30%-მა შეკითხვა პასუხის გარეშე დატოვა.
ღიად დასმულ შეკითხვაზე: „თქვენი აზრით, რატომ მალავენ ქალები ქმრების მხრიდან უხეშ მოპყრობას?“ გამოკითხულთა 50% მიიჩნევს, რომ საზოგადოების სრცხვენიათ; 20%-ის აზრით, ანგარიშს უწევენ შვილებს; ხოლო 5%-ის აზრით, სიყვარულის გამო მიდიან კომპრომისზე; რესპოდენტთა 25%-მა შეკითხვა პასუხის გარეშე დატოვა.

შეკითხვაზე: ,,სამსახური კარგია, მაგრამ, რაც ქალს ნამდვილად სჭირდება, ეს ოჯახია?“ გამოკითხულთა 95%-მა უპასუხა „დიახ“, 5%-ს გაუჭირდა აღნიშნულ შეკითხვაზე პასუხის გაცემა.
შეკითხვაზე: „ნორმალურია, რომ ქალს ქმართან შედარებით მეტი შემოსავალი ჰქონდეს?“ გამოკითხულთა 70%-მა უპასუხა „დიახ“; 25%-მა – „არა“; ხოლო 5%-ს გაუჭირდა აღნიშნულ შეკითხვაზე პასუხის გაცემა.
შეკითხვაზე: „ნორმალურია, როცა ქალი ოჯახის ბიუჯეტს საჭიროებისამებრ ქმართან შეთანხმების გარეშე განკარგავს?“ გამოკითხულთა 40%-მა უპასუხა „დიახ“; 40%-მა – „არა“; 20%-ს გაუჭირდა აღნიშნულ შეკითხვაზე პასუხის გაცემა.
ღიად დასმულ შეკითხვაზე: „თქვენი აზრით, ოჯახური ძალადობა რამდენად აქტუალური პრობლემაა ხაშურის რაიონში და ვინ და რა გზებით უნდა გადაჭრას იგი?“ გამოკითხულთა 50%-ის პასუხი იყო, რომ მათ არაფერი იციან მსგავს ფაქტებსა და მათი გადაჭრის გზებზე; 20%-მა მიუთითა, რომ პრობლემა აქტუალურია და მისი გადაჭრის ერთადერთ ალტერნატივას (მხოლოდ) პოლიციის ჩარევა წარმოადგენს; გამოკითხულთა 30%-მა ანკეტის ეს გრაფა ცარიელი დატოვა.
ფაქტი, რომ ჩვენს კვლევაში არ მონაწილეობდა არც ერთი მამაკაცი ნათლად მიუთითებს საზოგადოების დამოკიდებულებაზე ქალის მიმართ ოჯახური ძალადობის არსებული პრობლემის სიმძაფრეზე. სამწუხაროდ, ანკეტაში დასმული ღია შეკითხვების უმრავლესობა, რომელიც ხაშურის რაიონში არსებულ მდგომარეობას შეეხებოდა, კონკრეტული პასუხის გარეშე იქნა დატოვებული. ეს გვაძლევს საფუძველს, დავასკვნათ, რომ საზოგადოებას ქალის მიმართ განხორციელებულ ოჯახურ ძალადობაზე საუბარი არ სურს. მიზეზი ამ შემთხვევაში უფრო ტრადიციულ-კულტურული ხასიათისაა. გამოკითხულთა უმრავლესობამ იცის კანონმდებლობით რა უფლებები აქვს ქალს; საზოგადოების უმრავლესობა ენდობა პოლიციას აღნიშნული პრობლემის გადასაჭრელად. ეს ფაქტი სახელმწიფოს განსაკუთრებულ პასუხისმგებლობას აკისრებს. მიუხედავად იმისა, რომ ვერ მოხერხდა ,,ოჯახში ძალადობის აღკვეთის, ოჯახში ძალადობის მსხვერპლთა დაცვისა და დახმარების შესახებ“ კანონის იმ ნაწილის ამოქმედება, რომელიც მსხვერპლისა და მოძალადის სარეაბილიტაციო თავშესაფრების შექმნას ითვალისწინებს, საზოგადოებას მაინც პოლიციის ანუ, ამ შემთხვევაში სახელმწიფოს ჩარევა მიაჩნია ყველაზე ქმედით ღონისძიებად ქალ განხორციელებული ოჯახური ძალადობის აღმოსაფზე ხვრელად. ეს თავისთავად სახელმწიფოს პასუხისმგებლობას მისი მოქალაქეების წინაშე ერთიორად ზრდის.
მიუხედავად ზემოთქმულისა, ოჯახური ძალადობის შემთხვევებში ქალების მხოლოდ მცირე ნაწილი მიმართავს პოლიციას დახმარებისათვის. კავკასიის ქალთა ქსელის კვლევის თანახმად, მხოლოდ ყოველ მეშვიდე ან მერვე ქალს უფიქრია პოლიციისთვის მიემართა ფიზიკური ოჯახური ძალადობისაგან თავის დასაცავად (13.1 %), გამოკითხულთა მხოლოდ 1.8 პროცენტმა მართლაც მიმართა პოლიციას. 2005 წლის რეპროდუქციული ჯანმრთელობის კვლევის თანახმად, ოჯახური ძალადობის ფაქტზე პოლიციას 5% დაუკავშირდა. მიზეზი იმისა, თუ რატომ არ მიმართავენ ქალები პოლიციას, მრავალია და მოიცავს სირცხვილის გრძნობას იმის გამო, რომ გარეშე დახმარებას საჭიროებენ, მაგრამ ასევე არ სჯერათ, რომ პოლიციას შეუძლია კონსტრუქციული გამოსავლის შეთავაზება. ხშირად პოლიციის თანამშრომლები იზიარებენ საზოგადოებაში გავრცელებულ მოსაზრებას, რომ ოჯახური ძალადობა „ოჯახის საქმეა“ და ამდენად, ოჯახშივე უნდა მოგვარდეს.
2.3. ანალიზის საჭიროების განსაზღვრა
მრავალი ოჯახური ძალადობის მსხვერპლი ქალი, რომელიც სამედიცინო დახმარებას საჭიროებს, არ მიმართავს დახმარებისთვის სამედიცინო დაწესებულებებს. კავკასიის ქალთა ქსელის კვლევის თანახმად, ყოველი მეთორმეტე ქალი სულ ცოტა ერთხელ მაინც საჭიროებს სამედიცინო დახმარებას ოჯახური ძალადობის გამო (8.4%). მიუხედავად ამისა, მხოლოდ 2.7 პროცენტმა რეალურად ითხოვა სამედიცინო დახმარება და ერთი პროცენტი მოიქცა ასე რამდენიმეჯერ. 2005 წლის რეპროდუქციული ჯანმრთელობის კვლევის შედეგების თანახმად, ფიზიკური ოჯახური ძალადობის შედეგად დაზარალებული ქალების მხოლოდ ოთხმა პროცენტმა მიმართა დახმარებისათვის სამედიცინო დაწესებულებას. ის, ვინც სამედიცინო დახმარებას ითხოვს, ხშირად არ ამხელს დაზიანების მიზეზებს და სამედიცინო პერსონალიც დამატებით კითხვებს არ სვამს. ქალთა უმეტესობა სირცხვილის გამო სიჩუმეს არჩევს. ამის ერთ-ერთი მიზეზი ისიცაა, რომ ოჯახური ძალადობის მსხვერპლ ქალთა უმრავლესობას არ სჯერა, რომ სამედიცინო პერსონალს შეუძლია ოჯახური ძალადობის პრობლემების მოგვარებაში დაეხმაროს. ეს კიდევ ერთხელ უსვამს ხაზს ხაშურის რაიონში აღნიშნული პრობლემის აქტუალურობასა და ანალიზის საჭიროებას. აუცილებელი ხდება პრობლემის დაძლევის ალტერნატიული გზების დასახვა და მათგან ყველაზე ოპტიმალური გადაწყვეტილების გზის არჩევა.
3. პრობლემის ფორმულირება/პრობლემის სტრუქტურირება

3.1. პრობლემის დიაგნოზის დასმა
ხაშურის რაიონში ქალის მიმართ განხორციელებული ოჯახური ძალადობის პრობლემა ბოლო წლებში მწვავედ დგას.
3.2 ძირითადი აქტორების /დაინტერესებული მონაწილე პირების აღწერა

ქალის მიმართ განხორციელებულ ოჯახური ძალადობის საკითხებზე 2002 წლიდან ხაშურის რაიონში აქტიურად მუშაობს არასამთავრობო ორგანიზაცია ძალადობის დაცვის ეროვნული ქსელის ხაშურის რაიონული კომიტეტი, რომლის თავმჯდომარე ნინო სუხიაშვილი აცხადებს, რომ წელიწადში საშუალოდ 30-35 მომართვას აქვს ადგილი. თუმცა არასამთავრობო ორგანიზაციის ხელმძღვანელს მიაჩნია, რომ ქალის მიმართ განხორციელებული ოჯახური ძალადობის ფაქტები ბევრად უფრო მეტია. აღნიშნულმა კომიტეტმა გორის კომიტეტთან (ANti VioleNce №etwork of Georgia Gori Regio№al Committee) თანამშრომლობით 2005 წელს რაიონის სკოლების უფროსკლასელთათვის ჩაატარა სემინარების ციკლი ქალთა უფლებების დაცვასა და ოჯახური ძალადობის პრევენციასთან დაკავშირებით. აღმოჩნდა, რომ ხაშურელი ახალგაზრდები ამ საკითხებს ღრმად სტერეოტიპულად განიხილავდნენ. მათთვის მისაღები აღმოჩნდა ქალიშვილების გატაცება ცოლად მოყვანის მიზნით, მიუღებელია საქორწინო კონტრაქტი, უჭირთ გააცნობიერონ, რა არის ეკონომიკური ძალადობა, თუმცა მათთვის ცალსახად მიუღებელი აღმოჩნდა ქალზე ფიზიკური ძალადობა. 2008 წელს ძალადობისგან დაცვის ეროვნული ქსელის ხაშურის რაიონული კომიტეტმა ხაშურის საგანმანათლებლო რესურს-ცენტრთან პარტნიორობით განახორციელა პროექტი ოჯახური ძალადობის კანონის იმპლემენტაცია ხაშურის რაიონში. ტრენინგები ჩაუტარდათ სასკოლო ქსელის წარმომადგენლებს. როგორც ქალბატონი ნინო სუხიაშვილი აცხადებს, პროექტის პირველი შედეგები უკვე სახეზეა. მასთან მოვიდნენ ოჯახური ძალადობის მსხვერპლი ქალბატონები (ძირითადად, ხაშურის სოფლებიდან), რომელთაც ასეთი ცენტრის არსებობის შესახებ ინფორმაცია სწორედ ზემოთ ნახსენებ პროექტში მონაწილე პედაგოგებმა მიაწოდეს. როგორც უკვე ავღნიშნეთ, ოჯახური ძალადობის კანონი ითვალისწინებს 2008 წლიდან მსხვერპლთათვის თავშესაფრის მოწყობას, მაგრამ, სამწუხაროდ, ხაშურის რაიონსა და, საერთოდ, შიდა ქართლის რეგიონში დღემდე არ არსებობს არანაირი სახელმწიფო სამსახური, რომელიც რაღაც ფორმით იზრუნებდა ოჯახური ძალადობის მსხვერპლთა რეაბილიტაციაზე.

უნდა აღინიშნოს, რომ ძალადობისგან დაცვის ეროვნული ქსელის შიდა ქართლის ბიუროს აქვს ძალადობის მსხვერპლთა თავშესაფარი. თუმცა, იგი მხოლოდ ორ ადამიანზეა გათვლილი და შესაბამისად, რეგიონის მოთხოვნილებას ვერ დააკმაყოფილებს.

ძალადობისგან დაცვის ეროვნული ქსელის ხაშურის რაიონული კომიტეტი აქტიურად თანამშრომლობს ძალადობისაგან დაცვის ეროვნულო ქსელის (Anti Viole Nce Network of Georgia) თბილისში მოქმედ თავშესაფართან და საჭიროების შემთხვევაში ეხმარება ძალადობის მსხვერპლთ იქ მოხვედრაში. თუმცა, ეს ადვილი არ არის, რადგან ადგილების რაოდენობა შეზღუდულია. სულ ხაშურის რაიონიდან 2002 წლიდან შვიდი ადამიანი იქნა მოთავსებული ძალადობისაგან დაცვის ეროვნული ქსელის (Anti VioleNce №etwork of Georgia) თბილისში მოქმედ თავშესაფარში.

არასამთავრობო სექტორის აქტიური მოქმედების მიუხედავად, ქალებზე განხორციელებული ოჯახური ძალადობის პრობლემა აქტუალური რჩება ხაშურის რაიონში. ქალებთან ერთად ოჯახური ძალადობის მსხვერპლნი ამავე ოჯახის წევრი ბავშვებიც არიან, რომელთაც მშობლებს შორის კონფლიქტის შედეგად უმახინჯდებათ ფსიქიკა და ამავდროულად არ აქვთ ნორმალური ცხოვრების პირობები. ქალ განხორციელებული ოჯახური ძაზე ლადობის პრობლემის გადაჭრაში დაინტერესებულ მონაწილე პირებად გვევლინებიან:
· სამართალდამცავი ორგანოების წარმომადგენლები
· არასამთავრობო სექტორი
· ოჯახური ძალადობის მსხვერპლი ქალები
· მოძალადეები
· სამართალდამცავი ორგანოების (საპატრულო პოლიცია) წარმოამდგენლები
· სასამართლო
აღნიშნული პრობლემის გადასაჭრელად ასევე მნიშვნელოვანია მოძალადის რეაბილიტაციის განსახორციელებლად სათანადო ღონისძიებების გატარებაც.
3.3. მიზნებისა და ამოცანების განსაზღვრა
ჩვენი კვლევის მიზანია ხაშურის რაიონში ქალის მიმართ განხორციელებული ოჯახური ძალადობის აღმოფხვრა. ამოცანას წარმოადგენს ძალადობის მსხვერპლთა დაცვის უზრუნველყოფა, ხოლო პარამეტრად ამ შემთხვევაში ქალის მიმართ განხორციელებული ოჯახური ძალადობის ფაქტების შემცირება გვესახება.
4. ალტერნატივების ანალიზი
4.1. ალტერნატივების აღწერა
ჩვენ მიერ განხილული პრობლემის გადასაჭრელად შემდეგი ალტერნატივები გვესახება:
პერიოდულად ქალის მიმართ ოჯახური ძალადობის შესახებ საგანმანათლებლო ხასიათის ღონისძიებების განხორციელება და საკანონმდებლო ბაზის გაცნობა
აღნიშნულ ალტერნატივაში იგულისხმება „ოჯახში ძალადობის აღკვეთის, ოჯახში ძალადობის მსხვერპლთა დაცვისა და დახმარების შესახებ“ კანონის გაცნობა-განხილვა, როგორც სკოლებში (ამ გზით თავიდან ავიცილებთ ინფორმაციულ ვაკუუმს მომავალ თაობაში), ასევე ფოკუს-ჯგუფებში (ამ ცნების ქვეშ მოვიაზრებთ ადამიანთა კატეგორიას, რომელებიც თემში ავტორიტეტით სარგებლობენ). სამწუხაროდ, საზოგადოების უმრავლესობას გაცნობიერებული არა აქვს ოჯახური ძალადობის პრობლემა. შესაბამისად, არც საკანონმდებლო ბაზასა და პრობლემის გადაჭრის გზებზე არ ფლობენ სათანადო ინფორმაციას. ხშირად ოჯახური ძალადობა ყოველდღიური ცხოვრების წესთან ასოცირდება.
ამ ალტერნატივის განხორციელების შედეგად გვექნება ის, რომ: ა) მომავალ თაობას ექნება ინფორმაცია ქალის მიმართ განხორციელებული ძალადობის პრევენციის გზებზე; მამრობითი სქესის წარმომადგენლები კი გააცნობიერებენ, რომ ის, რაც მათი მშობლების თაობისათვის ცხოვრების წესი იყო, რეალურად დანაშაულია. ბ) ადამიანებს, რომელებიც თემში ავტორიტეტით სარგებლობენ, ექნებათ სრული წარმოდგენა ქალის მიმართ განხორცელებული ოჯახური ძალადობის ფორმებსა და მათი გადაჭრის გზებზე. ეს კი იმას ნიშნავს, რომ აუცილებლობის შემთხვევაში მათ შეეძლებათ თეორიული დახმარება გაუწიონ და პრობლემის გადაჭრის გზები უჩვენონ დაზარალებულებს.
ქალის მიმართ განხორციელებულ ოჯახურ ძალადობაზე საგანმანათლებლო ხასიათის ბუკლეტების, ტელე- და რადიოგადაცემების მომზადება
ასეთ შემთხვევაში საზოგადოების ფართო მასებს ექნებათ საშუალება, ზოგადად გაეცნონ აღნიშნული პრობლემის გადაჭრის გზებსა და საშუალებებს; ექნებათ ინფორმაცია იმ სახელმწიფო ორგანოებისა და არასამთავრობო სექტორის შესახებ, რომლებიც ეხმარებიან ოჯახური ძალადობის მსხვერპლ ქალბატონებს. ინფორმაციული ვაკუუმი პრობლემას უფრო გაამძაფრებს. თუ სახელმწიფო თავის თავზე აიღებს საგანმანათლებლო ხასიათის ღონისძიებების განხორციელებას, მაშინ გვექნება გარკვეული გარანტია, რომ საზოგადოების ფართო ფენებისათვის ხელმისაწვდომი გახდება ქალზე განხორციელებული ოჯახური ძალადობის გადაჭრის გზები. თუმცა, უნდა აღინიშნოს, რომ ასეთი სახის ღონისძიებები მრავალჯერადი ხასიათის ვერ იქნება და გრძელვადიანი შედეგებით არ ხასიათდება.
„ოჯახში ძალადობის აღკვეთის, ოჯახში ძალადობის მსხვერპლთა დაცვისა და დახმარების შესახებ კანონის“ მე-17 და მე-20 მუხლების ამოქმედება
ეს გულისხმობს სახელმწიფოს მიერ საქართველოს შრომის, ჯანმრთელობისა და სოციალური დაცვის სამინისტროს სისტემის მეშვეობით ოჯახში ძალადობის მსხვერპლთა დროებითი საცხოვრებლით (თავშესაფარით) უზრუნველყოფას და მოძალადეთა სარეაბილიტაციო ცენტრების ამოქმედებას (რაც, კანონით, 2008 წლის 1 იანვარს უნდა ამოქმედებულიყო, მაგრამ დღემდე არ ამოქმედებულა). თუ ეს ალტერნატივა განხორციელდა, საზოგადოებას ექნება გარანტიები სახელმწიფოს მხრიდან, რომ სათანადო დახმარება გაეწევა როგორც ძალადობის მსხვერპლს, ისე მოძალადესაც ფსიქოლოგიური დახმარების სახით. ამავე დროს, გვექნება ოფიციალური სტატისტიკური მონაცემები აღნიშნული პრობლემის სიმძაფრის შესაფასებლად. თუმცა ამ ალტერნატივასაც აქვს სუსტი მხარეები: 1) საზოგადოებას უნდა ჰქონდეს ინფორმაცია მათი არსებობის შესახებ; 2) ასეთი ცენტრები ყველა ქალაქში ვერ იფუნქციებს; 3) ყველა მსურველს მასზე ხელი ვერ მიუწვდება, რადგან ადგილების რაოდენობა შეზღუდული იქნება.
4.2. კრიტერიუმების ან გადაწყვტილების წესების არჩევა
განხილული ალტერნატივების შეფასების კრიტერიუმებად გვესახება შემდეგი:
ღირებულება – რამდენად ხელმისაწვდომი იქნება აღნიშნული ალტერნატივის განხორციელება;
საიმედოობა – რამდენად მოხერხდება ალტერნატივის წარმატებულად განხორციელება;

სტაბილურობა – იმუშავებს თუ არა ჩვენ მიერ განხილული ალტერნატივა გარემოებების შეცვლის შემთხვევაში;
მოქნილობა – შესაძლებელი იქნება თუ არა მოცემული ალტერნატივის საშუალებით კიდევ სხვა მიზნების მიღწევა.

5. დასკვნა და რეკომენდაციები
5.1. დასკვნა და რეკომენდაციები
ზემოთ განხილული კრუტერიუმების მიხედვით ქალზე განხორციელებული ოჯახური ძალადობის ასაცილებლად უმჯობეს ალტერნატივად გვესახება შემდეგი: „ოჯახში ძალადობის აღკვეთის, ოჯახში ძალადობის მსხვერპლთა დაცვისა და დახმარების შესახებ“ კანონის მე-17 და მე-20 მუხლების ამოქმედება, რაც გულისხმობს, რომ სახელმწიფომ, საქართველოს შრომის, ჯანმრთელობისა და სოციალური დაცვის სამინისტროს სისტემის სახით, ოჯახში ძალადობის მსხვერპლნი უნდა უზრუნველყოს დროებითი საცხოვრებლით (თავშესაფარით) და შექმნას მოძალადეთა სარეაბილიტაციო ცენტრები. როგორც ხაშურის რაიონში ჩვენ მიერ განხორციელებულმა კვლევამ აჩვენა, საზოგადოების უმეტესი ნაწილი ამ პრობლემის გადაჭრაში სახელმწიფოს ჩარევას მიზანშეწონილად მიიჩნევს, რაც, უდავოდ, სამართალდამცავ ორგანოებში განხორციელებული წარმატებული რეფორმების გამოძახილს წარმოადგენს. ძალიან ხშირად ოჯახური ძალადობის მსხვერპლ ქალებს მუდმივ თავშესაფარზე მეტად რამდენიმე საათით მოძალადისაგან შორს ყოფნა ან მხოლოდ ფსიქოლოგიური დახმარება სჭირდებათ. ოჯახური ძალადობის მსხვერპლთათვის თავშესაფრების არსებობა ქალთა ადამიანის უფლებათა დაცვის სტრატეგიის მნიშვნელოვანი ელემენტია. ეს თავშესაფრები დროებით უსაფრთხო ადგილს სთავაზობენ ქალებს, რომელთაც აღარ სურთ ძალადობრივი ურთიერთობის გაგრძელება და სხვაგან წასასვლელი კი არ აქვთ. ძალადობის მსხვერპლთა თავშესაფარის არარსებობის გამო რეგიონებში საპატრულო პოლიციის თანამშრომლები გამოუვალ მდგომარეობაში ვარდებიან და ვერანაირ დახმარებას ვერ უწევენ ოჯახური ძალადობის მსხვერპლებს. ოჯახში ძალადობის მსხვერპლთა დროებითი თავშესაფარის გახსნასთან ერთად მოძალადეთა სარეაბილიტაციო ცენტრების ამოქმედება მოძალადეთა რიცხვის შემცირებას შეუწყობდა ხელს.
ამ ცენტრების ამოქმედების შემთხვევაში გვექნებოდა მასალა შემდგომი ანალიზისათვის, ამ სფეროში ცვლილებების მონიტორინგისა და დაცვის სისტემის შემდგომი დახვეწისათვის. სოციალური დახმარების სამსახური თუ ეფექტურად იმუშავებდა, შევძლებდით კანონის მოქმედება არა მხოლოდ რაოდენობრივი, არამედ ისეთი თვისობრივი მაჩვენებლებითაც შეგვეფასებინა, როგორიცაა კანონის მოქმედებისა და მსხვერპლთა რეაბილიტაციის ღონისძიებების ეფექტურობა. სრულყოფილი სტატისტიკა ხელს შეუწყობს პოლიტიკოსთა, სამართალდამცავთა, მედიის წარმომადგენელთა და, ზოგადად, საზოგადოების მიერ პრობლემის სწორ აღქმასა და არსებული სტერეოტიპების კითხვის ნიშნის ქვეშ დაყენებას.
უნდა ამოქმედდეს კანონით გათვალისწინებული ოჯახში ძალადობის მსხვერპლთა დროებითი საცხოვრებლი (თავშესაფარი) და მოძალადეთა სარეაბილიტაციო ცენტრები. პირველ ეტაპზე აღმოსავლეთ და დასავლეთ საქართველოში თითო-თითო თავშესაფარი შეძლება დაარსდეს, შემდეგ – ყველა რეგიონულ ცენტრში, რათა ყველა ქალს (და მათ შვილებს), რომელიც ძალადობრივი ურთიერთობისგან თავის დაღწევას გადაწყვეტს, ჰქონდეს თავშესაფარი.
დღემდე გადაუჭრელია პრობლემა: ჩაითვალოს თუ არა ოჯახური ძალადობა ორ ინდივიდს შორის არსებულ კერძო საკითხად, რომელიც საჭიროებს თერაპიასა და არა ჩარევას. მეტად რთულია ზღვრის გავლება, თუ სად მთავრდება „პირადი საქმე“ და სად იწყება დანაშაული, რომელიც დასჯას უნდა ითვალისწინებდეს. ამ მხრივ, საინფორმაციო კამპანიის უზრუნველყოფა მნიშვნელოვან წვლილს შეიტანდა პრობლემის გადაჭრაში.
ბიბლიოგრაფია
1. ოჯახური ძალადობა ქალზე – მრავალკომპონენტიანი კვლევა. საერთაშორისო სამართლებრივი სტანდარტები და უცხო ქვეყნების კანონმდებლობა ოჯახური ძალადობის სფეროში. კავკასიის ქალთა კვლევითი და საკონსულტაციო ქსელის პუბლიკაცია. თბილისი. 2006
2. Declaratio№ on the Elimi№ation of Violence agai№st Wome№ (Art. 1), UN General Assembly, A/RES/48/104. 23 February, 1994
3. საქართველო: ათასობით მდუმარე მსხვერპლი. ოჯახური ძალადობა ქალების მიმართ, საერთაშორისო ამნისტიის ანგარიში. თბილისი. 2006
4. ოჯახური ძალადობა ქალებისა და გოგონების წინააღმდეგ. საქართველოს ახალგაზრდა იურისტთა ასოციაცია. თბილისი. 2006
5. საქართველოს კანონი ოჯახში ძალადობის აღკვეთის, ოჯახში ძალადობის მსხვერპლთა დაცვისა და დახმარების შესახებ, 2006 წლის 25 მაისის მდგომარეობით
6. A framework for model legislatio№ o№ domestic violence, Report of the Special Rapporteur o№ viole№ce against women, its causes and co№seque№ces, Ms. Radhika Coomaraswamy, submitted i№ accorda№ce with Commission on Human Rights resolution http://www.unhchr.ch/Huridocda/Huridoca.nsf/0/0a7aa1c3f8de6f9a802566d700530914?Opendocument

__________________

1. ოჯახური ძალადობა ქალზე – მრავალკომპონენტიანი კვლევა. 

2. A framework for model legislatio№ o№ domestic viole№ce, Report of the Special Rapporteur on viole№ce against women, its causes and conseque№ces, Ms. Radhika Coomaraswamy, submitted in accordance with Commission onHuman Rights resolution, Sec.IV.

3. Declaration on the Elimi№ation of Violence against Women (Art. 1), UNGeneral Assembly, A/RES/48/104, 23 February, 1994.

მერი ლობჟანიძე
განათლება და სამყარო, ქუთაისი, 2008

1. პრობლემის აღწერა
1.1. განსახლება და დემოგრაფიული მდგომარეობა
საქართველო მულტიეთნიკური ქვეყანაა. 2002 წლის მოსახლეობის საყოველთაო აღწერის მიხედვით, ეთნიკურად ქართველები შეადგენენ მოსახლეობის საერთო რაოდენობის 83,8%-ს, ხოლო სხვა ეთნიკური ჯგუფები 15,2%-ს. ეთნიკური უმცირესობები მკვეთრად განსხვავდებიან ერთმანეთისგან რაოდენობით, განსახლების ტიპებით (კომპაქტური და დისპერსიული) და ქვეყნის საზოგადოებრივ ცხოვრებაში მათი ინტეგრაციის ხარისხით. ფაქტობრივ, არსებობს ოთხი რეგიონი, სადაც განსახლებული არიან უმცირესობათა წარმომადგენლები: აფხაზეთი, სამხრეთ ოსეთი, ქვემო ქართლი და სამცხე-ჯავახეთი. კომპაქტური განსახლების გარდა, საქართველოში გვხვდება ისეთი ეთნიკური ჯგუფების დისპერსიული განსახლებები, როგორებიცაა რუსები, ბერძნები, ქურთები, იეზიდები, ებრაელები, ასირიელები, უკრაინელები და სხვა. ეთნიკური უმცირესობების კომპაქტური განსახლებები ესაზღვრება მათ ეთნიკურ სამშობლოს. ასე, ქვემო ქართლის რეგიონი, სადაც კომპაქტურად სახლობენ ეთნიკურად აზერბაიჯანელები, ესაზღვრება სახელმწიფო აზერბაიჯანს, ხოლო ეთნიკურად სომხებით კომპაქტურად დასახლებული სამცხე-ჯავახეთი ესაზღვრება სახელმწიფო სომხეთს. ამ ფაქტმა შესაძლოა ხელი შეუწყოს სეპარატიზმსა და არალოიალობას ქართული სახელმწიფოსადმი.
1.2. საბჭოთა კავშირის რღვევა და საბჭოთა მემკვიდრეობა
1991 წელს საბჭოთა კავშირის დანგრევის შემდეგ საქართველომ მოიპოვა დამოუკიდებლობა. ძალდატანებითმა მიგრაციის კომუნისტურმა პოლიტიკამ არაერთი ეთნიკური პრობლემა დატოვა მემკვიდრეობად პოსტსაბჭოთა ქვეყნებში. საბჭოთა კავშირში საკომუნიკაციო ენას წარმოადგენდა რუსული ენა. საბჭოთა საგანმანათლებლო და ენობრივი პოლიტიკის შედეგად საქართველოში მცხოვრები ეთნიკური ჯგუფები – რუსები, სომხები, აზერბაიჯანელები, აფხაზები, ოსები, ბერძნები, ქურთები და სხვები გახდნენ რუსული პოლიტიკური და ენობრივი საზოგადოების ნაწილი. საბჭოთა კავშირის ნგრევამ და საქართველოს დამოუკიდებლობამ აუცილებელი გახადა ეთნიკურ უმცირესობებთან მიმართებაში განსხვავებული რეალობის შესაბამისი პოლიტიკა. საქართველომ აირჩია ლიბერალური გზა და მის ტერიტორიაზე მცხოვრებ ყველა მოსახლეს მიანიჭა საქართველოს მოქალაქეობა, თუმცა ეს „ნულოვანი“ პოლიტიკა არ აღმოჩნდა საკმარისი, რომ ქართულ სახელმწიფოს ლოიალობა მოეპოვებინა ეთნიკური უმცირესობების მხრიდან. საქმე ისაა, რომ ეთნიკურმა უმცირესობებმა ისე მიიღეს საქართველოს მოქალაქეობა, რომ მათ არ უთხოვიათ ამ ქვეყნის მოქალაქეობა. ამ ფაქტმა მნიშვნელოვანი გავლენა იქონია მულტილინგვური განათლების პოლიტიკის დაგეგმვასა და განხორციელების პროცესში. ყველა უმცირესობის წარმომადგენელს არ სურს იყოს ინტეგრირებული ქართულ საზოგადოებაში.
1.3. სახელმწიფო ენის არცოდნასთან დაკავშირებული პრობლემები
კონსტიტუციით, ქართული ერთადერთი სახელმწიფო ენაა საქართველოში (გარდა აფხაზეთისა). ეს არის საქართველოში არაქართველი მოსახლეობის საზოგადოებაში ინტეგრაციის დაბრკოლების მიზეზი. ქართული საზოგადოების ნაწილი არაქართველების მიერ ქართული ენის არცოდნას განიხილავს როგორც ქართული სახელმწიფოს უპატივცემულობას. ენობრივი პრობლემები იწვევს გაუცხოებას ქართული და არაქართული თემების ეთნოსთა შორის. სახელმწიფო ენის არცოდნის გამო სხვა ეთნოსის მოსახლეობის უმეტესობა გარკვეულ სირთულეებს აწყდება:
· არაქართველებს ექმნებათ პრობლემები სახელმწიფო დაწესებულებებთან მიმართებაში და შრომითი მოწყობის სფეროში.
· ენის არცოდნა ეთნიკური უმცირესობის წარმომადგენლებს ხელს უშლის მიიღონ გარკვეული სახის მომსახურება ან სამუშაო ადგილები.

· ენის არცოდნის გამო ისინი ვერ იღებენ ადეკვატურ ინფორმაცის ქვეყნის ცხოვრების სხვადასხვა ასპექტის შესახებ.

· არაქართველებს დაბრკოლებები ექმნებათ ქვეყნის სამოქალაქო და პოლიტიკურ ცხოვრებაში მონაწილეობისას.
ყოველივე ეს ნიშნავს, რომ ენის არცოდნა ხელს უშლის არაქართველებს, იყვნენ ქვეყნის აქტიური მოქალაქეები და გავლენა იქონიონ ქვეყნის განვითარების მიმართულებაზე. პრობლემები დაკავშირებულია გაუცხოებასა და ნდობის დეფიციტთან ქართულ და არაქართულ თემებს შორის, რასაც მნიშვნელოვნად უწყობს ხელს საერთო საკომუნიკაციო ენის არარსებობა.
1.4. სამცხე-ჯავახეთის მხარე
სამცხე-ჯავახეთი სამხრეთ-დასავლეთი საქართველოს ისტორიული მესხეთის ნაწილია. მხარეს სამხრეთიდან ესაზღვრება თურქეთი და სომხეთი, აღმოსავლეთიდან შიდა ქართლის რეგიონი, ხოლო ჩრდილოეთიდან იმერეთი. რეგიონის ცენტრი ქალაქი ახალციხეა. სამცხეჯავახეთის მხარე მოიცავს ახალციხის, ადიგენის, ასპინძის, ახალქალაქის, ბორჯომის, ნინოწმინდის ადმინისტრაციულ-ტერიტორიული ერთეულებს. რეგიონი გამოირჩევა როგორც ეთნიკური, ისე რელიგიური მრავალფეროვანებით.
ტერიტორიის ფართობი – 6,4 ათასი კვ. კმ.
ადმინისტრაციული ცენტრი – ქალაქი ახალციხე
მანძილი ადმინისტრაციულ ცენტრსა და თბილისს შორის – 207 კმ.
მოსახლეობის რიცხოვნობა 1/01/2006წ – 208 888
მათ შორის: ქალაქის – 67 642; სოფლის – 14 1246
მოსახლეობის სიმჭიდროვე 1/01/2006წ. – 1 კვ.კმ-ზე – 32 კაცი
მოსახლეობის მთლიანი რაოდენობიდან:
სულ დასაქმებულია – 110,4 ათ. კაცი. მათ შორის, დასაქმებულია ეკონომიკაში – 35,3 ათ. კაცი
უმუშევართა რიცხოვნობა – 15,1 ათ. კაცი
ქართველი – 42 % (87733 კაცი)
სომეხი – 56,4 % (117812 კაცი)
რუსი – 0,7 % (1462 კაცი)
ბერძენი – 0,2 % (417 კაცი)
აზერბაიჯანელი – 0,4 % (835 კაცი)
სხვა – 0,3 % (629 კაცი).

სამცხე-ჯავახეთის რეგიონში აღმასრულებელ ხელისუფლებას განახორციელებს საქართველოს პრეზიდენტის სახელმწიფო რწმუნებული. მისი ფუნქციაა უზრუნველყოს რეგიონში საზოგადოებრივი წესრიგის დაცვის კოორდინაცია, რესურსების მობილიზება, ადმინისტრაციულ-ტერიტორიული ერთეულების სოციალურ-ეკონომიკური განვითარების პროგრამების შემუშავებისა და განხორციელების ორგანიზება, ინვესტიციების მოზიდვისა და რეფორმების განხორციელების ხელშეწყობა, ადამიანის უფლებების დაცვა და სხვა. მხარეში ადგილობრივი თვითმმართველობა ხორციელდება წარმომადგენლობითი (საკრებულო) და აღმასრულებელი (გამგეობა, მერია) ორგანოების მიერ შემდეგი ადმინისტრაციულ-ტერიტორიულ ერთეულების (მუნიციპალიტეტები) მიხედვით:
ადიგენი – წარმომადგენლობითი (საკრებულო), აღმასრულებელი (გამგეობა)

ასპინძა – წარმომადგენლობითი (საკრებულო), აღმასრულებელი (გამგეობა)

ახალქალაქი – წარმომადგენლობითი (საკრებულო), აღმასრულებელი (გამგეობა)

ახალციხე – წარმომადგენლობითი (საკრებულო), აღმასრულებელი (გამგეობა)

ბორჯომი – წარმომადგენლობითი (საკრებულო), აღმასრულებელი (გამგეობა)
ნინოწმინდა – წარმომადგენლობითი (საკრებულო), აღმასრულებელი (გამგეობა)
სამცხე-ჯავახეთის მხარეში შრომითი რესურსები 125,5 ათას კაცს შეადგენს, რაც მოსახლეობის 60%-ს უდრის. აქედან დაუსაქმებელთა რაოდენობა დაახლოებით 15,1 ათასი, ანუ სამუშაო ძალის 12%-ია. ეკონომიკის დარგში დასაქმებულია 35,3 ათასი კაცი, ანუ დასაქმებულთა საერთო რაოდენობის 34%. დასაქმებულთა რიცხვში დიდი ხვედრითი წილი აქვს თვითდასაქმებულებს (59%), ეს არის, ძირითადად, სოფლის მოსახლეობა, ვისაც აქვს ერთი ან მეტი ჰექტარი მიწის ფართობი.
სამცხე-ჯავახეთის მხარეში ფუნქციობს უმაღლესი საგანმანათლებლო დაწესებულებები:
თბილისის სახელმწიფო უნივერსიტეტის ახალციხის ფილიალი (ამჟამად ახალციხის ინსტიტუტი);
თბილისის სახელმწიფო უნივერსიტეტის ჯავახეთის ფილიალი (ამჟამად ახალქალაქის უმაღლესი საგანმანათლებლო დაწესებულება – კოლეჯი);
გორის სახელმწიფო უნივერსიტეტის ბორჯომის ფილიალი;
ბორჯომის დამოუკიდებელი უნივერსიტეტი „თორი“.
სამცხე-ჯავახეთის მხარეში სასწავლო-აღმზრდელობით დაწესებულებათა რაოდენობა ასეთია: სკოლამდელი – 37, საბაზო ცხრაწლიანი – 54, სრული – 153.
2. პრობლემის მნიშვნელობა და შეფასება
2.1. რელიგია და კულტურა
სამცხე-ჯავახეთი როგორც ეთნიკურად, ისე რელიგიურად საქართველოს ერთ-ერთი ყველაზე ჭრელი რეგიონია. დაუზუსტებელი მონაცემებით აქ ცხოვრობენ გრიგორიანელები – 39%. მუსულმანები – 2,8%, კათოლიკეები (ქართველი და სომეხი კათოლიკეები) – 19%, დუხობორები – 0,4%, არატრადიციული აღმსარებლობის მიმდევრები – 1,4%. მე-16 საუკუნიდან სამი საუკუნის განმავლობაში სამცხე-ჯავახეთი თურქეთის ზეგავლენის ქვეშ იმყოფებოდა, რამაც ადგილობრივი მოსახლეობის ნაწილის გამაჰმადიანება გამოიწვია. დანარჩენმა მოსახლეობამ თავი კათოლიკურ ეკლესიას შეაფარა. რუსეთ-თურქეთის ომის შემდგომ, როდესაც რუსეთმა ე.წ. ახალციხის საფაშოს ნაწილი მიიერთა, მუსულმანი მოსახლეობის უმეტესი ნაწილი თურქეთის ტერიტორიაზე გადასახლდა. 1924-1930 წლებში მათი ადგილი პასკევიჩის მიერ სამცხე-ჯავახეთში ერზრუმიდან და ყარსიდან მასობრივად ჩამოსახლებულმა ლტოლვილმა სომხებმა დაიკავეს.
მე-19 საუკუნეში რუსეთის იმპერიაში მართლმადიდებლურმა ეკლესიამ დაიწყო სექტანტების დევნა. 1834-41 წლებში საქართველოს ტერიტორიაზე ნინოწმინდის რაიონში იძულებით გადმოასახლეს განსხვავებული სარწმუნოების ასობით ოჯახი ტამბოვის გუბერნიიდან და ვოლგისპირეთიდან, მეტწილად დუხობორები და მალაკნები (რუსული ეკლესიიდან გამოყოფილი სექტები). მათ თავიანთ საცხოვრებელ ადგილებს რუსული სახელები უწოდეს: ბოგდანოვკა, ორლოვკა, გორელოვკა, ტამბოვკა, ეფრემოვკა, რადიონოვკა.
სამცხე-ჯავახეთში მკვეთრი ცვლილებები მოსახლეობის რელიგიული შემადგენლობის მხრივ 1944 წელს მოხდა, როცა სტალინის მიერ აქედან გადასახლებულ იქნა მუსულმანი მოსახლეობა, მათი ადგილი კი საქართველოს სხვა რეგიონიდან (ძირითადად, იმერეთიდან და რაჭიდან) ჩამოსახლებულებმა მართლმადიდებელი სარწმუნოების ქართულმა მოსახლეობამ დაიკავა.
სამცხე-ჯავახეთში ქართველი მუსულმანების (აჭარლების) ჩამოსახლება ჯერ კიდევ საბჭოთა პერიოდში, 50-იანი წლების ბოლოს დაიწყო, მეზობელი ხულოს რაიონიდან ადიგენის რაიონის მაღალმთიან სოფლებში. 80-იანი წლების დასაწყისში მთიან რაიონებში მეწყერული მოვლენების გამო დაზარალებული აჭარელი მოსახლეობა ხელისუფლებამ ასპინძის, ახალქალაქის და ნინოწმინდის რაიონებშიც ჩაასახლა. რეგიონისათვის ეთნიკურ-რელიგიური სიჭრელე განპირობებულია მისი გეოგრაფიული მდებარეობით და ისტორიული ფაქტორებით. იგი ხშირად იყო მეზობელი სახელმწიფოების აგრესიისა და დავის ობიექტი. შედეგად იცვლებოდა მოსახლეობის ეთნიკური და რელიგიური შემადგენლობა. გარდა ამისა, რეგიონი ისტორიულ სავაჭრო გზაზე მდებარეობდა, რაც თავისთავად ხელს უწყობდა რეგიონში სხვადასხვა ეთნოსისა და აღმსარებლობის ხალხის მიგრაციას.
კომპაქტური დასახლების ადგილებში დღესაც შეიმჩნევა სხვადასხვა ეთნიკური და რელიგიური ჯგუფების თვითიზოლაცია, რის საფუძველზეც მათ შორის ურთიერთობა გაუარესდა. ხელისუფლების “დაბალანსებული” პოლიტიკის შედეგად სამცხე-ჯავახეთში არსებული ეთნიკური და რელიგიური კონფლიქტები ერთგვარ „მთვლემარე მდგომარეობაში“ გადავიდა, რაც, სინამდვილეში, რეგიონში ნელი მოქმედების ნაღმად გადაქცევას ნიშნავს. მართლმადიდებლები არსებულ რელიგიურ უთანხმოებებზე საუბრობენ და თავს დაზარალებულად მიიჩნევენ. ადგილობრივი საზოგადოება მიიჩნევს, რომ საჭიროა, ერთად დასხდნენ სომეხი და ქართველი ეროვნების წარმომადგენლები, ექსპერტები და ბოლოს და ბოლოს გადაწყვიტონ ყველა ის საკითხი, რომელიც იწვევს გაუგებრობას. ეს ეხება ისტორიულ ძეგლებს, ტერიტორიებს, სადაც განლაგებულია ძველი ეკლესია-მონასტრები და სხვა. ადგილობრივი მოსახლეობის მოთხოვნაა, რომ ხელისუფლებამ გამოიჩინოს გულისხმიერება და ორი ერის საუკუნოვან ურთიერთობებს ჩრდილი არ მიაყენოს.
არაქართველ მოსახლეობას სახელმწიფო ენის არცოდნა ხელს უშლის სულიერი და ინტელექტუალური პოტენციალის რეალიზებაში და ავტომატურად იწვევს მათ იზოლირებას. ქართველებსა სახელმწიფო ენის სწავლების პრობლემები სამცხე-ჯავახეთში და არაქართველებს შორის საკომუნიკაციოდ სახელმწიფო ენის ნაცვლად რუსული ენის გამოყენება აკნინებს სახელმწიფო ენის ცოდნის კონსტიტუციურ ვალდებულებას იმ არაქართველთა თვალში, რომლებმაც არ იციან ქართული ენა.
3. პრობლემის ფორმულირება
3.1. გაუცხოება და ურთიერთუკმაყოფილება ეთნიკურ ჯგუფებს შორის
ენა კულტურის განუყოფელი ნაწილია. სხვადასხვა ეთნოსს შორის ენის არცოდნა კონფლიქტის წარმოშობის ერთ-ერთი მთავარი მიზეზია. ერთმანეთთან საკომუნიკაციო ენის არქონა ხშირად იწვევს გაუგებრობას და აღვივებს „უნდობლობას“ სხვადასხვა ეთნიკურ ჯგუფს შორის. ამ თვალსაზრისით, დღეს რეგიონში არსებული პრობლემები, ძირითადად, ასე შეიძლება დავაჯგუფოთ:
· ეთნიკური პრობლემები
· არაეფექტური კომუნიკაცია (სახელმწიფო ენის არცოდნა)

· რელიგიური პრობლემები
· ხელისუფლებასთან დამოკიდებულების პრობლემები
· “თურქი მესხების” პრობლემა
საბჭოთა ხელისუფლების პერიოდში სამცხე-ჯავახეთში დომინირებდა რუსული ენა, საქმის წარმოება სახელმწიფო დაწესებულებებში ქართულთან ერთად რუსულ ენაზეც ხდებოდა. სხვადასხვა ეროვნების წარმომადგენლებისთვისაც საკონტაქტო ენა, ირითადად, რუსული იყო. ბავშვები დადიოდნენ რუსულ სკოლებში და უმაღლესი განათლების მისაღებადაც უფრო მეტად უსეთში მიდიოდნენ. 1990 წელს, როდესაც საქართველომ აღადგინა დამოუკიდებლობა, საქმის წარმოება გადავიდა ქართულ ენაზე, უფრო აქტუალური გახდა სახელმწიფო ენის, ქართულის ოდნა და ბევრ არაქართველს შეექმნა ენის არცოდნით გამოწვეული პრობლემები. მას შემდეგ, რაც საქართველოს ახალი კონსტიტუციის მიხედვით ქართული ენა გამოცხადდა სახელმწიფო ნად, რუს უმცირესობათა წარმომადგენლებს ეთნიკური ნიშნით ისკრიმინაციის განცდა გაუჩნდათ. დღეს, საბჭოთა კავშირის აშლის შემდეგ, რუსული ენა თანდათანობით კარგავს „უპირატეს პოზიციას“, განსაკუთრებით, ქართულენოვან მოსახლეობაში. სომხური მოსახლეობის უმეტესი ნაწილი კვლავ რუსეთზეა ორიენტირებული: სომეხი ახალგაზრდები თითქმის არ ფლობენ ქართულს, მათთვის საკონტაქტო ენა რუსულია. ქართველი ახალგაზრდები, რომლებიც თავის მხრივ არ ფლობენ სომხურენას, პრიორიტეტულად ინგლისურის ან გერმანული ენის შესწავლას მიიჩნევენ. ერთმანეთთან საკომუნიკაციო ენის არცოდნა ხშირად იწვევს გაუგებრობებს, უნდობლობას და შუღლის გაღვივებას. თუ არაფერი შეიცვალა, ათი წლის შემდეგაც ამ ორი ეთნიკური ჯგუფის წარმომადგენლები ვერ მოახერხებენ ერთმანეთთან ურთიერთობას, რაც საკმაოდ სერიოზულ პრობლემებს შექმნის რეგიონში.
არაქართულ რეგიონებში დღესაც „ოფიციალური“ სამუშაო ენა მაინც რუსულია, ეს გამოწვეულია არა ეთნიკური თვითშეგნების იმპერატივით, არამედ, უბრალოდ, საკომუნიკაციო მოთხოვნილებით. თუმცა, ბოლო ხანებში იზრდება ქართული ენის საჭიროების განცდა. საქართველოში მცხოვრები მრავალი არაქართველი, განსაკუთრებით, დიდ ქალაქებში, ფლობს ქართულს, მაგრამ არაქართველებით კომპაქტურად დასახლებულ საზღვრისპირა რეგიონში – სამცხე-ჯავახეთში ოფიციალური ანუ სახელმწიფო ენის ცოდნის პრობლემა ისევ მწვავედ დგას.
სომხური მოსახლეობის დიდ ნაწილს საკმაოდ უჭირს ქართულ ენაზე  საყველპურო საუბარიც კი, რომ არაფერი ვთქვათ წერა-კითხვასა და სახელმწიფო სამსახურებში საქმის წარმოებისთვის საჭირო ცოდნის დონე ზე; ეს განსაკუთრებით მწვავედ იგრძნობა სოფლებში. ქართული ენის ცოდნა აუცილებელია არა მარტო ქალაქში, არამედ სოფელში მცხოვრები ეთნიკური სომხებისათვისაც.
სომხურ მოსახლეობას, გარკვეულწილად, აქვს ინფორმაცია ენის სპეციალური კურსების შესახებ, მაგრამ აღნიშნავენ, რომ ის ყველასთვის არ არის ხელმისაწვდომი.
ახალციხის სომხური მოსახლეობის ნაწილი ხედავს ქართული ენის ცოდნის აუცილებლობას და ცდილობს ენის შესწავლას. ახალქალაქისა და ნინოწმინდისაგან განსხვავებით, ახალციხის რაიონი „ქართულ-სომხურია“ (ქართველი 59,6%, სომეხი 36,6%), რაც ქართული ენის ცოდნის საჭიროებას უფრო აუცილებელს ხდის. უფროსი თაობა არ ფლობს ქართულ ენას „იმიტომ, რომ კომუნისტების დროს არ იყო ამის საჭიროება“. არსებობს მოსაზრებაც, რომ ქართული ენის ცოდნა სომხური მოსახლეობისთვის აუცილებელი არ არის, „თუ ადამიანი ცხოვრობს სომხურ სოფელში, სახელმწიფო ენის სწავლების პრობლემები სამცხე-ჯავახეთში მას არანაირი პროექტი არ უშველის და არც არის ამის საჭიროება, 40 წლის ზემოთ, ვინაიდან იგი თავს გრძნობს პატარა სომხეთში“. ქართული მას ბაზარში თუ სჭირდება.
„სომხები ვითხოვთ შეღავათებს მისაღებ გამოცდებზეც, რადგან ქართული ენის უცოდინარობის გამო, ჩვენ არათანაბარ პირობებში ვიმყოფებით ქართველ აბიტურიენტებთან“ (ახალციხე, 25 წლის სომეხი ქალი).
„რატომ უნდა იყენებდნენ ადამიანები ქართულ ენას ან სხვა ენას, როცა ისინი აზროვნებენ მშობლიურ ენაზე. ვთქვათ, სომეხი აზროვნებს სომხურად, რატომ უნდა გადმოსცეს მან თავისი აზრები სხვა ენაზე, თუნდაც ეს იყოს სახელმწიფო ენა“ (ახალციხე, 24 წლის სომეხი მამაკაცი).
აღსანიშნავია, რომ სახელმწიფო ენის ცოდნის საჭიროება, სომხური მოსახლეობის ერთი ნაწილისათვის ასოცირდება სამსახურთან სახელმწიფო სექტორში ან სწავლასთან უმაღლეს სასწავლებლებში, სადაც არის კონკურენცია ადგილის დასაკავებლად და, შესაბამისად, ენის ცოდნა მნიშვნელოვანი ფაქტორია. ქართული ენის ცოდნის საჭიროებას ახალციხელი სომხების' ერთი ნაწილი აშკარად ხედავს თუნდაც „წარმატებული ბიზნესისათვის“.
ახალქალაქის რაიონის მოსახლეობა ნაკლებ განიცდის სახელმწიფო ენის უცოდინარობას:
„მოსულებმა არ იციან სომხური, ხოლო ადგილობრივებმა არ ვიცით ქართული, ჩვენთან კი ძირითადი ენა სომხურია“. (ახალქალაქი, 37 წლის სომეხი მამაკაცი).
„რატომ უნდა ვისწავლო ქართული ენა? სომხური ხომ ვიცით. ვისაც უნდა, მოვიდეს და სომხურად მელაპარაკოს. მე ახალქალაქიდან გარეთ არ გავდივარ, თუ წავედი ისიც ერევანში“ (42 წლის სომეხი მამაკაცი).
„ჩვენ აქ მაცხოვრებელი სომხები უმცირესობა კი არ ვართ, არამედ უმრავლესობა, რატომ უნდა ვიცოდეთ ჩვენ ქართული? მათ კი არ უნდა იცოდნენ სომხური?“ (25 წლის მამაკაცი, ახალქალაქი).
ახალქალაქის სომხური მოსახლეობის მხოლოდ მცირე ნაწილი გამოთქვამს „წუხილს“ ქართული ენის არცოდნის გამო და ამაში, ძირითადად, ადგილობრივ ქართველებს და არასწორ სახელმწიფოებრივ მიდგომას ასახელებს.
„მათთვის, ქართველებისთვის მომგებიანია ის, რომ ჩვენ არ შევისწავლოთ ქართული სახელმწიფო ენა. ჩვენს მაგივრად ისინი იმუშავებენ“ (32 წლის სომეხი მამაკაცი, ახალქალაქი).
„უკიდურეს შემთხვევაში რუსული მაინც გამოიყენონ, რადგან ჩვენ ყველამ ვიცით რუსული. თანდათან გადავდივართ ქართულზე. არ მოგვთხოვონ, შენ უნდა იცოდე ქართულიო, დაგვეხმარონ მაინც“ (36 წლის სომეხი ქალი, ახალქალაქი).
სახელმწიფო ენის „აუცილებელი საჭიროება“ გარკვეულ აგრესიას იწვევს ჯავახეთის მოსახლეობაში და ისინი თავის დაცვის ძალოვან მეთოდებსაც არ გამორიცხავენ.
„მომავალშიც თუ ასე გაგრძელდება (იგულისხმება ჩინოვნიკებისათვის სახელმწიფო ენის ცოდნის აუცილებელი მოთხოვნა), მაშინ მოვუწოდებთ ყველა ადგილობრივს, გამოიყენონ მხოლოდ თავიანთი მშობლიური, სომხური ენა და პროკურატურამ და სხვა ორგანოებმა არ უპასუხონ განცხადებას დათქმულ დროში. ეს ფაქტი მაშინვე აღიქმება როგორც ადამიანთა უფლებების დარღვევა და მაშინ ვნახოთ, როგორ შეძლებენ ჩამოსულები აქ მუშაობას“ (46 წლის სომეხი მამაკაცი, ნინოწმინდა). 

„აფხაზეთი და ოსეთი ფეხზე დადგნენ, მიაყენეს რა უსიამოვნება სახელმწიფოს და ამით მიეცათ საშუალება გამოეყენებინათ საკუთარი ენა საქმის წარმოებაში კანონის საფუძველზე. მათ აღარ აკრიტიკებენ ქართული ენის არცოდნის გამო. ის კი არა, უფლებებიც გაუფართოვეს. ჩვენც ასე უნდა მოვიქცეთ, მით უმეტეს, ჩვენ კიდევ 100 ათასზე მეტი ვართ [იგულისხმება სამცხე-ჯავახეთის რეგიონი]“ (52 წლის სომეხი მამაკაცი, ახალქალაქი).
როგორც ჩანს, სომხური მოსახლეობის ამ ნაწილისათვის მშობლიური ენის განცდა იმდენად ძლიერია, სახელმწიფოებრიობისა კი იმდენად სუსტი, რომ სახელმწიფო ენის დამკვიდრება, მათმიერ ექსპანსიად აღიქმება.
სხვადასხვაგვარია ენის ცოდნისადმი დამოკიდებულება ადიგენის რაიონში, სადაც სომხური მოსახლეობა, ძალზედ მცირერიცხოვანია (5,2%). ადიგენის რაიონის სომხური მოსახლეობა ერთბაშად არ ჩასახლებულა; ისინი, როგორც სხვადასხვა დარგის სპეციალისტები და ხელოსნები, 1940-იანი წლების მიწურულიდან შემოდიოდნენ მეზობელი რაიონებიდან, მკვიდრდებოდნენ და ქართულ გარემოში მოხვედრილები ხშირად შერეულ ოჯახებსაც ქმნიდნენ. მათ არა აქვთ კომპაქტური დასახლებები, რამაც გამოიწვია მათი მაქსიმალური ინტეგრაცია ქართველებთან.
აქ ქართველები სახელმწიფო ენის შესწავლის შესახებ ერთსულოვანნი არიან; მათი აზრით, სახელმწიფო ენის ცოდნა ყველასათვის სავალდებულოა.
სახელმწიფო ენის სწავლების პრობლემები სამცხე-ჯავახეთში ქართული მოსახლეობის ნაწილი ხედავს სომხური მოსახლეობის ინტერესს ქართული ენის მიმართ და, გარკვეულწილად, სახელმწიფოს „ადანაშაულებს“, რომ სომხური მოსახლეობა“ ნაკლებ ინტერესს“ იჩენს ქრთულის შესწავლის მიმართ.
„ალბათ, სომხური მოსახლეობა სახელმწიფოს მხრიდან ვერ ხედავს საკმარის მოტივაციას ან ვალდებულებას, სამაგიეროდ, ჩვენ ქართველებს გვავალდებულებენ ვიცოდეთ ინგლისური, ვინაიდან ისე დღეს სამსახურში დამლაგებლადაც კი არ მიგიღებენ“ (45 წლის ქართველი ქალი, ახალციხე).
ამ ბოლო დროს ახალციხეში შეიმჩნევა ტენდენცია, რომ მასწავლებლები და ექიმები სწავლობენ ქართულს. ეთნიკური ქართველები, რომლებიც ცხოვრობენ სომხური მოსახლეობის კომპაქტური დასახლების ცენტრში, სადაც სომხური მოსახლეობა რაოდენობრივად ჭარბობს ქართულს, აცხადებენ, რომ პრობლემებიაქვთ სომხურენოვან მოსახლეობასთან.
„რადგან ჩვენ ქართველები ახლქალაქში უმცირესობაში ვართ, ეს მე მიქმნის პრობლემებს, მაგრამ ქართული ენის ცოდნის გამო ვიშოვე სამსახური, იმიტომ, რომ ფილოლოგი ვარ და ქართული ენის სწავლება აქ უმრავლესობას სჭირდება. მე გამიმართლა იმაში, რომ ქართული ვიცი და არა იმაში, რომ ქართველი ვარ. მე რომ ეკონომისტი ვყოფილიყავი, სამსახურში არავინ მიმიღებდა, იმიტომ რომ ქართველი ვარ, მოდით, ნუ დავხუჭავთ თვალებს“ (28 წლის ქართველი ქალი, ახალქალაქი).
სომხური მოსახლეობის ნაწილი თავს სრულფასოვან მოქალაქედ მიიჩნევს და აღნიშნავს, რომ ქართველებმა და სომხებმა ერთობლივად უნდა მოაგვარონ არსებული პრობლემები.
“პიროვნულად ძალიან დაფასებული ვარ. სკოლაში შეამცირეს ქართველი პედაგოგი და მე დამტოვეს ე.ი. დამიფასეს ამაგი” (52 წლის სომეხი ქალი, ახალციხე).
„საქართველოში ქართველი უფრო არ არის დაცული, ვიდრე სხვა ერი. ჩვენში აგრესიას იწვევს ის ფაქტი, რომ სხვა ეროვნების ხალხი უფრო დაცულია, ვიდრე ჩვენ“ (25 წლის ქართველი მამაკაცი, ადიგენი).
საქართველოს ხელისუფლების არამდგრადი დამოკიდებულება უმცირესობისადმი, საერთო სახელმწიფოებრივი პოზიციის უქონლობა და ის, რომ ზოგიერთი პოლიტიკური წრეები ამჯობინებენ, საერთოდ, არ შეეხონ ეთნიკურ უმცირესობათა პრობლემებს, იწვევს ქართულ მოსახლეობაში გაღიზიანებას და ხშირად აგრესიასაც კი.
„შევიდნენ და ნახონ მოხელეები რომელიმე ორგანიზაციაში, რომლებსაც დაკავებული აქვთ თანამდებობები, თუ ფლობენ ქართულ ენას. პირიქით, ახალქალაქში იმის პრობლემაა, რომ ხარ ქართველი. მათ სრულ იგნორირებას უკეთებენ, რადგან ბოლოს ისეთი ტენდენცია ჩამოყალიბდა, რომ აშკარად იგრძნობა, საქართველოს ხელისუფლებას არ აინტერესებს, დაიცვას თავისი ერის წარმომადგენლები. ქართველი საქართველოში, ჯავახეთში, თავს ვთვლი ეთნიკური უმცირესობის წარმომადგენლად“ (ქართველი მამაკაცი 40 წლის).
არსებობს რამდენიმე მოსაზრება. „საქართველოს განათლების სამინისტრო არ ცდილობს, რომ სკოლებში სწავლება მიმდინარეობდეს ნორმალური, დახვეწილი პროგრამით. უნდა დააინტერესონ არაქართველები ენის სწავლებით. რატომ არ უნდა აინტერესებდეს ჩვენს მთავრობას, რომ არაქართულენოვანი სკოლებისთვის თვითონ დაბეჭდონ სასკოლო წიგნები. მაგალითად, ხომ შეუძლია ხომხური სკოლებისთვის გამოსცეს წიგნები. ამით ხალხის ნდობასაც მოიპოვებს და ქართული ენის მიმართ მეტი მონდომება გაუჩნდებათ. განათლების სამინისტრომ უნდა შეიმუშაოს ისეთი სასკოლო მეთოდიკა, რომ ხალისით ისწავლონ და იგრძნონ სახელმწიფო ენის ცოდნის აუცილებლობა“ (სომეხი ქალი, 27 წლის).
„ჯავახეთის ზოგიერთი მაცხოვრებლის აზრი ასეთია – ჩვენ სომეხი მოსახლეობა ვართ ბევრნი, ამიტომ სომხურ ენაზე უნდა იქნეს საქმის წარმოება. რაც შეეხება თბილისში გასაგზავნ საქმიან ქაღალდებს, დაიქირაონ მთარგმნელები და გადაათარგმნონ (ახალქალაქი, მამაკაცი 29 წლის).
4. პრობლემის გადაჭრის გზები
საქართველოს ხელისუფლების არამდგრადი დამოკიდებულება უმცირესობებისადმი, საერთო სახელმწიფოებრივი პოზიციის უქონლობა და ის, რომ ზოგიერთი პოლიტიკური წრეები ამჯობინებენ, საერთოდ არ შეეხონ ეთნიკურ უმცირესობათა პრობლემებს, იწვევს მოსახლეობაში გაღიზიანებას და ხშირად აგრესიასაც კი.
პრინციპული ცვლილებები ქართულმა სახელმწიფომ შიდა პოლიტიკის ყველა სფეროში უნდა განახორციელოს, რომ ქვეყანას მომავლის პერსპექტივა დაისახოს.
განათლების და კულტურის სამინისტროები უნდა იყვნენ პასუხისმგებელნი იმაზე, რომ ეროვნული უმცირესობისათვის გათვალისწინებული საშუალო სკოლებისა და უმაღლესი სასწავლებლების საწავლო პროგრამები არ ეწინააღმდეგებოდეს საერთო სახელმწიფოებრივ სასწავლო პროგრამას. აუცილებელია მომზადდეს ისტორიის ისეთი სახელმძღვანელოები, სადაც დაბალანსებული სახით იქნება წარმოდგენილი, ეთნიკური უმცირესობისა და ეთნიკურად ქართული მოსახლეობის ამ ეტაპზე წინააღმდეგობრივი შეხედულებები ჯავახეთის, ქვემო ქართლის, აზერბაიჯანის და მთლიანად საქართველოს წარსულზე.
ჯავახეთში არის გარკვეული სოფლები, სადაც საქმიანი საბუთების წარმოება სომხურ ენაზე ხდება. ამიტომ აუცილებელია ეტაპობრივად განხორციელდეს გარკვეული ქმედებები, რათა სკოლებში ამაღლდეს ქართული ენის სწავლების დონე, გახშირდეს კულტურული ღონისძიებები, ხშირად ტარდებოდეს სკოლებში სხვადასხვა შეხვედრა. უნდა გავაღვივოთ მათში სწავლების ხალისი, დაინტერესება.
არ უნდა კეთდებოდეს აგრესიული განცხადებები: „თუ არ იცით ქართული ენა, ვერ იმუშავებთ სახელმწიფო სამსახურში”. არაქართველებმა უნდა შეიგნონ, რომ უნდა იცოდე იმ სახელმწიფოს ენა, რომელწიც ცხოვრობ. ამას მნიშვნელობა არა აქვს, საქართველოა ეს თუ სხვა ქვეყანა. სანამ ამას არ მივაღწევთ, ძნელია ილაპარაკო ენის დაცვაზე და სწავლებაზე.
არაქართულენოვან სკოლებში უნდა გაძლიერდეს ქართული სწავლება. განსაკუთრებული ყურადღებას მოითხოვს საქართველოს ისტორია. უნდა შეიქმნას კვალიფიციური და პოლიტიკურად კორექტული სახელმძღვანელო.
სახელმწიფომ მხოლოდ უნდა უზრუნველყოს მოქალაქეების თანაბარი უფლებები, მათ შორის, სახელისუფლებო სტრუქტურებში მონაწილეობის ასპექტში.
საერთაშორისო ორგანიზაციების აქტივობა ჯავახეთში პროტესტს არ იწვევს. პირიქით, ხორციელდება საგანმანათლებლო, ეკონომიკური სამოქალაქო საზოგადოების ფორმირებაზე ორიენტირებული პროექტები. ამით მოსახლეობას მიეცა შანსი თავისი აზრი და შეხედულებები წარმოაჩინოს და დააფიქსიროს შეძლებისდაგვარად.
5. დასკვნები და რეკომენდაციები
ენობრივი პოლიტიკა ქვეყნის პოლიტიკის უმნიშვნელოვანესი საკითხია. ხშირ შემთხვევაში ქვეყნის ენობრივი პოლიტიკა პირდაპირაა მიბმული ქვეყნის ეკონომიკურ პოლიტიკასთან და ეკონომიკური პოლიტიკის კონტექსტიდან გამომდინარეობს. საქართველოს რეალობაშიც ენობრივი პოლიტიკა ერთ-ერთი უმნიშვნელოვანესია ქვეყნის სტრატეგიული განვითარებისთვის და, შესაბამისად, კომპლექსურ და ერთიან მიდგომას მოითხოვს.
სამცხე-ჯავახეთში პრობლემები საკმაოდაა დაგროვილი, მათ შორის, აქტუალურია ქართული ენის შესწავლის საჭიროება და აუცილებლობა. რეგიონის მოსახლეობა აშკარად აცნობიერებს და ცდილობს კიდეც შეისწავლოს ის, ვინაიდან სწორედ სახელმწიფო ენის სათანადო დონე დაუფლებაში ხედავს მრავალი პრობლეზე მის გადაწყვეტას და პიროვნული განვითარების პერსპექტივას. ქართული ენის ცოდნამ, კონსტიტუციურის გარდა, პრაქტიკული მნიშვნელობაც შეიძინა, რაც განსაკუთრებით ნათლად ჩანს ადიგენისა და ახალციხის რაიონების მაგალითზე. ახალციხის რაიონში სომხური მოსახლეობის ერთი ნაწილი, ქართული ენის სწავლების ხარისხისა და მეთოდების გაუმჯობესებასაც კი ითხოვს. ამავე დროს, მიაჩნიათ, რომ სახელმწიფო ენის შესწავლა ასაკოვანთათვისაც არის საჭირო, ვინაიდან ისინი თავს გრძნობენ პატარა სომხეთში. ადიგენის რაიონში, სადაც სომხური მოსახლეობა მაქსიმალურადაა ინტეგრირებული ქართულ გარემოში, ენის უცოდინრობის პრობლემა არ დგას. ამავე დროს, მათთვის არც მშობლიური სომხური ენის შეწავლისა და შენარჩუნების პრობლემაა. ბავშვები სომხურ სკოლაში სწავლობენ.
რეგიონის სომხური მოსახლეობის სხვა ნაწილი, განსაკუთრებით, ახალქალაქისა და ნინოწმინდის რაიონებში, სადაც მათი რაოდენობა მკვეთრად აღემატება ქართველებისას, საჭიროდ არ მიიჩნევს ქართული ენის შესწავლას. „საბჭოური ტრადიციისამებრ“, საკომუნიკაციოდ უპირატესობას რუსულს ანიჭებენ. მათთვის „ძირითადი“ ენა სომხურია, ხოლო სხვებთან საკომუნიკაციო – რუსული. აქ მცხოვრებ ქართველებს „თავისიანებად“ მიიჩნევენ, ვინადან ყველა მათგანმა იცის სომხური, ხოლო „ჩამოსულ“ ქართველებთან მათ პრობლემები აქვთ: „მათ არ იციან ადგილობრივი სომხური ენა“. ეს განპირობებულია არა მარტო ქართულ-სახელმწიფოებრივი დამოკიდებულებით ეთნიკურ უმცირესობათა პრობსახელმწიფო ენის სწავლების პრობლემები სამცხე-ჯავახეთში ლემებისადმი, არამედ, გარკვეულწილად, მოსაზღვრე სახელმწიფოს, სომხეთის ლინგვისტური და კულტურული სივრცის გავლენითა და ზოგიერთი პოლოტიკური წრის სეპარატისტული იდეოლოგიითაც. ქართული ენის დამკვიდრება „ასიმილაციის მცდელობად“ და „უფლებების დარღვევად“ აღიქმება, რაც იწვევს მათი მხრიდან წინააღმდეგობას ქართულის, როგორც სახელმწიფო ენის, დამკვიდრებისადმი. ზოგ შემთხვევაში აგრესიასაც კი.
სამცხე-ჯავახეთის ქართული მოსახლეობა ერთსულოვანია სახელმწიფო ენის ცოდნის შესახებ და მიაჩნია, რომ ქვეყნის ყველა მოქალაქე ვალდებულია იცოდეს იგი, მიუხედავად ეთნიკური კუთვნილებისა. ქართული მოსახლეობის ერთი ნაწილი ლოიალურია არაქართული მოსახლეობის მიერ ქართული ენის არცოდნისადმი და თვლის, რომ ქართულის შესასწავლად „სახელმწიფო არ უქმნის მათ სათანადო პირობებს და მოტივაციას“. მოსახლეობის სხვა ნაწილის აზრით კი, ქართული ენის არცოდნით არაქართველები პრობლემებს უქმნიან როგორც საკუთარ თავს, ისე ქართველებსაც.
ისინი ქვეყნის ღირსების შელახვად აღიქვამენ, როცა ქალაქში ქართულენოვანი აბრების ნაცვლად არაქართულ აბრებს ხედავენ. წუხან, რომ ქართულად მხოლოდ ოჯახში შეუძლიათ საუბარი; „თუ არ იცი სომხური, სამსახურში არ მიგიღებენ“. აქვთ განცდა, რომ „სხვა სახელმწიფოში ცხოვრობენ“ და „თავი უმცირესობად“ წარმოუდგენიათ. ხელისუფლებისაგან მიტოვებული არიან და საკუთარ სამშობლოში ვერ გრძნობენ მოქალაქისათვის „დამახასიათებელ სიამაყეს“.
ეს და სხვა მრავალი ფაქტორი აისახება სამცხე-ჯავახეთში მცხოვრები მოსახლეობის ნაწილის დამოკიდებულებაში ხელისუფლებისადმი. აქ ვერ „გრძნობენ“ თავს ქვეყნის მოქალაქედ, არა მარტო უმცირესობების წარმომადგენლები, არამედ უმრავლესობის წარმომადგენლებიც. ორივე მხარე ჩივის ხელისუფლების მხრიდან უყურადღებობაზე; თუ ერთი მხარე სახელმწიფოს მხრიდან უყურადღებობას „ეთნიკურ წარმომალობას“ აბრალებს, მეორე მხარე აღნიშნავს „გადამეტებულ ყურადღებას“ უმცირესობისადმი. ამ ჯგუფების ჩაკეტილობა, დიალოგისა და ინფორმაციის დეფიციტი განაპირობებს ერთი და იმავე პრობლემების სხვადასხვანაირ ხედვას.
ერთნაირი უარყოფითი დამოკიდებულება დააფიქსირეს „თურქი მესხხების“ რეპატრიაციის პრობლემებისადმი, როგორც ქართული, ისე სომხური მოსახლეობის უმრავლესობამაც. მათი აზრით, ქვეყანა მათი ჩამოსახლებით ახალ პრობლემებსა და კონფლიქტურ სიტუაციებს დაუმატებს სამცხე-ჯავახეთს.
თითქმის ერთნაირად უარყოფითი შეხედულება აქვთ სხვადასხვა რაიონში მცხოვრებ სხვადასხვა ეთნოსის „რელიგიურ უმრავლესობებს“ არატრადიციული რელიგიის მიმდევრებთან მიმართებაში, განურჩევლად მათი ეთნიკური კუთვნილებისა და რელიგიური ჯგუფის სიდიდისა.
სამცხე-ჯავახეთის როგორც ქართულ, ისე არაქართულ მოსახლეობაშიც გამოიკვეთა ჯგუფი, რომელთა აზრით, ენობრივი, ეთნო-რელიგიური და სხვა პრობლემების გადასაწყვეტად აუცილებელია, აქ მცხოვრებმა ყველა ეთნოსმა გადადგას ურთიერთშემხვედრი ნაბიჯები, დაუშვას კომპრომისები, რათა ერთობლივი ძალისხმევით, დიალოგით, აზრთა ერთმანეთთან შეჯერებით გამონახონ კონკრეტული გზები პრობლემების მოსაგვარებლად. სახელმწიფოს მხრიდან მსგავსი ინიციატივების მხარდაჭერა და შესაბამიი საკანონმდებლო ბაზის მომზადება რეგიონში არსებული პრობლემების გადაჭრის უმოკლესი და ეფექტური საშუალებაა „სახალხო დიპლომატიათან“ ერთად.
ეთნიკურად ქართველები წარმოადგენენ მოსახლეობის უმცირესობას ჯავახეთში. საგანმანათლებლო პოლიტიკამ უნდა ასახოს და უპასუხოს ამ გამოწვევასაც; უნდა დაიცვას ეთნიკური უმცირესობები, ისე როგორც ეთნიკური უმრავლესობა, რომელიც წარმოადგენს უმცირესობას კონკრეტულ რეგიონში.
ზემოთქმული აჩვენებს, რომ საკმაოდ რთულია ისეთი მეთოდოლოგიის შემუშავება, რომელშიც ასახული იქნება განსხვავებული მიდგომები სხვადასხვა პრობლემისადმი. ეს განსაკუთრებით რთულია, რადგან ნებისმიერი სახის დისკრიმინაცია დაკავშირებულია არაერთ დელიკატურ პრობლემასთან. ასეთ პირობებში მულტილინგვური განათლების სხვადასხვა მოდელის შეთავაზება და მოსახლეობისთვის არჩევანის დატოვების საშუალება ჩანს როგორც ერთ-ერთი ყველაზე ოპტიმალური გამოსავალი, თუმცა ამ პოლიტიკას სწორი დაგეგმვა და განხორციელება ესაჭიროება.
სახელმწიფომ უნდა შეინარჩუნოს პოლიტიკური სტაბილურობა და მოახდინოს ეთნიკურ უმცირესობათა წარმომადგენლების ინტეგრირება. ეს სიტუაცია მოითხოვს ადეკვატურ ენობრივ პოლიტიკას. მულტილინგვური განათლება კარგი ინსტრუმენტია ამ სახელმწიფო ენის სწავლების პრობლემები სამცხე-ჯავახეთში სიტუაციიდან გამოსასვლელად. მოხდება ეთნიკური უმცირესობების მშობლიური ენისა და კულტურის დაცვა და შენარჩუნება.
სწორი ენობრივი და საგანმანათლებლო პოლიტიკა საქართველოს ხელისუფლების მიერ კონტროლირებად ტერიტორიაზე მნიშვნელოვანი გარანტია იქნება ამ კონფლიქტების მოსაგვარებლად.
საქართველოს განათლების სისტემა რეფორმირების პროცესშია. მნიშვნელოვანია, რომ ეს პროექტი არ ითვალისწინებდა არაქართულენოვანი სკოლების რეფორმას, თუმცა დღესდღეობით საქართველოში 265 არაქართულენოვანი საჯარო სკოლაა, რაც საჯარო სკოლების საერთო რაოდენობის 10%-ზე მეტს შეადგენს და, შესაბამისად, მნიშვნელოვანია ამ სკოლების რეფორმირებაც. აღსანიშნავია ამ არაქართულენოვან საჯარო სკოლებში ენის სწავლების საკითხიც და ამ მიმართულებით განათლებისა და მეცნიერების სამინისტროს მიერ განხორციელებული პროექტები და მათი შედეგები. განათლებისა და მეცნიერების სამინისტრომ გადადგა კონკრეტული ნაბიჯები ეთნიკური უმცირესობების განათლების პრობლემების მოსაგვარებლად. როგორც ჩანს, ქართულის, როგორც მეორე ენის, სწავლების გაუმჯობესება საკმარისი არ არის ამ პრობლემის მოსაგვარებლად. უფრო სტრატეგიული ღონისძიებებია გასატარებელია, რათა ეთნიკური უმცირესობების მოსწავლეებს მიეცეთ განათლების თანაბარი შესაძლებლობა. მულტილინგვური განათლება ან ზოგიერთი საგნის ქართული ენის საშუალებით სწავლება შესაძლებელია იქცეს ამ სიტუაციაში პრობლემის გადაწყვეტის ოპტიმალურ გზად
ენობრივი პოლიტიკა უმნიშვნელოვანესია საქართველოს ეკონომიკური განვითარებისა და პოლიტიკური სტაბილურობისთვის. ამ საკითხის უმაღლეს პოლიტიკურ დონე აყვანის გარეშე რაიმეზე სერიოზულ ძვრებზე საუბარი წარმოუდგენელია.
ამიტომ მიგვაჩნია, რომ აუცილებელია
· სახელმწიფომ შეინარჩუნოს პოლიტიკური სტაბილურობა და მოახდინოს ეთნიკური უმცირესობების წარმომადგენლების ინტეგრირება;
· ქართულენოვანი სკოლები უფრო მიმზიდველი გახდეს უმცირესობათა ბავშვებისათვის; 

· სკოლები გახდეს უფრო ტოლერანტული არაქართველი ბავშვების და მათი მშობლების საჭიროებების და წუხილებისადმი, მაგალითად, რელიგიის სწავლების სფეროში; 

· ამაღლდეს სახელმწიფო სტრუქტურებისადმი უმცირესობების ნდობა;

· ქართული საზოგადოება იყოს უფრო ღია უმცირესობათა მიმართ;
· ფართოდ გამოიყენებოდეს ორენოვანი სწავლების მეთოდი არაქართულენოვან სკოლებში, რათა მიიღონ სრულფასოვანი განათლება მშობლიურ ენაზე;

· პრიორიტეტი გახდეს ქართული ენის სწავლების უფრო თანამედროვე მეთოდიკის შექმნა სხვადასხვა დონის და ასაკის მოსწავლეთათვის;

· შემუშავდეს ახალი სასწავლო გეგმები და სახელმძღვანელოები
· ქართულის, როგორც მეორე ენისათვის;

· ქართული ენის, როგორც მეორე ენის, პედაგოგები გადამზადდნენ სამცხე-ჯავახეთის რეგიონებში;

· სამცხე-ჯავახეთში გაიგზავნონ ქართული ენის პედაგოგები.

· შემუშავდეს ქართულის, როგორც მეორე ენის, ახალი საგანმანათლებლო მოდული უმაღლესი სასწავლებლებისთვის.

